
(ᐃᖃᓗᐃᑦ ᑲᓇᓐᓇᖓ) 

ᐊᖓᔪᖅᑳᖅ ᔭᐃᒥᓯ ᐋᕆᐊᒃ 

ᑲᑎᒪᔨᖏᓐᓄᑦ; ᒥᓂᔅᑕ 

ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ 

ᐃᓄᓕᕆᓂᕐᒧᓪᓗ 

ᐋᓚᓐ ᕋᒻᐴᑦ 

(ᑕᓯᐅᔭᕐᔪᐊᖅ) 

 

ᕗᕆᑦ ᓯᐊᓪ 

 (ᕿᑭᖅᑖᓘᑉ ᓂᒋᐊ) 

 

ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ 

(ᐊᕐᕕᐊᑦ) 

ᒥᓂᔅᑕ ᒪᓕᒐᓕᕆᓂᕐᒧᑦ; ᒥᓂᔅᑕ ᑲᒪᒋᔭᓕᒃ 

ᓄᓇᕗᑦ ᓯᓚᑦᑐᖅᓴᕐᕕᒻᒥ 

 

ᓗᐃ ᑕᐹᕐᔪᒃ 

(ᐊᒥᑦᑐᖅ) 

ᐃᒃᓯᕙᐅᑕᐅᑉ ᑐᓪᓕᐊ, ᑲᑎᒪᔨᑐᐃᓐᓇᐃᑦ 

ᑲᑎᒪᔨᖏᑦ 
 

ᐊᖓᔪᖅᑳᖅ ᐲᑕ ᑕᑉᑑᓇ 

(ᖁᕐᓗᖅᑑᖅ) 

ᓯᕗᓕᖅᑎᐅᑉ ᑐᓪᓕᐊ; ᒥᓂᔅᑕ 

ᐱᕙᓪᓕᐊᔪᓕᕆᓂᕐᒧᑦ 

ᐃᖏᕐᕋᔪᓕᕆᓂᕐᒧᓪᓗ; ᒥᓂᔅᑕ 

ᐃᑯᒻᒪᖅᑯᑎᓕᕆᓂᕐᒧᑦ; ᒥᓂᔅᑕ ᑲᒪᒋᔭᓕᒃ 

ᓄᓇᕗᒥ ᐃᓪᓗᓕᕆᔨᕐᔪᐊᒃᑯᓐᓂᑦ 

 

ᔩᓂ ᐅᒡᔪᒃ 

(ᓇᑦᑎᓕᒃ) 

  



 

 

 

 

ᐃᓗᓕᖏᑕ ᓇᓕᖅᑲᖏᑦ 

ᐃᖃᓗᐃᑦ, ᓄᓇᕗᑦ 

ᓇᒡᒐᔾᔭᐅ, ᒫᑦᓯ 4, 2013 

ᒪᓕᒐᓕᐅᖅᑏᑦ ᐅᐸᒃᑐᑦ: 

ᓯᕗᓕᖅᑎ ᐄᕙ ᐋᕆᐊᒃ, ᒨᓯᓯ ᐊᐅᐸᓗᒃᑐᖅ, 

ᐊᖓᔪᖅᑳᖅ ᒫᓂᑲ ᐃᐊᓪ, ᕌᓐ ᐃᐊᓕᐊᑦ, ᔫ ᐃᓄᒃ, 

ᐊᖓᔪᖅᑳᖅ ᓗᐊᓐ ᑯᓱᒐᖅ, ᔮᓐ ᓂᓐᖓᖅ, ᔮᓂ 

ᓂᖏᐅᖓᓐ, ᐄᓯᒃᑲᐃᔭ ᐅᓲᑖᐱᒃ, ᐊᖓᔪᖅᑳᖅ ᑮᑦ 

ᐲᑕᓴᓐ, ᐋᓚᓐ ᕋᒻᐴᑦ, ᕗᕆᑦ ᓯᐊᓪ, ᐊᖓᔪᖅᑳᖅ 

ᑖᓂᐅᓪ ᓯᐅᑦᓴᒃ, ᓗᐃ ᑕᐹᕐᔪᒃ, ᐊᖓᔪᖅᑳᖅ ᐲᑕ 

ᑕᑉᑑᓇ, ᐅᖃᖅᑎ ᕼᐊᓐᑐ ᑐᑐ, ᔩᓂ ᐅᒡᔪᒃ. 

 

>>ᑲᑎᒪᓯᒋᐊᖅᑐᑦ 13:31ᒥ 

 

ᑲᑎᒪᔾᔪᑎᒃᓴᖅ 1: ᑐᒃᓯᐊᕐᓂᕐᒧᑦ ᒪᑐᐃᖅᑕᐅᓂᖓ 

 

ᐅᖃᖅᑎ (ᐊᖓᔪᖅᑳᖅ ᕼᐊᓐᑐ ᑐᑐ): ᖁᔭᓐᓇᒦᒃ 

(ᑐᓵᔨᑎᒍᑦ) ᐃᖅᓱᒃᑏ. ᑲᑎᒪᒋᐊᓚᐅᓐᖏᓐᓂᑦᑎᓐᓂ 

ᐊᐱᕆᔪᒪᓪᓗᒍ ᒥᔅ ᐅᒡᔪᒃ ᑐᒃᓯᐊᕐᓂᒃᑯᑦ 

ᒪᑐᐃᖅᓯᔪᓐᓇᕐᒪᖔᑦ.  

 

>>ᑐᒃᓯᐊᖅᑐᑦ 

 

ᐅᖃᖅᑎ: ᖁᔭᓐᓇᒦᒃ ᒥᔅ ᐅᒡᔪᒃ. (ᑐᓵᔨᑎᒍᑦ) 

ᐅᓐᓄᓴᒃᑯᑦ. ᐱᓇᓱᐊᕈᓯᐅᑉ ᓄᓐᖑᐊᓂ 

ᕿᑲᑦᓯᐊᓚᐅᕋᓗᐊᖅᑯᓯ. ᑲᔪᓯᒋᐊᕐᓂᐊᕋᑦᑕ 

ᑲᑎᒪᔾᔪᑎᑦᑎᓐᓂ. 2. ᐊᖓᔪᖅᑳᑦ ᐅᖃᐅᓯᖏᑦ. 

ᒐᕙᒪᒃᑯᑦ ᒪᓕᒐᓕᐅᕐᕕᖕᒥ ᓯᕗᒃᑲᖅᑕᖅᑎᖓ, ᒥᓂᔅᑕ 

ᑯᓱᒐᖅ.  

 

ᑲᑎᒪᔾᔪᑎᒃᓴᖅ 2: ᐊᖓᔪᖅᑳᑦ ᐅᖃᐅᓯᖏᑦ 

 

ᐊᖓᔪᖅᑳᑉ ᐅᖃᐅᓯᖓ 238 - 3(3): ᒥᓂᔅᑕ 

ᐅᐸᒃᓯᒪᓐᖏᑦᑐᖅ ᒪᓕᒐᓕᐅᕐᕕᒻᒧᑦ (ᑯᓱᒐᖅ) 

 

ᐊᖓᔪᖅᑳᖅ ᓗᐊᓐ ᑯᓱᒐᖅ: ᐅᑉᓗᒃᑯᑦ 

ᓄᓇᕗᒻᒥᐅᑦ. (ᑐᓵᔨᑎᒍᑦ) ᐅᖃᖅᑏ, ᒪᓕᒐᓕᐅᖅᑏᑦ 

ᐅᖃᐅᑎᒍᒪᔭᒃᑲ ᒥᓂᔅᑕ ᔭᐃᒥᓯ ᐋᕆᐊᒃ 

ᑕᒡᕙᓃᔾᔮᓐᖏᒻᒪᑦ ᒫᑦᓯ 1-ᒥᒃ 9-ᒧᑦ, 2013,  

ᓇᓄᓕᕆᓂᕐᒧᑦ ᑲᑎᒪᖃᑕᐅᖕᒪᑦ ᐸᐃᖕᑳᒃᒥ. 

ᖁᔭᓐᓇᒦᒃ ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᑯᓱᒐᖅ. 

2. ᐊᖓᔪᖅᑳᑦ ᐅᖃᐅᓯᖏᑦ. ᒥᓂᔅᑕ 

ᐃᓕᓐᓂᐊᖅᑐᓕᕆᓂᕐᒧᑦ, ᒥᓂᔅᑕ ᐋᕆᐊᒃ. 

 

ᐊᖓᔪᖅᑳᑉ ᐅᖃᐅᓯᖓ 239 - 3(3): ᓄᓇᕗᒻᒥ 

ᓱᕈᓯᓛᓂᑦ ᐃᓕᓐᓂᐊᖅᑐᓕᕆᓂᕐᒧᑦ 

ᑲᑎᒪᓂᖅ (ᐋᕆᐊᒃ) 

 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᐅᓐᓄᓴᒃᑯᑦ. 

ᐅᐸᓗᖓᐃᔭᐃᕙᓪᓕᐊᓂᖅ ᑭᖑᕚᒃᓴᑦᑎᓐᓂᒃ 

ᐱᓕᕆᐊᖑᔭᕆᐊᖃᓪᓚᕆᒃᑐᓂᒃ ᐃᓚᖏᑦ 

ᐱᔭᕐᓂᓐᖏᑦᑐᑦ ᑕᒪᒃᑯᐊ ᓯᕗᓂᒃᓴᑦᑎᓐᓂᒃ 

ᒐᕙᒪᒃᑯᓐᓂᑦ ᐱᒻᒪᕆᐅᒋᔭᐅᖏᓐᓇᕐᒪᑦ.  

 

ᐃᓕᓐᓂᐊᖅᑐᓕᕆᔨᒃᑯᑦ ᐱᒻᒪᕆᐅᔪᒥᒃ 

ᐱᓕᕆᐊᒃᓴᖃᖅᐳᑦ ᐃᑲᔪᖅᐸᓪᓕᐊᓇᓱᒃᖢᑎᒃ 

ᓱᕈᓯᓛᓕᕆᓂᕐᒨᖓᔪᓂᒃ ᓄᓇᓕᓕᒫᓂ. ᑕᒪᓐᓇ 

ᐃᓚᒋᓪᓗᓂᐅᒃ ᐊᒃᓱᕉᑎᒋᔭᖓᑦᑕ, ᑕᐃᒪ 

ᐱᓕᕆᕝᕕᒋᔭᕗᑦ ᐃᓕᓐᓂᐊᕐᓂᓕᕆᔨᒃᑯᑦ 

ᓄᓇᕗᒻᒧᖔᖅ ᑐᕌᖓᔪᓕᒫᒥᒃ ᓱᕈᓯᓛᓕᕆᓂᐅᑉ 

ᒥᒃᓵᓄᑦ ᑲᑎᒪᓂᕐᔪᐊᕐᒥᒃ ᓴᖅᑭᑎᑦᑎᓂᐊᕐᒪᑕ 

ᑕᕝᕙᓂ ᐃᖃᓗᖕᓂ ᒫᑦᓯ 8-ᒥᒃ 11-ᒧᑦ. ᑖᒃᑯᐊ 

ᑲᑎᒪᔭᖅᑐᓛᖅᑐᑦ ᐅᑯᓇᓐᖔᖅᑐᑦ 

ᓚᐃᓴᓐᓯᖃᖅᑐᓂᒃ ᐸᐃᕆᕕᖕᒦᓐᖔᖅᑐᑦ 

ᐊᒻᒪᓗᑦᑕᐅᖅ ᐊᖓᔪᖅᑳᕆᔭᐅᔪᖅ ᕿᑐᕐᖓᕇᓪᓗ 

ᑲᑐᔾᔨᖃᑎᒌᖏᑦ, ᐊᒻᒪᓱᓕ ᑕᒪᒃᑯᐊ 

ᑎᑎᕋᕆᐅᖅᓴᓕᓵᖅᑐᑦ/ᐅᖃᓕᒫᕆᐅᖅᓴᓕᓵᖅᑐᑯᓗ

ᐃᑦ ᐱᓕᕆᕝᕕᒃᓯᐅᖃᑦᑕᖅᑐᑦ, ᐊᒻᒪᓗᑦᑕᐅᖅ 

ᐃᓕᓐᓂᐊᓕᓵᖅᑐᑯᓗᖕᓄᑦ ᐃᓕᓴᐃᔩᑦ ᑕᕝᕙᓐᖓᑦ 

ᓄᓇᓕᖕᓂᑦ, ᓄᓇᕗᒻᒥᓐᖔᖅᖢᑎᒃ ᑖᒃᑯᐊ 

ᖃᐃᖁᔭᐅᓯᒪᔪᑦ. 

 

ᑕᒪᒃᑯᐊ ᐱᐅᓛᑎᒍᑦ ᓄᑕᖅᑲᓂᒃ ᑲᒪᓂᖅ ᐊᒻᒪᓗ 

ᐃᓕᓐᓂᐊᖅᑎᑦᑎᓂᖅ ᐃᓕᑉᐸᓪᓕᐊᑦᑎᐊᕐᓂᕐᒧᑦ 

ᑎᒍᒥᐊᑦᑎᐊᖁᓪᓗᒋᑦ ᐃᓕᓐᓂᐊᕆᐊᖃᑦᑕᕐᓂᐊᖅᑐᑦ 

ᑎᒥᒥᑎᒍᑦ, ᐃᓱᒪᖏᑎᒍᑦ, ᐃᓅᓯᓕᕆᓂᕐᒧᓪᓗᑦᑕᐅᖅ 

ᐃᑲᔫᑎᔪᒻᒪᕆᐅᖕᒪᑕ ᐸᕐᓇᑦᑎᐊᖁᓪᓗᒋᑦ 

ᐃᓕᓐᓂᐊᕐᕕᖕᒦᓛᕐᓂᖏᑦ.  

 

(ᑐᓵᔨᑎᒍᑦ) ᐅᖃᖅᑏ, ᑲᑎᒪᓕᖅᐸᑕ 

ᐅᖃᐅᓯᖃᕐᓂᐊᖅᑐᒍᑦ 

ᓴᓐᖏᓕᖅᑎᑉᐹᓪᓕᖅᑕᐅᔪᓐᓇᖁᓪᓗᒍ 

ᓱᕈᓯᓛᓕᕆᓂᖅ ᐊᒻᒪᓗ ᐃᓕᓐᓂᐊᓕᓵᖅᑎᑦᑎᓂᖅ. 

ᐊᒻᒪᓗᑦᑕᐅᖅ ᐱᓕᕆᐊᖃᕐᓂᐊᖅᐳᒍᑦ  

ᐊᖓᔪᖅᑳᕆᔭᐅᔪᓄᑦ ᐃᓚᐅᑎᑦᑎᖁᓪᓗᑕ ᑕᐃᒪᓐᓇ 

ᐃᓚᐅᔪᓐᓇᖁᓪᓗᒋᑦ ᓱᕈᓯᓛᓂᒃ 

ᐱᕙᓪᓕᐊᓂᖃᑦᑎᐊᕈᓐᓇᖁᓪᓗᒋᑦ ᐃᓕᓐᓂᐊᕐᓂᕐᒧᑦ. 

 

ᑖᒃᑯᐊ ᑲᑎᒪᔭᖅᑐᖃᑕᐅᓂᐊᖅᑐᑦ ᑲᑎᑎᑦᓯᓂᐊᖅᐳᑦ 

ᑕᒪᒃᑯᓂᖓ ᐃᓄᒃᑎᑐᑦ ᖃᓪᓗᓈᑎᑐᓪᓗ 

ᐃᓕᓐᓂᐊᕈᓐᓇᕐᓂᖏᑦ ᑕᒪᒃᑯᐊ ᐊᕐᕌᒍᖃᖅᑐᑦ 4-

ᓂᒃ 5-ᓂᒡᓗ. ᑖᒃᑯᐊ ᐱᔾᔪᑎᖃᖅᐳᑦ ᐃᓄᐃᑦ 

ᐅᖃᐅᓯᖏᓐᓂᒃ ᐃᓕᖅᑯᓯᑐᖃᖏᓐᓂᒃ 

ᐱᒻᒪᕆᔭᖏᓐᓂᒡᓗ ᖃᐅᔨᒪᔭᑐᖃᖏᓐᓂᒡᓗ 

ᖃᓄᐃᓕᐅᖅᑎᑕᐅᕈᓘᔭᕐᓗᑎᒡᓗ 

ᐅᖃᓕᒫᕆᐅᖅᓴᓂᕐᒧᑦ. 

 

ᐅᖃᖅᑏ, 100 ᐅᖓᑖᓄᑦ ᑕᒪᒃᑯᐊ 

ᐃᓕᓐᓂᐊᖅᑎᑦᓯᔨᐅᖃᑦᑕᖅᑐᑦ ᓱᕈᓯᓛᓂᒃ 

ᐃᓚᐅᓂᐊᖕᒪᑕ. ᑕᒪᓐᓇ ᐱᒻᒪᕆᐅᓂᐊᖅᐳᓪᓗ 

ᐃᓕᓐᓂᐊᕐᕕᖕᒧᑦ ᐱᕙᓪᓕᐊᓂᖃᑦᓯᐊᕈᓐᓇᖁᓪᓗᒋᑦ 

ᓄᓇᕘᒥᐅᑦ. ᖁᔭᓐᓇᒦᒃ ᐅᖃᖅᑏ. 

 

>>ᐸᑕᑐᖅᑐᑦ 

 

ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ ᓯᕗᓕᖅᑏ ᐋᕆᐊᒃ. 

2. ᒥᓂᔅᑕᐃᑦ ᐅᖃᐅᓯᖏᑦ. ᐱᕙᓪᓕᐊᔪᓕᕆᓂᕐᒧᑦ 

ᒥᓂᔅᑕ, ᒥᓂᔅᑕ ᑕᑉᑑᓇ. 

ᐅᔭᕋᔅᓯᐅᖅᑏᑦ ᐱᕙᓪᓕᐊᔭᐃᔩᓪᓗ 

ᑲᑐᔾᔨᖃᑎᒌᖓᑦ ᑲᓇᑕᒥ 

ᐊᕐᕌᒍᑕᒫᖅᓯᐅᕐᓂᖓᑦ, 2013 (ᑕᑉᑑᓇ) 

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᒃᑯᑦ): ᖁᔭᓐᓇᒦᒃ 

ᐅᖃᖅᑏ. ᐊᒻᒪᓗᑦᑕᐅᖅ ᐅᓐᓄᓴᒃᑯᑦ 

ᓂᕈᐊᖅᑕᐅᓯᒪᖃᑎᒃᑲ, ᖁᕐᓗᖅᑐᒥᐅᑦ 

ᓄᓇᕘᒥᐅᓪᓗ. ᐅᖃᖅᑏ, ᑕᕝᕙᓂ ᐱᓇᓱᐊᕈᓯᕐᒥ 

ᐱᓕᕆᐊᖃᕐᓂᐊᖅᐳᒍᑦ ᐅᔭᕋᖕᓂᐊᖅᑐᓕᕆᓂᕐᒥ 

ᑲᓇᑕᒥ, ᑕᐃᒪᓐᓇ ᑲᑎᒪᓂᐊᕐᓗᑎᒃ ᐅᔭᕋᒃᓯᐅᖅᑎᑦ 

ᐊᒻᒪᓗᑦᑕᐅᖅ ᐅᔭᕋᖕᓂᐊᖅᑎᑦ ᑲᑐᔾᔨᖃᑎᒌᒃᑯᖏᑦ 

ᑲᓇᑕᒥ, ᑐᕌᓐᑐᒥ. 

 

ᐅᔭᕋᒃᓯᐅᖅᑏᑦ ᐅᔭᕋᓐᓂᐊᖅᑏᓪᓗ ᑲᑐᔾᔨᖃᑎᒌᖓᑦ 

ᐊᖏᓛᖑᕗᖅ ᐅᔭᕋᓐᓂᐊᓂᕐᒧᑦ ᑲᑎᒪᓂᐅᔪᓂᑦ 

ᓯᓚᕐᔪᐊᒥ. ᐊᕐᕌᒍᓄᑦ 80-ᖑᓕᖅᑐᓄᑦ 

ᑲᑎᒪᖃᑦᑕᖅᓯᒪᓕᖅᐳᑦ, ᐅᐸᒃᑕᐅᓪᓗᓂ 30,000-

ᓄᑦ. 600 ᐅᔭᕋᖕᓂᐊᖅᑎᑦ ᓇᒻᒥᓂᕆᔭᐃᑦ ᐊᒻᒪ 

400 ᐱᔨᑦᑎᕋᖅᑎᑦ ᓇᒻᒥᓂᕆᔭᐃᑦ  

ᑕᑯᑎᑦᑎᓂᐊᖅᐳᑦ. ᑕᕝᕙᓂ ᑲᑎᒪᓂᕐᒥ 

ᐅᔭᕋᓐᓂᐊᖅᑏᑦ ᓯᓚᕐᔪᐊᒥ ᐱᓕᕆᖃᑦᑕᓲᖑᕗᑦ 

ᓴᖅᑭᔮᖅᑎᑕᐅᓪᓗᓂᓗ. ᑲᑎᒪᓂᐅᓪᓗ ᓴᖅᑭᔮᕐᓂᖓ 

ᓇᓗᓇᐃᔭᐃᒋᕗᖅ ᑲᓇᑕ ᐃᓕᓴᕆᔭᐅᓂᖓᓂᒃ 

ᓴᕕᕋᔭᒃᓴᓕᐅᖅᑎᐅᓂᖓᓂᒃ ᐊᒻᒪᓗ 

ᖃᐅᔨᒪᔨᑕᖃᓐᓂᖓᓂᒃ ᓯᓚᕐᔪᐊᕐᒥᑦ. 

 

ᐊᕐᕌᒍᓂᒃ ᖁᓕᐅᓯᒪᓕᖅᑐᓂᒃ ᐊᕙᑎᕆᐊᖅᑐᒍ 

ᐱᕈᖅᓯᒪᓂᖃᖅᐳᖅ ᐅᔭᕋᓐᓂᐊᕐᓂᖅ ᓄᓇᕗᒻᒥ 

ᒫᓐᓇᓗ ᑮᓇᐅᔭᓕᐊᓂᑦ ᓴᖅᑭᑎᑦᑎᕙᒃᑐᑦ ᓄᓇᕗᑦ 

30 ᐳᓴᖓ ᑎᑭᑲᓴᒃᑐᒍ. 

ᓴᖅᑭᔮᖅᑎᑦᑎᓪᓚᕆᒋᐊᖃᖅᐳᒍᑦ ᓄᓇᕗᒻᒥᒃ 

ᓄᓇᒥᐅᑕᑎᒍᓪᓗ ᐱᕈᕈᑎᖃᕈᓐᓇᕐᓂᖓᓂᒃ 

ᓯᓚᕐᔪᐊᕐᒥ ᑮᓇᐅᔭᖃᖅᑎᑦᑎᒍᓐᓇᕋᔭᖅᑐᓄᑦ. 125-

ᑲᓐᓃᑦ ᓄᓇᓕᕐᔪᐊᑦ 

ᓴᖅᑭᔮᖅᑎᑦᑎᓇᓱᓐᓂᐊᕆᕗᑦᑕᐅᖅ 

ᓄᓇᒥᐅᑕᖃᕐᓂᖏᓐᓂᑦ ᐊᒻᒪ 

ᐊᖑᒻᒪᑎᖃᑕᐅᓂᐊᕈᑦᑕ 

ᓴᖅᑭᔮᖃᑕᐅᓇᓱᒋᐊᖃᕐᒥᔪᒍᑦ. 

 

ᑕᐃᒪ ᓄᓇᕘᒥᐅᑦ ᐊᑦᑐᐊᒪᓂᖃᕐᒪᑕ 

ᐅᔭᕋᓐᓂᐊᕐᕕᐅᓂᑦᑕ ᐱᕈᖅᐸᓪᓕᐊᓂᖓᓂᒃ, ᐊᒥᓱᑦ 

ᓄᓇᕗᒥᐅᑦ ᑐᕌᓐᑐᒦᓐᓂᐊᖅᐳᑦ 

ᐱᓇᓱᐊᕈᓯᐅᓂᐊᖅᑐᒥ. 1999-ᒥᓂᒃ, ᑖᒃᑯᐊ 

ᓄᓇᕘᑉ ᒐᕙᒪᒃᑯᖏᑦ ᑐᓐᖓᕕᒃᑯᓪᓗ ᐊᒻᒪᓗ 

ᐃᓄᓕᕆᔨᑐᖃᒃᑯᑦ ᐃᓚᐅᓂᐊᕐᒪᑕ ᑕᐃᑲᓂ 

ᑭᒡᒐᖅᑐᐃᓗᑎᒃ ᐅᔭᕋᖕᓂᐊᖅᑐᓕᕆᓂᕐᒥ ᑕᒫᓂ 

ᓄᓇᕘᒥ. ᑲᔪᓯᑦᑎᐊᖁᕙᕗᑦ 

ᐱᓕᕆᑦᓯᐊᖅᑎᓪᓗᑎᒡᓗ ᑕᐃᒪᓐᓇ ᐅᔭᕋᖕᓂᐊᕐᓂᕐᒧᑦ 

ᑕᒫᓂ ᓄᑖᒥᒃ ᓄᓇᕘᒥᑦ. ᖁᔭᓐᓇᒦᒃ ᐅᖃᖅᑏ. 

 

>>ᐸᑕᑐᖅᑐᑦ 

 

ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ ᒥᓂᔅᑕ ᑕᑉᑑᓇ. 2. 

ᒥᓂᔅᑕᐃᑦ ᐅᖃᐅᓯᖏᑦ. ᖁᓪᓕᒃᑯᓐᓂᒃ ᒥᓂᔅᑕᐅᔪᖅ, 

ᒥᓂᔅᑕ ᐃᐊᓪ. 



ᓇᒡᒐᔾᔭᐅ, ᒫᑦᓯ 4, 2013 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᒪᒃᑯᑦ ᐃᑯᒪᓕᐅᕈᑎᖃᕐᕕᒃᓴᓂᑦ ᑐᓴᒐᒃᓴᖅ 

(ᐃᐊᓪ) 

ᐊᖓᔪᖅᑳᖅ ᒫᓂᑲ ᐃᐊᓪ: ᓇᑯᒻᒦᒃ ᐅᖃᖅᑏ, ᑖᓐᓇ 

ᓄᓇᕘᒻᒥᐅᑕᐃᑦ ᑐᓴᖅᑎᑦᑐᒪᒐᒃᑭᑦ, 

ᐅᓐᓄᓴᒃᑰᖅᐸᒃᑲ. ᑖᑦᓱᒥᖓ Hydro-ᖑᓂᕋᖅᑕᐅᔪᒥᒃ 

ᓯᒥᑦᑕᐅᓗᓂ ᑰᒻᒥᒃ ᐱᓕᕆᔪᒪᔪᐃᑦ ᒫᓂ ᐃᖃᓗᓐᓂ. 

ᑖᒃᑯᐊ ᐅᓄᖅᑐᐃᑦ 30 ᐳᓴᓐ ᖃᐅᒪᖅᑯᑎᓂᒃ 

ᑕᕝᕙᓐᖓᑦ QEC-ᑯᓐᓂᒃ ᐊᑐᖃᑦᑕᒻᒪᑕ ᐃᖃᓗᓐᓂ. 

 

(ᑐᓵᔨᒃᑰᓕᖅᑐᖅ) ᐅᖃᖅᑏ, ᑕᒪᓐᓇ ᐃᒪᒃᑯᑦ 

ᖃᐅᒻᒪᖅᑯᑎᖃᓐᓂᖅ ᑕᐃᒪᓐᓇ 

ᐊᑲᐅᓯᕚᓪᓕᖅᑎᑦᑎᓂᐊᕐᒪᑕ ᐅᖅᓱᐊᓗᒃ 

ᐊᑭᑦᑐᕆᐊᖅᑐᐊᓘᖃᑦᑕᕐᓂᖓᓄᑦ ᓄᓇᕘᒥ. 

 

ᐅᖃᖅᑏ, ᔪᓂ 10-ᖑᑎᓪᓗᒍ, 2010-ᒥ ᐊᐅᓚᑦᓯᔩᑦ 

ᑲᑎᒪᔨᖏᑦ QEC-ᑯᓐᓂᒃ ᐃᒪᓐᓇ ᑎᓕᓯᓚᐅᖅᐳᖅ 

ᑮᓇᐅᔭᓂᒃ ᐱᖁᔨᓪᓗᑎᒃ ᓯᓚᑖᓂᒥᐅᓂᒃ ᓄᓇᕘᑉ 

ᑕᒪᓐᓇ ᖃᐅᔨᓴᖅᑕᐅᒍᓐᓇᕋᔭᕐᓂᖓᓄᑦ Jaynes 

Inlet, ᖃᐅᒻᒪᖅᑯᑎᓕᐅᕐᕕᒃ. 

 

ᑳᓐᓄᐊᒃᑯᑦ ᐃᒪᓐᓇ $110,000 ᑮᓇᐅᔭᓂᒃ 

ᐱᑎᑦᓯᓂᐊᖅᐳᑦ 2012-13, ᐊᒻᒪᓗ $80,000-ᓂᒃ 

2013-14-ᒥᓗ ᖃᐅᔨᓴᕐᓂᕐᒧᑦ. (ᑐᓵᔨᒃᑰᕈᓐᓃᖅᑐᖅ) 

ᑖᒃᑯᐊ ᐊᖏᖅᓯᒪᒻᒥᔪᐃᑦ ᑮᓇᐅᔭᓂᒃ $500,000-ᓂᒃ 

ᑖᒃᑯᓄᖓ ᕿᑭᖅᑕᕐᔪᐊᖅ 

ᖃᐅᒻᒪᖅᑯᑎᓕᕆᕝᕕᖓᓂᒃ ᑖᒃᑯᓄᖓ ᑮᓇᐅᔭᓂᒃ 

Hydro-ᑯᓐᓄᑦᑕᐅᖅ ᐱᓕᕆᐊᖑᒐᔭᖅᑐᓂᒃ ᑕᐃᑲᓂ. 

 

ᐅᖃᖅᑏ, ᑖᒃᑯᐊ ᖁᓪᓕᒃᑯᑦ ᖃᐅᔨᓴᕈᑎᑦᓴᓂᒃ 

ᑐᓴᒐᑦᓴᓂᒃ ᐸᕐᓇᒃᓯᒪᓕᖅᑐᑦ ᑖᒃᑯᓄᖓ ᐃᖃᓗᖕᓂ 

ᓯᒥᑦᑐᖅᑕᐅᓯᒪᓗᓂ ᖃᐅᒻᒪᖅᑯᑎᓕᓂᕐᒥ 

ᑲᔪᓯᕙᓪᓕᐊᒍᒪᓂᖏᓐᓄ. ᑖᓐᓇ ᑐᓴᒐᑦᓴᐅᔪᖅ 

ᓯᒥᑦᑐᖅᑕᐅᔪᒪᓂᖓᑦᑕ ᒥᑦᓵᓄᑦ. ᑮᓇᐃᔭᓂ 

ᑐᑦᓯᕋᑲᓐᓂᕈᑦᑎᑦᑎᑦᓴᐅᒐᔭᖅᑐᓂ ᓴᖅᑮᒐᔭᖅᑐᑦ, 

ᑖᓐᓇ ᓄᓇᕗᑦ ᐊᕙᑎᓕᕆᔨᒃᑯᑦ 

ᖃᐅᔨᓴᕈᑎᐅᓕᔭᐅᒐᔭᕆᓪᓗᓂ ᑖᓐᓇ 

ᓴᖅᑭᑕᐅᒍᒪᔪᖅ. (ᑐᓵᔨᑎᒍ) ᐅᖃᖅᑏ 

ᐅᓂᒃᑳᖅᑕᐅᓯᒪᔪᖅ ᐃᒪᓐᓇ 

ᐋᖅᑭᒃᑕᐅᕙᓪᓕᐊᓂᐊᖅᑐᑦ Jaynes Inlet ᐊᒻᒪᓗ  

Armshow South-ᖑᓂᕋᖅᑕᐅᔪᒥᒃ ᑕᒪᓐᓇ 

ᓴᓇᔭᐅᓂᐊᖅᑐᖅ. 

Jaynes Inlet-ᒥ ᐱᓕᕆᐊᒃᓴᖅ ᐋᖅᑭᒃᑕᐅᓯᒪᕗᖅ 

ᐊᖑᒻᒪᑎᔪᓐᓇᖁᓪᓗᒍ ᒫᓐᓇ 

ᐃᑯᒻᒪᖅᑯᑎᒋᔭᐅᖃᑦᑕᖅᑐᒥᒃ. ᐅᖃᖅᑎ, Armshow 

South ᓴᓇᔭᐅᒐᔭᖅᐳᖅ ᐃᑯᒻᒪᖅᑯᑎᐅᔭᕆᐊᓖᑦ 

ᖄᖏᐅᑎᑉᐸᑕ ᐃᑯᒻᒪᖅᑯᑎᓕᐊᖑᔪᓐᓇᖅᑐᒥᒃ 

Jaynes Inlet-ᒥ. ᑕᒪᓐᓇ ᐱᕙᓪᓕᐊᑎᑕᐅᓂᖓ 

ᑕᐃᒪᓐᓇ ᐊᑭᑐᔫᑎᓂ ᐊᑐᕐᓂᖅᓴᐅᔪᓐᓇᕐᓂᐊᖅᐳᖅ 

ᒥᑭᓐᓂᖅᓴᓂᒃ ᐊᒻᒪᓗ ᐅᓗᕆᐊᓐᓇᕐᓂᐊᖏᖦᖢᓂ, 

ᑕᐃᒪᓐᓇ ᐱᑕᖃᐃᓐᓇᕐᓂᐊᖅᖢᑎᒃ ᖃᐅᒻᒪᖅᑯᑎᓂᒃ 

ᐊᕐᕌᒍᒐᓴᖕᓂᒃ ᐊᒻᒪᓗᑦᑕᐅᖅ ᐱᐅᔾᔪᑎᒋᔭᖓ 

ᓴᓇᔭᐅᓂᕆᔭᖓ ᐃᖅᑲᓇᐃᔭᖅᑎᑕᐅᑦᓯᐊᕐᓂᐊᕐᒪᑕ 

ᐱᓕᕆᔪᓐᓇᖅᑐᑦ.  

 

(ᑐᓵᔨᒃᑰᕈᓐᓃᖅᑐᖅ) ᐅᖃᖅᑏ, ᑖᒃᑯᐊ ᖁᓪᓕᒃᑯᑦ 

ᓄᓇᓕᖕᓄᑦ ᑐᓴᒐᑦᓴᓂᒃ 

ᐅᖃᓕᒪᕕᒋᔭᖅᑐᖃᑦᑕᓚᐅᖅᑐᐃᑦ, 

ᐋᔩᖃᑎᖃᖃᑦᑕᖅᓱᑎᒡᓗ ᑕᒫᓂ ᐃᖃᓗᖕᓂ, 

ᑭᒻᒥᕈᒻᒥ, ᐸᖕᓂᖅᑑᒥ ᐊᒻᒪᓗᑦᑕᐅ ᐃᓄᐃᑦ 

ᖃᐅᔨᒪᔭᖏᓐᓂᒃ ᑐᓴᖃᑦᑕᕈᒪᓂᐊᕐᒥᔪᑦ ᐃᖃᓗᖕᓂ, 

ᑐᑭᓯᑦᑎᐊᕈᒪᓗᑎᒃ ᑕᒪᓐᓇ ᖃᓄᖅ ᐃᓄᖕᓄᑦ 

ᐊᑐᖅᑕᐅᖃᑦᑕᕐᒪᖔᑦ, ᐸᕐᓇᒃᑕᐅᒍᒪᔪᖅ 

ᓯᒥᒃᑐᐃᓂᖅ. 

 

ᐅᖃᖅᑏ, ᑐᓴᑎᑦᓯᖃᑦᑕᕐᓂᐊᖅᑯᖓ ᑖᑦᓱᒥᖓ 

ᐱᕙᓪᓕᐊᓂᕆᔭᖓᓂᒃ ᓇᑯᕐᒦ ᐅᖃᖅᑎ.  

 

>>ᐸᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍ): ᓇᑯᕐᒦ ᐊᖓᔪᖅᑳᖅ ᒫᓂᑲ 

ᐃᐊᓪ. 2. ᐊᖓᔪᖅᑳᑦ ᐅᖃᐅᓯᒃᓴᖏᑦ. ᒥᓂᔅᑕ 

ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔪᓕᕆᓂᕐᒧᓪᓗ, 

ᒥᓂᔅᑕ ᑕᑉᑑᓇ. 

 

ᐊᖓᔪᖅᑳᑉ ᐅᖃᐅᓯᖓ 242 - 3(3): ᓄᓇᕗᒻᒥ 

ᐱᕙᓪᓕᐊᔭᐃᓂᕐᒧᑦ ᐸᕐᓇᐅᑎᒃ 2014-2024 

(ᑕᑉᑑᓇ) 

ᐊᖓᔪᖅᑳᖅ ᐲᑕ ᑕᑉᑐᓇ (ᑐᓵᔨᑎᒍ): ᖁᔭᓐᓇᒦᒃ 

ᐅᖃᖅᑎ, ᖁᕕᐊᓱᒃᐳᖓ ᑐᓴᖅᑎᑦᑎᔪᓐᓇᕋᒪ 

ᒪᓕᒐᓕᐅᖅᑎᒃᑯᓐᓂ ᖃᓄᐃᑉᐸᓪᓕᐊᓕᕐᓂᖓᓄᑦ 

ᑖᓐᓇ ᓄᓇᕕᒃ ᐱᕙᓪᓕᐊᓂᕆᔭᖓ 

ᐸᕐᓇᐅᑎᒋᔭᐅᓂᐊᖅᑐᑦ 2014-2024ᒧᓪᓗ. 

ᑕᒪᐃᓐᓄᑦ ᐸᕐᓇᐅᑎᒋᔭᐅᓚᐅᖅᑐ 

ᑐᓴᖅᑎᑕᐅᒍᑕᐅᓚᐅᖅᐳᖅ 2003-ᖑᑎᓪᓗᒍ ᐊᒻᒪᓗ 

ᐱᕙᓪᓕᐊᓂᕆᓯᒪᑎᓪᓗᒍ ᐊᕐᕌᒍᓄᑦ ᖁᓕᓄᑦ.  



ᓇᒡᒐᔾᔭᐅ, ᒫᑦᓯ 4, 2013 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᓄᑖᖅ ᓄᓇᕗᒻᒧᑦ ᐱᕙᓪᓕᐊᔭᐃᓂᕐᒧᑦ ᐸᕐᓇᐅᑎᒃ 

ᑲᑐᔾᔭᐅᕗᖅ ᓄᓇᕗᑦ ᒐᕙᒪᒃᑯᖏᓐᓄ, ᓄᓇᕗᑦ 

ᑐᓐᖓᕕᒃᑯᓐᓂᓪᓗ, ᑲᓇᑕᒥ ᐅᑭᐅᖅᑕᖅᑐᒥ 

ᐱᕙᓪᓕᐊᔪᓕᕆᔨᒃᑯᑦ ᐊᓯᖏᓪᓗ ᑲᑐᔾᔨᖃᑎᒌᓄᑦ 

ᓄᓇᕗᒻᒥ ᐱᕙᓪᓕᐊᑎᑦᑎᓂᕐᒧᑦ ᑲᑎᒪᓂᒃᑯᑦ.  

 

ᑕᒪᓐᓇ ᐱᒋᐊᓚᐅᖅᐳᖅ ᐅᑭᐊᒃᓵᖑᓚᐅᖅᑐᒥ 

ᐱᓕᕆᐊᖑᓂᐊᖅᑐᓂᓗ ᐅᑭᐅᒃ 

ᒪᕐᕈᑲᓵᖑᓂᐊᖅᑑᓐᓂ. ᑲᑎᒪᑎᑦᑎᓂᐊᖅᖢᑕᓗ 

ᐊᑯᓂ ᓄᓇᕗᒻᒥᐅᑕᐅᔪᓂᒃ ᐸᕐᓇᐅᑕᐅᔪᖅ 

ᓇᓗᓇᐃᔭᖅᑕᐅᑦᓯᐊᕈᓐᓇᖁᓪᓗᒍ. ᑕᐃᒪ 

ᓄᓇᕗᒻᒥᐅᑦ ᓄᓇᕗᓪᓗ ᓇᖕᒥᓂ ᐱᓕᕆᕝᕕᒋᔭᖏᑦ 

ᐃᓚᐅᑎᑕᐅᑎᓪᓗᒋ ᑕᐃᒪᓐᓇ 

ᐱᓕᕆᐊᕆᔭᐅᕙᓪᓕᐊᓂᐊᖅᐳᖅ ᐊᕐᕌᒍᓂ ᖁᓕᓂᒃ.  

 

ᑕᐃᒪ ᑲᑎᒪᖃᑦᑕᖅᓯᒪᓕᖅᐳᒍᑦ ᒪᕐᕉᐃᑦᑕᖅᖢᑕ 

ᐃᖃᓗᑦᑑᑦᓯᐊᕐᒥ ᐆᑦᑑᑉᐱᕆᒥ, ᐃᖃᓗᖕᓂᓗ 

ᕖᕗᐊᕆᒥ ᐱᒋᐊᓕᓵᖅᑎᓪᓗᒍ. ᐊᒻᒪᓗ 

ᑲᓐᖏᖅᖠᓂᕐᒥ ᐅᑭᐊᒃᓵᒥ 2013-ᒥᒃ. 

 

ᑲᑎᒪᑎᑦᑎᓂᐊᖅᓱᑕ ᑕᐃᒪᓐᓇ ᑲᑎᒪᓂᕆᔭᖅᐳᖅ 

22 ᑎᒥᐅᔪᓂ ᓇᒻᒥᓂᖃᖅᑐᓂᒡᓗ 

ᐃᓚᐅᑎᑦᑎᓂᐊᖅᐳᒍᑦ ᐃᓄᐃᑦ 

ᑲᑐᔾᔨᖃᑎᒌᒃᑯᖏᓐᓂᒡᓗ, 

ᐱᕙᓪᓕᐊᔪᓕᕆᔨᒃᑯᓐᓂᒡᓗ ᒐᕙᒪᒃᑯᓐᓂᒡᓗ 

ᑎᒥᖁᑎᖏᓐᓂ. 

 

ᐅᖃᖅᑏ ᑕᒪᓐᓇ ᐱᐊᓚᓗᐊᔾᔮᖏᑦᑑᒐᓗᐊᖅ, 

ᐱᐊᓂᒃᑕᐅᓂᐊᖏᖅᖢᓂᓗ ᑭᓯᐊᓂ ᐱᖓᔪᖏᓐᓂᒃ 

ᒪᓕᒐᓕᐅᖅᑎᐅᓕᖅᐸᑕ ᐊᒻᒪᓗ ᐅᐱᒋᔭᖅᐳᖅ 

ᑕᒪᒃᑯᐊ ᓴᖅᑭᑎᑕᐅᓂᐊᖅᑐᑦ ᓄᓇᕗᒥ 

ᐱᕙᓪᓕᐊᔪᓕᕆᓂᕐᒧ ᐸᕐᓇᐅᑏᑦ 2014-ᒥᒃ. 

ᖁᔭᓐᓇᒦ ᐅᖃᖅᑎ.  

 

>>ᐸᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍ): ᖁᔭᓐᓇᒦ ᒥᓂᔅᑕ ᑕᑉᑐᓇ. 2. 

ᐊᖓᔪᖅᑳᑦ ᐅᖃᐅᓯᖏᑦ. ᒥᓂᔅᑕ 

ᒐᕙᒪᐅᖃᑎᒌᑦᑐᓕᕆᔨᒃᑯᓐᓄᑦ, ᓯᕗᓕᖅᑎ ᐋᕆᐊᒃ.  

 

ᐊᖓᔪᖅᑳᑉ ᐅᖃᐅᓯᖓ 243 - 3(3): 

ᐃᑉᐱᒋᖃᑕᐅᓂᖏᑦ 

ᖃᓄᐃᑦᑐᖃᓚᐅᖅᑎᓪᓗᒍ ᑰᔾᔪᐊᒥ (ᐋᕆᐊᒃ) 

 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ ᐅᖃᖅᑎᑦᑎᔨ. 

ᐅᖃᖅᑎᑦᑎᔨ ᐅᓪᓗᒥ ᓇᖏᖅᓯᕗᖓ ᐅᖁᒪᐃᑦᑐᒥᒃ 

ᐃᒃᐱᒍᓱᒃᖢᑕ, ᓇᓗᓇᐃᕆᔪᒪᓪᓗᖓ 

ᑭᒡᒐᖅᑐᕐᓗᒋᓪᓗ ᑕᕝᕙᓂ ᒪᓕᒐᓕᐅᕐᕕᖕᒦᑦᑐᓕᒫᑦ 

ᐃᒃᐱᒍᓱᓪᓚᕆᖕᓂᑦᑎᓐᓂᒃ ᐃᓅᖃᑎᑦᑎᓐᓂᒃ 

ᑕᑲᓇᓂ ᓄᓇᕕᖕᒥᐅᓂᒃ ᖃᓄᐃᓕᕐᓗᖕᓂᐅᕋᑖᖅᑐᑦ 

ᐱᓪᓗᒍ ᓯᕙᑖᕐᕕᐅᑉ ᐅᓪᓗᖓᓂ.  

 

ᐃᓱᒪᒋᔭᕗᑦ ᑐᒃᓯᐊᕐᓂᒃᑯᑦ ᐃᓚᒌᑦ 

ᓇᒡᓕᒋᔭᐅᓚᐅᖅᑐᖅ ᐊᒻᒪᓗ ᑰᒡᔪᐊᕐᒥᐅᓕᒫᑦᑎᐊᑦ 

ᐊᒃᓱᕈᕐᓇᖅᑐᒃᑰᖅᑎᓪᓗᒋᑦ, ᑖᔅᓱᒥᖓ 

ᑐᓴᐅᒪᖁᔨᓪᓗᑕ. ᖁᔭᓐᓇᒦᒃ ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍ): ᖁᔭᓐᓇᒦᒃ ᓯᕗᓕᖅᑎ ᐄᕙ 

ᐋᕆᐊᒃ. 2. ᐊᖓᔪᖅᑳᑦ ᐅᖃᐅᓯᖏᑦ. 3. 

ᒪᓕᒐᓕᐅᖅᑏᑦ ᐅᖃᐅᓯᖏᑦ. ᑭᒡᒐᖅᑐᐃᔪᖅ 

ᐊᕐᕕᐊᓂ, ᒥᓂᔅᑕ ᓯᐅᑦᓴᒃ.  

 

ᑲᑎᒪᔾᔪᑎᒃᓴᖅ 3: ᒪᓕᒐᓕᐅᖅᑏᑦ ᐅᖃᐅᓯᖏᑦ 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 399 - 3(3): 

ᐊᕐᕕᐊᑦ - ᓵᓚᒃᓴᖅᑐᑦ 2013-ᒥ ᐊᕙᑕᖅ 

ᐃᕐᖑᓯᕐᒥᒃ (ᓯᐅᑦᓴᒃ) 

 

ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 

ᖁᔭᓐᓇᒦᒃ ᐅᖃᖅᑎ. ᐅᓪᓗᒃᑰᖅᐸᒃᑲ ᐊᕐᕕᐊᕐᒥᐅᑦ. 

ᐅᖃᖅᑎ, ᐅᓪᓗᒥ ᓂᑯᕕᑦᑐᖓ ᓴᕆᒪᓱᑦᑎᐊᖅᖢᖓ 

ᓴᕆᒪᒋᒍᒪᓪᓗᒋᑦ ᑕᐃᒃᑯᐊ Arviat Stars 

ᓵᓚᒃᓴᓚᐅᕐᒪᑕ ᐊᕙᑕᖅ ᐃᖅᑲᐅᒪᓪᓗᒍ 

ᕼᐋᑭᕐᓇᐅᓚᐅᖅᑐᒥ ᐱᓇᓱᐊᕈᓯᐅᑉ ᐃᓱᐊᓂ 

ᐊᒻᒪᓗᑦᑕᐅᖅ ᖁᕕᐊᓇᖅᑐᒻᒪᕆᐊᓘᓚᐅᕐᒪᒡᒎᖅ 

ᐊᕐᕕᐊᑦ 5-4-ᖑᓚᐅᖅᖢᑎᒃ. 

 

ᐅᑯᐊᖑᓚᐅᖅᐳᑦ ᐱᓐᖑᐊᖅᑐᑦ: 



ᓇᒡᒐᔾᔭᐅ, ᒫᑦᓯ 4, 2013 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᔮᒃᓴᓐ ᐋᕈᐊᓛᖅ; 

ᒍᕆᒡ ᒋᐸᓐᓯ; 

ᔫ ᓄᑲᖅᑎ ᖃᕆᑕᖅ; 

ᓵᕕᒃ ᖃᒻᒪᒃ; 

ᒋᐅᕆ ᓄᑲᖅᑎ ᑯᒃᓱᒃ; 

ᐃᕚᓐ ᒪᒥᐊᖅ; 

ᑕᒡᓚᓯ ᐆᓕ; 

ᒋᓖᓴᓐ ᐅᐸᕈᐊᖅ; 

ᕼᐃᕆ ᑯᒃᓱᒃ; 

ᕼᐊᓐᑐ ᑕᐅᑐᓂ; 

ᑕᐃᓗ ᑕᐅᑐᓂ; 

ᔪᐊᑕᓐ ᓰᓐ ᔮᓐ; 

ᐅᕌᐳᑦ ᖃᕆᑕᖅ; 

ᑭᐊᓕ ᐊᐅᓕᔾᔪᑦ; 

ᓵᓕ ᖃᕆᑕᖅ; 

ᐱᓕ ᐆᓕ; 

ᔮᓱᐊ ᑕᒃᑕᖅ; 

ᑳᓄ ᕙᔾ; 

ᓕᐅ ᖃᕆᑕᖅ; ᐊᒻᒪᓗ; 

ᐊᕋᐃᐊᓐ ᐆᑳᓄ. 

 

ᐅᖃᖅᑎ, ᑐᓴᕈᒥᓇᕐᒥᔪᖅᑕᐅᖅ ᔫ ᓄᑲᖅᑎ ᖃᕆᑕᖅ 

ᓯᕗᓪᓕᖅᐹᖑᖅᑎᑕᐅᓚᐅᕐᒪᑦ ᐱᓐᖑᐊᖅᑎᓪᓗᒋᑦ 

ᐊᒻᒪᓗ ᑭᐊᓕ ᐊᐅᓕᔾᔪᑦ MVP-ᖑᖅᑎᑕᐅᓪᓗᓂ 

ᐱᓐᖑᐊᖅᑎᑕᐅᔪᓂᑦ. 

 

ᐅᖃᖅᑎ, ᑖᒃᑯᐊ ᐱᒃᑯᒋᒃᑲᓐᓂᖅᐸᒃᑲ ᕼᐋᑭᖅᑏᑦ 

ᐱᓐᖑᐊᑦᑎᐊᓚᐅᕐᓂᖏᓐᓄᑦ. ᖁᔭᓐᓇᒦᒃ ᐅᖃᖅᑎ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᓯᐅᑦᓴᒃ. 

ᐱᒃᑯᒋᕙᒃᑲ. 3. ᒪᓕᒐᓕᐅᖅᑏᑦ ᐅᖃᐅᓯᖏᑦ. 

ᑭᒡᒐᖅᑐᐃᔪᖅ ᕿᑭᖅᑖᓘᑉ ᓂᒋᐊᓄᑦ, ᒥᔅᑕ ᓯᐊᓪ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 400 - 3(3): 

ᐱᒃᑯᒋᔭᐅᓂᖓ ᔫ ᑕᐅᑭ (ᓯᐊᓪ) 

 

ᓯᐊᓪ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. ᐅᓪᓗᒥ 

ᓂᑯᕕᑉᐳᖓ ᐃᓕᑕᕆᒍᒪᓪᓗᒍ ᔫ ᑕᐅᑭ. 

ᐅᖃᖅᑎ, ᔫ ᑕᐅᑭ ᑭᓐᖓᕐᒥᐅᑕᖅ ᑐᖁᓚᐅᕐᒪᑦ 

ᑕᕝᕙᓂ ᐊᕐᕌᒍᒥ ᐋᓐᓂᐊᓚᐅᖅᑐᓂ. 

 

ᔫ ᐊᑯᓂ ᐃᓕᓴᐃᔨᐅᖃᑦᑕᓚᐅᖅᑐᖅ ᑭᓐᖓᕐᓂ 30-

ᓂᑦ ᐊᕐᕌᒍᓂᑦ ᐱᓕᕆᓯᒪᓪᓗᓂ ᐊᒻᒪᓗ 

ᐃᓕᓐᓂᐊᖅᑎᑦᑎᔨᓂᑦ 

ᐃᑲᔪᖅᑎᐅᖃᑦᑕᓚᐅᖅᓯᒪᓪᓗᓂ 

ᖃᐅᔨᒪᔭᐅᑦᑎᐊᓚᐅᖅᑐᓂᓗ 

ᐃᓕᓐᓂᐊᖅᑎᑦᑎᔨᐅᓂᖓᓄᑦ ᐃᓕᓐᓂᐊᖅᑎᓄᑦ 

ᒪᒃᑯᒃᑐᓄᓪᓗ. 

 

ᐅᖃᖅᑎ, ᐊᒻᒪᓗ ᔫ ᐃᓕᓐᓂᐊᕐᕕᒻᒥ 

ᐱᓕᕆᔨᐅᖃᑦᑕᖅᓯᒪᓪᓗᓂ ᐃᑲᔪᑦᑎᐊᖅᓯᒪᕗᖅ 

ᑭᓐᖓᕐᒥᐅᑕᓂᑦ ᐊᒃᓱᐊᓗᒃ. ᑕᐃᒪᓐᓇᒃ 

ᒪᐃᔭᐅᑎᓪᓗᖓ ᐱᓕᕆᖃᑎᒋᓚᐅᖅᓯᒪᒐᒃᑯ 

ᑐᖏᓕᕆᓪᓗᒍ, ᔫ ᐊᑯᓂ ᓄᓇᓕᖕᓂ ᑲᑎᒪᔨᖏᓐᓄᑦ 

ᑲᑎᒪᔨᐅᖃᑕᐅᓯᒪᓪᓗᓂ. ᐊᔪᓐᖏᓐᓂᖏᑦ, 

ᖃᐅᔨᒪᓂᖏᓪᓗ ᑖᔅᓱᒪᐅᑉ ᑭᖑᓂᖃᓐᓂᐊᖅᐳᖅ. 

 

ᐅᖃᖅᑎ, ᔫ ᑕᑯᔭᖅᑐᕈᓐᓇᓚᐅᕋᒃᑯ ᑕᐃᑲᓂ ᐋᑐᐊᒥ 

ᑐᔪᕐᒥᕕᖕᒦᑎᓪᓗᒍ. ᓴᓐᖏᔫᓚᐅᖅᐳᖅ 

ᐊᒃᓱᕈᕐᓇᕋᓗᐊᖅᑎᓪᓗᒍ. 

 

ᑕᐃᒫᒃ, ᐅᖃᖅᑎ, ᑕᒪᒃᑯᐊ ᑲᑎᒪᔨᓕᒫᑦ 

ᐃᓕᑕᖅᓯᖁᕙᒃᑲ ᐃᖅᑲᐅᒪᓗᒍ ᔫ ᑕᐅᑭ. ᖁᔭᓐᓇᒦᒃ 

ᐅᖃᖅᑎ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᓯᐊᓪ. 3. 

ᒪᓕᒐᓕᐅᖅᑏᑦ ᐅᖃᐅᓯᖏᑦ. ᑭᒡᒐᖅᑐᐃᔪᖅ 

ᐊᑯᓪᓕᖅ, ᒥᔅᑕ ᓂᓐᖓᖅ. 

ᐋᓐᓂᖅᑎᑦᑕᐅᑦᑕᐃᓕᓂᖏᑦ ᐊᕐᓇᐃᑦ 

(ᓂᓐᖓᖅ) 

ᓂᓐᖓᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. ᐅᓪᓗᒥ 

ᓂᑯᕕᑉᐳᖓ ᐅᖃᐅᓯᕆᔪᒪᓪᓗᒍ ᐱᒻᒪᕆᐅᓂᖓᓄᑦ  

ᓴᐳᒻᒥᔭᐅᒋᐊᖃᕐᓂᖏᓐᓄᑦ 

ᐋᓐᓂᖅᑎᖅᑕᐅᖃᑦᑕᖅᑐᑦ ᐊᕐᓇᐃᑦ. 

 

ᐅᖃᖅᑎ, ᑕᐃᒪᓐᓇᒃ ᑐᓴᖅᑎᑦᑎᔾᔪᑎᖃᓚᐅᕐᒪᑕ 

ᑭᓪᓕᓯᓂᐊᖅᑏᑦ ᑲᓇᑕᒥ ᐱᔾᔪᑎᒋᓪᓗᒍ ᑕᒪᒃᑯᐊ 

ᐋᓐᓂᖅᑐᖅᑕᐅᕐᔪᐊᖃᑦᑕᕐᓂᖏᑦ ᑲᓇᑕᒥᐅᑕᐅᔪᑦ 

ᓇᓂᑐᐃᓐᓇᖅ ᓄᓇᕗᒥᓗ ᑕᒪᓐᓇ ᐊᑲᐅᓐᖏᓚᖅ. 

ᑖᒃᑯᐊ ᑭᓪᓕᓯᓂᐊᖅᑏᑦ ᑲᓇᑕᒥ ᑕᒪᒃᑯᐊ 

ᐋᓐᓂᖅᑐᖅᑕᐅᖃᑦᑕᕐᒪᑕ ᓄᓇᕗᒻᒥ 13-

ᖏᖅᑕᖅᑐᑎᑦ ᐊᒥᓯᐊᕐᓂᖃᖅᑐᒥᒃ ᑲᓇᑕᓕᒫᒥ 

ᖃᐅᔨᔭᐅᖃᑦᑕᖅᑐᓂ. 

 

ᐅᖃᖅᑎ, ᑖᒃᑯᐊ ᑎᑎᕋᖅᓯᒪᔪᑦ ᑭᓯᐊᓂ 

ᐸᓖᓯᒃᑯᓐᓄᑦ ᐅᖃᐅᓯᕆᔭᐅᖃᑦᑕᖅᑐᓂ 

ᐅᖃᐅᓯᖃᖅᓯᒪᒻᒪᑕ. ᐃᓱᒫᓗᑉᐳᖓ 

ᐊᒥᓱᒻᒪᕆᐊᓘᒻᒪᑕ ᐋᓐᓂᖅᑎᖅᑕᐅᕙᒃᑐᑦ 

ᐅᖃᐅᓯᕆᔭᐅᔪᑦ. ᑕᒪᒃᑯᐊ ᑐᓴᖅᑎᑕᐅᖃᑦᑕᖏᑦᑐᑦ 

ᐊᒥᓱᒻᒪᕆᐊᓘᓂᖅᓴᐅᖅᑰᕐᒪᑕ ᑕᒫᓂ. 

 

ᐅᖃᖅᑎ, ᐋᓐᓂᖅᑎᖅᑕᐅᑦᑕᐃᓕᒪᓂᕆᔭᖏᑦ 

ᑕᒫᓂᒥᐅᑕᐅᔪᑦ ᓯᕗᓪᓕᖅᐸᐅᑎᑕᐅᑦᑎᐊᕆᐊᖃᕐᒪᑕ 

ᒐᕙᒪᒃᑯᓐᓄᑦ. ᑕᐃᒪᐃᓐᓇᒃ 

ᐱᓕᕆᐊᒃᓴᖃᓪᓚᕆᒃᐳᒍᑦ ᑕᒪᑐᒪᐅᑉ ᒥᒃᓵᓄᑦ. 

 

ᐅᖃᖅᑎ, ᒫᓐᓇᓵᖑᓚᐅᖅᑐᒥ ᐅᑭᐊᒃᓵᒥ 

ᑲᑎᒪᑎᓪᓗᑕ ᑲᑎᒪᔨᐅᖃᑎᒐ ᐊᐱᕆᓚᐅᕐᒪᑦ 

ᐱᒻᒪᕆᐅᔪᒥᒃ ᐊᐱᖅᑯᑎᖃᖅᑐᓂ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓄᑦ ᖃᓄᖅ ᑖᒃᑯᐊ 

ᐃᓚᒌᑦᑎᐊᕐᓂᖅ ᓴᐳᒻᒥᔭᐅᒋᐊᖃᕐᓂᖏᓐᓄᑦ 

ᐋᓐᓂᖅᑐᖅᑕᐅᓂᕐᒧᑦ. ᑕᐃᔅᓱᒪᓂ ᐊᐱᕆᖕᒪᑦ ᒥᓂᔅᑕ 

ᑭᐅᓚᐅᖅᐳᖅ ᑲᑎᒪᔨᓄᑦ ᑕᐃᒪᓐᓇᒃ 

ᐱᓕᕆᐊᖃᐃᓐᓇᕐᒪᑕᒎᖅ ᐸᕐᓇᒍᑎᒃᓴᓂᑦ. 

 

ᑕᐃᒪ ᑎᓕᐅᖅᐸᕋ ᒥᓂᔅᑕ ᑐᓴᖅᑎᑦᑎᖃᑦᑕᖁᓪᓗᒍ 

ᓄᓇᕗᒥᐅᑕᓕᒫᓂᑦ ᒐᕙᒪᒃᑯᑦ 

ᐱᓕᕆᐊᖃᕐᓂᖏᓐᓂᑦ 

ᓴᐳᒻᒥᒐᓱᐊᓐᓂᕐᒧᑦ ᐋᓐᓂᖅᑐᖅᑕᐅᖃᑦᑕᖅᑐᓂᑦ 

ᐊᕐᓇᓂᑦ. ᖁᔭᓐᓇᒦᒃ ᐅᖃᖅᑎ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᓂᓐᖓᖅ. 

3. ᒪᓕᒐᓕᐅᖅᑏᑦ ᐅᖃᐅᓯᖏᑦ. ᑭᒡᒐᖅᑐᐃᔪᖅ 

ᖃᒪᓂᑦᑐᐊᕐᒧᑦ, ᒥᔅᑕ ᐊᐅᐸᓗᒃᑐᖅ 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 402 - 3(3): 

Buddy Fund ᐊᒻᒪ ᐆᒪᔪᐃᑦ 

ᐋᓐᓂᐊᔪᓕᕆᔭᐅᖃᑦᑕᕆᐊᖃᕐᓂᖏᑦ 

(ᐊᐅᐸᓗᒃᑐᖅ) 

ᐊᐅᐸᓗᒃᑐᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. 

ᐅᓪᓗᒥ ᓇᖏᖅᓯᕗᖓ ᐃᓕᑕᖅᓯᒍᒪᓪᓗᖓ 

ᐸᑦᑕᖅᑐᕈᒪᓪᓗᒋᓪᓗ ᖃᒪᓂᑦᑐᐊᕐᒥᐅᑦ 

ᑲᒪᑦᑎᐊᖃᑦᑕᕐᒪᑕ ᐆᒪᔪᓂᑦ ᑎᒍᐊᕆᔭᒥᓂᑦ 

ᑖᒃᑯᓂᖓ ᐊᑐᖅᑐᑎᑦ ᑕᐃᔭᐅᔪᖅ "Buddy Fund". 

 

ᑕᐃᒪ ᐅᖃᓚᐅᕋᒪ ᐱᓇᓱᐊᕈᓯᐅᓚᐅᖅᑐᒥ 

ᐊᐱᖅᓱᖃᑦᑕᖅᑐᖓ ᐊᕙᑎᓕᕆᓂᕐᒧᑦ ᒥᓂᔅᑕᖓᓄᑦ 

ᐱᒻᒪᕆᐅᓂᖏᓐᓄᑦ ᑕᒪᒃᑯᐊ ᑲᐱᔭᐅᖃᑦᑕᕆᐊᖃᒻᒪᑕ 

ᓄᓇᕗᒻᒥ ᕿᒻᒦᑦ ᑎᒍᐊᕆᔭᐅᔪᐃᑦ ᐊᒻᒪᓗ 

ᕿᒧᒃᓯᐅᑎᒋᔭᐅᔪᐃᑦ ᐋᓐᓂᐊᖅᑖᖅᑕᐃᓕᒪᖁᓪᓗᒋᑦ. 

 

ᐅᖃᖅᑎ, ᒐᕙᒪᒃᑯᑦ ᐃᓕᑕᖅᓯᓚᐅᓐᖏᓐᓂᖏᓐᓂ 

ᐃᑲᔪᖅᑐᐃᓚᐅᓐᖏᓐᓂᖏᓐᓂᓗ ᑲᐱᓯᖃᑦᑕᓂᕐᒧᑦ 

ᑕᒪᒃᑯᐊ ᐊᑭᓕᖅᓱᖅᑕᐅᖏᑦᑐᑦ Buddy Fund-

ᖑᓇᕋᖅᑕᐅᔪᒥᒃ ᐃᑲᔪᖃᑦᑕᕐᒪᑕ. 

 

ᐅᖃᖅᑎ, ᑖᓐᓇ Buddy Fund 

ᐃᓚᐅᑎᑦᑎᖃᑦᑕᕐᒪᑦ ᐊᕐᕌᒍᑕᒫᑦ ᑕᒪᒃᑯᐊ ᐆᒪᔪᓄᑦ 

ᓘᖅᑖᑦ ᑎᑭᖃᑦᑕᖁᓪᓗᒋᑦ 

ᕿᑐᕐᖓᖅᑖᕈᓐᓇᐃᓕᑎᑕᐅᔪᓐᓇᖁᓪᓗᒋᓪᓗ ᐊᒻᒪᓗ 

ᐃᑲᔪᖃᑦᑕᖅᑐᑎᑦ ᑲᐱᓯᖃᑦᑕᓂᕐᒧᑦ ᐊᒻᒪᓗ 

ᓘᑦᑖᖅᑕᐅᖃᑦᑕᕐᓂᕐᒧᑦ ᐆᒪᔪᐃᑦ. ᑖᒃᑯᐊ ᐊᕐᕌᒍᑕᒫᑦ 

ᐳᓛᖃᑦᑕᕐᓂᖏᑦ ᓘᑦᑖᑦ ᐆᒪᔪᓄᑦ 

ᐃᒡᓗᑖᖅᑎᑕᐅᖁᓪᓗᒋᑦ ᐊᒻᒪᓗ 

ᐃᐱᐅᑕᑖᖅᑎᑕᐅᖁᓪᓗᒋᑦ ᓂᕆᑎᑕᐅᖁᓪᓗᒋᓪᓗ 

ᕿᒻᒦᑦ ᐋᓐᓂᐊᖅᑐᓕᕆᔭᐅᖃᑦᑕᕐᓂᖏᓐᓄᓪᓗ. 

 

ᐅᖃᖅᑎ, ᑕᒪᒃᑯᐊ ᓄᓇᓕᓐᓂ ᑎᒥᐅᔪᑦ 

ᐊᑲᐅᔪᒻᒪᕆᐅᔪᒥᒃ ᐱᓕᕆᐊᖃᖃᑦᑕᕐᒪᑕ  

ᐋᓐᓂᐊᖅᑕᐃᓕᒪᖁᓪᓗᒋᑦ ᐆᒪᔪᐃᑦ ᑎᒍᐊᑦ 

ᓄᓇᓕᓐᓂ. ᑕᐃᒪᓘᓐᓃᑦ Buddy Fund-ᒥᒃ 

ᐃᓚᒋᔭᐅᔪᑦ ᖃᐅᔨᒋᐊᕐᕕᐅᖃᑦᑕᖅᓯᒪᔪᑦ 

ᐃᖃᓗᑦᑑᑦᑎᐊᕐᒥᐅᓄᑦ ᐊᕐᕖᐊᒥᐅᑕᐅᔪᓂᓪᓗ 

ᖃᓄᐃᓘᒃᑲᓐᓂᕈᓐᓇᕋᔭᕐᒪᖔᑕ ᐃᑲᔪᕈᑎᒃᓴᓂᑦ. 

 

ᐅᖃᖅᑎ, ᓈᒻᒪᒃᓯᑉᐸᑦ ᐅᓪᓗᒥ ᓴᖅᑭᑎᑦᑎᓂᐊᕋᒪ 

ᖃᓄᐃᓘᖃᑦᑕᕐᓂᖏᓐᓂᑦ Buddy Fund-ᑯᓐᓂ 

ᐱᓕᕆᖃᖅᑐᑦ ᖃᒪᓂᑦᑐᐊᕐᒥ. ᖁᔭᓐᓇᒦᒃ ᐅᖃᖅᑎ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ 

ᐊᐅᐸᓗᒃᑐᖅ. 3. ᒪᓕᒐᓕᐅᖅᑏᑦ ᐅᖃᐅᓯᖏᑦ. 

ᑭᒡᒐᖅᑐᐃᔪᖅ ᖁᑦᑎᑦᑐᒧᑦ, ᒥᔅᑕ ᐃᐊᓕᐊᑦ. 

ᐅᑭᐅᖅᑕᖅᑐᒥ ᐃᖃᓗᒐᓱᓐᓃᑦ (ᐃᐊᓕᐊᑦ) 

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. ᐅᓪᓗᒥ 

ᓇᖏᖅᓯᕗᖓ ᐅᖃᐅᓯᕆᔪᒪᓪᓗᒍ ᐃᖃᓗᒐᓱᓐᓂᖅ 

ᐅᑭᐅᖅᑕᖅᑐᒥ. 

 

ᒪᓕᒐᓕᐅᖅᑎᐅᓪᓗᖓ ᑭᒡᒐᑐᖅᑐᖓ 

ᖁᑦᑎᑦᑐᒥᐅᓂᒃ, ᐃᑲᔪᖅᑐᐃᖃᑦᑕᖅᓯᒪᔪᒻᒪᕆᐅᕗᖓ 

ᐱᓕᕆᐊᕆᔭᐅᑦᑎᐊᖅᑐᓂᑦ ᐅᑭᐅᖅᑕᖅᑐᒥ 

ᐃᖃᓗᒐᓱᒃᑏᑦ ᑲᑐᔾᔨᖃᑎᒌᖏᓐᓄᑦ ᐊᒻᒪᓗ 

ᓄᓇᕗᒻᒥ ᐃᖃᓗᒐᓱᒃᑎᓂᑦ 

ᐃᓕᓐᓂᐊᖅᑎᑦᑎᔨᒃᑯᓐᓂᑦ. 

 

ᓂᕈᐊᖅᑕᐅᓕᓵᖅᑎᓪᓗᖓ ᓄᓇᕗᒻᒧᑦ ᐃᑦᑐᒃᑯᕕᒻᒧᑦ 

ᓂᓂᕈᐊᖅᑕᐅᓯᒪᔪᖅ ᐊᓯᖏᓪᓗ ᓂᕈᐊᖅᑕᐅᓯᒪᔪᐃᑦ 

ᐋᑐᐊᒥ ᑲᑎᖃᑎᒋᓚᐅᖅᐸᒃᑲ 

ᐃᖃᓗᒐᓱᒃᑕᐅᔪᓐᓇᖅᑐᑦ ᑰᑕᖏᑦ ᐃᓚᔭᐅᖁᓪᓗᒋᑦ 

ᕿᑭᖅᑖᓘᕐ ᓯᓈᖅᐸᓯᖓᓃᑦᑐᓂᑦ. 

 

ᒪᓕᒐᓕᐅᖅᑎᑯᓐᓄᓪᓗ ᐅᖃᓪᓚᖃᑦᑕᖅᓯᒪᓪᓗᖓ 

ᐱᕙᓪᓕᐊᔪᓕᕆᓂᕐᒧᑦ ᐃᖅᑲᓇᐃᔮᓂᓪᓗ  

ᓴᖅᑭᔮᖅᑐᖃᕆᐊᖃᕐᓂᖓᓂᒃ 

ᓯᐊᒻᒪᑎᕐᕕᐅᓯᒪᓐᖏᑦᑐᓂ ᓄᓇᓕᓐᓂ. 

 

ᑖᒃᑯᐊ ᐅᑭᐅᖅᑕᖅᑐᒥ ᐃᖃᓗᒐᒃᑎᒃᑯᑦ 

ᑲᑐᔾᔨᖃᑎᒌᖓᑦ ᐆᑦᑑᑎᑦᑎᐊᕙᐅᕗᖅ 

ᓄᓇᓕᖁᑎᑦᑕ ᖃᓄᐃᓘᕋᓱᓐᓂᖏᓐᓂᑦ 

ᑮᓇᐅᔭᓕᐅᕐᓂᖅᓴᐅᔪᒪᓪᓗᑎᑦ ᒪᑭᑕᓂᖅᓴᐅᓗᑎᓪᓗ. 

ᐅᑭᐅᖅᑕᖅᑐᒥ ᐃᖃᓗᒐᒃᑎᒃᑯᑦ ᑲᑐᔾᔨᖃᑎᒌᖓᑎᒍᑦ 

ᐆᒪᔪᕐᓂᐊᖅᑏᑦ ᑎᒥᖁᑎᖏᑦ ᓄᓇᖃᖅᑐᐃᓪᓗ 

ᐊᐅᓱᐃᑦᑐᒥ, ᖃᐅᓱᐃᑦᑐᒥ, ᐃᒃᐱᐊᕐᔪᒻᒥ ᐊᒻᒪ 

ᕿᑭᖅᑕᕐᔪᐊᒥ ᑲᑐᔾᔨᓂᖃᖅᐳᑦ. 

 

ᐊᕐᕌᒎᓯᒪᓕᖅᑐᓂᑦ ᐊᒃᓱᕉᑎᖃᖃᑦᑕᖅᓯᒪᒻᒪᑕ 

ᐊᒥᓲᓂᖅᓴᓂᑦ ᐃᖃᓗᖃᑦᑕᕈᒪᓪᓗᑎᑦ ᐃᑎᔪᒥ 

ᑖᕙᓂ ᖁᑦᑎᑦᑐᒥ ᐊᒻᒪᓗ ᑮᓇᐅᔭᖅᑖᕈᒪᓪᓗᑎᓪᓗ 

ᐅᒥᐊᖅᑖᒃᑲᓐᓂᕈᒪᓪᓗᑎᑦ. ᒫᓐᓇᐅᔪᒥ 

ᐃᓕᑕᕆᒍᒪᔭᖓ ᓯᕗᓪᑎᐅᔫᒃ ᓘᑎ ᑑᒪᓯ ᐊᒻᒪ 

ᕼᐋᓕ ᐆᐊᓪ. 

 

ᑖᒃᑯᐊ ᐊᑕᖏᑦᑐᒍ ᐃᓄᓐᓄᑦ ᐱᒋᔭᐅᕗᑦ 

ᓴᖅᑭᑎᑦᑎᕙᒃᑐᑎᓪᓗ ᐃᖅᑲᓇᐃᔮᓂᑦ 

ᐃᓕᓐᓂᐊᕐᓂᕐᒥᓪᓗ ᓄᓇᓕᖁᑎᑦᑎᓐᓂ ᐊᒻᒪᓗ 

ᖄᖏᕐᓂᑯᓕᐊᖑᔪᐃᑦ ᐅᑎᖅᑎᑕᐅᖃᑦᑕᖁᓪᓗᒋᑦ 

ᐆᒪᔪᕐᓂᐊᖅᑏᑦ ᑎᒥᖁᑎᖏᓐᓄᑦ ᐊᒻᒪᓗ 

ᓄᓇᓕᓐᓄᑦ. 

 

ᐅᖃᖅᑎ, ᐊᒥᓱᒻᒪᕇᑦ ᓂᕈᐊᖅᑎᖁᑎᒃᑲ 

ᐃᓕᓐᓂᐊᖅᑎᑕᐅᓯᒪᕗᑦ ᓄᓇᕗᒻᒥ ᐃᖃᓗᒐᒃᑎᓄᑦ 

ᑲᑐᔾᔨᖃᑎᒌᒃᑯᑎᒍᑦ. ᐃᓚᖏᑦ ᐃᓕᓐᓂᐊᕈᑎᐅᕙᑉᐳᑦ 

ᓲᕐᓗ ᐅᒥᐊᕋᓛᓕᕆᓂᕐᒥᒃ ᐊᒻᒪ ᓯᔾᔭᖅᐸᓯᒻᒥ 

ᐃᖃᓗᒐᓱᓐᓂᕐᒥᒃ. ᖁᔭᓐᓇᒦᕈᒪᕙᒃᑯ ᑖᒃᑯᐊ 

ᑲᑐᔾᔨᖃᑎᒌᒃᑯᑦ ᐊᒻᒪ ᐱᒃᑯᒋᔪᒪᓪᓗᒋᑦ 

ᓂᕈᐊᖅᑎᖁᑎᒃᑲ ᐊᒃᓱᕈᖃᑦᑕᕐᓂᖏᓐᓄᑦ 

ᐊᔪᕈᓐᓃᖅᓴᕐᓂᖏᓐᓄᓪᓗ ᑕᒪᑐᒪᓂ 

ᐱᓕᕆᐊᑦᑎᐊᕙᐅᕙᓪᓕᐊᔪᒥ. ᐅᑯᐊᖑᔪᐃᑦ: 

ᔮᓇᑕᓐ ᓃᓕ, ᐊᐅᓱᐃᑦᑐᒥᐅᖅ. 

 

ᒨᕆ ᐹᓪᓴᓐ, ᓇᑖᓐᓂᐅ ᑲᓪᓗᒃ, ᐅᕌᓐᑎ ᓄᖓᖅ, 

ᑖᒥ ᓴᓪᓗᕕᓂᖅ ᐊᒻᒪᓗ ᓘᑎ ᐸᓪᓗᖅ, 

ᖃᐅᓱᐃᑦᑐᒥᐅᑦ; 

 

ᐸᐅᓗᓯ ᓴᐸ, ᔭᐃᒥ ᐅᖄᓪᓚᒃ, ᒪᐃᒋ ᕿᓚᕝᕙᖅ, ᓵᓐ 

ᐆᔪᑯᓗᒃ, ᓯᒥᐅᓂ ᐊᑕᒍᑦᑎᐊᖅ, ᓵᓐ ᐆᔪᑯᓗᒃ, 

ᓴᐃᓚ ᐊᑭᑯᓗᒃ, ᔨᐅᕈᑦ ᐃᖃᑯᓗᒃ, ᐲᑕ 

ᑕᑦᑕᑐᐊᐱᒃ, ᐲᑕ ᑯᓄ, ᑕᐃᑑᓯ ᐃᔨᑦᑎᐊᖅ, ᔮᓱᐊ 

ᐃᔾᔭᖏᐊᖅ, ᐊᐃᓐᒐᓯ ᕼᐃᐅ, ᐅᕌᓐᑎ ᐅᓛᔪᒃ 

ᐊᒻᒪᓗ ᔪᐃᓕ ᖃᐅᓐᓇᖅ ᐃᒃᐱᐊᕐᔪᖕᒥᐅᑕᐃᑦ. 

 

ᐅᖃᖅᑏ, ᒫᓐᓇ ᐱᐊᓂᒍᒪᓪᓗᖓ 

ᐊᐱᖅᓱᕋᓗᐊᖅᐳᖓ ᐊᖏᖅᑕᐅᒍᒪᒐᓗᐊᖅᐳᖓ. 

ᖁᔭᓐᓇᒦ ᐅᖃᖅᑎ.  

 

ᐅᖃᖅᑎ (ᑐᓵᔨᑎᒍ): ᖁᔭᓐᓇᒦ ᒥᔅᑕ ᐃᐊᓕᐊᑦ. 

ᒫᓐᓇ ᐱᐊᓂᒍᒪᓪᓗᓂ ᐊᐱᖅᓱᕋᓗᐊᖅᐳᖅ 

ᐊᖏᖅᑕᐅᒍᒪᒐᓗᐊᖅᐳᖅ. ᐋᒃᑳᖅᑐᖃᖏᒻᒪᑦ ᐊᑏ, 

ᒥᔅᑕ ᐃᐊᓕᐊᑦ 

 

ᐃᐊᓕᐊᑦ (ᑐᓵᔨᑎᒍ): ᖁᔭᓐᓇᒦᒃ ᐅᖃᖅᑎ. 

 

ᑕᐃᒪ ᑕᒪᒃᑯᐊ ᓄᓇᓕᖕᓂᒥᐅᑕᓗᒃᑖᑦ ᑕᐃᒪᓐᓇ 

ᐱᓪᓗᒋ ᐃᑲᔪᕈᓐᓇᖅᐳᒍ 

ᐱᕈᖅᐸᓪᓕᐊᒍᓐᓇᖅᐳᒍᓪᓗ. 

 

ᐅᖃᖅᑏ ᑖᒃᑯᐊ ᑲᑎᒪᔨᐅᖃᑎᒃᑲ ᐱᖃᑎᒋᒍᒪᔭᒃᑲ 

ᐅᐱᒋᓪᓗᑎᒃ, ᑖᑯᐊ ᐃᓕᓐᓂᐊᖅᑎᑦᓯᖃᑦᑕᖅᑐᑦ 

ᐱᓪᓗᒋᑦ. ᖁᔭᓐᓇᒦ ᐅᖃᖅᑎ.  

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍ): ᖁᔭᓐᓇᒦ ᒥᔅᑕ ᐃᐊᓕᐊᑦ. 3. 

ᑲᑎᒪᔨᑐᐃᓐᓇᐃᑦ ᐅᖃᐅᓯᖏᑦ. ᓇᑦᑎᓕᖕᒥ 

ᒪᓕᒐᓕᐅᑎ, ᒥᔅ ᐅᒡᔪᒃ.  

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 404 - 3(3): 

ᐱᒃᑯᒋᔭᐅᓂᖓ ᑖᓄᑦ ᐊᖑᔾᔪᐊᖅ (ᐅᒡᔪᒃ) 

 

ᐅᒡᔪᒃ: ᖁᔭᓐᓇᒦᒃ ᐅᖃᖅᑎ. ᓄᓇᖅᑲᑎᒃᑲᓗ 

ᐅᖅᓱᖅᑐᕐᒥᐅᑕᓪᓗ ᐅᓪᓗᒃᑰᖅᐸᒃᑲ. 

 

ᐄ, ᑖᒻᓇ ᐅᖃᖅᑎᑦᑎᔩ ᑖᓄᑦ ᐊᖑᔾᔪᐊᖑᒐᓗᐊᖅ 

ᐅᓇᑕᖅᑐᓴᕋᓛᖑᔫᒐᓗᐊᖅ, ᐃᒃᐸᒃᓵᓂ ᓯᕙᑖᕐᕕᒻᒥ 

ᐃᓗᕕᖅᑕᐅᓵᕐᒪᑦ ᑕᐃᑲᓂ ᐅᖅᓱᖅᑑᒥ. 

ᐅᓇᑕᖅᑐᒃᓴᐃᑦ ᐃᓕᖅᑯᓯᐊᑎᒍᓐᖑᖅ 

ᐃᓗᕕᖅᑕᐅᖕᒪᑦ ᑐᓴᐅᒪᔭᐅᖁᔭᐅᒻᒪᑦ. 

 

ᑖᑉᑯᐊ ᑕᒪᕐᒥ ᖁᔭᒋᔪᒪᕙᒃᑲ ᐃᓚᐃᓐᓂᒃ 

ᐃᓚᒃᑯᒐᓱᒃᑐᑦ. ᓇᒡᓕᒍᓱᒃᖢᑎᒃ ᐃᓚᓐᖓᖅᑐᓂᒃ. 

ᑖᑉᑯᐊᑦ ᖁᔾᔭᑎᕙᒃᑲ ᓄᓕᐊᖓ ᓖᑎᐊ, 

ᕿᑐᕐᖓᓐᓈᖏᓪᓗ ᓴᑭᐊᓗ. 

 

ᑕᐃᑉᑯᐊᓪᓗ ᖁᔭᓕᔪᒪᓪᓗᒋᑦᑕᐅᖅ ᐃᑲᔪᖅᑐᑦ 

ᐃᓗᕕᖅᑕᐅᑎᓪᓗᒍ ᑕᓗᕐᔪᐊᕐᒥᐅᑕᑦ 

ᐅᓇᑕᖅᑐᖅᓴᕋᓛᖏᑦ, ᐃᓚᖏᓪᓗ, 

ᐃᓗᕕᖅᑐᖅᑎᑉᓗᒋ ᑕᐃᑲᓃᔾᔪᑦᑕᕆᖕᒪᑕ.  

 

ᑖᒻᓇ ᐃᓅᒍᐃᓵᖅᑐᖅ ᐃᓗᕕᖅᑕᐅᓵᖅᑐᖅ 

ᓴᓇᔪᕕᓂᐅᔪᖅ ᑕᐃᑲᓂ ᐅᖅᓱᖅᑑᑉ 

ᓄᓇᓯᖃᕐᕕᐊᓂ, ᐅᑭᐅᓂᓪᓗ ᐊᒥᓱᓂᒃ ᓵᒻᓚᒃᑯᑦ 

ᑲᑎᒪᔨᖏᑦ ᑲᑎᒪᔨᐅᖃᑕᐅᓪᓗᓂ ᐃᑲᔪᖃᑦᑕᕋᓗᐊᕐᒪ 

ᖁᔭᒋᕙᒃᑯᑦ. 

 

ᐅᖄᓪᓚᒃᑕᐃᓕᖃᑦᑕᖏᓪᓗᕕᓂᐅᒻᒪᑦ, ᑕᐃᓐᓇ ᑖᓄᑦ 

ᐊᖑᔾᔪᐊᖅ ᐃᖅᑲᐅᒪᑦᓯᐊᖅᐸᕋ ᐅᕙᓂ ᐃᒡᓗᒥ. 

ᖁᔭᓐᓇᒦ ᐅᖃᖅᑎᑦᑎᔨ.  

 

>>ᐸᑦᑕᑐᖅᑐᑦ 

ᐅᖃᖅᑎ (ᑐᓵᔨᑎᒍ): ᖁᔭᓐᓇᒦ ᒥᔅ ᔩᓂ ᐅᒡᔪᒃ. 

ᓈᓴᐅᑎᖓ ᐱᖓᓱᑦ ᑲᑎᒪᔨᑐᐃᓐᓇᐃ ᐅᖃᐅᓯᖏᑦ, 

ᓯᕗᓕᖅᑎ ᐄᕙ ᐋᕆᐊᒃ.  

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 405 - 3(3): 

ᐱᒃᑯᒋᔭᐅᓂᖓ ᓯᑕᐃᓯ ᐊᒡᓗᒃ ᒪᒃᑖᓄᑦ 

(ᐋᕆᐊᒃ) 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒻᒦᒃ ᐅᖃᖅᑎ. 

ᓇᖏᖅᓯᔪᖓ ᐅᐱᒍᓱᒍᒪᓪᓗᖓ 

ᓂᕈᐊᖅᑕᐅᕕᒋᓯᒪᔭᓐᓃᑦᑐᒥᒃ ᐃᓕᓴᕆᔭᐅᕋᑖᖅᑐᖅ 

ᑕᕐᕆᔭᐅᓯᐅᕐᓂᕆᔭᖓᓄᑦ ᒥᒃᓵᓄᑦ. 

 

ᓄᓇᕗᒻᒥᐅᑦ ᐅᓄᖅᓯᕙᓪᓕᐊᑐᐃᓐᓇᕐᒪᑕ 

ᑕᕐᕆᔭᐅᓯᓕᐅᖃᑦᑕᖅᑐᑦ ᓴᖅᑭᑎᑦᑎᕙᓪᓕᐊᓪᓗᑎᒃ 

ᑕᒪᒃᑯᓂᖓ ᑐᓴᖅᑕᐅᔭᕆᐊᖃᒻᒪᕆᒃᑐᓂᒃ ᐊᒻᒪᓗ 

ᖃᐅᔨᔭᐅᔭᕆᐊᖃᒻᒪᕆᒃᑐᓂᒃ ᓄᓇᓕᖕᓄᑦ. ᑕᒪᓐᓇ 

ᑕᕐᕆᔭᐅᓯᐅᕐᓂᖅ ᐊᑐᖅᖢᒍ 

ᑕᑯᒃᓴᕈᖅᑎᑦᑎᕙᓪᓕᐊᖃᑦᑕᕐᒪᑕ ᑕᒪᓐᓇ ᐱᐅᕗᖅ.  

 

(ᑐᓵᔨᑎᒍᑦ) ᐅᖃᖅᑎ, ᑖᓐᓇ ᐃᓕᑕᕆᒍᒪᔭᕋ 

ᓂᕈᐊᖅᑎᒋᔭᕋ ᑖᓐᓇ ᒪᒃᑯᒃᑑᔪᖅ 

ᑕᕐᕆᔭᓕᐅᖅᑎᐅᖃᑦᑕᖅᑐᖅ 

ᖃᐅᔨᒪᔭᐅᕙᓪᓕᐊᓕᖅᑐᖅ 

ᑕᕐᕆᔭᓕᐅᖃᑦᑕᕐᓂᖓᓄᑦ. 

 

ᓯᑕᐃᓯ ᐋᒡᓗᒃ ᒪᒃᑖᓄᑦ. ᑖᓐᓇ ᓇᖕᒥᓂᖅᓱᖅᑐᖅ, 

ᐊᔾᔨᓕᐅᕆᖃᑦᑕᖅᑐᖅ ᑲᓇᑕᒥ 

ᐃᓕᑕᕆᔭᐅᓚᐅᖅᑐᖅ ᐊᔪᓐᖏᓛᖑᓂᖓᓄᑦ 

ᓇᐃᑦᑐᒥᒃ ᑕᕐᕆᔭᐅᑎᓕᐅᖅᖢᓂ. ᑕᐃᒻᒪᓐᓇᓗ 

Toronto International Film Festival-

ᖑᓂᕋᖅᑕᐅᒥ ᑕᑯᒃᓴᐅᑎᑕᐅᓚᐅᖅᑐᖅ ᐊᒥᓱᓄᓪᓗ 

ᑲᑎᒪᔭᖅᑐᖃᑕᐅᖃᑦᑕᖅᖢᓂ ᐊᒻᒪᓗ ᓇᐃᑦᑐᒥᒃ 

ᑕᕐᕆᔭᐅᑎᓕᐅᕐᓂᖓᓄᑦ ᓄᓇᖅᑲᖅᑳᖅᓯᒪᔫᓪᓗᓂ 

ᑕᐃᒪᓐᓇ ImagiNative-ᖑᓂᕋᖅᑕᐅᔪᓂᒃ 

ᐃᓕᑕᕆᔭᐅᓚᐅᖅᐳᖅ 2012-ᒥ. 

 

ᐊᒻᒪᓗᑦᑕᐅᖅ ᐃᓕᑕᕆᒍᒪᓪᓗᒍ ᑐᑭᒧᐊᖅᑎᑦᑎᔨᓂᑦ 

ᖃᔮᖅ ᐃᓪᔅᕕᐊᑦ ᐊᒻᒪᓗ ᐊᓖᑎᐊ ᐸᕆᐅᓪ. 

ᑖᒃᑯᐊᒃ ᓯᑕᐅᓯ ᐅᐱᒋᕙᕋ ᐊᒻᒪᓗᑦᑕᐅᖅ 

ᑲᔪᓯᑦᑎᐊᖁᓪᓗᒍᓗ ᖃᓄᑐᐃᓐᓇᖅ 

ᐱᓪᓚᕆᖕᓂᖓᓄᑦ ᑕᒡᕙᓂ ᑕᕐᕆᔭᐅᑎᓕᐅᕐᓂᕐᒥᓂᒃ. 

ᖁᔭᓐᓇᒦᒃ ᐅᖃᖅᑎ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍ): ᖁᔭᓐᓇᒦᒃ ᓯᕗᓕᖅᑎ ᐄᕙ 

ᐋᕆᐊᒃ. ᐅᐱᒋᕙᕗᑦ ᑕᐃᒃᑯᐊ ᑕᐃᕋᑖᖅᑕᖏᑦ. 3. 

ᒪᓕᒐᓕᐅᖅᑎᐅᑉ ᐅᖃᐅᓯᖏᑦ. ᒥᓂᔅᑕ ᑯᓱᒐᖅ 

ᑲᓐᖏᖅᖠᓂᕐᒧᑦ, ᑎᑭᕋᕐᔪᐊᕐᒧᑦ ᓂᒋᐊᓄᑦ. 

ᒪᓕᒐᓕᐅᖅᑎ.  

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 406 - 3(3): 

ᐊᕙᑕᖅ ᐃᕐᖑᓯᖅᑖᕋᓱᑦᑎᐊᖅᑐᑦ 

ᑲᖏᖅᖠᓂᕐᒥ (ᑯᓱᒐᖅ) 

 

ᐊᖓᔪᖅᑳᖅ ᓗᐊᓐ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ ᐅᖃᖅᑎᑦᑎᔨ ᐄ, ᑖᓐᓇ ᐅᐱᒋᔪᒪᔭᒃᑲ 

ᐊᕐᕕᐊᑦ ᔅᑕᕐᔅ ᑕᐃᒃᑯᐊ ᓵᓚᒃᓴᓚᐅᕐᒪᑕ ᐊᕙᑕᖅ, 

ᑕᐃᑲᓂ ᕼᐋᑭᖅᑎᓪᓗᒋᑦ ᑲᓐᖏᖅᖠᓂᕐᒥ 2013-ᒥ. 

 

ᐅᖃᖅᑎ, ᑖᓐᓇᑦᑕᐅᖅ ᖁᔭᓐᓇᒦᕐᒥᔭᒃᑲ ᑕᐃᒃᑯᐊ 

ᕼᐋᑭᕆᐊᖃᑕᐅᓚᐅᖅᑐᑦ ᑕᐃᑲᓂ ᐊᒻᒪᓗ 

ᑲᖏᖅᖠᓂᕐᒧᑦ ᑎᑭᑦᑐᓐᓇᓚᐅᕐᒪᑕ ᐊᒻᒪ ᐊᕐᕌᒍᒧᑦ 

2013-ᒥ ᐸᕐᓇᐃᓂᐊᓕᕆᕗᑦ ᑲᖏᖅᖠᓂᕐᒥᐅᑦ 

ᓵᓚᒃᓴᓛᖅᑎᓪᓗᒋᑦ. 

 

>>ᐃᓪᓚᖅᑐᑦ 

 

ᐅᖃᖅᑎ, ᒫᓐᓇᒃᑯᑦ ᖁᔭᓐᓇᒦᕈᒪᔭᒃᑲᑦᑕᐅᖅ 

ᐸᓖᓯᓐᖑᐊᖑᓚᐅᖅᑐᓄᑦ ᕼᐋᑭᕐᓂᖅ 

ᑲᔪᓯᒍᓐᓇᕋᔭᓐᖏᒻᒪᑦ ᐸᓖᓯᓐᖑᐊᖃᓐᖏᓪᓗᑎᒃ. 

ᖁᔭᓐᓇᒦᒃ ᑕᐃᒃᑯᐊ ᐸᓖᓯᓐᖑᐊᖑᓚᐅᖅᑐᑦ 

ᕼᐋᑭᖅᑎᓪᓗᒋᑦ ᑕᐃᑲᓃᑦᑐᓐᓇᓚᐅᕐᒪᑕ. 

 

ᐊᒻᒪ ᐱᒻᒪᕆᐅᓛᖑᖃᑕᐅᔪᖅ, ᐅᖃᖅᑎ, ᑖᒃᑯᐊ 

ᐊᑭᓕᖅᓱᖅᑕᐅᓇᑎᒃ ᑕᐃᑲᓃᓲᑦ ᐊᖏᔪᒻᒪᕆᐊᓗᖕᒥᒃ 

ᐱᓐᖑᐊᕐᓂᐅᔪᒥᒃ ᑲᖏᖅᖠᓂᕐᒥᐅᑦ 

ᐅᓄᖅᑐᒻᒪᕆᖕᓂᑦ ᐱᓕᕆᔨᖃᕐᒪᑕ 

ᐃᖅᑲᓇᐃᔭᖅᑎᐅᖏᑦᑐᓂᑦ ᐊᒻᒪᓗ ᑕᐃᒃᑯᐊ  

ᐊᕙᑕᕐᒥ ᐱᓕᕆᓚᐅᖅᑐᑦ 

ᐱᓕᕆᑦᑎᐊᖅᑐᒻᒪᕆᐊᓘᓚᐅᕐᒪᑕ! 

 

ᐊᒻᒪᓗ ᑕᑯᔪᒪᓚᐅᖅᑕᒃᑲ ᑕᐃᑯᖓ ᐊᕙᑕᕐᒨᓚᐅᖅᑐᑦ 

ᐅᑎᓛᕆᕗᑦ ᐊᕐᕌᒎᔪᒥ. ᐅᐱᒋᕙᔅᓯ. ᖁᔭᓐᓇᒦᒃ 

ᐅᖃᖅᑎ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᑯᓱᒐᖅ. 

ᖁᔭᓐᓇᒦᖃᑎᒋᓕᖅᐸᒋᑦ ᐱᒃᑯᒋᓪᓗᒋᓪᓗ 

ᑕᐃᒃᑯᐊᓕᒫᑦ. 3. ᒪᓕᒐᓕᐅᖅᑏᑦ ᐅᖃᐅᓯᖏᑦ. 

ᑲᔪᓯᓗᑕ. 4. ᑭᐅᔾᔪᑏᑦ ᐅᖃᐅᓯᒃᑯᑦ 

ᐊᐱᖅᑯᑕᐅᓚᐅᖅᑐᓄᑦ. ᒥᓂᔅᑕ 

ᐱᕙᓪᓕᐊᔪᓕᕆᕐᓂᕐᒧᑦ ᐃᖏᕐᕋᔪᓕᕆᓂᕐᒧᓪᓗ, 

ᒥᓂᔅᑕ ᑕᑉᑑᓇ. 

 

ᑲᑎᒪᔾᔪᑎᒃᓴᖅ 4: ᑭᐅᔾᔪᑎᑦ ᐅᖃᐅᓯᒃᑯᑦ 

ᐊᐱᖅᑯᑕᐅᓚᐅᖅᑐᓄᑦ 

 

ᑭᐅᔾᔪᑎᒃ ᐅᖃᐅᓯᒃᑯᑦ ᐊᐱᖅᑯᑎᒧᑦ 505 - 

3(3): ᓄᓇᕗᒻᒥ ᓂᕿᖃᑦᑎᐊᓂᕐᒧᑦ 

ᑲᑎᒪᓂᕐᔪᐊᖅ (ᑕᑉᑑᓇ) 

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ 

ᐅᖃᖅᑎ. ᐊᐱᖅᑯᑕᐅᓚᐅᖅᑐᖅ ᑭᒡᒐᖅᑐᐃᔪᒧᑦ 

ᖁᑦᑎᒃᑐᒧᑦ ᕕᕝᕗᐊᕆ 28, 2013-ᒥ ᐊᐱᖅᑯᑖ 

505-3(3) ᓄᓇᕗᒻᒥ ᓂᕿᖃᑦᑎᐊᕐᓂᕐᒧᑦ 

ᑲᑎᒪᓂᕐᔪᐊᒧᑦ. 

 

ᐊᐱᖅᑯᑦ: 

ᑖᒃᑯᐊ ᐸᕐᓇᐅᑕᐅᓯᒪᔪᑦ ᐋᖅᑭᒃᓱᖅᑕᐅᓚᐅᖅᑐᑦ 

ᑲᑎᒪᒍᑕᐅᖃᑦᑕᓚᐅᕐᒪᑕ ᒫᓐᓇᒧᑦ ᑎᑭᓪᓗᒍ ᑕᐃᒪ 

ᑭᒃᑯᑦ ᑖᒃᑯᓂᖓ ᐸᕐᓇᐅᑎᓂᒃ ᑎᑎᕋᖅᐸᓪᓕᐊᕙᑦ? 

ᑐᓐᖓᕕᒃᑯᓪᓗ ᐊᒻᒪᓗ ᒐᕙᒪᒃᑯᑦ 

ᐃᖅᑲᓇᐃᔭᖅᑎᖐᑦ ᐱᓕᕆᖃᑎᒌᒃᐹᒃ ᐊᒻᒪᓗ 

ᑕᒪᒃᑯᐊ ᐊᔪᖅᓴᖅᑐᓂᒃ ᑲᒪᔨᐅᖃᑦᑕᖅᑐᑦ? 

 

ᑭᐅᔾᔪᑎᒐ: 

ᐅᖃᖅᓯᒪᒐᒪ ᒪᓕᒐᓕᐅᕐᕕᒻᖕᒥ ᑭᐅᓪᓗᒍ 

ᒪᓕᒐᓕᐅᖅᑎᐅᑉ ᐊᐱᖅᑯᑎᖓᓄᑦ, ᓄᓇᕗᒻᒥ 

ᓂᕿᖃᑦᑎᐊᓂᕐᒧᑦ ᐸᕐᓇᐅᑎᒃ  

ᐋᖅᑭᒃᓱᖅᑕᐅᕙᓪᓕᐊᕗᖅ ᓄᓇᕗᒻᒥ 

ᓂᕿᖃᑦᑎᐊᕐᓂᕐᒧᑦ ᑲᑐᔾᔨᖃᑎᒌᒃᑯᓐᓄᑦ, 

ᑕᐃᒪᐃᓐᓂᖓᓄᑦ ᑲᑐᔾᔭᐅᕙᓪᓕᐊᕗᖅ ᐱᖃᑎᒋᓗᒋᑦ 

ᓄᓇᕗᑦ ᑐᓐᖓᕕᒃᑯᑦ. ᓯᕗᓕᐅᕆᓪᓗᑎᑦ 

ᓂᕿᑦᑎᐊᕙᓕᕆᔩᑦ ᓄᓇᕗᒻᒥ 

ᐱᓕᕆᕕᖁᑎᑦᑎᓐᓃᑦᑐᑦ 

ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓂ, ᐱᖃᑕᐅᓪᓗᑎᓪᓗ 

ᐊᐅᓚᑦᑎᔨ ᐊᔪᖅᓴᓗᐊᖅᑕᐃᓕᒪᔪᓕᕆᔨᒃᑯᓐᓂ 

ᐊᒻᒪᓗ ᐃᓄᓕᕆᔨᒃᑯᓐᓂ ᓄᓇᕗᑦ 

ᑐᓐᖓᕕᒃᑯᓐᓃᑦᑐᓂ. 

 

ᐊᐱᖅᑯᑎᑦ ᒪᓕᒐᓕᐅᖅᑎᒧᑦ: 

ᑎᑎᕋᖅᓯᒪᔪᖅᑕᖃᕐᒪᖔᖅ ᑲᑐᔾᔨᖃᑕᐅᔪᓂᑦ 

ᓴᖅᑭᑎᑕᐅᒍᓐᓇᕋᔭᖅᑐᒥᒃ ᐃᓄᓕᒫᓄᑦ 

ᖃᐅᔨᒋᐊᕈᓐᓇᑦᑎᐊᖁᓪᓗᒋᑦ ᐱᖃᑕᐅᔪᓕᒫᓂᑦ 

ᑕᒪᑐᒥᖓ ᐸᕐᓇᐅᑎᓕᐅᖅᐸᓪᓕᐊᓂᕐᒥᒃ. 

 

ᑭᐅᔾᔪᑎᒐ: 

ᓄᓇᕗᒻᒥ ᓂᕿᖃᑦᑎᐊᓂᒧᑦ 

ᑲᑐᔾᔨᖃᑎᒌᒃᑯᓐᓃᖃᑕᐅᕗᑦ ᓄᓇᕗᑦ ᑐᓐᖓᕕᒃᑯᑦ, 

ᕿᑎᕐᒥᐅᑦ ᐃᓄᐃᑦ ᑲᑐᖃᑎᒌᖓᑦ, ᑭᕙᓪᓕᕐᓂ 

ᐃᓄᐃᑦ ᑲᑐᔾᔨᖃᑎᒌᖓᑦ, ᕿᑭᖅᑕᓂ ᐃᓄᐃᑦ 

ᑲᑐᔾᔨᖃᑎᒌᖓᑦ ᐊᒻᒪᓗ ᐃᓕᖅᑯᓯᓕᕆᔨᒃᑯᑦ, 

ᐱᕙᓪᓕᐊᔪᓕᕆᔨᒃᑯᑦ, ᐃᓕᓐᓂᐊᖅᑐᓕᕆᔨᒃᑯᑦ, 

ᐊᕙᑎᓕᕆᔨᒃᑯᑦ, ᒐᕙᒪᐅᖃᑎᒌᒃᑐᓕᕆᔨᒃᑯᑦ, 

ᐋᓐᓂᐊᖃᓐᓇᖏᑦᑐᓕᕆᔨᒃᑯᑦ ᐊᒻᒪᓗ ᓄᓇᕗᒻᒥ 

ᐃᒡᓗᓕᕆᔨᕐᔪᐊᒃᑯᑦ. 

 

ᑕᒪᑐᒪᐅᑉᓗ ᐸᕐᓇᐅᑎᐅᑉ ᑎᑎᕋᕆᐊᓐᖓᐅᑎᖓ 

ᑐᓂᔭᐅᔪᒃᓴᐅᑕᐅᕗᖅ ᐱᖃᑕᐅᔪᓕᒫᓄᑦ 

ᓂᕿᖃᑦᑎᐊᓂᕐᒧᑦ ᑲᑎᒪᓂᕐᔪᐊᒧᑦ 

ᕿᒥᕐᕈᔭᐅᓂᐊᕐᓗᓂ ᐅᖃᐅᓯᒃᓴᖃᕐᕕᐅᓂᐊᕐᓗᓂᓗ 

ᑕᖅᑲᐅᖓ ᓴᖅᑭᑎᑕᐅᓚᐅᓐᖏᑎᓪᓗᒍ. 

ᐱᖃᑕᐅᔪᓕᒫᑦ ᐊᑎᓕᒫᖏᑦ ᐱᖃᓯᐅᔾᔭᐅᔪᒫᖅᐳᖅ 

ᐅᐃᒍᓯᒪᓗᓂ ᐸᕐᓇᐅᑎᒧᑦ. 

 

ᒪᓕᒐᓕᐅᖅᑎᐅᑉ ᐊᐱᖅᑯᑎᖓ: 

ᑕᐃᑲᓂ ᑲᑎᒪᓂᕐᒥ, ᑕᐃᒃᑯᐊ ᖃᖓᑕᓲᖅᑎᒻᒪᕇᒃ 

ᒪᕐᕉᒃ ᓄᓇᕗᒻᒥ ᐃᓚᐅᓚᐅᕐᒪᖔᑕ 

ᓂᕿᖃᑦᑎᐊᖅᑐᓕᕆᓂᕐᒧᑦ ᑲᑎᒪᓂᕐᔪᐊᒥ? 

ᑭᐅᔾᔪᑎᒃ: 

ᐅᖃᖅᑎ, ᐋᒡᒐ, ᖃᖓᑕᓲᖅᑏᑦ ᐱᔭᒃᓴᖃᒻᒪᕆᒃᐳᑦ 

ᓂᕿᓂᑦ ᑎᑭᑎᑦᑎᔨᐅᓪᓗᑎᑦ 

ᓂᐅᕕᐊᒃᓴᐅᖃᑦᑕᖅᑐᓂᑦ ᑕᒪᓐᓇᓗ 

ᓇᖕᒥᖃᕐᓂᑎᒎᖅᐸᒃᑐᓂ. ᑭᒡᒐᖅᑐᐃᔪᐃᑦ ᒪᕐᕉᖕᓂ 

ᓂᐅᕕᕐᕕᖃᖅᑑᖕᓂᒃ ᐃᓚᐅᖃᑕᐅᓚᐅᖅᐳᑦ 

ᑲᑎᒪᓂᕐᔪᐊᒥ. ᖃᖓᑕᓲᖅᑏᑦᑕᐅᖅ ᐃᑲᔪᖅᑐᐃᕗᑦ 

ᐃᓄᒃᓯᐅᑏᑦ ᐅᓯᔭᐅᖃᑦᑕᕐᓂᖏᓐᓄᑦ 

ᐊᑭᑭᓪᓕᒋᐊᖅᓯᒪᔪᒥᒃ ᐅᓯᒍᑎᖃᖅᑎᑕᐅᓪᓗᑎᑦ, 

ᑕᒪᓐᓇᓕ ᓇᖕᒥᓂᑎᐊᖓᕙᒃᑐᓂ. 

 

ᖃᖓᑕᓲᖅᑎᒥᐅᑕᓂᑦ 

ᐃᓚᐅᔪᖃᓚᐅᓐᖏᒃᑲᓗᐊᖅᑎᓪᓗᒍ, 

ᐊᑕᐅᓯᐅᓐᖏᑦᑐᑦ ᑲᑎᒪᖃᑕᐅᔪᐃᑦ ᐊᑐᖃᑦᑕᖅᐳᑦ 

ᑕᒪᒃᑯᓂᖓ ᐊᑭᑭᒡᓕᒋᐊᕈᑎᓂᑦ ᐅᖃᐅᓯᐅᓪᓗᓂᓗ 

ᑲᑎᒪᓂᕐᔪᐊᒥ. 

 

ᐅᖃᖅᑏ, ᑖᒃᑯᐊ ᑕᕝᕙ ᑭᐅᔾᔪᑎᒃᑲ ᐅᖃᐅᓯᒃᑯᑦ 

ᐊᐱᖅᑯᑕᐅᓚᐅᖅᑐᓄᑦ. ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᑕᑉᑑᓇ. 

4. ᑭᐅᔾᔪᑏᑦ ᐅᖃᐅᓯᒃᑯᑦ ᐊᐱᖅᑯᑕᐅᓚᐅᖅᑐᓄᑦ. 

ᒥᓂᔅᑕ ᐋᓐᓂᐊᖃᓐᓇᖏᑦᑐᓕᕆᔨᒃᑯᓐᓄᑦ, ᒥᓂᔅᑕ 

ᐲᑕᓴᓐ. 

 

ᑭᐅᔾᔪᑎᒃ ᐅᖃᐅᓯᒃᑯᑦ ᐊᐱᖅᑯᑎᒧᑦ 504 - 

3(3): ᖃᓄᐃᓕᖓᓂᖓ 

ᐋᓐᓂᐊᖅᑐᓕᕆᔾᔪᑎᓯᐅᑎᓄᑦ ᐱᒋᐊᖅᑎᑕᐃᑦ 

(ᐲᑕᓴᓐ) 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ 

ᐅᖃᖅᑎ. ᐅᖃᖅᑎ, ᑭᐅᔾᔪᑎᖃᖅᑐᖓ ᓈᓴᐅᑎᓕᒃ 

504-3(3)-ᒧᑦ. ᑖᓐᓇ ᐅᑎᖅᑎᕝᕕᒋᔪᒪᔭᕋ 

ᐊᐱᖅᑯᑎᐅᓚᐅᖅᑐᖅ ᑖᒃᑯᐊ 

ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᐱᒋᐊᖅᑎᑕᐅᓯᒪᔪᑦ 

ᕕᕗᐊᕆ 28, 2013-ᒥ. 

 

ᐊᒻᒪᑦᑕᐅᖅ ᑖᒃᑯᐊ ᓂᓪᓕᐅᑎᒋᓚᐅᖅᑕᒃᑲ 

ᑭᐅᔾᔪᑎᒋᓚᐅᖅᑕᒃᑲ ᒪᓕᒐᓕᖅᑎᒧᑦ, ᒥᔅᑕ 

ᐅᓲᑖᐱᒻᒧᑦ ᐃᒪᐃᓕᓚᐅᕋᒪ, "ᑎᒥᒧᑦ ᖃᐅᔨᓴᐅᑎᒃ 

ᓂᐅᕕᕋᓱᓐᓂᐊᖅᐸᕗᑦ ᑎᑭᑎᑕᐅᑎᓪᓗᒍᓗ 

ᐅᒥᐊᕐᔪᐊᒃᑯᑦ ᐊᕐᕌᒍᑦᑎᓐᓂ."  

ᐃᒪᐃᓕᒐᓱᓚᐅᕋᓗᐊᖅᑐᖓ, "ᑎᑭᑎᓪᓗᒍ 

ᖃᖓᑕᓲᒃᑯᑦ ᐊᕐᕌᒍᑦᑎᓐᓂ." ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ ᓇᓗᓇᐃᕋᑖᕋᕕᐅᒃ 

ᐸᐃᐹᑦ ᑎᑎᕋᖅᓯᒪᔪᑎᒍᑦ, ᒥᓂᔅᑕ ᐲᑕᓴᓐ. 4. 

ᐅᖃᐅᓯᒃᑯᑦ ᐊᐱᖅᑯᑎᖃᓚᐅᖅᑐᓂᒃ ᑭᐅᔾᔪᑏᑦ. 5. 

ᒪᓕᒐᓕᐅᕐᕕᖕᒧᑦ ᐳᓛᕆᐊᖅᓯᒪᔪᓂᒃ ᐃᓕᓴᖅᓯᓂᖅ. 

ᐃᖃᓗᐃᑦ ᐱᖓᓐᓇᖓᓄᑦ, ᒥᔅ ᐃᐊᓪ. 

 

ᑲᑎᒪᔾᔪᑎᒃᓴᖅ 5: ᐃᓕᑕᖅᓯᓂᖅ 

ᑐᓵᔭᖅᑐᖅᓯᒪᔪᓂᒃ ᒪᓕᒐᓕᐅᕐᕕᒻᒧᑦ 

 

ᐊᖓᔪᖅᑳᖅ ᒫᓂᑲ ᐃᐊᓪ: ᓇᑯᒻᒦᒃ ᐅᖃᖅᑏ. 

ᑭᒡᒐᖅᑐᖅᑎᒐᓂᒃ ᐅᕙᓃᑦᑐᖃᕐᖓᑦ, 

ᖁᔭᓐᓇᒦᕈᒪᓪᓗᖓ. ᑖᓐᓇ ᖄᔪᐃᓐᓇᖅ ᕉᔅᒥᐊᕆ 

ᑐᐊᑕᓐ ᐃᓕᑕᕆᔪᒪᓪᓗᒍ. ᕿᑐᓐᖓᓐᓂᒃ 

ᐃᓕᓐᓂᐊᑦᑎᑦᓯᔨᐅᕙᓚᐅᖅᓯᒪᔪᖅ. ᐊᒻᒪᓗᑦᑕᐅᖅ 

ᐅᖃᐅᓯᕆᓗᐊᓲᕆᓐᖏᑕᕗᑦ ᑭᒡᒐᖅᑐᖅᑎᒋᒻᒥᒐᑦᑎᒍᑦ 

ᑖᓐᓇ ᓄᓇᑦᓯᐊᖅ ᓂᐅᔅ-ᑯᓐᓄᑦ ᐱᓕᕆᔨᐅᔪᖅ, ᔭᐃᓐ 

ᔪᐊᔾ ᐃᓛᒃ ᐅᖃᐅᑕᐅᓗᐊᓲᓐᖏᑦᑑᒐᓗᐊᑦ 

ᑐᓐᖓᓱᑦᑎᒃᑭᕙᕋ. ᖁᔭᓐᓇᒦᒃ ᐅᖃᖅᑏ. 

 

>>ᐸᑕᑐᖅᑐᑦ 

 

ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ ᒥᔅ ᐃᐊᓪ, 

ᑐᓐᖓᓱᒋᑦᑎ ᑕᕝᕗᖓ. ᑲᑎᒪᔾᔪᑎᒃᓴᐃ ᑕᓪᓕᒪᖓ, 

ᒪᓕᒐᓕᐅᕝᕕᒻᒧᑦ ᐳᓛᕆᐊᖅᓯᒪᔪᓂᒃ ᐃᓕᓴᖅᓯᓂᖅ. 

5. ᒪᓕᒐᓕᐅᕐᕕᒻᒧᑦ ᐳᓛᕆᐊᖅᓯᒪᔪᓂᒃ 

ᐃᓕᓴᖅᓯᓂᖅ. ᑲᑎᒪᔾᔪᑎᒃᓴᕗᑦ ᒪᓕᓪᓗᒋᑦ. 6. 

ᐅᖃᐅᓯᒃᑯᑦ ᐊᐱᖅᑯᑏᑦ. ᓇᓄᓕᒻᒧᑦ ᒪᓕᒐᓕᐅᖅᑎ, 

ᒥᔅᑕ ᓂᖏᐅᖓᓐ. 

 

ᑲᑎᒪᔾᔪᑎᒃᓴᖅ 6: ᐅᖃᐅᓯᒃᑯᑦ ᐊᐱᖅᑯᑎᑦ 

 

ᐊᐱᖅᑯᑦ 519 - 3(3): ᑐᓐᓂᕆᔭᐅᕙᓐᓂᖏᑦ 

ᐋᓐᓂᐊᕕᓕᐊᕈᔾᔨᓂᕐᒧᑦ ᑳᓐᑐᕌᑦ 

(ᓂᖏᐅᖓᓐ) 

 

ᓂᖏᐅᖓᓐ (ᑐᓵᔨᒃᑯᑦ): ᖁᔭᓐᓇᒦᒃ ᐅᖃᖅᑏ. ᑖᓐᓇ 

ᐊᐱᖅᑯᑎᒐ ᑐᕌᖅᑎᑦᑐᒪᔭᕋ ᒥᓂᔅᑕᐅᔪᒧᑦ 

ᐋᓐᓂᐊᖃᖅᑕᐃᓕᒪᔪᓕᕆᓂᒻᒧᑦ ᐃᓄᓕᕆᔨᒃᑯᓐᓄᑦ, 

ᓈᓚᒃᐳᑎᖅᑲᐃ? 

 

>>ᐃᒡᓚᖅᑐᑦ 

 

ᐅᖃᖅᑎᑦᑎᔩ, ᑕᐃᒪᓐᓇ ᐅᔾᔨᕈᓱᒃᑲᒪ ᑖᓐᓇ 

ᑕᓯᐅᔭᕐᔪᐊᒧᑦ ᒪᓕᒐᓕᐅᖅᑎ ᐊᐱᕆᓚᐅᒻᒪᑦ, ᑖᒃᑯᐊ  



ᓇᒡᒐᔾᔭᐅ, ᒫᑦᓯ 4, 2013 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐋᓐᓂᐊᕕᓕᐊᖃᑦᑕᓐᓂᖅ ᑳᓐᑐᕌᖑᔪᑦ ᒥᓂᔅᑕ 

ᐅᖃᓚᐅᒻᒪᑦ ᓲᓪᓗ, ᑖᒃᑯᓂᖓᑦᑕᐃᓐᓇᖅ 

ᐊᑐᖃᑦᑕᒻᒪᑕᒎᖅ ᖃᖓᑕᓲᓂᒃ 

ᐊᑐᖅᑕᐅᖃᑦᑕᖅᑐᓂᒃ. ᓇᓗᓇᐃᖅᓯᓚᐅᓐᖏᒻᒪᑦ 

ᓇᓕᐊᖕᓂᒃ ᖃᖓᑕᓲᓕᕆᓂᒻᒥᒃ ᐅᖃᐅᓯᖃᓚᐅᐸ? 

 

ᑖᒃᑯᐊ ᐅᓄᖅᑐᑦ ᓂᕈᐊᖅᑎᒋᓯᒪᔭᒃᑲ 

ᐊᐱᕆᓲᖑᒻᒪᑕ, ᐊᐅᓪᓚᓕᕌᖓᒥᒃ 

ᐋᓐᓂᐊᕕᓕᐊᕌᖓᒥᒃ, Calm Air 

ᖃᖓᑕᓲᖏᓐᓅᖅᑕᐅᓲᖑᒪᑕᒎᖅ. ᐊᒻᒪᑦᑕᐅᖅ ᑖᒃᑯᐊ 

ᐱᔨᑦᑎᕋᐃᕙᒃᑕᑎᑦ. ᒥᓂᔅᑕ ᓇᓗᓇᐃᖅᓯᔪᒻᒪᑦ 

ᑕᐃᒪᓐᓇᐃᑦᑑᒻᒪᖔᑦ? ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ ᒥᔅᑕ ᓂᖏᐅᖓᓐ. 

ᒥᓂᔅᑕ ᐋᓐᓂᐊᖃᓐᓇᖏᑦᑐᓕᕆᓂᒻᒧᑦ, ᒥᓂᔅᑕ 

ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ 

ᐅᖃᖅᑎᑦᑎᔩ. ᑖᓐᓇ ᖁᔭᓐᓇᒦᖅᐸᕋ ᒥᔅᑕ 

ᓂᖏᐅᖓᓐ ᑖᔅᓱᒥᖓ ᐊᐱᕆᕋᑖᒻᒪᓐ. ᐅᖃᖅᑏ, 

ᑖᒃᑯᓂᖓ ᓇᓗᓇᐃᔭᖅᓯᒪᑦᑎᐊᖅᑐᓂᒃ 

ᑭᐅᔪᓐᓇᓐᖏᑦᑐᖓ, ᑭᓯᐊᓂ ᖃᐅᔨᒪᓪᓗᖓ, ᐄ, 

ᑖᒃᑯᐊ ᑐᒃᓯᕋᐅᑏᑦ ᓴᖅᑭᑕᐅᔭᕌᖓᑕ 

ᐋᓐᓂᐊᕕᓕᐊᕐᓂᐊᖅᑐᓄᑦ ᐅᕝᕙᓘᓐᓃᑦ 

ᑐᐊᕕᕐᓇᖅᑐᓕᕆᔨᒃᑯᓐᓄᑦ, ᑖᒃᑯᐊ ᖃᖓᑕᓲᓕᕆᔩᑦ 

ᑳᒃᑐᕌᒃᑖᖅᑎᑕᐅᓲᑦ, ᐊᒻᒪᑦᑕᐅᖅ ᓲᕐᓗᖃᐃ 

ᐊᒥᖅᑳᕈᑎᖃᑦᑕᕐᓂᖏᑦ. ᑖᓐᓇ ᓄᓇᓕᖕᓄᑦ 

ᐊᓯᖏᓐᓄᑦ, ᖃᖓᑕᓲᒃ ᒪᕐᕉᒃ ᐱᓕᕆᖃᑎᒌᒃᖢᑎᒃ 

ᐊᑐᓲᖑᔪᑦ ᐊᒻᒪᓗ ᑖᒃᑯᐊ ᐃᓛᓐᓂᑦ 

ᐳᖅᑐᓂᖅᓴᐅᕙᒃᖢᓂ ᓄᓇᓕᖕᓂ, ᐃᓚᖏᓐᓂᒃ 

ᐊᑦᑎᖕᓂᖅᓴᐅᕙᒃᖢᓂ, ᑖᒃᑯᐊ ᓇᓗᓇᐃᔭᖅᓯᒪᔪᑦ 

ᑐᓂᔪᓐᓇᓐᖏᑕᒃᑲ, ᖃᓄᑭᐊᖅ ᐊᑕᐅᓯᖅ ᖃᖓᑕᓲᖅ 

ᐃᒪᓐᓇ ᑐᕌᒐᖃᓲᖑᖕᒪᖔᑦ ᐊᒻᒪᖃᐃ ᓯᓚᒧᓪᓗ 

ᐊᒻᒪᓗ ᖃᖓᑕᓲᖃᕐᓂᖏᑦ ᐱᔾᔪᑕᐅᓲᖑᖕᒪᑕ. 

ᐊᒻᒪᓗ ᑕᑕᓗᐊᕈᑏᑦ 

ᑕᑕᓗᐊᖅᑎᑕᐅᑦᑕᐃᓕᒪᕙᒃᖢᑎᒃ. 

ᐊᔾᔨᒌᓐᖏᕈᓘᔭᖅᑐᓂᒃ ᐱᔾᔪᑎᖃᖅᑐᖅ. ᖁᔭᓐᓇᒦᒃ 

ᐅᖃᖅᑏ. 

 

ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ ᒥᓂᔅᑕ ᐲᑕᓴᓐ. 

ᑖᓐᓇ ᓯᕗᓪᓕᖅᐹᖅ ᐃᓚᒋᐊᕈᑦ, ᒥᔅᑕ ᓂᖏᐅᖓᓐ. 

 

ᓂᖏᐅᖓᓐ (ᑐᓵᔨᒃᑯᑦ): ᖁᔭᓐᓇᒦᒃ ᐅᖃᖅᑏ. 

ᑐᑭᓯᒐᓗᐊᖅᖢᒍ ᐃᓚᖓᑎᒍᑦ, ᑖᓐᓇᖃᐃ 

ᐱᔾᔪᑎᒋᔭᐅᓚᐅᖅᐸ ᑖᒃᑯᓂᖓ ᐊᓯᔾᔩᓪᓗᑎᒃ?  

ᐊᔾᔨᒌᖏᑦᑐᓂᒃ ᐱᔨᑦᑎᕋᕈᑎᖃᖅᖢᑎᒃ, ᑖᓐᓇᖃᐃ 

ᒥᓂᔅᑕ ᑐᓴᕆᐊᖅᑎᑦᑎᔪᓐᓇᖅᐹ ᖃᓄᖅ ᑖᒃᑯᐊ 

ᐋᓐᓂᐊᕕᓕᐊᖃᑦᑕᕐᓂᖅ ᐱᔨᑦᑎᕋᕐᓂᐊᔪᖅ 

ᑭᕙᓪᓕᕐᒥᒃ ᖃᓄᑎᒋ ᖃᖓᑕᓲᓕᕆᔩᑦ 

ᑐᓂᔭᐅᓲᖑᕙᑦ? ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᓂᖏᐅᖓᓐ. 

ᒥᓂᔅᑕ ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓄᑦ 

ᐃᓄᓕᕆᔨᒃᑯᓐᓄᓪᓗ, ᒥᓂᔅᑕ ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ 

ᐅᖃᖅᑎ. ᖁᔭᓐᓇᒦᖅᐸᕋ ᒥᔅᑕ ᓂᖏᐅᖓᓐ 

ᐊᐱᕆᖕᒪᑦ. ᑖᒃᑯᐊ ᓇᓗᓇᐃᖅᓯᒪᓂᖏᑦ 

ᐊᐃᑦᑖᖑᒐᓗᐊᖅ ᐱᓯᒪᓐᖏᓐᓇᒃᑭᑦ ᐅᓪᓗᒥ, ᑭᓯᐊᓂ 

ᒪᓕᒐᓕᐅᖅᑎᒧᑦ ᑐᓂᔪᓐᓇᕋᔭᖅᑕᒃᑲ 

ᐊᑐᐃᓐᓇᐅᓕᖅᐸᑦ. ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᐲᑕᓴᓐ. 

ᐊᐃᑉᐹᓂᒃ ᐃᓚᒋᐊᕈᑦ, ᒥᔅᑕ ᓂᖏᐅᖓᓐ. 

 

ᓂᖏᐅᖓᓐ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. 

ᒥᓂᔅᑕ ᐅᖃᖃᑖᕐᒪᑦ ᑐᓂᓯᓂᐊᕋᒥᒎᖅ ᑐᓴᒐᒃᓴᓂᑦ 

ᐱᓯᒪᓕᕈᓂᐅᒃ. ᑖᒃᑯᐊᖃᐃ ᐊᑐᐃᓐᓇᕈᓕᕐᓂᐊᖅᐸᑦ 

ᐅᑭᐅᒥ ᑲᑎᒪᓂᑦᑎᓐᓂ? ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᓂᖏᐅᖓᓐ. 

ᒥᓂᔅᑕ ᐋᓐᓂᐊᖃᓐᓇᖏᑦᑐᓕᕆᔨᒃᑯᓐᓄᑦ 

ᐃᓄᓕᕆᔨᒃᑯᓐᓄᓪᓗ, ᒥᓂᔅᑕ ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ 

ᐅᖃᖅᑎ. ᖁᔭᓐᓇᒦᖅᐸᕋ ᒥᔅᑕ ᓂᖏᐅᖓᓐ 

ᐊᐱᕆᖕᒪᑦ. ᐅᖃᖅᑎ, ᐱᔭᐅᒃᑲᕋᓱᖕᓂᐊᖅᐸᒃᑲ 

ᐅᑭᐅᒃᑯᑦ ᑲᑎᒪᓂᑦᑎᓐᓂ. ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᐲᑕᓴᓐ. 

ᐅᖃᐅᓯᒃᑯᑦ ᐊᐱᖅᑯᑏᑦ. ᑭᒡᒐᖅᑐᐃᔪᖅ ᕿᑭᖅᑖᓘᑉ 

ᓂᒋᐊᓄᑦ, ᒥᔅᑕ ᓯᐊᓪ. 

ᐊᐱᖅᑯᑦ 520 - 3(3): ᖃᓄᐃᓕᖓᓂᖓ ᓄᑖᒥᒃ 

ᑐᓚᑦᑕᕐᕕᒃᓴᖅ ᑭᓐᖓᕐᓄᑦ (ᓯᐊᓪ) 

 

ᓯᐊᓪ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. 

ᐊᐱᖅᑯᑎᖃᕈᒪᔪᖓ ᒥᓂᔅᑕᒋᔭᒧᑦ 

ᐱᕙᓪᓕᐊᔪᓕᕆᓂᕐᒧᑦ. 

 

ᐅᖃᖅᑎ, ᑭᓐᖓᕐᒥᐅᑦ ᐊᒃᓱᕈᖅᓯᒪᕗᑦ 

ᐊᑯᓂᐅᓕᖅᑐᖅ ᑐᓚᒃᑕᕐᕕᒃᓴᒥᒃ. ᑕᒪᓐᓇ ᓄᓇᑦᑎᐊᑉ 

ᒐᕙᒪᒃᑯᖏᑕ ᐊᑭᑐᔪᖅᑐᕈᑎᓄᑦ 

ᐸᕐᓇᐅᑎᖓᓃᖃᑦᑕᓚᐅᖅᐳᑦ ᖃᖓᑭᐊᖅ, ᑭᓯᐊᓂ 

ᐊᓯᐅᓪᓗᓂ ᓄᓇᕘᑕᖃᓕᕐᒪᑦ. ᒥᓂᔅᑕ 

ᓇᓗᓇᐃᖅᓯᒍᓐᓇᖅᐹ ᐱᓕᕆᕕᖓᑦ 

ᐃᓱᒪᒃᓴᖅᓯᐅᕐᒪᖔᑕ ᓄᑖᓂᑦ ᑮᓇᐅᔭᒃᓴᓂᑦ 

ᑐᓚᒃᑕᕐᕕᒃᓴᒧᑦ ᑭᓐᖓᕐᓄᑦ? ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᓯᐊᓪ. 

ᒥᓂᔅᑕ ᐱᕙᓪᓕᐊᔪᓕᕆᓂᕐᒧᑦ 

ᐃᖏᕐᕋᔪᓕᕆᓂᕐᒧᓪᓗ, ᒥᓂᔅᑕ ᑕᑉᑑᓇ. 

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ 

ᐅᖃᖅᑎ. ᖁᔭᓐᓇᒦᖅᐸᕋ ᒪᓕᒐᓕᐅᖅᑎ ᐊᐱᕆᖕᒪᑦ 

ᑖᔅᓱᒥᖓ. ᐅᖃᖅᑎ, ᐅᖃᖃᑦᑕᖅᓯᒪᕗᖓ 

ᐊᔭᐅᖅᑐᐃᓂᖃᖃᑦᑕᖅᓯᒪᖕᒪᑦ ᑕᐅᓇᓂ ᐋᑐᐊᒥ 

ᑕᒪᒃᑯᓂᖓ ᓯᒡᔭᒥ ᐊᖏᔫᑎᑎᒍᑦ ᐊᒥᒐᕐᓂᕆᔭᕗᑦ 

ᓄᓇᕗᒻᒥ. 

 

ᑕᑯᓯᒪᔭᕋᓗᐊᕋ ᑎᑎᖅᑲᒃ ᒪᓕᒐᓕᐅᖅᑎᐅᑉ 

ᐅᖃᐅᓯᕆᔭᖓ ᑕᐃᑲᓐᖓᑦ 1988-ᒦᖔᖅᑐᖅ 

ᓄᓇᑦᑎᐊᖅᑕᖃᖅᑎᓪᓗᒍ ᑕᐃᔅᓱᒪᓂ 

ᑲᔪᓯᒍᓐᓇᕋᔭᕐᓂᖓᓂᒃ ᖃᐅᔨᓴᕐᓂᖃᖅᑐᓂ 

ᐸᕐᓇᐅᑎᓕᐅᖅᑐᖃᖅᑐᓂᓗ $10 ᒥᓕᐊᕌᕋᔭᖅᑐᒥᒃ. 

ᐅᖃᓚᐅᖅᓯᒪᒐᒪ ᐅᑭᐅᒃ ᒪᕐᕉᒃ ᖄᖏᓕᖅᑑᖕᓂᒃ 

ᑕᐃᓐᓇ ᖃᐅᔨᓴᕐᓂᐅᓚᐅᖅᓯᒪᔪᖅ 

ᐱᑐᖃᐅᓗᐊᓕᕐᒪᑦ ᐊᒻᒪᓗ ᐊᑭᒋᒐᔭᓐᖑᐊᖅᑕᖓ 

ᒪᕐᕈᕆᐊᖅᓯᒪᒍᓇᐅᓕᖅᑐᓂᒃ 

ᐱᖓᓱᕆᐊᖅᑐᓂᓪᓘᓐᓃᑦ. 

 

ᐅᖃᖅᑎ, ᐱᓕᕆᐊᖑᐃᓐᓇᖅᑐᖅ, ᑭᓐᖓᐃᑦ 

ᓇᓗᓇᐃᖅᑕᐅᖃᑕᐅᓪᓗᓂ ᐃᒪᕐᒥᐅᑕᓕᕆᔨᒃᑯᓐᓄᑦ 

ᕿᒥᕐᕈᒋᐊᓐᖓᕐᓂᖏᓐᓂᑦ ᓇᓪᓕᐊᑦ ᓄᓇᓖᑦ  

ᓯᕗᓪᓕᐅᑎᑕᐅᒐᔭᕐᒪᖔᑕ ᑕᒪᓐᓇᓗ 

ᐱᓕᕆᐊᖑᓯᒪᓇᓂ ᓱᓕ ᑭᓐᖓᕐᓄᑦ. ᖁᔭᓐᓇᒦᒃ 

ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᐲᑕᓴᓐ. 

ᓯᕗᓪᓕᖅᐹᖅ ᐃᓚᒋᐊᕈᑦ, ᒥᔅᑕ ᓯᐊᓪ. 

 

ᓯᐊᓪ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. ᑐᑭᓯᔭᒃᑯᑦ 

ᐱᕙᓪᓕᐊᔪᓕᕆᔨᒃᑯᑦ ᓴᓂᕐᕙᐃᓯᒪᖕᒪᑕᒎᖅ 

ᑮᓇᐅᔭᒐᓛᓂᑦ 2012-2013-ᒧᑦ ᒥᑭᔫᑎᓄᑦ 

ᑐᓚᒃᑕᕐᕕᖕᓄᑦ ᑮᓇᐅᔭᖅᑑᑎᒃᓴᓂᑦ ᐊᔾᔨᒌᓐᖏᑦᑐᓄᑦ 

ᑐᓚᒃᑕᕐᕕᐅᒐᔭᖅᑐᓄᑦ ᐊᕐᕕᐊᓂ, ᐃᖃᓗᖕᓂ, 

ᒥᑦᑎᒪᑕᓕᖕᒥ ᐊᒻᒪᓗ ᓴᓂᑭᓗᐊᕐᒥ. ᒥᓂᔅᑕᖃᐃ 

ᓴᓂᕐᕙᐅᒍᓐᓇᕋᔭᖅᐸ ᓄᑖᒥᒃ 

ᖃᐅᓴᕐᓂᖅᑕᖃᖁᓪᓗᒍ ᑐᓚᒃᑕᕐᕕᒃᓴᒧᑦ ᑭᓐᖓᕐᓄᑦ? 

ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᓯᐊᓪ. 

ᒥᓂᔅᑕ ᐱᕙᓪᓕᐊᔪᓕᕆᓂᕐᒧᑦ 

ᐃᖏᕐᕋᔪᓕᕆᓂᕐᒧᓪᓗ, ᒥᓂᔅᑕ ᑕᑉᑑᓇ. 

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ 

ᐅᖃᖅᑎ. ᐅᖃᖅᑎ, ᖃᐅᔨᒪᕗᑎᑦ ᑕᐃᒪᐃᑦᑐᒥᒃ 

ᐸᕐᓇᒃᑕᐅᔪᖃᕋᔭᕐᓂᖓ ᖃᐅᔨᓴᐃᓂᕐᒥᒃ ᑖᓐᓇ 

ᐊᒃᓱᓪᓛᓗᒃ ᐱᓕᕆᐊᖑᔭᕆᐊᖃᖅᑐᖅ ᐊᖏᓲᖑᒻᒪᑕ 

ᐊᒻᒪ ᑖᓐᓇ ᓯᕗᓪᓕᐅᔾᔭᐅᒐᔪᓲᖑᔪᖅ 

ᖃᐅᔨᓴᓚᐅᕐᓗᑎᑦ ᐱᔭᕆᐊᖃᕐᓂᖏᓐᓂᑦ ᐊᒻᒪᓗ 

ᐊᑑᑎᖃᑦᑎᐊᕋᔭᕐᓂᖏᓐᓂᑦ. 

 

ᑕᒪᒃᑯᓄᖓ ᒥᑭᔪᓄᑦ ᐅᒥᐊᒃᑯᕕᕋᓛᓂᑦ 

ᐱᔭᕐᓂᓲᒍᓐᖏᒻᒪᑦ. ᑖᓐᓇ ᒥᑦᑎᒪᑕᓕᖕᒥ 

ᐱᓕᕆᐊᖑᓇᓱᒃᖢᓂ ᑕᐃᒪ ᒥᑦᑎᒪᑕᓕᖕᒥᖃᐃ 

ᑕᐃᑲᓂ ᓴᓇᒍᒪᒐᑦᑕ. ᑭᓯᐊᓂ ᐱᒻᒪᕆᐅᔪᓄᑦ 

ᑖᒃᑯᓄᖓ ᑐᒃᓯᕋᐅᑎᒋᔭᖏᓐᓂ ᒪᓕᒐᓕᐅᖅᑎᐅᑉ 

$20-30 ᒥᓕᐊᖏᓐᓃᓲᖑᖕᒪᑕ. ᐄ, ᑕᐃᒪᐃᒻᒪᑦ 

ᐃᒻᒪᖄ ᐅᖃᓪᓚᖃᑎᖃᕆᐊᖃᕋᔭᕋᑦᑕ 

ᕼᐋᒻᓚᒃᑯᖏᓐᓂᑦ. ᓲᕐᓗᖃᐃ ᐊᓯᖔᖏᓐᓂᒃ 

ᐸᕐᓇᐅᑎᒥᓪᓘᓐᓃᑦ ᓲᕐᓗ ᐅᒥᐊᕋᓛᓄᑦ 

ᒪᔪᖅᓯᕐᕕᖕᒥᒃ ᐱᔪᓐᓇᕐᒪᖔᑕ. ᖁᔭᓐᓇᒦᒃ ᐅᖃᖅᑏ.  

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᑕᑉᑑᓇ. 

ᑐᒡᓕᐊᓂ ᐃᓚᒋᐊᕈᑦ ᐊᐱᖅᑯᑎᒧᑦ, ᒥᔅᑕ ᓯᐊᓪ.  

 

ᓯᐊᓪ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᐄ, ᑕᐃᑲᓂ 

ᐅᓪᓗᓂᒃ ᐊᓂᒍᖅᑐᒥ ᖃᐅᔨᒪᔪᖓ ᑖᓐᓇ ᒥᓂᔅᑕ 

ᐅᖃᖅᓯᒪᖕᒪᑦ ᓲᕐᓗᖃᐃ ᓯᓚᑖᒍᑦ ᓄᓇᓖᑦ 

ᑮᓇᐅᔭᖃᖅᑎᑕᐅᔪᓐᓇᕐᒪᖔᑕ? ᖃᐅᔨᒪᔪᖓ 

ᑭᓐᖓᐃᑦ, ᐊᕐᕕᐊᑦ, ᐱᖓᔪᖓ ᐳᐃᒍᕋᒃᑯ 

ᓄᓇᓕᐅᔪᖅ, ᓲᕐᓗᖃᐃ 

ᑮᓇᐅᔭᖅᑐᑦᑐᖃᕈᓐᓇᕐᒪᖔᑕ ᑕᐃᒪᓐᓇ 

ᐅᒥᐊᒃᑯᕕᐅᓂᐊᖅᑐᒥᒃ? ᑖᓐᓇᖃᐃ ᒥᓂᔅᑕ 

ᓇᓂᓯᔪᓐᓇᖅᐹ ᑮᓇᐅᔭᓂᑦ ᑕᒪᒃᑯᓄᖓ 

ᐱᓕᕆᐊᖑᔪᒪᔪᓄᒃ? ᖁᔭᓐᓇᒦᒃ ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᓯᐊᓪ. 

ᒥᓂᔅᑕ ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔪᓕᕆᓂᕐᒧᑦ, 

ᒥᔅᑕ ᑕᑉᑑᓇ.  

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᐄ, 

ᑖᓐᓇᖃᐃ ᑲᑎᒪᔨᐅᖃᑎᒐ ᐅᖃᐅᓯᖃᖅᑰᕐᒪᑦ ᓲᕐᓗ 

ᐱᓕᕆᖃᑎᖃᕐᓗᑎᑦ, ᓴᖅᑭᑦᑎᔪᓐᓇᕐᒪᖔᑕ 

ᑖᒃᑯᓂᖓ ᓴᓇᔨᐅᔪᓂᒃ ᑭᓯᐊᓂ ᒫᓐᓇᐅᔪᖅ ᐋᒡᒐ. 

ᓲᕐᓗᖃᐃ ᐊᓯᐊᒍᑦ ᑮᓇᐅᔭᖅᑑᑎᒃᓴᐅᒐᔭᖅᑐᒥᒃ 

ᐱᑕᖃᓐᖏᑦᑐᖅ ᑖᒃᑯᓂᖓ ᐅᖃᐅᓯᕆᔭᖏᓐᓄᑦ. 

ᖁᔭᓐᓇᒦᒃ ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᑕᑉᑑᓇ. 

ᑖᓐᓇ ᑭᖑᓪᓕᖅᐹᖅ ᐃᓚᒋᐊᕈᑦ ᐊᐱᖅᑯᑎᒧᑦ, ᒥᔅᑕ 

ᓯᐊᓪ.  

 

ᓯᐊᓪ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᐄ, ᑖᓐᓇ 

ᒥᓂᔅᑕ ᑕᒻᒪᓚᐅᓐᖏᒻᒪᑦ ᐅᖃᐅᑎᖃᖅᑎᓪᓗᒍ 

1980-ᖏᓐᓂ 1988-90-ᒥᒃ 

ᖃᐅᔨᓴᖅᑐᖃᓚᐅᖅᓯᒪᖕᒪᑦ ᑕᐃᑲᓂ ᑭᓐᖓᓂ 

ᐅᖂᑕᓕᐊᕆᓯᒪᔪᒥᒃ ᐅᒥᐊᓄᑦ ᓴᖅᑭᑦᑎᔪᒪᓪᓗᑎᑦ. 

ᓴᓇᔭᐅᓂᐊᓚᐅᖅᑑᒐᓗᐊᖅ 1998-ᒥ ᑭᓯᐊᓂ ᑖᒃᑯᐊ 

ᒐᕙᒪᕗᑦ ᐊᓯᔾᔨᓚᐅᖅᓯᒪᖕᒪᑦ ᑖᓐᓇ 

ᐊᓯᐅᑐᐃᓐᓇᓚᐅᖅᓯᒪᓪᓗᓂ. 

 

ᑖᒃᑯᐊ ᑭᓐᖓᒥᐅᑦ ᐱᖃᓐᖏᒻᒪᑕ ᑕᒪᒃᑯᓄᖓ 

ᐃᖃᓗᒐᓱᐊᕐᓂᕐᒧᑦ ᑮᓇᐅᔭᓕᐅᕋᓱᐊᕈᑎᖃᓐᖏᒻᒪᑕ. 

ᑭᓯᐊᓂ ᐱᒻᒪᕆᐊᓘᓪᓗᓂ ᑖᒃᑯᐊᖃᐃ ᐋᒃᓱᓪᓛᓗᒃ  

ᐅᔭᕋᒃ ᓴᓇᓐᖑᐊᒐᒃᓴᓂᒃ ᐊᐃᒃᓯᑲᑕᓲᖑᓪᓗᑎᑦ ᐊᒻᒪ 

ᑕᐃᒪ 1998-ᒥᒃ ᐱᒻᒪᕆᐅᔪᒥᒃ ᐱᓕᕆᐊᖃᕋᑦᑕ 

ᐅᓕᒃᑲᒻᒪᕆᐊᓘᓪᓗᓂ ᑎᓂᒃᑲᒻᒪᕆᐊᓘᓪᓗᓂ 

ᑕᐃᑲᓂ ᑭᓐᖓᓂ. ᑕᐃᓐᓇ ᑐᓚᒃᑕᕐᕕᐅᒐᓗᐊᖅ 

ᑕᐃᑲᓂ ᐊᕐᕌᒎᓚᐅᖅᑐᒥ 

ᐃᒫᓄᐊᖅᑕᐅᓚᐅᖅᓯᒪᓐᖏᑦᑐᖅ ᓱᕙᓕᑭᐊᖑᒐᔭᕐᒪᑦ 

ᐊᑐᑐᐃᓐᓇᓲᖑᖕᒪᑦ ᐅᓕᓐᖓᑎᓪᓗᒍ. ᐊᒃᓱᓪᓛᓗᒃ 

ᓄᑖᓂᒃ ᐱᔭᕆᐊᖃᒻᒪᕆᒃᑲᑦᑕ ᐅᖂᑕᓕᐊᖑᓯᒪᔪᓄᑦ 

ᐅᒥᐊᓄᑦ.  

 

ᑖᓐᓇᖃᐃ ᒥᓂᔅᑕ ᑕᑯᓐᓇᑦᑎᐊᖁᔭᕋ ᑮᓇᐅᔭᓂᑦ 

ᓲᕐᓗ ᓇᓂᓯᔪᓐᓇᖁᓪᓗᒍ ᑕᐃᑲᓂ ᐱᑕᖃᖁᓪᓗᒍ 

ᑭᓐᖓᓄᑦ. ᖁᔭᓐᓇᒦᒃ ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᓯᐊᓪ. ᑖᓐᓇ 

ᐊᐱᖅᑯᑎᒃᓴᐅᕋᑖᖏᒻᒪᑦ. ᑖᓐᓇ 

ᑎᓕᐅᕆᑐᐃᓐᓇᕋᑖᕋᕕᑦ ᒥᓂᔅᑕ ᑮᓇᐅᔭᓂᑦ 

ᕿᓂᖁᓪᓗᒍ. 6. ᐊᐱᖅᑯᑏᑦ ᐅᖃᐅᓯᒃᑯᑦ. 

ᒪᓕᒐᓕᐅᖅᑎ ᐊᑯᓪᓕᖅ, ᒥᔅᑕ ᓂᓐᖓᖅ.  

 

ᐊᐱᖅᑯᑦ 521 - 3(3): ᖃᓄᐃᓕᖓᓂᖓ 

ᐃᓚᒌᑦᓯᐊᕐᓂᖅ ᐃᓚᒌᓂᑦ 

ᐋᓐᓂᖅᑎᕆᑦᑕᐃᓕᓂᕐᒧᑦ ᐸᕐᓇᐅᑎᒃ 

(ᓂᓐᖓᖅ) 

ᓂᓐᖓᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. 

ᐅᓐᓄᓴᒃᑰᖅᐸᒃᑲ ᑕᐃᒃᑯᐊ ᓯᓖᓐ, ᓄᓇᑦᑎᓃᑦᑐᑦ 

ᑰᒑᕐᔪᒻᒥ. ᐅᖃᖅᑏ, ᑕᓐᓇ ᐊᐱᖅᑯᑎᒃᓴᕋ ᓲᕐᓗ 

ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᐃᓄᓕᕆᓂᕐᒧᓪᓗ. 

ᖃᐅᔨᒪᔪᖓ ᑖᓐᓇ ᒥᓂᔅᑕ ᓲᕐᓗᖃᐃ 

ᖃᐅᔨᓇᓱᓲᖑᒻᒪᑦ ᑖᓐᓇ ᐋᓐᓂᖅᓱᐃᕆᖃᑦᑕᕐᓂᖅ 

ᐊᕐᓇᓄᑦ ᑕᒫᓂ ᓄᓇᕗᒻᒥ ᓲᕐᓗᖃᐃ 

ᒥᒃᖠᕚᓪᓕᖅᑕᐅᔪᒪᖕᒪᑦ ᐊᒻᒪᓗ ᖃᐅᔨᒪᓪᓗᖓ 

ᑖᓐᓇ ᐆᒻᒪᑎᓐᓃᖔᖅᑐᒥᒃ.  

 

ᑖᒃᑯᐊ ᐅᐊᑦᑎᐊᖅ ᓂᓪᓕᐅᑎᖃᖅᑲᐅᒐᒪ ᑖᒃᑯᓂᖓ 

ᐱᔭᕆᐊᖃᕐᓂᑦᑎᓐᓂᒃ ᓲᕐᓗ ᐃᓚᒌᑦ 

ᐋᓐᓂᖅᓯᕆᖃᑦᑕᕐᓂᖅ ᐱᔾᔪᑎᒋᓪᓗᒋᑦ ᓄᓇᕗᒻᒥ. 

 

ᐅᖃᖅᑏ, ᑖᓐᓇᖃᐃ ᒥᓂᔅᑕ ᑐᓴᖅᑎᑦᑎᔪᓐᓇᖅᐸ 

ᑖᒃᑯᓂᖓ ᒪᓕᒐᓕᐅᕐᕕᖕᒥ ᑖᒃᑯᐊ ᐃᓚᒌᑦᓯᐊᓂᕐᒧᑦ 

ᐋᓐᓂᖅᓯᕆᑦᑕᐃᓕᒪᓂᕐᒧᑦ ᐸᕐᓇᐅᑎᖓᓂ? 

ᖁᔭᓐᓇᒦᒃ ᐅᖃᖅᑏ.  

 



ᓇᒡᒐᔾᔭᐅ, ᒫᑦᓯ 4, 2013 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᓂᓐᖓᖅ. 

ᒥᓂᔅᑕ ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ 

ᐃᓄᓕᕆᓂᕐᒧᓪᓗ, ᒥᔅᑕ ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ 

ᐅᖃᖅᑏ ᐊᒻᒪᓗ ᖁᔭᓐᓇᒦᖅᐸᕋ ᒥᔅᑕ ᓂᓐᖓᖅ 

ᑖᔅᓱᒥᖓ ᐊᐱᕆᕋᑖᕐᒪᑦ ᐊᒻᒪᓗ ᓂᓪᓕᐅᑎᖏᓐᓄᑦ. 

ᖁᕕᐊᓱᒃᐳᖓ ᑕᐃᒪ ᐅᓂᒃᑳᑎᓪᓗᒍ ᐅᐊᑦᑎᐊ 

ᑖᒃᑯᓂᖓ 120-ᓂᒃ ᒪᒃᐱᒐᓕᖕᓂᒃ 

ᓂᓪᓕᐅᑎᖃᖅᑲᐅᖕᒪᑦ ᐊᕐᓇᐃᑦ 

ᐋᓐᓂᓯᖅᑕᐅᖃᑦᑕᕐᓂᖏᓐᓄᑦ ᐊᒻᒪᑦᑕᐅᖅ 

ᐱᒻᒪᕆᐊᓗᖕᒥᒃ ᓴᖅᑮᓯᒪᖕᒪᑦ ᐊᕐᓇᐃᑦ 

ᐋᓐᓂᖅᓯᖅᑕᐅᖃᑦᑕᕐᓂᖏᑦ ᐱᔾᔪᑎᒋᓪᓗᒋᑦ ᑲᓇᑕᒥ 

ᐊᒻᒪᓗ ᑕᐅᓇᓂᑦᑕᐅᖅ ᖃᓪᓗᓈᑦ ᓄᓇᖓᓐᓂ. 

ᑕᐃᒪᓐᓇ ᑐᓴᕈᒥᓇᓐᖏᑐᒻᒪᕆᐅᓪᓗᓂ ᐊᒻᒪᓗ 

ᑎᓕᐅᕆᕗᒍᑦ ᑭᒃᑯᑐᐃᓐᓇᕐᓂᒃ 

ᐅᖃᓕᒫᖅᑕᐅᖁᓪᓗᑎᒍ ᑖᒃᑯᐊ. ᐊᑕᐅᓯᐅᒐᓗᐊᕐᒪᑕ 

ᓇᓕᖅᑲᖏᓐᓂᒃ ᑐᓂᓯᔪᓐᓇᖅᑐᖓ.  

 

ᐅᖃᖅᑏ, ᐸᕐᓇᒃᓯᒪᔪᖓ ᑕᐃᒪᓐᓇ 

ᓂᓪᓕᐅᑎᒋᓯᒪᒐᒃᑯ ᑕᕝᕙᓂ ᒪᓕᒐᓕᐅᕐᕕᖕᒥ. 

ᑕᐃᒪᓐᓇ ᐃᓱᒪᑐᐃᓐᓇᕐᓂ ᓴᖅᑭᑦᑎᓲᖑᓐᖏᓐᓇᒪ 

ᐊᒻᒪᓗ ᓈᒻᒪᑦᑎᐊᖅᑐᓂᓪᓘᓐᓃᑦ ᐃᓗᓕᖃᕐᓗᓂ 

ᐊᑐᕈᒪᓲᖑᒐᒪ. 

 

ᓄᓇᖁᑎᑦᑎᓐᓂᓕ ᐃᖃᓗᑦᑑᑦᑎᐊᒥ, ᑖᒃᑯᐊ 

ᑖᔅᓱᒥᖓ ᐱᓕᕆᐊᖃᖃᑦᑕᖅᓯᒪᒐᑦᑕ ᐊᕐᓇᐃᑦ 

ᐊᓐᓂᖅᓱᖅᑕᐅᖃᑦᑕᕐᓂᖏᓐᓂ ᐊᕐᕌᒍ 

ᐅᓄᖅᑐᒻᒪᕆᓐᓄ ᐊᒻᒪᓗ ᑕᐃᑲᓂ 

ᕿᒫᕕᑦᑕᖃᖅᒃᓗᓂ ᐃᓚᐅᑦᑑᑎᐊᕐᒥ. ᐊᒻᒪᓗ 

ᒪᐃᔭᖑᑎᓪᓗᖓ ᑲᑎᒪᖃᑦᑕᖅᓯᒪᒐᒪ ᑕᒪᒃᑯᓂᖓ 

ᑭᒡᒐᖅᑐᐃᔨᓄ ᖃᐅᔨᒪᑦᑕᖅᑕᕋ ᐄ ᖃᓄᐃᑦᑑᒻᒪᖔ 

ᑕᒪᓐᓇ. ᐊᓐᓇᕐᓘᓐᓃ ᑎᑎᕋᕐᕕᒻᒥ 

ᐋᓐᓂᖅᓱᖅᑕᐅᔪᕕᓂᖅ ᑕᐃᒪᓐᓇᐃᑦᑐᓂ. 

 

ᐄ, ᑕᒪᓐᓇ ᐸᕐᓇᐅᑎᒥ ᓴᖅᑭᖅᑎᑕᐅᖏᓐᓇᒪ 

ᓇᒧᓐᖓᐅᔾᔪᑎᒋᔾᔮᖏᓪᓗᒍ. ᑖᓐᓇ ᓯᕗᓪᓕᖅᐹᒥ 

ᐅᖃᓕᒫᕋᒃᑯ ᑖᓇ ᐅᓂᒃᑳ ᐊᒻᒪᓗ ᑖᒃᑯᐊ ᑕᐃᒪᓐᓇ 

ᐋᖅᑭᒃᓯᒪᔭᖏ ᐸᕐᓇᐅᑕᖏ ᐱᑕᖃᖅᑰᔨᒐᒪ ᓲᕐᓗ 

ᐃᓄᖕᓂ ᐃᑲᔪᓐᓂᐊᖅᑐᓂ ᐊᒻᒪᓗ ᑖᓐᓇ 

ᐊᒃᓱᓪᓚᕆᐊᓗᒃ ᓲᕐᓗ ᐃᑲᔫᑕᐅᔪᓐᓇᖅᑐᓂᒃ 

ᑕᕝᕗᖓ ᐸᕐᓇᐅᑕᒫ ᐋᖅᑭᔅᓯᒋᐊᖃᕐᓂᐊᕋᑦᑕ 

ᓄᓇᕗᒻᒥ. ᒫᓐᓇᐅᔪᖅ ᐃᓄᓕᕆᔨᑭᒃᕐᓚᓗᐊᖅᓱᑕ 

ᐊᒻᒪᓗ ᑕᒃᑯᐊ ᐅᖃᐅᓯᕆᔭᕆᐊᖃᕋᑦᑎᒍ ᐊᒻᒪᓗ  

ᐊᑐᖅᑕᐅᔪᓐᓇᑎᑦᑎᖃᑦᑕᕆᐊᖃᕋᑦᑕ 

ᑮᓇᐅᔭᖅᑐᖅᑑᑎᒃᓴᒥᒡᓗ. 

 

ᑖᒃᑯᐊ ᒪᓕᒐᓕᐅᖅᑎᓕᒫ ᓄᕕᑉᐱᕆ 30, 2005-

ᖑᑎᓪᓗᒍ ᑖᔅᓱᒥᖓ 

ᐅᖃᐅᓯᖃᖃᑦᑕᓚᐅᖅᓯᒪᖕᒥᖕᒪᑕ ᐊᒻᒪᑦᑕᐅ ᑖᑯᐊ 

ᓲᕐᓗᖃᐃ ᑖᓐᓇ ᓴᖅᑭᑎᓐᓂᐊᕐᒥᔭᕋ ᐃᓚᒌᓄᑦ 

ᐃᑲᔪᖅᑕᐅᔭᕆᐊᖃᑦᑕᖅ $2.3 ᒥᓕᐊᓐ ᐊᒻᒪ 23-ᓂᒃ 

ᐃᖅᑲᓇᐃᔮᒃᓴᓂ ᐱᑕᖃᕐᓂᐊᕆᓪᓗᓂ. 

 

ᑖᑯᐊ ᓯᕗᓪᓕᖅᐹᖅᓯᐅᑎᒥᒃ ᓴᖅᑭᑦᑎᓛᖅᑐᖓ 

ᑖᔅᓱᒥᖓ ᒥᔅᑕ ᓂᖓᕐᒧ ᐊᒻᒪᓗ ᑖᑯᐊ 

ᒪᓕᒐᓕᐅᖅᑎᑕᐃᓐᓇᐃ ᐱᔪᒪᑐᐃᓐᓇᕈᑎᒃ 

ᐅᓂᒃᑳᓂᒃ ᑐᓴᖅᑎᑕᐅᓂᐊᖅᐳᖓ ᐊᒻᒪᑦᑕᐅ ᑖᒃᑯᐊ 

ᓄᓇᓕᖕᓂ ᐃᓕᔅᓯ ᓯᕗᓪᓕᖅᐸᐅᓪᓗᓯ 

ᖃᐅᔨᓲᖑᖃᔅᓯ ᑕᒪᒃᑯᓂᖓ ᐊᒻᒪᑦᑕᐅ ᐸᕐᓇᐅᑕᒫ 

ᐃᓯᔪᓐᓇᕐᓂᐊᕋᑦᑕ ᑎᑭᕋᑦᑎᐊᖅᑐᓂᒃ 

ᑲᔪᓯᑎᑦᑎᔾᔪᑕᐅᔪᓐᓇᕐᓂᐊᖅᑐᒥ 

ᐋᓐᓂᖅᓯᕆᖃᑦᑕᕐᓂᐅᖅ ᐊᕐᓇᓄᑦ, ᐃᓚᒌᓄᓪᓗ 

ᐊᓯᕚᓪᓕᖁᓪᓗᒍ. ᖁᔭᓐᓇᒦ ᐅᖃᖅᑎ.  

 

ᐅᖃᖅᑎ (ᑐᓵᔨᑎᒍ): ᖁᔭᓐᓇᒦ ᒥᓂᔅᑕ ᐲᑕᓴᓐ. 

ᑖᓐᓇ ᐃᓚᒋᐊᕈᑎᒃᑲᓂ ᒥᔅᑕ ᓂᓐᖓᕐᒃ.  

 

ᓂᓐᖓᕐᒃ (ᑐᓵᔨᑎᒍ): ᖁᔭᓐᓇᒦᖔᓯ ᑐᓐᖓᓇᕋᕕᑦ, 

ᐅᖃᖅᑎ, ᖁᔭᓐᓇᒦᖅᐸᕋ. ᐄ, ᖃᐅᔨᒪᔪᒍ 

ᐱᖃᑦᑎᐊᓐᖏᓗᐊᕋᑦᑕ ᐊᑐᖅᑕᐅᔪᓐᓇᖅᑐᓂᒃ, 

ᐊᒻᒪᓗ ᐃᖅᑲᓇᐃᔭᖅᑎᐅᓂᐊᖅᑐᓂ 

ᐱᑕᖃᖅᑎᐊᓐᖏᓗᐊᖅᒃᓗᓂ ᑭᓯᐊᓂ ᖃᐅᔨᒪᔪᒍᑦ 

ᑕᒫᓂ ᐋᓂᖅᓯᖃᑦᑕᕐᓂᖅ, ᑕᒫᓂ ᐅᑭᐅᖅᑕᖅᑐᒥ 

ᓈᒻᒪᖏᒻᒪ ᖃᐅᔨᒪᔭᐃᓐᓈᓗᒃᐳ ᐊᒻᒪᑦᑕᐅ 

ᖃᐅᔨᒪᖕᒥᒐᑦᑕ ᑖᓐᓇ ᐊᕐᕌᒍᑕᒫᑦᑎᐊ ᑖᒃᑯᐊ 

ᓯᕗᓪᓕᖅᐸᐅᑎᒋᔭᐅᖏᓐᓇᓕᕐᒪ ᒐᕙᒪᑦᑎᓐᓂ. 

ᑕᒪᕐᒥᓕᒫᑦᑎᐊ ᐸᕐᓇᐅᑎᖏᓐᓄ ᐊᓯᖏᓐᓄᑦ ᑕᒃᑯᐊ 

ᑐᓂᔭᐅᓲᓂ ᑲᓇᑕᒥ. 

 

ᐃ, ᑖᓐᓇ ᒥᓂᔅᑕ ᓇᓗᓇᐃᖅᓯᓯᒪᖕᒪ 

ᓴᖅᑭᖅᑎᓛᓂᐊᕐᓂᕋᖅᒃᓗᓂ, ᑖᔅᓱᒥᖓ 

ᐸᕐᓇᐅᑕᐅᓯᒪᔪᓂ. ᑖᓐᓇ ᐊᖓᔪᖅᑳᖅ  

ᓇᓗᓇᐃᖅᓯᔪᓐᓇᖅᐹ ᖃᖓ ᑖᓐᓇ 

ᓴᖅᑭᓛᕐᒪᖔᕐᒥᐅ ᐃᓚᒌᑦᑎᐊᕐᓂᖅ 

ᖃᓄᐃᑎᑕᐃᓕᒪᑦᑎᑕᐅᖏᓐᓄᑦ ᑕᒪᓐᓇ 

ᓴᖅᑭᑎᓛᖅᐸᐅ ᒪᓕᒐᓕᐅᕐᕕᒻᒧ. ᖁᔭᓐᓇᒦ ᐅᖃᖅᑎ.  

 

ᐅᖃᖅᑎ (ᑐᓵᔨᑎᒍ): ᖁᔭᓐᓇᒦ ᒥᔅᑕ ᓂᓐᖓᕐᒃ. 

ᐊᖓᔪᖅᑳᖅ ᐋᓐᓂᐊᖃᕐᓂᖏᑦᑐᓕᕆᓂᕐᒧ 

ᐊᖓᔪᖅᑳᖅ ᑮᑦ ᐲᑕᓴᓐ.  

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍ): ᖁᔭᓐᓇᒦ 

ᐅᖃᖅᑎ ᐊᒻᒪᓗ ᖁᔭᓐᓇᒦᖅᐸᕋ ᑕᐃᓐᓇ 

ᑲᑎᒪᔨᐅᖃᑎᒐ ᕿᑎᕐᒥᐅ ᐊᑯᔅᕐᓛᓗᒃ 

ᐊᔭᐅᖅᑎᖃᑦᑕᖅᓯᒪᖕᒪᑕ ᑕᐅᕙᓂ ᐱᓗᐊᖅᑐᒥ 

ᓄᓇᓕᖕᓂ ᑰᕌᕐᔪᕐᒥ ᕿᒫᕕᖕᒥ ᐱᑕᖃᖁᔨᑦᓗᓂ 

ᐊᑯᓱᕐᓛᓗᓪᓗ ᐱᓕᕆᐊᖃᖅᓯᒪᒡᓗᓂ. ᑖᓐᓇ 

ᐊᐅᓚᔨᖁᓪᓗᒍ ᑖᓐᓇ ᕿᒫᕕᒃ 

 

ᐄ, ᑕᐃᒪᓐᓇ ᑭᐅᖅᑲᐅᒐᒪ ᐅᖃᖅᑏ, ᐄ ᑖᒃᑯᐊ 

ᑎᑎᕋᖅᓯᒪᔪ ᑕᑭᒪᑎᓪᓗᒋ ᓱᓕ ᓴᖅᑭᓛᖅᑕ 

ᐅᓪᓗᖓᓂ ᓇᓗᓇᐃᖅᓯᒪᖏᓐᓇᒪ ᓱᓕ. ᖁᔭᓐᓇᒦ 

ᐅᖃᖅᑎ.  

 

ᐅᖃᖅᑎ (ᑐᓵᔨᑎᒍ): ᖁᔭᓐᓇᒦ ᒥᓂᔅᑕ ᐲᑕᓴᓐ. 

ᐅᖃᐅᓯᒃᑯ ᐊᐱᖅᑯᑎᒃᓴᐃᑦ. ᑭᒡᒐᖅᑐᐃᔪᖅ 

ᑲᒪᓂᑦᑐᐊᕐᒧᑦ, ᒥᔅᑕ ᐊᐅᐸᓗᒃᑐᖅ.  

 

ᐊᐱᖅᑯᑦ 522 - 3(3): ᓄᓇᕗᑦ ᒐᕙᒪᒃᑯᑦ 

ᐅᖃᐅᓯᒃᓴᓕᐊᖏᑦ ᓄᓇᕗᒻᒥ 

ᐊᕙᑎᓕᕆᓂᕐᒧᑦ ᑲᑎᒪᔨᕐᔪᐊᓄᑦ 

ᐱᔾᔪᑎᒋᓪᓗᒍ ᑭᒡᒐᕕᒃ ᐱᓕᕆᐊᒃᓴᖅ 

(ᐊᐅᐸᓗᒃᑐᖅ) 

ᐊᐅᐸᓗᒃᑐᖅ: ᖁᔭᓐᓇᒦ ᐅᖃᖅᑎᑦᑎᔩ. 

ᐅᖃᖅᑎᑦᑎᔩ ᑖᒃᑯᐊ ᐊᐱᖅᑯᑎᒃᑲ ᑐᕌᖓᔪ 

ᑖᑉᓱᒥᓐᖓ ᒐᕙᒪᓕᕆᔨᒃᑯ ᓯᕗᓕᖅᑎ ᐄᕙ ᐋᕆᐊᒃ, 

ᑖᓐᓇ ᐱᓕᕆᕕᖁᑎᒋᔭᖓ ᓄᓇᕗ 

ᒐᒪᖁᑎᖓᓐᓄᑦᑕᐅ ᐱᓕᕆᖃᑎᒋᓚᐅᕐᒪᑎ 

ᑖᒃᑯᓂᖓ ᐊᖅᒃᑉᓯᕙᓪᓕᐊᓚᐅᖅᒃᓗᖓᕐᓗᑎ 

ᑖᒃᑯᓂᖓ ᓄᓇᕗᑦ ᐊᕙᑕᓕᕆᔨᒃᑯᓐᓂ 

ᑲᑎᒪᔨᖏᓐᓄ ᑐᕌᖓᕐᓗᓂ ᑖᒃᑯᓂᓐᖓ 

ᑲᒪᒋᔭᐅᕙᒃᑐᓂ ᑐᖑᔪᐃᑦᑐᓕᕆᓂᕐᒥᒃ 

ᑲᑭᕕᒃᑯᓐᓃᓐᖓᖅᑐᓂᒃ ᑖᑉᓱᒥᖓ ᓄᓇᑉᑎᓐᓂ 

ᖃᒪᓂᑦᑑᑉ ᖃᓂᖓᓐᓂ.  

 

(ᑐᓵᔨᑎᒍ) ᔫᓂᐅᓚᐅᖅᑐᒥ ᐊᕐᕌᓂ ᓄᓇᕗᑦ 

ᒐᕙᒪᒃᑯᖓᑦ ᓴᖅᑭᑎᓚᐅᖅᓯᒪᕗᑦ ᐊᑕᐅᓯᐅᖏᑦᑐᓂᒃ 

ᐅᖃᐅᓯᕐᓂᒃ ᐊᒻᒪᓗ ᑐᓴᒐᒃᓴᓂᑦ ᑖᒃᑯᓄᓐᖓ  

ᓄᓇᕗᑦ ᐊᕙᑎᓕᕆᓂᕐᒧ ᐊᑦᑐᖅᑕᓂᖏᓐᓂ 

ᑲᑎᒪᔨᖏᓐᓄ ᐱᔾᔪᑎᖃᖅᑐ AREVA Canada 

ᐊᕙᑎᒥᒃ ᐊᒃᑐᐃᒐᔭᓐᓂᖓᓄᑦ ᐅᓂᒃᑳᖏᓐᓂᒃ. 

ᔭᓐᓄᐊᕆᒥ ᑕᕝᕙᓂ AREVA ᓴᖅᑮᓚᐅᒻᒪᑕ 

ᑭᐅᔾᔪᑎᖏᓐᓂᒃ ᓄᓇᕘᑉ ᒐᕙᒪᒃᑯᑦ 

ᑐᒃᓯᕋᓚᐅᖅᑕᖏᓐᓄᑦ. ᑖᒃᑯᐊ ᒥᓂᔅᑕᖃᐃ 

ᑭᐅᔪᓐᓇᖅᐸ ᑖᒃᑯᐊ ᒐᕙᒪᒃᑯᑦ ᓈᒻᒪᔅᓴᓚᐅᒻᒪᖔᑕ 

AREVA-ᑯᑦ ᑭᐅᔾᔪᑎᖏᓐᓂᒃV ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ ᒥᔅᑕ ᐊᐅᐸᓗᒃᑐᖅ. 

ᒥᓂᔅᑕ ᒐᕙᒪᐅᖃᑎᒌᑦᑐᓕᕆᔨᒃᑯᓐᓄᑦ, ᓯᕗᓕᖅᑎ 

ᐋᕆᐊᒃ. 

 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ ᐅᖃᖅᑎᑦᑎᔩ. 

ᒫᓐᓇ ᑕᐃᒃᑯᐊ ᑖᒃᑯᓇᓐᖓᑦ 

ᐱᕙᓪᓕᐊᔪᓕᕆᔨᒃᑯᓐᓂᑦ ᖃᐅᔨᒋᐊᕈᑎᐅᔪᑦ 

ᐱᓯᒪᓐᖏᓐᓇᑭᑦ. ᑖᓐᓇ ᒥᓂᔅᑐ 

ᐱᕙᓪᓕᐊᔪᓕᕆᓂᒻᒧᑦ ᐃᖏᕐᕋᔪᓕᕆᓂᒻᒧᓪᓗ 

ᖃᐅᔨᒪᓂᖅᓴᖅ ᒫᓐᓇᓕᓴᐅᔪᓂᒃ ᖃᐅᔨᒪᒻᒪᑦ. 

ᑖᔅᓱᒧᖓ ᐊᐱᕆᖔᕈᓂ ᐊᑲᐅᓂᖅᓴᐅᔪᖅ. 

ᖁᔭᓐᓇᒦᒃ ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ ᓯᕗᓕᖅᑏ ᐋᕆᐊᒃ. 

ᑖᓐᓇ ᐊᐱᖅᑯᑏᑦ ᑐᓂᔭᐃᑦ ᐃᖏᕐᕋᔪᓕᕆᓂᒻᒧᑦ 

ᐱᕙᓪᓕᐊᔪᓕᕆᓂᒻᒧᑦ ᒥᓂᔅᑕᖓᓄᑦ? ᒥᔅᑕ ᑕᑉᑑᓇ. 

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᒃᑯᑦ): ᖁᔭᓐᓇᒦᒃ 

ᐅᖃᖅᑎ. ᖁᔭᓐᓇᒦᖅᐸᕋ ᑕᐃᓐᓇ ᒪᓕᒐᓕᐅᖅᑎ 

ᖃᒪᓂᑦᑐᐊᒻᒧᑦ ᐊᐱᕆᕋᑖᒻᒪᑦ. ᐅᖃᖅᑏ, ᕕᕝᕗᐊᕆ 

6-ᒥ, ᑕᒫᓂ ᐊᕐᕌᒍᒋᔭᑦᑎᓐᓂ ᑖᐃᒃᑯᐊᖃᐃ 60-ᓂᒃ 

ᐅᓪᓗᓄᑦ ᖃᐅᔨᓴᖃᑦᑕᓐᓂᒻᒧᑦ ᐱᓕᕆᐊᖑᔪᒪᔪᒨᑦ, 

ᑖᓐᓇ ᐱᒋᐊᓚᐅᖅᓯᒪᒻᒪᑦ ᕿᒥᕐᕈᔭᐅᓂᐊᖅᖢᓂ. 

ᑕᒪᒻᒥᐊᑦᑎᐊᖅ ᑖᒃᑯᓂᖓ ᐱᓕᕆᐊᖃᖅᑐᑦ 

ᐱᕕᒃᓴᖃᓐᓂᐊᖅᑐᑦ ᐄᐳᕈ 8-ᒧᑦ, 

ᓂᓪᓕᐅᑎᖃᕈᓐᓇᖁᓪᓗᒋᑦ ᑖᔅᓱᒧᖓ ᑐᓴᒐᒃᓴᓂᒃ 

ᑖᒃᑯᓄᖓ ᑭᐅᔾᔪᑕᐅᓚᐅᖅᑐᓂᒃ. ᖁᔭᓐᓇᒦᒃ 

ᐅᖃᖅᑏ. 

ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ ᒥᓂᔅᑕ ᑕᑉᑑᓇ. 

ᓯᕗᓪᓕᖅᐹᖅ ᐃᓚᒋᐊᕈᑦ, ᒥᔅᑕ ᐊᐅᐸᓗᒃᑐᖅ. 

 

ᐊᐅᐸᓗᒃᑐᖅ (ᑐᓵᔨᒃᑯᑦ): ᖁᔭᓐᓇᒦᒃ ᐅᖃᖅᑏ. ᐄ, 

ᑖᓐᓇᖃᐃ ᐃᓕᖕᓄᓪᓘᓐᓃᑦ ᐃᑲᔪᖅᑎᓂᓪᓘᓐᓃᑦ 

ᑭᐅᔭᐅᓂᐊᖅᑐᖅ. ᑖᒃᑯᐊ ᒐᕙᒪᒃᑯᑦ 

ᑲᔪᓰᓐᓇᕈᓐᓇᖅᑐᒃᑯᑦ ᐱᕙᓪᓕᐊᔪᓕᕆᓂᒻᒧᑦ 

ᓅᑕᐅᓯᒻᒪᑦ ᑖᒃᑯᓄᖓ 

ᒐᕙᒪᐅᖃᑎᒌᑦᑐᓕᕆᔨᒃᑯᓐᓄᑦ, ᒐᕙᒪᓕᕆᔨᒃᑯᓐᓄᑦ. 

ᐄ, ᑖᒃᑯᐊ ᑕᕝᕙᓐᖓᑦ ᐃᖏᕐᕋᔪᓕᕆᔨᒃᑯᑦ 

ᐱᕙᓪᓕᐊᔪᓕᕆᔨᒃᑯᓐᓂ. ᒥᓂᔅᑕ 

ᓇᓗᓇᐃᖅᓯᔪᓐᓇᖅᐹ ᓇᓕᐊᒃ ᑖᒃᑯᐊ 

ᑲᒪᒋᔭᕆᐊᖃᓐᓂᖅ ᓄᓇᕘᑉ ᒐᕙᒪᑦᑎᓐᓄᑦ 

ᓂᓪᓕᐅᑎᒋᔭᖏᑦ ᑕᒪᒃᑯᓄᖓ ᓄᓇᕘᒥ 

ᐊᕙᑎᓕᕆᔨᒃᑯᑦ ᑲᑎᒪᔨᖏᓐᓄᑦ. ᐱᔾᔪᑎᖃᖅᑐᑦ 

ᐱᒻᒪᕆᐅᔪᓂᒃ ᐅᔭᕋᓐᓂᐊᓐᓂᐅᓂᐊᖅᑐᓂᒃ. ᑖᓐᓇ 

ᑲᒪᒋᔭᐅᓂᐊᖅᐹ ᐃᖏᕐᕋᔪᓕᕆᔨᒃᑯᓐᓂ 

ᐱᕙᓪᓕᐊᔪᓕᕆᔨᒃᑯᓐᓂ ᐃᐳᕈ 1, 2013 

ᐊᓂᒍᓚᐅᖅᑎᓪᓗᒍ? ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ ᒥᔅᑕ ᐊᐅᐸᓗᒃᑐᖅ. 

ᐊᐱᖅᑯᑦ ᓴᖑᑎᑕᐅᒻᒪᑦ ᐱᕙᓪᓕᐊᔪᓕᕆᓂᒻᒧᑦ 

ᐃᖏᕐᕋᔪᓕᕆᓂᒻᒧᑦ ᒥᓂᔅᑕᖓᓐᓄᑦ, ᒥᓂᔅᑕ ᑕᑉᑑᓇ. 

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᒃᑯᑦ): ᖁᔭᓐᓇᒦᒃ 

ᐅᖃᖅᑎ. ᖁᔭᓐᓇᒦᖅᐸᕋ ᑕᐃᖕᓇ ᒪᓕᒐᓕᐅᖅᑎ 

ᐊᐱᕆᕋᑖᒻᒪᑦ. ᐅᖃᖅᑏ, ᐄ, ᑖᓐᓇ 

ᖃᐅᔨᓴᖅᑕᐅᕙᓪᓕᐊᓂᖓ ᑕᒪᒃᑯᓂᖓ ᑕᑯᓇᓲᑦ 

ᐱᓕᕆᐊᖑᔪᒪᔪᓂᒃ. ᑕᐃᒃᑯᐊ ᓅᑦᑕᐅᓂᐊᒻᒪᑦ 

ᑖᒃᑯᓄᖓ ᐱᕙᓪᓕᐊᔪᓕᕆᔨᒃᑯᓐᓂ 

ᐃᖏᕐᕋᔪᓕᕆᔨᒃᑯᓄᓪᓗ. ᐄ, ᑖᓐᓇ 

ᐃᖏᕐᕋᔪᓕᕆᔨᒃᑯᓐᓂ ᐱᕙᓪᓕᐊᔪᓕᕆᔨᒃᑯᓐᓄᑦ 

ᒥᓂᔅᑕᐅᑉ ᑐᖏᓕᖓᓄᑦ, ᑕᐃᖕᓇ ᓇᖕᒥᓂᖅ ᑖᓐᓇ 

ᓯᕗᓕᖅᑎᐅᓯᒪᒻᒪᑦ ᑖᔅᓱᒧᖓ ᖃᐅᔨᓴᓐᓂᒻᒧᑦ 

ᐊᒻᒪᑖᓐᓇ ᑲᔪᓰᓐᓇᓐᓂᐊᖅᖢᓂ ᐱᓕᕆᐊᖃᓪᓗᑎᒃ 

ᑕᕝᕙᓐᖓᑦ ᐃᖏᕐᕋᔪᓕᕆᔨᒃᑯᓐᓂᑦ 

ᑮᓇᐅᔭᓕᐅᕋᓱᐊᓐᓂᒻᒧᑦ. 

 

ᐄ, ᑖᒃᑯᐊᑑᖏᒻᒪᑕ, ᒐᕙᒪᐅᖃᑎᒌᑦᑐᓕᕆᔨᒃᑯᑐᐊᑦ 

ᐊᒻᒪᓗ ᐱᕙᓪᓕᐊᔪᓕᕆᔨᒃᑯᑦ ᐊᒻᒪᓗ 

ᐃᖏᕐᕋᔪᓕᕆᔨᒃᑯᑦ. ᑖᒃᑯᐊᑑᔾᔮᓐᖏᒻᒪᑕ, ᐊᒻᒪᑦᑕᐅᖅ  

ᐱᓕᕆᕕᐅᔪᑦ ᑕᕝᕙᓃᑦᑐᑦ ᓂᓪᓕᕈᓐᓇᓐᓂᐊᒻᒪᑕ 

ᑕᐃᒪᓐᓇᐃᑦᑐᒥᒃ ᐱᓕᕆᐊᖑᔪᒪᔪᒥᒃ. ᖁᔭᓐᓇᒦᒃ 

ᐅᖃᖅᑏ. 

 

ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ ᒥᓂᔅᑕ ᑕᑉᑑᓇ. 

ᐊᐃᑉᐸᖓᓂᒃ ᐃᓚᒋᐊᕈᑦ, ᒥᔅᑕ ᐊᐅᐸᓗᒃᑐᖅ. 

 

ᐊᐅᐸᓗᒃᑐᖅ (ᑐᓵᔨᒃᑯᑦ): ᖁᔭᓐᓇᒦᒃ ᐅᖃᖅᑏ. 

ᖁᔭᓐᓇᒦᒃ ᑭᐅᑲᑕᒻᒪᑕᑦᑕᐅᖅ ᑕᕝᕙᓐᖓᑦ ᒥᓂᔅᑕᒥᒃ 

ᐊᒻᒪᑦᑕᐅᖅ ᑖᓐᓇ ᑎᑎᕋᖅᓯᒪᔪᒃᑯᑦ ᐊᒻᒪᓗ 

ᖃᒪᓂᑦᑐᐊᒻᒥᐅᓄᑦ ᑖᓐᓇ 

ᓇᓗᓇᐃᖅᓯᒪᔪᒪᔭᕋᑦᑕᐅᖅ. ᑕᖅᑭᓚᐅᖅᑐᒥᒃ ᑖᒃᑯᐊ 

ᓄᓇᕘᒥ ᐊᕙᑎᓕᕆᓂᒻᒧᑦ ᐊᒃᑐᖅᑕᐅᓂᖓᓄᑦ 

ᑲᑎᒪᔨᖏᑦ ᑕᑯᓇᒃᐸᓪᓕᐊᓯᒋᐊᓚᐅᒻᒪᑕ ᐊᒻᒪᓗ 

ᐃᓄᓕᒫᓂᒃ ᑐᓴᕈᒪᓪᓗᑎᒃ ᑕᕝᕙᓂ AREVA 

ᓯᕗᓪᓕᖅᐹᖅᓯᐅᑎᒥᒃ ᐅᓂᒃᑳᓕᐊᖏᓐᓄᑦ ᑭᒡᒐᕕᒻᒥ. 

ᒥᓂᔅᑕ ᓇᓗᓇᐃᖅᓯᔪᓐᓇᖅᐹ ᖃᓄᖅ ᑖᒃᑯᐊ 

ᓄᓇᕘᑉ ᒐᕙᒪᒃᑯᖏᑦ ᑕᕝᕙᓂ ᐃᓚᐅᖃᑕᐅᓂᐊᖅᐹᑦ 

ᐱᕙᓪᓕᐊᓂᒻᒥᒃ. ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ ᒥᔅᑕ ᐊᐅᐸᓗᒃᑐᖅ. 

ᒥᓂᔅᑕ ᐱᕙᓪᓕᐊᔪᓕᕆᓂᒻᒧᑦ ᐃᖏᕐᕋᔪᓕᕆᓂᒻᒧᑦ, 

ᒥᓂᔅᑕ ᑕᑉᑑᓇ. 

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᒃᑯᑦ): ᖁᔭᓐᓇᒦᒃ 

ᐅᖃᖅᑎ. ᖁᔭᓐᓇᒦᖅᐸᕋ ᒪᓕᒐᓕᐅᖅᑎ 

ᐊᐱᕆᕋᑖᒻᒪᑦ. ᐃ, ᑖᒃᑯᐊ ᓄᓇᕘᑉ ᒐᕙᒪᒃᑯᖏᑦ 

ᐱᓕᕆᖃᑕᐅᓂᐊᖅᖢᑎᒃ ᖃᐅᔨᓴᓲᕆᒐᑦᑎᒍᑦ 

ᐱᓕᕆᐊᖑᔪᒪᔪᑦ ᐊᒻᒪᓗ ᑖᓐᓇ ᑎᓕᔭᐅᓯᒪᓂᕗᑦ 

ᒪᓕᒃᖢᒍ ᐊᒻᒪᓗ ᑭᐅᕙᒃᖢᑕ ᑖᒃᑯᓄᖓ 

ᐊᐱᖅᑯᑕᐅᔪᓄᑦ. ᐊᒻᒪᑦᑕᐅᖅ ᑖᒃᑯᐊ ᐱᔾᔪᑕᐅᔪᓄᑦ 

ᐊᑦᑐᐊᔪᑦ ᐅᔭᕋᓐᓂᐊᕈᒪᓂᒻᒧᑦ, ᑭᓯᐊᓂ ᐅᖃᖅᑏ, 

ᑕᕝᕙᓂ ᐃᓚᐅᖃᑕᐅᑎᓪᓗᑕ ᐱᕙᓪᓕᐊᓂᓕᒫᖓᓐᓂ 

ᐃᑲᔪᖅᑐᐃᕙᖏᖦᖢᑕ ᐊᑭᕋᖅᑐᖅᐸᖏᖦᖢᑕᓗ, 

ᑕᔅᓱᒧᖓ ᐱᓕᕆᐊᖑᔪᒪᔪᒧᑦ. ᐄ, ᑭᓯᐊᓂ ᓲᕐᓗ 

ᐅᕙᒍᑦ ᑎᓕᔭᐅᓯᒪᓲᖑᒐᑦᑕ ᑭᐅᑦᑎᐊᕋᓱᓲᖑᔪᒍᑦ. 

ᖁᔭᓐᓇᒦᒃ ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᑕᑉᑑᓇ. 

ᑭᖑᓪᓕᖅᐹ6 ᐃᓚᒋᐊᕈᑦ, ᒥᔅᑕ ᐊᐅᐸᓗᒃᑐᖅ.  

ᐊᐅᐸᓗᒃᑐᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. 

ᑖᒃᑯᐊ ᑐᓴᐅᒪᖁᓪᓗᒋᑦ ᖃᒪᓂᑦᑐᐊᕐᒥ ᐃᓄᖏᓐᓄᑦ 

ᑖᒃᑯᐊ ᒪᓗᒃᑐᑦ ᐅᕙᑦᑎᓐᓂ ᐱᕙᓪᓕᐊᔪᓂᒃ. ᑖᓐᓇ 

ᒥᓂᔅᑕ ᓇᓗᓇᐃᖅᓯᒪᕙ ᑭᓱᓂᒃ ᓄᓇᕗᑦ 

ᒐᕙᒪᒃᑯᖏᑦ ᐱᒻᒪᕆᐅᓛᓂᒃ ᐃᓱᒫᓘᑎᖃᖅᐸᑦ 

ᐊᕇᕙᒃᑯᑦ ᐊᕙᑎ ᐊᑐᓯᒐᔭᕐᓂᖓᓂ ᐅᓂᒃᑳᖏᓐᓂ? 

ᖁᔭᓐᓇᒦᒃ ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ 

ᐊᐅᐊᓗᒃᑐᖅ. ᒥᓂᔅᑕ ᐱᕙᓪᓕᐊᔪᓕᕆᓂᕐᒧᑦ 

ᐃᖏᕐᕋᔪᓕᕆᓂᕐᒧᑦ, ᒥᓂᔅᑕ ᑕᑉᑑᓇ.  

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ 

ᐅᖃᖅᑏ. ᖁᔭᓐᓇᒦᖅᐸᕋ ᑖᓐᓇ ᒪᓕᒐᓕᐅᖅᑎ 

ᑭᐅᕋᑖᕐᒪᑦ. ᐃᓚᐅᖃᑕᐅᖃᑦᑕᖏᓐᓇᒪ 

ᖃᐅᔨᓴᖅᑎᓪᓗᒋᑦ ᑖᔅᓱᒥᖓ ᐱᓕᕆᐊᒥᒃ. ᑖᒃᑯᐊ 

ᐃᖅᑲᓇᐃᔭᖅᑎᕗᑦ ᑕᐃᒪᓐᓇᐃᓕᐅᓲᖑᒻᒪᑕ. ᑕᐃᒪ 

ᒪᓕᒐᓕᐅᖅᑎ ᖃᐅᔨᒪᒻᒪᑦ ᑖᓐᓇ ᒥᓂᔅᑕ 

ᐃᓚᐅᑲᐅᑎᒋᓲᖑᓐᖏᒻᒪᑕ ᑖᒃᑯᓇᓂ 

ᓂᓪᓕᐅᑎᒋᔭᐅᔪᓄᑦ ᐱᓕᕆᐊᖑᔪᒧᑦ.  

 

ᐅᖃᖅᑏ, ᐊᕇᕙ ᑖᒃᑯᐊ ᓴᔅᑳᑦᑐᐊᓐ ᐅᐊᓐᓇᖓᓂ 

ᐱᓕᕆᖃᑦᑕᖅᓯᒪᔪᑦ ᐊᕐᕌᒍ 30 ᐅᖓᑖᓄᑦ ᐊᒻᒪ 

ᑖᓐᓇ ᐱᐅᔪᒥᒃ ᐱᓕᕆᖃᑦᑕᖅᓯᒪᓪᓗᑎᑦ 

ᐊᕙᑎᓕᕆᓂᕐᒨᖓᔪᓄᑦ ᐊᑦᑕᓇᖅᑕᐃᓕᒪᓂᕐᒧᓪᓗ. 

 

ᐊᒻᒪᑦᑕᐅᖅ ᑕᒪᕐᒥᓕᒫᑦᑎᐊᖅ ᐱᓕᕆᐊᖃᓚᐅᖅᖢᑎᑦ 

ᐅᑎᖅᑎᑕᐅᖃᑦᑕᕐᓂᖏᑦ ᓄᓇᖓᑕ ᐊᒻᒪᑦᑕᐅᖅ 

ᑕᒪᕐᒥᓕᒫᑦᑎᐊᖅ ᑐᓴᒐᒃᓴᐃᑦ ᓄᓇᕗᒻᒥ 

ᐊᒃᑐᖅᑕᐅᓂᖓᓄᑦ ᑐᖅᑯᐃᕕᖓᓂ ᖃᕋᓴᐅᔭᒃᑯᑦ 

ᑎᑎᕋᖅᓯᒪᓲᖑᒻᒪᑕ. ᓇᓕᐊᑐᐃᓐᓇᖅᑐᖅ 

ᒪᓕᒐᓕᐅᖅᑎᐅᔪᖅ ᑐᑭᓯᒋᒍᒪᒍᓂ ᐅᖃᐅᓯᔅᓴᓄᑦ 

ᐊᐱᖅᑯᑎᔅᓴᓄᓪᓘᓐᓃᑦ ᐱᓕᕆᐊᖑᓂᐊᖅᑐᒥ 

ᑕᒪᕐᒥᓕᒫᑦᑎᐊᖅ ᑐᓴᒐᒃᓴᐃᑦ ᐊᑐᐃᓐᓇᐅᒻᒪᑕ 

ᓄᓇᕗᒻᒥ ᐊᕙᑎᐅᑉ ᐊᒃᑐᖅᑕᐅᓂᖓᓄᑦ 

ᖃᕋᓴᐅᔭᒃᑯᑦ ᑐᓴᒐᒃᓴᖃᕐᕕᖓᓄᑦ. ᖁᔭᓐᓇᒦᒃ 

ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᑕᑉᑑᓇ. 

ᐅᖃᐅᓯᒃᑯᑦ ᐊᐱᖅᑯᑏᑦ. ᓇᑦᑎᓕᒻᒧᑦ ᒪᓕᒐᓕᐅᖅᑎ, 

ᒥᔅ ᐅᒡᔪᒃ.  

 

ᐊᐱᖅᑯᑦ 523 - 3(3): ᑐᐊᕕᕐᓇᖅᑐᒥᒃ 

ᐋᓐᓂᐊᕕᓕᐊᕈᔾᔨᒍᑏᑦ ᕿᑎᕐᒥᐅᓂ (ᐅᒡᔪᒃ) 

 

ᐅᒡᔪᒃ: ᖁᔭᓐᓇᒦᒃ ᐅᖃᖅᑎᑦᑎᔩ. ᓇᐅᔮᕐᓗ 

ᑕᐅᑐᓐᓂᖅᐸᑦ ᐅᑉᓗᒃᑰᑦᓯᐊᕆᕙᕋ ᑕᓗᕐᔪᐊᓃᑦᑐᖅ. 

 

(ᑐᓵᔨᑎᒍᑦ) ᐅᖃᖅᑏ, ᑖᓐᓇ ᐊᐱᖅᑯᑎᒋᔪᒪᔭᕋ 

ᒥᓂᔅᑕᒧᑦ ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ 

ᐃᓄᓕᕆᓂᕐᒧᓪᓗ.  

 

ᐅᖃᖅᑏ, ᑐᑭᓯᐅᒪᒐᒪ ᑖᒃᑯᐊ ᒐᕙᒪᒃᑯᑦ 

ᐃᖅᑲᖅᑐᐃᕕᒻᒧᐊᑎᑕᐅᖃᑦᑕᕐᒪᑕ ᑖᒃᑯᐊ ᑳᓐᑐᕌ 

ᐱᔾᔪᑎᒋᓪᓗᒋᑦ ᑐᐊᕕᕐᓇᖅᑐᓕᕆᓂᕐᒧᑦ ᖃᖓᑕᓲᒃᑯᑦ 

ᐅᓯᖃᑦᑕᓂᖅ ᕿᑎᕐᒥᐅᓂ ᐊᒻᒪ ᑕᐃᒪᐃᒻᒪᑦ, ᑖᓐᓇ 

ᐊᐱᖅᑯᑎᖃᓪᓚᔾᔮᖏᑦᑐᖓ ᑳᓐᑐᕌ ᒥᔅᓵᓄᑦ. ᑭᓯᐊᓂ 

ᑖᓐᓇ ᐱᕙᓪᓕᐊᔪᑎᒍᑦ ᐅᖃᓕᒫᕋᔅᓴᖅ ᒪᓕᒃᖢᒋᑦ 

ᑖᒃᑯᐊ ᓂᕈᐊᖅᑕᐅᓯᒪᕙᒋᔭᒃᑲ ᐊᒻᒪᓗ ᕿᑎᕐᒥᐅᑦ 

ᑖᒃᑯᐊ ᐃᓱᒫᓘᑎᖃᖅᑐᒻᒪᕆᐅᒻᒪᑕ ᑕᒪᒃᑯᓂᖓ 

ᐱᔨᑦᑎᕋᖅᑕᐅᔪᒥᒃ. ᑖᒃᑯᐊ ᓈᓚᒃᑐᑦ ᐱᔾᔪᑎᒋᓪᓗᒋᑦ, 

ᒥᓂᔅᑕ ᐊᐱᕆᔪᒪᔭᕋ ᓲᕐᓗ ᓇᓗᓇᐃᖅᓯᔪᓐᓇᕐᒪᖔᑦ 

ᑖᒃᑯᐊ ᑐᐊᕕᕐᓇᖅᑐᓕᕆᔨᒃᑯᑦ ᖃᖓᑕᓲᒃᑯᑦ 

ᐊᐃᔭᐅᖃᑦᑕᖅᑐᑦ ᐱᔾᔪᑎᒋᓪᓗᒍ ᕿᑎᕐᒥᐅᓂ. 

 

ᒥᓂᔅᑕᖃᐃ ᓇᓗᓇᐃᖅᓯᑦᑎᐊᕈᓐᓇᖅᐹ ᖃᓄᖅ 

ᑖᒃᑯᐊ ᐱᓕᕆᕕᖏᑦ ᑖᒃᑯᓂᖓ ᖃᐅᔨᓴᓲᖑᒻᒪᖔᑕ 

ᑐᐊᕕᕐᓇᖅᑐᒃᑯᑦ ᖃᖓᑕᓲᒃᑯᑦ ᑎᑭᓲᒃᑯᖑᒻᒪᖔᑕ 

ᕿᑎᕐᒥᐅᓂ ᐋᓐᓂᖅᓯᒪᔪᒥᒃ ᐊᐃᒃᖠᕋᓱᒃᖢᑎᒃ 

ᓄᓇᒋᔭᖏᓐᓂ ᐊᒻᒪᓗ ᖃᓄᑎᒋ ᑕᐃᑯᖓ 

ᐋᓐᓂᐊᕕᖃᖅᑐᒧᐊᖅᑎᑕᐅᓲᖑᕙᑦ? ᖁᔭᓐᓇᒦᒃ 

ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅ ᐅᒡᔪᒃ. ᒥᓂᔅᑕ 

ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᐃᓄᓕᕆᓂᕐᒧᓪᓗ, 

ᒥᔅᑕ ᐲᑕᓴᓐ.  

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᖁᔭᓐᓇᒦᖅᐸᕋ ᒥᔅ ᐅᒡᔪᖅ ᑖᔅᓱᒥᖓ 

ᐊᐱᕆᕋᑖᕐᒪᑦ. ᐅᖃᖅᑏ, ᓲᕐᓗᖃᐃ ᐃᓱᒪᖃᑦᑕᕋᒪ  

ᑕᐃᒪᓐᓇᐃᑦᑐᒥᒃ ᑲᒪᔨᐅᔭᕆᐊᖃᕋᓱᒋᓪᓗᖓ 

ᑕᐃᒪᓐᓇᐃᑦᑐᒥᒃ.  

 

ᑖᓐᓇ ᑐᓴᖅᑎᑦᑎᔪᒪᔪᖓ, ᑕᐃᒪ 

ᐃᖅᑲᓇᐃᔭᖅᑎᖃᕋᑦᑕ ᑐᑭᒧᐊᖅᑏᑦ, ᐋᓐᓂᐊᕕᒻᒥᓗ 

ᐃᖅᑲᓇᐃᔭᖅᑏᑦ ᐅᓂᒃᑳᓂᒃ ᓴᖅᑭᑦᑎᓲᑦ 

ᑕᑯᓇᑦᑕᐅᑎᐊᖅᐸᒃᖢᑎᓪᓗ ᑖᒃᑯᓇᓐᖓᑦ 

ᐃᖅᑲᓇᐃᔭᖅᑎᑎᓐᓂᒃ ᐊᒻᒪᓗ ᐊᕐᕌᒍ 

ᑎᓴᒪᐃᓱᖅᖢᒍ ᑲᑎᒪᓲᖑᔪᑦ ᑲᑎᒪᖃᑎᖃᓲᖑᔪᑦ 

ᑖᒃᑯᓂᖓ ᑳᓐᑐᕌᖃᖅᑐᓂᒃ ᐊᒻᒪᓗ 

ᐊᑯᓂᐅᓂᖏᓐᓂᓪᓗ ᑲᒪᒋᔭᖃᖅᖢᑎᑦ 

ᓈᓚᑦᑎᐊᕋᓗᐊᕐᒪᖔᑕᓗ ᐊᒻᒪᑦᑕᐅᖅ ᐊᕐᕌᒍᑕᒫᑦ 

ᒪᓕᑦᑎᐊᕆᐊᖃᕐᓂᕐᒧᑦ ᖃᐅᔨᓴᕐᓂᖅᑕᖃᓲᖑᔪᖅ 

ᐊᒻᒪᓗ ᑲᔪᓯᓂᐊᖅᑐᓂ ᑕᒫᓂ ᑕᖅᑭᐅᔪᒥ.  

 

ᑕᐃᒪ ᕿᑎᒥ ᐃᒫᒃ ᐃᓱᒫᓘᑎᖃᖃᑦᑕᕐᒪᑕ 

ᐋᓐᓂᐊᕕᓕᐊᖃᑦᑕᖅᑐᑦ ᖃᖓᑕᓲᒃᑯᑦ ᐱᔾᔪᑎᒋᓪᓗᒍ. 

ᐅᕙᖓᑦᑕᐅᖅ ᐃᖃᓗᒃᑑᑦᑎᐊᕐᒥᐅᑕᐅᒐᒪ 

ᐊᒻᒪᑦᑕᐅᖅ ᑕᐃᒃᑯᐊ ᓂᕈᐊᖅᑎᒋᓯᒪᔭᒃᑲ 

ᑕᒪᒃᑯᓄᖓ ᑐᐊᕕᕐᓇᑐᒃᑯᑦ ᐃᓱᒫᓘᑎᖃᓲᖑᒻᒪᑕ 

ᐊᒻᒪᑦᑕᐅᖅ ᑕᐃᒃᑯᐊ ᐃᓄᐃᑦ ᒪᕐᕉᓕᖓᓲᖑᖕᒪᑕ 

ᑖᒃᑯᐊ ᐋᓐᓂᐊᖃᕐᓇᖏᑦᑐᓕᕆᓂᐅᔪᖅ ᐊᒃᓱᓪᓛᓗᒃ 

ᐃᓄᓕᕆᔨᒃᑯᓐᓂᑦ ᓄᓇᕗᒥ ᐱᒻᒪᕆᐅᑎᑕᐅᖕᒪᑦ. 

ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ ᒥᓂᔅᑕ ᐱᑕᓴᓐ. 

ᓯᕗᓪᓕᖅᐹᖅ ᐃᓚᒋᐊᕈᑦ, ᒥᔅ ᐅᒡᔪᒃ. 

 

ᐅᒡᔪᒃ: ᖁᔭᓐᓇᒦᒃ ᐅᖃᖅᑎᑦᑎᔨ, ᐃ, 

ᑕᐃᒪᓐᓇᒻᒪᕆᒃᑕᐅᖅ ᖃᐅᔨᒪᔪᒍᑦ ᑎᑎᕋᖅᑕᐅᔪᓂᒃ 

ᑕᒪᐃᓐᓂᒃ ᐅᒃᐱᕈᓱᖃᑦᑕᖏᑦᑐᒍᑦ ᑭᓯᐊᓂ 

ᑐᓴᐅᒪᔭᑦᑎᓐᓂᒃ 

ᑐᓴᖅᓯᒪᕚᓪᓕᖃᑦᑕᕆᐊᖃᖃᑦᑕᕐᒪᑕ 

ᓂᕈᐊᖅᑎᒋᓯᒪᔭᑉᑯᑦ. 

 

(ᑐᓵᔨᒃᑯᑦ) ᐊᕐᕌᓂᐅᓚᐅᖅᑐᖅ ᒥᓂᔅᑐ 

ᓇᓗᓇᐃᖅᓯᓚᐅᕐᒪᑦ ᑕᕝᕙᓂ ᒪᓕᒐᓕᐅᕐᕕᖕᒥ ᑖᓐᓇ 

ᖃᖓᑕᓲᒃᑯᑦ ᐋᓐᓂᐊᕕᓕᐊᕈᔾᔭᓂᑦ ᐅᓯᖃᑦᑕᖅᑐᖅ 

ᕿᑎᕐᒥᐅᓂ ᑐᖅᑲᖅᑕᕐᕕᖃᓛᕐᒪᒡᒎᖅ 

ᐃᖃᓗᒃᑑᑦᑎᐊᕐᒥ ᑖᓐᓇ ᒥᓂᔅᑕ  

ᓇᓗᓇᐃᖅᓯᔪᓐᓇᖅᐹ ᖃᖓ ᑕᐃᖕᓇ ᖃᖓᑕᓲᖅ 

ᓇᓂ ᓄᓇᖃᓛᕐᒪᖔᑦ ᑐᐊᕕᕐᓇᖅᑐᖅᓯᐅᑎ 

ᐃᖃᓗᒃᑑᑦᑎᐊᒥ. ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ ᒥᔅ ᐅᒡᔪᒃ.  ᒥᓂᔅᑕ 

ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᐃᓄᓕᕆᓂᕐᒧᑦ, 

ᒥᓂᔅᑕ ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ 

ᐅᖃᖅᑎᑦᑎᔨ, ᖁᔭᓐᓇᒦᖅᐸᕋ ᑕᐃᖕᓇ ᒥᔅ ᐅᒡᔪᒃ 

ᐊᐱᕆᕋᑖᕐᒪᑦ. ᐃ, ᑖᒃᑯᐊ ᕿᑎᕐᒥᐅᓂ 

ᓄᒃᑕᖃᑦᑕᕐᓂᖅ ᐱᔾᔪᑎᒋᓪᓗᒍ ᑖᓐᓇᖃᐃ 

ᖃᖓᑕᓲᖅ ᐳᔪᓕᒃ 35A-ᖑᔪᖅ ᑕᐃᑲᓂ ᕿᑎᕐᒥᐅᓂ 

ᑐᖓᓇᐃᓐᓇᖅᖢᓂ ᐊᒻᒪᓗ ᑭᖕ ᐃᐊᒥ 

ᐊᑐᓲᖑᒋᓪᓗᑕ ᔭᓗᓇᐃᒦᑦᑐᒥᒃ ᖃᖓᑕᓲᒥᒃ. 

ᓇᓃᓐᓂᖓ ᐱᔾᔪᑎᒋᓪᓗᒍ ᑖᒃᑯᐊ ᓯᓚᐃᑦ 

ᐱᔾᔪᑎᒋᓪᓗᒋᑦ ᐊᒻᒪᓗ ᖃᖓᑕᓲᑦ ᕿᓚᒻᒥᐅᓂᖅᐹᒥᒃ 

ᐅᐸᒍᑎᖃᑦᑕᕐᓂᐊᕐᓂᖏᑦ ᐊᑐᕐᓗᒋᑦ ᑕᐃᒃᑯᐊ 

ᖃᖓᑕᓲᖅ ᐃᖃᓗᒃᑑᑦᑎᐊᕐᒥᖔᕐᓂᐊᕐᒪᖔᖅ 

ᐅᕝᕙᓗᓐᓃᑦ ᔭᓗᓇᐃᒥᑦ ᐊᐅᓪᓚᖃᑦᑕᕐᓂᐊᖅᑐᖅ 

ᓄᓇᓕᐅᔪᓂᑦ. ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ ᒥᓂᔅᑕ ᐱᑕᓴᓐ. 

ᐊᐃᑉᐸᖓᓂᒃ ᐃᓚᒋᐊᕈᑦ, ᒥᔅ ᐅᒡᔪᒃ. 

 

ᐅᒡᔪᒃ:  ᖁᔭᓐᓇᒦᒃ ᐅᖃᖅᑎᑦᑎᔨ, (ᑐᓵᔨᒃᑯᑦ) 

ᒥᓂᔅᑕ ᓇᓗᓇᐃᖅᓯᔪᒪᕚ ᖃᓄᖅ 

ᐱᓕᕆᓯᒪᓕᕐᒪᖔᑕ ᐱᓕᕆᕝᕕᖏᓐᓂ ᑖᒃᑯᐊ 

ᖃᖓᑕᓲᒃᑯᑦ ᑐᐊᕕᕐᓇᖅᑐᒧᑦ ᐊᑐᖅᑕᐅᖃᑦᑕᖅᑐᖅ 

ᒥᒃᖠᕚᓪᓕᑕᐅᓯᒪᖏᒃᑲᓗᐊᕐᒪᖔᑕ ᑖᓐᓇ ᑲᓐᓄᕌᒃ 

ᐊᓯᔾᔨᖅᑕᐅᓯᒪᓂᖓ ᐱᔾᔪᑎᒋᓪᓗᒍ. ᖁᔭᓐᓇᒦᒃ 

ᐅᖃᖅᑎ. 

 

ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ ᒥᔅ ᐅᒡᔪᒃ. ᒥᓂᔅᑕ 

ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᐃᓄᓕᕆᓂᕐᒧᑦ, 

ᒥᓂᔅᑕ ᐱᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ 

ᐅᖃᖅᑎ, ᖁᔭᓐᓇᒦᖅᐸᕋ ᒥᔅ ᐅᒡᔪᒃ ᐊᐱᕆᕋᑖᕐᒪᑦ. 

ᐅᑐᐱᕆ 2011-ᒥ ᒥᓂᔅᑕᐅᓚᐅᖅᓯᒪᔪᖅ 

ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᑕᐃᑲᓂ  



ᓇᒡᒐᔾᔭᐅ, ᒫᑦᓯ 4, 2013 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᓚᐅᖅᓯᒪᖕᒪᑦ ᐅᓂᒃᑳᓚᐅᖅᓯᒪᖕᒪᑦ ᑖᒃᑯᐊ 

ᕿᑎᕐᒥᐅᓄᒡᒎᖅ ᐱᔨᑦᓯᕋᖅᑕᐅᓂᖓ 

ᒥᒃᖠᕚᓪᓕᖅᓯᒪᖏᑦᑐᑦ. ᐊᒻᒪᓗᑖᓐᓇ 

ᑕᐃᒪᓐᓇᐃᖁᖏᑦᑎᐊᒻᒪᕆᒃᑕᕗᑦ. 

 

ᐊᒻᒪᓗ ᑕᐃᑲᓂ ᐊᖓᔪᖄᖃᕐᕕᖕᓂ 

ᐃᖅᑲᓇᐃᔭᖅᑎᒃᑲ ᐅᖃᓪᓚᖃᑎᒋᒐᔪᒃᑕᒃᑲ 

ᕿᑎᕐᒥᐅᓂ ᐱᔨᑦᑎᕋᕐᓂᖅ ᐱᔾᔪᑎᒋᓪᓗᒍ, ᐃ, 

ᓈᒻᒪᒃᓴᖏᑦᑐᓂᒃ ᓂᕆᐊᖅᑎᒋᓯᒪᔭᓐᓂᒃ 

ᑐᓴᓲᖑᒐᓗᐊᖅᑐᖓ ᑭᓯᐊᓂ ᐱᒻᒪᕆᐊᓗᑎᒃᑭᓪᓗᒍ. 

ᐊᒻᒪᑦᑕᐅᖅ ᑖᒃᑯᓄᖓ ᐃᖅᑲᓇᐃᔭᖅᑎᓐᓄᑦ 

ᐊᖓᔪᖄᖃᕐᕕᖕᓄᓪᓗ ᑖᒃᑯᐊ 

ᑐᓴᖅᑕᐅᑎᓐᓇᓱᓲᕆᔭᒃᑲ ᑲᓐᑐᕌᒃ ᐱᔾᔪᑎᒋᓪᓗᒋᑦ. 

 

ᑭᓯᐊᓂ ᐅᖃᐅᔾᔭᐅᓯᒪᔪᖓ ᑲᑕᒃᐹᓪᓕᖅᓯᒪᖏᑦᑐᑦ 

ᑖᓐᓇ ᐱᔨᑦᑎᕋᕐᓂᕆᔭᖏᑦ ᑖᒃᑯᐊ 

ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓂᑦ ᐅᖃᖃᑎᖃᓲᖑᔪᑦ 

ᑲᓐᑐᕌᒃ ᑕᒪᒃᑯᓂᖓ ᐱᔾᔪᑕᐅᔪᒥᒃ ᐊᒻᒪᓗ 

ᐅᔾᔨᕆᓪᓗᑎᒍᑦ ᐊᓯᔾᔨᖅᑕᐅᕋᑖᓚᐅᕐᒪᑕ 

ᑲᓐᑐᕌᒃᑕᐅᓯᒪᔪᑦ ᐊᒻᒪᓗ ᑖᒃᑯᐊ ᓄᑖᖑᖏᑦᑐᑦ 

ᐱᔾᔪᑕᐅᔪᑦ. ᐃ, ᕿᑎᕐᒥᐅᑦ ᐱᔨᑦᑎᕋᖅᑕᐅᓂᖏᑦ 

ᑲᑕᒃᐹᓪᓕᖅᓯᒪᖏᑦᑐᑦ. ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᒃᑯᑦ): ᑐᓐᖓᓱᒃᐳᑎᑦ ᒥᓂᔅᑕ ᐱᑕᓴᓐ. 

ᑭᖑᓪᓕᖅᐹᖅ ᐃᓚᒋᐊᕈᑦ, ᒥᔅ ᐅᒡᔪᒃ. 

 

ᐅᒡᔪᒃ:  ᖁᔭᓐᓇᖁᑎᑦ ᐅᖃᖅᑎᑦᑎᔨ, ᒥᓂᔅᑕᓗ 

ᑕᒃᑭᖕᓇ ᖁᔭᒋᕙᕋ ᑭᐅᒪᑦᑎᐊᖃᑦᑕᕐᒪᑦ. (ᑐᓵᔨᒃᑯᑦ) 

ᖃᓄᖅ ᒥᓂᔅᑕ ᐊᒻᒪᓗ ᐃᖅᑲᓇᐃᔭᖅᑎᖏᑦ 

ᐱᓕᕆᓯᒪᕙᑦ ᑖᒃᑯᐊ ᕿᑎᕐᒥᐅᓂ ᓄᓇᖃᖅᑐᑦ ᓲᕐᓗ 

ᐅᑕᖅᑭᔅᓲᔭᓗᒋᐊᖃᖃᑦᑕᔮᖏᒻᒪᑕ ᓄᓇᓕᖕᒥᖕᓂ 

ᓲᕐᓗᖃᐃ ᖃᖓᑕᓲᒃᑯᑦ ᑐᐊᕕᕐᓇᖅᑐᒃᑯᑦ 

ᑎᑭᑕᐅᔭᕆᐊᖃᖅᖢᑎᒃ ᐊᒻᒪᓗ ᐅᓯᔭᐅᓗᑎᒃ 

ᑕᐃᑯᖓᓗ ᑲᒪᒋᔭᐅᓵᓕᔪᓐᓇᖁᓪᓗᒋᑦ 

ᐃᓗᐊᖅᓴᖅᑕᐅᓗᑎᒃ. ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ ᒥᔅ ᐅᒡᔪᒃ. ᒥᓂᔅᑕ 

ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᐃᓄᓕᕆᓂᕐᒧᑦ, 

ᒥᓂᔅᑕ ᐱᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ 

ᐅᖃᖅᑎ. ᐅᖃᖅᑎ, ᑕᐃᒪ ᓯᕗᓪᓕᖅᐹᒥ ᑭᐅᖅᑲᐅᒐ, 

ᑖᒃᑯᐊ ᐱᓕᕆᕕᕗᑦ ᓲᕐᓗ ᐊᕐᕌᒍᑦ ᑎᓴᒪᐃᔅᓱᖅᖢᒍ 

ᑲᑎᒪᖃᑦᑕᓲᖑᔪᑦ ᑖᒃᑯᓄᖓ ᖃᖓᑕᓲᓕᕆᔨᓂᒃ 

ᐊᒻᒪᓗ ᑖᒃᑯᓂ ᑐᓴᕋᓱᒃᖢᑎᒃ ᐃᓱᒫᓗᑎᒋᔭᐅᔪᓂᒃ 

ᐋᓐᓂᐊᕐᕕᓐᓂᒃ ᐊᒻᒪ ᐅᓂᒃᑳᓂᒃ ᑕᑯᕙᒃᖢᑎᒃ. 

ᑕᒪᕐᒥᓕᒫᑦᑎᐊ ᑐᐊᕕᕐᓇᑐᒃᑯᑦ 

ᐊᐅᓪᓚᑦᑎᑕᐅᔪᖃᕆᐊᖃᕌᖓᑦ ᐊᒻᒪᓗ ᑕᐃᒃᑯᓂᖓ 

ᑐᓴᕋᓱᒃᐸᒃᖢᑎᒃ ᓈᒻᒪᖏᓕᐅᕈᑕᐅᔪᓂᒃ. 

 

ᐄ, ᒫᓐᓇ ᐊᓯᔾᔨᑉᐸᓪᓕᐊᓯᒪᖕᒪᑦ ᐊᓯᐊᓂᒃ 

ᑐᐊᕕᕐᓇᑑᕆᐊᖃᓕᖅᑎᓪᓗᑕ, ᐊᒻᒪᑦᑕᐅ 

ᑲᔪᓯᑎᑦᑎᐊᕋᓱᖕᓂᐊᖅᑕᕗᑦ ᓱᒃᑲᐃᑐᒃᑯᑦ 

ᐅᐸᒃᑕᐅᖏᔅᓲᔭᕈᑎᓂᒃ ᐱᑕᖃᓐᖏᒃᑲᓗᐊᕐᒪᖔᖅ 

ᑭᓯᐊᓂ ᓯᓚᒧᑦ ᐱᔾᔪᑎᖃᖅᐸᒃᖢᑎᒃ ᐊᒻᒪᓗ 

ᐃᓗᐊᓐᖏᓗᐅᕈᑎᖃᓲᑦ ᒥᒡᕕᖕᓄᑦ. ᐅᓄᖅᑑᓲᖑᖕᒪᑕ 

ᑭᖑᕙᖅ ᐅᐸᓐᖏᑲᐅᑎᒋᔪᑕᐅᔪᓐᓇᑦᑐᑦ, 

ᐋᓐᓂᐊᕕᓕᐊᕈᔾᔭᐅᖃᕆᐊᖃᖅᑎᓪᓗᒍ 

ᓄᓇᓕᐅᔪᓂᒃ. ᐊᒻᒪᓗ ᑖᒃᑯᐊ ᐃᓚᖏᑦ 

ᐊᐅᓚᑦᑐᓇᓐᖏᒃᖢᑎᒍ ᑭᓯᐊᓂ 

ᐱᓕᕆᑦᑎᐊᕋᓱᓲᖑᔪᑦ ᑖᓐᓇᖃᐃ ᓲᕐᓗᐊᕿ 

ᐋᓐᓂᐊᕕᓕᐊᔅᓯᒪᔪᖃᑦᑎᓪᓗᒍ ᑖᒃᑯᐊ ᐊᒃᓱᓪᓛᓗᒃ 

ᑲᒪᒋᔭᐅᑦᑎᐊᓐᓂᑉᐸᐅᒐᔭᑦᑐᑦ, ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᐲᑕᓵᓐ. 

ᐅᖃᐅᓯᒃᑯᑦ ᐊᐱᖅᑯᑏᑦ. ᑭᒡᒐᑐᖅᑐᖅ ᑐᓄᓂᕐᒧᑦ, 

ᒥᔅᑕ ᐃᓄᒃ. 

 

ᐊᐱᖅᑯᑦ 524 - 3(3): ᖃᓄᐃᓕᐊᓂᖓ 

ᒥᑦᑎᒪᑕᓕᒻᒥ ᐊᓐᓂᑭᑦᑐᕐᕕᒃ (ᐃᓄᒃ) 

 

ᐃᓄᒃ: ᖁᔭᓐᓇᒦᒃ ᐅᖃᖅᑏ. ᐅᓐᓄᓴᒃᑯᑦ 

ᒥᑦᑎᒪᑕᓕᖕᒥᐅᑦ ᓄᓇᕗᖕᒥᐅᖑᖃᑎᒃᑲᓗ. ᐅᖃᖅᑏ 

ᐊᐱᖅᓱᕈᒪᔪᖓ ᒐᕙᒪᓕᕆᔨᒃᑯᑦ ᓯᕗᓕᖅᑎᖓᓐᓄᑦ 

ᒥᓂᔅᑕ ᑯᓱᒐᕐᒧ. 



ᓇᒡᒐᔾᔭᐅ, ᒫᑦᓯ 4, 2013 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑕᐃᒃᓱᒪᓂ ᒫᑦᓯ 2012-ᒥ ᓄᓇᑦᑎᓐᓂ 

ᖁᕕᐊᓲᑎᖃᓚᐅᖅᓯᒪᒐᑦᑕ ᓯᐊᕐᕆᔮᕐᕕᒃᑖᕋᑦᑕ 

ᑕᐃᔅᓱᒪᓂᓗ ᖁᕕᐊᓱᒃᑐᖓ ᐅᖃᕈᓐᓇᕋᒪ 

ᓯᕗᓕᖅᑎᕗᑦ ᐃᓚᐅᔪᓐᓇᓚᐅᖅᓯᒪᖕᒪᑦ ᐊᒻᒪᓗ 

ᑕᒡᕙᓂ ᒐᕙᒪᒃᑯᖕᓂ ᒥᓂᔅᑕᐅᖃᑕᐅᔪᖅ, 

ᐊᒻᒪᓗᒃᑕᐅᖅ ᑲᓇᑕᒥ ᒪᓕᒐᓕᐅᕐᕕᔾᔪᐊᕐᒥᒃ 

ᑭᒡᒐᖅᑐᖅᑎᒋᔭᕗᑦ.  

 

ᐅᖃᖅᑏ, ᑕᐃᔅᓱᒪᓂ ᖁᕕᐊᓇᓚᐅᕋᓗᐊᖅᑎᓪᓗᒍ 

ᑭᖑᓂᖓᒍᓈᓯ ᐃᓱᒫᓘᑎᒃᓴᓂᒃ ᐱᑕᖃᐅᓕᕐᒪᑦ 

ᐱᓗᐊᖅᑐᒥᒃ 

ᐋᖅᑭᒃᑎᐊᖅᓯᒪᖏᑦᑐᑕᖃᐅᖅᑐᕕᓂᐅᖕᒪᖔᑦ 

ᑕᐃᓐᓇ ᓴᓇᔭᐅᑎᓪᓗᒍ, ᑕᒪᒃᑯᐊ 

ᓴᖅᑭᖅᐸᓪᓕᐊᑐᐃᓐᓇᕐᒪ ᒫᓐᓇᒧᑦ. ᐊᐱᕆᔪᒪᔪᖓ 

ᐅᖃᖅᑏ, ᑖᓐᓇ ᒥᓂᔅᑕ ᑕᒪᑐᒥᖓ 

ᐃᓱᒫᓘᑎᒋᔭᐅᔪᓂᒃ ᑐᓴᐅᒪᑎᑕᐅᓕᕐᒪᖔᑦ 

ᓯᐊᕐᕆᔮᕐᕕᒃ ᒥᑦᑎᒪᑕᓕᖕᒥᒃ. ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᐃᓄᒃ. 

ᓄᓇᓕᖕᓄᑦ ᒐᕙᒪᒃᑯᓄᓪᓗ ᐱᔨᖅᑎᑦᑏᑦ ᒥᓂᔅᑕᖓᑦ, 

ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᓗᐊᓐ ᑯᓱᒐᖅ: ᖁᔭᓐᓇᒦᒡᓗ 

ᒥᑦᑎᒪᑕᓕᖕᒥᐅᑕᐃᑦ ᒪᓕᒐᓕᐅᖅᑎᐊ ᑖᑉᓱᒥᖓ 

ᐊᐱᕆᖕᒪᑦ, ᑕᒪᒃᑯᐊᖏᓛ ᐅᖃᖅᑎᒃᓯᔩ ᐃᒡᓗᕐᔪᐊᑦ 

ᐊᖏᔪᑦ ᓯᐊᕐᕆᔮᕐᕕᒃᐳ ᑲᑎᒪᕝᕖᑦ ᒪᑯᐊ 

ᓴᓇᔭᐅᔭᕌᖓᑕ ᐱᐊᓂᒃᑕᐅᔭᕌᖓ ᐃᓚᖏ ᑮᓇᐅᔭᑦ 

ᑐᓂᔭᐅᓯᒪᓗᒃᑖᕈᓐᓇᖏᖕᒪᑕ ᑕᐃᒃᑯᐊ 

ᓈᖕᒪᓐᖏᓕᐅᕈᑕᐅᔪᑦ ᐃᑭᑦᑕᖅᑐᓪᓘᓐᓃ 

ᐊᔪᓪᓚᒃᐸᑕ, ᐅᒃᑯᐊ ᐃᓚᖏᑦ ᑎᒍᒻᒥᕕᖏᑦ 

ᐋᖅᑭᐅᒪᓐᖏᑦᑐᑦ ᒪᑯᐊᖑᔭᕌᖓᑕ 

ᐋᖅᑭᒃᓱᖅᑕᐅᔭᕆᐊᖃᓲᖑᖕᒪᑕ. ᑖᓐᓇ ᒥᑦᑎᒪᑕᓕᖕᒥ 

ᓯᐊᕐᕆᔮᕐᕕᒃ ᑕᐃᒪᓐᓇᐃᓚᐅᕐᒥᖕᒪᑦ, ᑕᐃᒃᑯᐊ 

ᐋᖅᑭᒋᐊᑭᒃᑐᑦ ᐱᓕᕆᐊᖑᔭᕆᐊᖃᑦᑎᓪᓗᒋᑦ 

ᐃᒃᐸᒃᓵᓂ ᐱᓇᓱᐊᕈᓯᕆᓚᐅᖅᑕᑉᑎᖕᓂ 

ᑐᑭᓯᐅᒪᔪᖓ ᑖᒃᑯᐊ ᕿᒥᕐᕈᓇᑦᑕᐅᓂᐊᓚᕐᒪᑕ, 

ᐱᓕᕆᔨᕗᓪᓗ ᐊᒻᒪ ᕼᐋᒻᓚᒃᑯᑦ ᑎᑎᕋᕐᕕᐊ 

ᒥᑦᓯᒪᑕᓕᖕᒥ ᑖᒃᑯᓂᖓ ᐋᖅᑭᒋᐊᕆᐊᖃᖅᑐᓂᒃ 

ᕿᒥᕐᕈᖃᑎᒌᖕᓂᐊᓚᐅᕐᒪᑕ ᐃᒃᐸᒃᓵᓂ ᑕᒪᓐᓇ 

ᐱᐊᓂᒃᓯᒪᔪᔅᓴᐅᓕᖅᑐᖅ. ᖁᔭᓐᓇᒦᒃ ᐅᖃᖅᑏᑦᑎᔩ. 

 

ᐅᖃᖅᑎᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᑯᓱᒐᖅ, 

ᓯᕗᓪᓕᖅᐹᖅ ᐃᓚᒋᐊᕈᒃ, ᒥᔅᑕ ᐃᓄᒃ.  

 

ᐃᓄᒃ: ᖁᔭᓐᓇᒦᒃ ᐅᖃᖅᑏ, ᑖᒃᑯᓇᓂ ᒐᕙᒪᒃᑯᑦ 

ᒪᓕᒐᖓᑦ ᐱᖁᑎᕐᔪᐊᓄᑦ ᐊᑭᑐᔪᓄᓪᓗᒍ 

ᐸᕐᓇᖕᓂᕐᒧᑦ. ᑕᒡᕙᓂ ᑎᑎᕋᖅᓯᒪᑦᑎᐊᕐᒪᑦ  

ᑕᒪᒃᑯᐊᒎᖅ ᐃᒡᓗᕐᔪᐊᑦ ᓴᓇᔭᐅᓚᖅᑎᓪᓗᒍ 

ᐃᖏᕐᕋᔾᔪᑎᒋᔪᓐᓇᖅᑕᖏᑦ ᑕᒪᕐᒥᒃᑎᐊᕐᒪᕆᒃ 

ᖃᐅᔨᓴᖅᑕᐅᓯᒪᑦᑎᐊᕆᐊᓖᑦ, ᐊᒻᒪᓗ ᑖᓇ 

ᓴᓇᓚᐅᖅᑐᖅ ᐱᔭᕇᖅᓯᒪᑦᑎᐊᖏᑦᑐᓕᒫᓂᒃ 

ᐋᖅᑭᒃᓱᐃᓯᒪᔭᕆᐊᓕᒃ, ᑖᓐᓇ ᐃᒡᓗᕐᔪᐊᖅ 

ᓴᓇᔭᐅᔭᕇᑐᐊᖅᐸᑦ. ᒥᓂᔅᑕ 

ᐅᖃᐅᑎᔪᓐᓇᖅᐹᑎᒍᖅᑲᐃ ᑕᒪᒃᑯᐊ 

ᐊᑐᖅᑕᐅᔪᐃᓐᓇᐅᓚᐅᕐᓗᕐᒪᖔᑕ ᒥᒃᑎᒪᑕᓕᖕᒥ 

ᓯᐊᕐᕆᔮᕐᕕᒃᐳᑦ ᑐᓂᔭᐅᓚᐅᓐᖏᓐᓂᖓᓂᒃ 

ᓄᓇᓕᒃᑎᓐᓂ ᒐᕙᒪᐅᔪᓄᑦ. ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᐃᓄᒃ, 

ᓄᓇᓕᖕᓄᑦ ᒐᕙᒪᓕᕆᓂᕐᒧᓪᓗ ᐱᔨᖅᑎᑦᑏ 

ᒥᓂᔅᑕᖓ ᒥᔅᑕ ᑯᓱᒐᖅ. 

 

ᐊᖓᔪᖅᑳᖅ ᓗᐊᓐ ᑯᓱᒐᖅ: ᖁᔭᓐᓇᒦᒃ 

ᐅᖃᖅᑎᑦᑎᔨ. ᐄ, ᑕᒪᒃᑯᐊ ᒪᓕᒃᑕᐅᖃᑦᑕᖅᑐᑦ 

ᑕᐃᒃᑯᐊ ᐊᐅᓪᓛᓕᖅᑎᓪᓗᒍᓕ 

ᐊᑐᖅᑕᐅᓕᕋᓗᐊᖅᑎᓪᓗᒋ ᐋᖅᑭᒋᐊᖅᑕᐅᔪᓐᓇᖅᑐᑦ 

ᐅᓗᕆᐊᓇᖅᑑᓱᖓᕌᖓᑕ ᑕᐃᒃᑯᓄᖓ 

ᐊᑐᕐᓂᐊᖅᑐᓄᑦ ᑕᐃᒪᓐᓇᒃ ᐱᓕᕆᓲᖑᒻᒪᑕ. ᐄ, 

ᑕᐃᒃᑯᐊ ᓄᖅᑲᖓᔾᔪᑕᐅᔭᕆᐊᖃᓐᖏᑦᑐᑦ 

ᐋᖅᑭᓱᖅᑕᐅᓯᒪᓱᖓᓕᕌᖓᑕ ᑕᐃᒃᑯᓄᖓ 

ᑐᓂᔭᐅᖃᑦᑕᖅᑐᑦ ᑕᐃᒃᑯᐊ ᒪᓕᒃᑕᐅᓚᐅᖅᑐᑦ 

ᑲᑎᒪᔨᐅᖃᑎᒪ ᐊᐱᖅᑯᑎᒋᔭᖓ. ᖁᔭᓐᓇᒦᒃ 

ᐅᖃᖅᑎᑦᑎᔨ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᑯᓱᒐᖅ. 

ᑐᓪᓕᐊ ᐃᓚᒋᐊᕈᑦ, ᒥᔅᑕ ᐃᓄᒃ. 

 

ᐃᓄᒃ: ᖁᔭᓐᓇᒦᒃ ᐅᖃᖅᑎ. ᖁᔭᓐᓇᒦᒡᓗ ᒥᓂᔅᑐ. 

ᐅᖃᖅᑎ, ᐅᑉᐱᕆᔭᖃᒻᒥᒐᒪ ᑕᒪᒃᑯᐊ ᓄᓇᓖᑦ 

ᐃᒡᓗᓂᑦ ᑎᒍᓯᔨᐅᓂᐊᖅᑎᓪᓗᒋᑦ 

ᐃᓚᐅᔭᕆᐊᖃᓪᓚᑦᑖᕋᓱᒋᓪᓗᒋᑦ  ᐃᒡᓗᓂᑦ 

ᑎᒍᓯᓚᐅᓐᖏᓐᓂᕐᒥᓐᓂ 

ᖃᐅᔨᓴᖅᑕᐅᔪᖃᓐᓂᐊᖅᑎᓪᓗᒍ ᐃᒡᓗᓂᒃ, 

ᐱᓗᐊᖅᑐᒥ ᓄᑖᑦ ᑐᓂᔭᐅᓚᐅᓐᖏᓐᓂᖏᓐᓂ 

ᓄᓇᓕᓐᓂ ᒐᕙᒪᒋᔭᕗᑦ ᖃᐅᔨᓴᕐᓂᖅᑕᖃᖅᑎᓪᓗᒍ 

ᐃᓚᐅᔭᕆᐊᖃᕋᓱᒋᓪᓚᑦᑖᕋᒃᑭᑦ. ᒫᓐᓇᖃᐃ 

ᑕᐃᒪᓐᓇᒃ ᒪᓕᒐᖃᖅᐸᑦ ᒐᕙᒪᒋᔭᕗᑦ 

ᑐᓂᔭᐅᓚᐅᓐᖏᓐᓂᕐᒥᓂ ᐃᒡᓗᓂᑦ 

ᐃᓚᐅᑎᑕᐅᓪᓚᑦᑖᖅᖢᑎᒃ ᑖᓐᓇ ᓄᓇᕗᑦ 

ᒐᕙᒪᒃᑯᖏᓐᓂᑦ ᓄᓇᓕᓐᓄᑦ ᐃᒡᓗᑦ 

ᑐᓂᔭᐅᓚᐅᓐᖏᓐᓂᖓᓂ? ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᐃᓄᒃ. 

ᒥᓂᔅᑕ ᓄᓇᓕᓐᓂ ᒐᕙᒪᒃᑯᓂᓪᓗ 

ᐱᔨᑦᑎᕋᐅᑎᓕᕆᕐᓂᒧᑦ, ᒥᓂᔅᑕ ᑯᓱᒐᖅ. 



ᓇᒡᒐᔾᔭᐅ, ᒫᑦᓯ 4, 2013 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᖓᔪᖅᑳᖅ ᓗᐊᓐ ᑯᓱᒐᖅ: ᖁᔭᓐᓇᒦᒃ 

ᐅᖃᖅᑎᑦᑎᔨ. ᑕᐃᒻᓇ ᐃᒡᓗ 

ᑐᓂᔭᐅᓚᐅᓐᖏᓐᓂᖓᓂ ᒪᓕᒃᑕᐅᔭᕆᐊᖃᖅᑐᖅ 

ᒪᓕᒐᖅ ᑭᓱ ᑕᐃᑲᓃᑦᑕᕆᐊᖃᒻᒪᖔᑖ 

ᕿᒥᕐᕈᔭᐅᓂᖓᓂ ᒪᓕᒐᖅ ᑕᐃᒻᓇ ᓵᓐᓃᓐᖏᒻᒪᑦ 

ᑭᐅᓂᖅ ᐊᔪᖅᐸᕋ, ᓵᓐᓃᓕᑐᐊᖅᐸᑦ ᐅᑉᓗᐃᑦ 

ᐃᓚᖏᓐᓂ ᓇᓗᓇᐃᖅᑎᑦᑎᕕᒋᔪᒫᖅᐸᒋᑦ. 

ᖁᔭᓐᓇᒦᒃ ᐅᖃᖅᑎᑦᑎᔨ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᑯᓱᒐᖅ. 

ᑭᖑᓪᓕᖅᐹᖅ ᐃᓚᒋᐊᕈᑦ, ᒥᔅᑕ ᐃᓄᒃ. 

 

ᐃᓄᒃ: ᖁᔭᓐᓇᒦᒃ ᐅᖃᖅᑎ. ᐅᓇ ᑭᖑᓪᓕᖅᐹᒥᒃ 

ᐊᐱᖅᑯᑎᒋᓚᐅᕐᓚᒍ. ᐃᒡᓗ ᑐᓂᔭᐅᓚᐅᖅᑎᓪᓗᒍ 

ᓄᓇᓖᑦ ᒐᕙᒪᒋᔭᖏᓐᓄᑦ, ᑐᓂᔭᐅᓯᒪᓕᖅᑎᓪᓗᒍ 

ᓇᓗᓇᕈᓐᓃᖅᑐᖃᖅᐸᑦ ᓲᕐᓗ 

ᓴᓇᑦᑎᐊᖅᓯᒪᓐᖏᓗᐊᖅᑐᕕᓂᐊᓗᑦᑕᖃᓐᓂᖅᐸᓪᓘᓐ

ᓃᑦ ᑐᓂᔭᐅᓯᒪᓕᖅᑎᓪᓗᒍ, ᒥᓂᔅᑐ 

ᐅᖃᐅᑎᓚᐅᖅᑎᒍᑦ ᓄᓇᕗᑦ ᒐᕙᒪᒃᑯᖏᓐᓂᑦ 

ᐊᑭᓕᖅᓱᖅᑕᐅᒐᔭᖅᐹ ᑕᒪᒃᑯᐊ 

ᓴᓇᑦᑎᐊᖅᑕᐅᓐᖏᓐᓂᑯᕕᓂᐊᓗᐃᑦ ᓴᖅᑭᑉᐸᑕ, 

ᑭᒃᑯᑦ ᐊᑭᓕᖅᓱᐃᒐᔭᖅᐸᑦ ᐋᖅᑭᒋᐊᖅᑕᐅᓂᖏᓐᓄᑦ? 

ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᐃᓄᒃ. 

ᒥᓂᔅᑕ ᓄᓇᓕᓐᓂ ᒐᕙᒪᒃᑯᓂᓪᓗ 

ᐱᔨᑦᑎᕋᐅᑎᓕᕆᕐᓂᒧᑦ, ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᓗᐊᓐ ᑯᓱᒐᖅ: ᖁᔭᓐᓇᒦᒃ 

ᐅᖃᖅᑎᑦᑎᔨ. ᑕᒪᓐᓇᐃᓛᒃ ᐃᒡᓗ 

ᓴᖅᑯᑕᐅᓚᐅᓐᖏᓐᓂᖓᓂ ᑕᐃᒃᑯᐊ 

ᐋᖅᑭᒋᐊᖃᖅᑐᓗᒃᑖᑦ ᐋᖅᑭᐅᒪᑦᑎᐊᕐᓗᒍ ᐅᓇ 

ᐃᒡᓗ ᐱᓂᐊᕋᑦᑎᒎᖅᓯᒪᔪᑦ ᐃᓐᓂᓚᐅᓐᖏᓐᓂᖏᓐᓂ 

ᑕᐃᒃᑯᐊ ᑕᒪᑐᒥᖓ ᐃᒡᓗᕐᔪᐊᒥᒃ 

ᐱᓕᕆᕕᒻᒥᓪᓘᓐᓃᑦ ᓴᓇᔪᑦ 

ᐊᑭᓕᖅᑐᐃᔭᕆᐊᖃᖅᑐᑦ, ᐅᖃᖅᑎᑦᑎᔩ. 

ᐆᑦᑑᑎᒋᓗᒍ ᐊᕐᕕᐊᓂ ᐊᐅᔭᖅ 

ᓯᑯᓕᐅᖅᑕᐅᓚᐅᖅᓯᒪᒻᒪᑦ ᓯᐊᕐᕆᔮᕐᕕᐊ 

ᐲᔭᖅᑕᐅᑉᓗᓂ ᐊᓯᔾᔨᖅᑕᐅᔭᕆᐊᖃᓚᐅᖅᓯᒪᒻᒪᑦ 

ᑕᐃᒃᑯᐊ ᑳᓐᑐᕌᖃᖅᑐᑦ ᑖᑉᓱᒥᓐᖓ 

ᐋᖅᑭᒃᓱᐃᔭᕆᐊᖃᓚᐅᕐᒪᑕ, ᑕᐃᒪᓐᓇᑦᑎᐊᖅᑕᐅᖅ 

ᐃᓂᐊᓂᓐᖏᓪᓗᑦᑖᖓᓂ ᑕᐃᒃᑯᐊ ᑳᓐᑐᕌᖃᖅᑐᑦ 

ᒪᓕᒋᐊᖃᖅᑐᑦ ᐃᒪᓐᓇᒃ ᐅᑯᐊ 

ᐋᖅᑭᐅᒪᑦᑎᐊᓕᕐᓗᒋᑦ ᑭᓯᐊᓂ ᐱᔭᕆᐊᖃᒻᒪᒍ 

ᒐᕙᒪᒃᑯᑦ ᐊᑭᖏᑦ ᑕᐃᒃᑯᓄᖓ ᑳᓐᑐᕌᖃᖅᑐᓄᑦ 

ᐱᓕᕆᐊᖑᓇᔭᖅᑐᑦ. ᖁᔭᓐᓇᒦᒃ ᐅᖃᖅᑎᑦᑎᔨ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᑯᓱᒐᖅ. 

ᐅᖃᐅᓯᒃᑯᑦ ᐊᐱᖅᑯᑏᑦ. ᑭᒡᒐᖅᑐᐃᔪᖅ ᖁᑦᑎᑦᑐᒧᑦ, 

ᒥᔅᑕ ᐃᐊᓕᐊᑦ. 

ᐃᑰᑕᕐᓂᖏᑦ Cameron Islands-ᑎᓂ 

(ᐃᐊᓕᐊᑦ) 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. 

ᐊᐱᖅᑯᑎᖃᖅᑐᖓ ᐱᕙᓪᓕᐊᔪᓕᕆᔨᒃᑯᑦ 

ᒥᓂᔅᑕᖓᓐᓄᑦ. 

 

ᐅᖃᖅᑎ, ᒫᓐᓇᓵᑯᓗᒃ ᒐᕙᒪᑐᖃᒃᑯᑦ 

ᑐᓴᖅᑎᑦᑎᓚᐅᕐᒪᑕ ᐊᑭᑦᑐᕋᐅᑎᖃᖁᔨᓪᓗᑎᑦ 

ᐅᖅᓱᐊᓗᒃᓯᐅᕐᓂᕐᒧᑦ ᓚᐃᓴᓐᓯᓄᑦ Bent Horn 

Island, ᕿᑭᖅᑖᓘᑉ ᖃᓂᒋᔮᓂ Cameron 

Islands-ᖑᔪᓂ ᓄᓇᕗᒻᒥ. ᑐᓴᕈᒪᔪᖓ, ᒥᓂᔅᑕᐅᑉ 

ᐱᓕᕆᕕᐊ ᑕᒪᑐᒥᖓ ᐅᔾᔨᕆᓚᐅᕐᒪᖔᑕ? 

ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᐃᐊᓕᐊᑦ. 

ᒥᓂᔅᑕ ᐱᕙᓪᓕᐊᔪᓕᕆᓂᕐᒧᑦ, ᒥᓂᔅᑕ ᑕᑉᑑᓇ. 

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ 

ᐅᖃᖅᑎ. ᐅᖃᖅᑎ, ᐱᓕᕆᕕᓐᓃᑦᑐᑦ 

ᑐᓴᐅᒪᑐᐃᓐᓇᕆᐊᓖᑦ, ᑭᓯᐊᓂᓕ ᐅᕙᖓ ᐋᒡᒐ. 

ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᑕᑉᑑᓇ. 

ᓯᕗᓪᓕᖅᐹᖅ ᐃᓚᒋᐊᕈᑦ, ᒥᔅᑕ ᐃᐊᓕᐊᑦ. 

 

ᐃᐊᓕᐊᑦ (ᑐᓵᔨᑎᒍ): ᖁᔭᓐᓇᒦᒃ ᐅᖃᖅᑎ. ᐊᒻᒪᓗ 

ᖃᐅᔨᒪᓐᖏᒃᐸ ᑖᓐᓇ ᖃᐅᔨᒋᐊᓚᐅᕐᓗᖓ 

ᑭᐅᓂᐊᖅᐸᕌᓚᐅᖏᓐᓂᓕᒫᕋᓂ ᐊᐱᖅᓱᕐᓂᐊᕋᒃᑯ. 

 

ᕿᖓᐅᒻᒦᓚᐅᕐᒪᐃᒃᑯᐊ ᕿᓂᖅᐸᖅᒃᓗᑎ 

ᐅᖅᓱᐊᓗᖕᓂ ᒑᓯᒃᓴᓂᒡᓗ ᖃᐅᔨᒪᔪᒃᓴᐅᔪᓯ ᕿᐊ-

ᒃᑯᑦ ᒪᓐᖑᐃᖅᓯᕕᓕᕆᔨᒃᑯᓪᓗ ᑲᑐᔾᔨᓪᓗᑎ 

ᒪᓕᒐᓕᐅᖅᓯᒪᔪᑦ ᐃᓄᐃᑦ ᐊᑦᑐᖅᑕᐅᓂᖏᓐᓄ 

ᐃᑲᔫᓯᐊᕐᓂᐊᕐᓂᖏᓐᓄᓪᓗ ᐊᖏᕈᑎᓂᒃ. ᑭᓯᐊᓂ  



ᓇᒡᒐᔾᔭᐅ, ᒫᑦᓯ 4, 2013 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑕᐃᒃᑲᓗᐊᖅᑎᓪᓗᒍ ᕿᓂᖃᑦᑕᕐᓂᐊᖅᑎᓪᓗᒋᑦ 

ᒪᓐᖑᐃᖅᓯᕕᖕᓂᒃ ᖃᓄᕐᓕ? ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ ᑐᓵᔨᑎᒍ): ᖁᔭᓐᓇᒦᒃ ᒥᔅᑕ ᐃᐊᓕᐊᑦ. 

ᐱᕙᓪᓕᐊᔪᓕᕆᔨᒃᑯᓐᓄ, ᐃᖏᕐᕋᔪᑎᓕᕆᔨᒃᑯᓐᓄ 

ᐊᖓᔪᖅᑳᕆᔭᐅᔪᖅ, ᒥᓂᔅᑕ ᑕᑉᑑᓇ.  

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍ): ᖁᔭᓐᓇᒦᒃ 

ᐅᖃᖅᑏ. ᐅᖃᖅᑏ ᑕᐃᒃᑯᐊ ᐃᓄᓕᕆᔨᑐᖃᒃᑯ 

ᐱᔪᓐᓇᐅᑎᑖᖅᑎᑦᑎᓐᓂᖅᐸᑕ ᑕᐃᒪ ᒪᓕᒐᓕᒫ 

ᐊᑐᕆᐊᖃᖅᑕᓕᒫᖏᓪᓗ ᐅᖃᐅᓯᕆᔭᐅᕕ 

ᓂᕆᔭᒃᓴᕆᕙᖏ?. ᐱᔭᕇᖅᑕᐅᓯᒪᔪᒃᓴᐅᓐᓂᕋᒥ. 

ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍ): ᖁᔭᓐᓇᒦᒃ ᒥᓂᔅᑕ ᑕᑉᑑᓇ. 

ᑐᒡᓕᐊ ᐃᓚᒋᐊᕈᑦ, ᒥᔅᑕ ᕌᓐ ᐃᐊᓕᐊᑦ.  

 

ᐃᐊᓕᐊᑦ (ᑐᓵᔨᑎᒍ): ᖁᔭᓐᓇᒦᒃ ᐅᖃᖅᑏ. 

ᐃᓱᒫᓘᑎᒋᔭᐅᖃᓯᐅᔾᔭᓚᐅᖅᑐᕈᓇ ᒥᖑᐃᖅᓯᕕᒃᓴᒥ 

ᑕᐃᒃᑯᐊ ᑐᒃᑐ ᖃᑯᖅᑕᐃ Cameron Island-ᒦᒃᑐᑦ 

ᐃᖅᑲᓇᐃᔭᕐᕕᐅᓚᐅᖅᑐᒥ 

ᒥᖑᐃᖅᓯᕕᖕᒨᕐᓂᐊᓚᐅᖅᑐᑦ ᑕᐃᑲᓂ 

ᐃᕐᓂᐅᖃᑦᑕᕐᒪᑕ ᐊᒻᒪᓗ ᖃᐅᓱᐃᑦᑐᕐᒥᐅ 

ᐃᓱᒫᓘᑎᖃᓪᓚᕆᑦᑐ ᑕᐃᓐᓇ Cameron Island 

ᓚᐃᓴᑖᕐᕕᐅᔪᕕᓂᖅ ᑕᐃᓐᓇ ᐊᑐᖅᑕᐅᖃᑦᑕᕐᒪᑕ 

ᑕᐃᑯᖓ ᑐᒃᑐ ᓂᕆᔭᒃᑐᖅᓯᒪᑎᓪᓗᒋ. ᖃᓄᕐᓕ 

ᑕᒪᓐᓇ ᒐᕙᒪᒃᑯᓐᓂ ᐃᓱᒪᒋᔭᐅᕙ? ᖁᔭᓐᓇᒦᒃ 

ᐅᖃᖅᑎ.  

 

ᐅᖃᖅᑎ ᑐᓵᔨᑎᒍ): ᖁᔭᓐᓇᒦᒃ ᒥᔅᑕ ᐃᐊᓕᐊᑦ. 

ᐱᕙᓪᓚᐃᔪᓕᕆᔨᕐᒧ ᐃᖏᕐᕋᔾᔪᑎᓕᕆᓂᕐᒧ 

ᐊᖓᔪᖅᑳᕆᔭᐅᔪᖅ ᑕᑉᑑᓇ.  

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍ): ᖁᔭᓐᓇᒦ 

ᐅᖃᖅᑏ. ᐃᓛ ᖃᐅᔨᒪᓐᖏᑦᑎᐊᑐᖓ ᑕᐃᒃᑯᐊ 

ᐅᖃᐅᓯᕆᔭᐅᖃᑦᑕᖅᓯᒪᔪᕕᓃ ᒪᑯᓄᖓ  

ᒐᕙᒪᓕᕆᔨᕈᔪᒃᑯᓐᓄ ᖃᐅᔨᒃᑲᓛᖅᐸᓪᓕ ᖃᐅᔨᒍᒪ. 

ᖁᔭᓐᓇᒦᒃ ᐅᖃᖅᑎ.  

 

ᐅᖃᖅᑎ (ᑐᓵᔨᑎᒍ): ᖁᔭᓐᓇᒦᒃ ᒥᓂᔅᑕ ᑕᑉᑑᓇ. 

ᑭᖑᓪᓕᖅᐹᖅ ᐃᓚᒋᐊᕈᑦ, ᒥᔅᑕ ᐃᐊᓕᐊᑦ.  

 

ᐃᐊᓕᐊᑦ (ᑐᓵᔨᑎᒍ): ᖁᔭᓐᓇᒦᒃ ᐅᖃᖅᑎ. 

2,888,000-ᓂᑦ ᖃᑦᑕᐅᔭᕐᓂᒃ ᖃᑭᔭᐅᓚᐅᖅᑐᑦ 

1985 ᐊᒻᒪ 1996 ᐊᑯᓐᓂᖓᓂ. ᑕᐃᓐᓇ 

ᐃᒃᓯᓐᓇᖅᑕᐅᒻᒪ ᖀᒻᒪᑰᕐᒪᑦ ᓚᐃᓴᖃᑕᒥ 

ᐱᕙᓪᓕᐊᑎᒃᑎᓇᓱᒃᑲᓐᓂᑐᐃᓐᓇᕆᐊᓖ. ᑖᓐᓇᖃᐃ 

ᐊᖓᔪᖅᑳᕆᔭᐅᔪᖅ ᐅᕙᑦᑎᓐᓄ 

ᖃᐅᔨᒃᑲᐃᔪᓐᓇᖅᐳᖅ. ᑕᐃᑲᓂ ᐃᖅᑲᓇᐃᔭᕐᓂᐊᕈᑎ 

ᓇᓗᓈᖅᑭᔪᖅᑕᖃᔾᔮᖏᒃᑲᓗᐊᕐᒪᖔ, ᑕᐃᒃᑯᐊ 

ᑲᒻᐸᓂᐅᔪᑦ ᑕᒃᐹᓂ ᕿᓂᕐᓂᐊᕈᑎ 

ᐱᓕᕆᓂᐊᕈᑎᒡᓗ ᓄᓇᕘᒥ ᐊᑦᑐᖅᑕᐅᓂᐊᕐᓂᕐᒧ 

ᕿᒥᕐᕈᔨ ᑲᑎᒪᔨᖏᑦᑎᒎᕆᐊᓖ. ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ ᑐᓵᔨᑎᒍ): ᖁᔭᓐᓇᒦᒃ ᒥᔅᑕ ᐃᐊᓕᐊᑦ. 

ᒥᓂᔅᑕᐅᔪᖅ ᐱᕙᓪᓕᐊᔪᓕᕆᔨᒃᑯᑦ 

ᐃᖏᕐᕋᔾᔪᑎᓕᕆᔨᒃᑯ, ᒥᓂᔅᑕ ᑕᑉᑑᓇ. 

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍ): ᖁᔭᓐᓇᒦᒃ 

ᐅᖃᖅᑏ. ᖁᔭᓐᓇᒦ, ᐊᒻᒪᓗ ᑖᓐᓇ 

ᐊᐱᖅᑯᑎᒋᓵᕐᒪᒍ. ᓄᓇᕘᒥ ᓄᓇᑖᕐᓂᕐᒧ ᐊᖏᕈᑏ 

ᐃᓗᐊᓂ ᑕᐃᒃᑯᐊ ᓄᓇᕘᒥ ᐃᓄᐃᑦ 

ᐊᒃᑐᖅᑕᐅᓂᐊᓂᖏᓐᓄ ᕿᒥᕐᕈᐃᔩᑦ, ᕿᒥᕐᕈᓇᓲᑦ. 

ᐊᒻᒪ ᐊᑐᓕᖁᔭᓕᐅᓲᖑᓪᓗᑎ ᐊᖓᔪᖅᑳᕆᔭᐅᔪᓄᑦ 

ᐃᓄᓕᕆᔨᑐᖃᒃᑯᓐᓄ. ᖁᔭᓐᓇᒦᒃ ᐅᖃᖅᑎ.  

 

ᐅᖃᖅᑎ (ᑐᓵᔨᑎᒍ): ᖁᔭᓐᓇᒦᒃ ᒥᓂᔅᑕ ᑕᑉᑑᓇ. 

ᐅᖃᐅᑎᒃᑯ ᐊᐱᖅᑯᑏ. ᑭᒡᒐᖅᑐᐃᔪᖅ ᐊᑯᓪᓕᕐᒧᑦ, 

ᒥᔅᑕ ᓂᓐᖓᕐᒃ.  

ᐊᐱᖅᑯᑦ 526 - 3(3): ᐱᓕᕆᕕᒻᒥ ᐃᑲᔫᑎᑦ 

ᑰᒑᕐᕈᒻᒥ ᕿᒫᕕᒻᒧᑦ (ᓂᓐᖓᖅ) 

 

ᓂᓐᖓᕐᒃ: ᖁᔭᓐᓇᒦ ᐅᖃᖅᑎ. ᑖᓐᓇ ᑰᒑᕐᔪᕐᒥ 

ᕿᒪᕕᒃ ᐊᐱᖅᑯᑎᒋᔪᒪᓪᓗᒍ ᐊᖓᔪᖅᑳᕆᔭᐅᔪᒧᑦ 

ᐃᓄᓕᕆᔨᒃᑯᓐᓄ ᐊᒻᒪ ᐋᓐᓂᐊᖅᑕᐃᓕᓕᕆᔨᒃᑯᓐᓄ. 

ᑖᓐᓇ ᐊᖓᔪᖅᑳᖅ ᐊᒻᒪ ᑎᑎᕋᕐᕕᐊ ᑕᒫᓂ 

headquarters ᐃᑲᔪᖅᑎᖏᓪᓗ, 

ᐃᑲᔪᖅᑎᑦᑎᐊᕋᓗᐊᖅᑎᓪᓗᒋ ᓇᓗᓇᓐᖏᑦᑐᖅ, 

ᓇᓗᓇᓐᖏᑦᓯᐊᖅᑐᖅ. ᐃᑲᔪᑏᑦᓯᐊᖅᑑᒐᓗᐃᑦ. 

 

ᓂᕈᐊᖅᑕᐅᑐᐊᕋᒪ ᐅᑭᐅ ᓯᑕᒪᐅᓕᖅᑐᖅᑲᐃ 

ᐅᖃᐅᓯᕆᕙᒃᑲᓗᐊᖅᖢᒍ ᓱᑲᐃᑦᑐᐊᓗᖕᒪᑦ 

ᐅᖃᐅᑎᔪᓐᓇᖅᐸᖏᖃᐃ ᑕᐃᒃᑲᓂ ᐃᖃᓗᒃᑑᑦᑎᐊᒥ 

ᐃᖅᑲᓇᐃᔭᖅᑎᖏᑦ ᑰᒑᕐᔪᖕᒥᓗ ᐃᖅᑲᓇᐃᔭᖅᑎᖏᑦ 

ᑖᔅᓱᒧᖓ ᕿᒫᕕᖕᒥᑦ safe shelter-ᒥ ᑯᒑᕐᔪᖕᒥ 

ᐃᑲᔪᑦᑎᐊᖁᓗᒋᑦ ᐃᑲᔪᑦᑎᐊᕋᓱᖁᓗᒋᑦ. 

ᖃᓄᐃᒻᒪᒃᑭᐊᖅ ᓱᑲᐃᓐᓂᖃᕐᒪᑦ. ᖁᔭᓐᓇᒦᒃ 

ᐅᖃᖅᑎ. 

 

ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ ᒥᔅᑕ ᓂᓐᖓᖅ. 

ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐃᓄᓕᕆᔨᒃᑯᓪᓗ 

ᒥᓂᔅᑕᖓ ᒥᓂᔅᑕ ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, 

ᐊᒻᒪᓗ ᖁᔭᓐᓇᒦᖅᖢᒍ ᒥᔅᑕ ᓂᓐᖓᖅ ᐊᐱᕆᖕᒪᑦ. 

ᐊᓐᓂᐊᖃᕐᓇᖏᑦᑐᓕᕆᔨᒃᑯᑦ ᐃᑲᔪᖅᓱᐃᑦᑎᐊᖅᑐᑦ 

ᑕᐃᔅᓱᒥᖓ ᑯᒑᕐᔪᖕᒥ ᕿᒫᕕᖕᒥ 

ᑮᓇᐅᔭᖃᖅᑎᖢᑎᒃᑯᓪᓗ ᒪᑭᒪᒍᓐᓇᕐᓂᐊᕐᖓᑦ 

ᑕᐃᓐᓇ ᕿᒫᕕᒃ ᐊᒻᒪᓗ ᕼᐋᒻᓚᒃᑯᑦ 

ᖃᐅᔨᒪᑦᑎᐊᖅᑐᑦ ᒪᓕᒐᕐᓂᒃ ᒪᓕᒋᐊᖃᕐᒪᑦ ᑕᐃᓐᓇ 

ᕿᒫᕕᒃ ᐊᐅᓚᑕᐅᓂᐊᖅᑎᓪᓗᒍ ᐊᒻᒪᓗ 

ᕿᒫᕕᐅᖃᑦᑕᕐᓂᐊᖅᑎᓪᓗᒍ. ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ ᒥᓂᔅᑕ ᐱᑕᓴᓐ. 

ᓯᕗᓪᓕᖅᐹᖅ ᐃᓚᒋᐊᕈᑦ. ᒥᔅᑕ ᓂᓐᖓᖅ. 

ᓂᓐᖓᖅ (ᑐᓵᔨᒃᑯᑦ): ᖁᔭᓐᓇᒦᒃ ᐅᖃᖅᑎᑦ, 

ᖁᔭᓐᓇᒦᖅᖢᒍᓗ ᑖᓐᓇ ᒥᓂᔅᑕᕆᔭᐅᔪᖅ ᑕᐃᒫᒃ 

ᑭᐅᖕᒪᑦ. ᐃ, ᖃᐅᔨᒪᑦᑎᐊᖅᑐᖓ ᑕᐃᓐᓇ ᑕᒪᓐᓇ 

ᑐᑦᑕᕐᕕᒃ ᐃᑲᔪᖅᓱᐃᑦᑎᐊᖅᑐᖅ ᑕᐃᔅᓱᒥᖓ 

ᕿᒫᕕᖕᒥᒃ ᑕᐃᑲᓂ ᑯᒑᕐᔪᖕᒥ ᐊᕐᕋᒍᖅ 

ᒪᕐᕉᖅᑰᓕᖅᑐᖏᓐᓇ ᐊᑐᓕᖅᑎᓐᓇᓱᒃᓯᒪᒐᑦᑎᒍᑦ 

ᐃᒻᒪᖄ ᑖᓐᓇ ᒥᓂᔅᑕᕆᔭᐅᔪᖅ ᐅᕙᓐᓄᑦ 

ᓇᓗᓇᐃᖅᓯᔪᓐᓇᖅᐳᖅ ᑯᒑᕐᔪᖕᒥᐅᓄᑦ ᐊᒻᒪᓗ 

ᐅᕙᓐᓄᑦ ᑕᐃᒃᑯᐊ ᓄᓇᓕᖕᓂ 

ᐃᖅᑲᓇᐃᔭᖅᑎᒋᔭᐅᖃᑦᑕᖅᑐᑦ 

ᐃᑲᔪᖅᓱᖅᑕᐅᑦᑎᐊᕋᓗᐊᕐᒪᖔᖏᑦᑕ ᑖᔅᓱᒥᖓ 

ᕿᒫᕕᖕᒥᒃ ᐸᕐᓇᐃᓇᓱᒃᓯᒪᑎᓪᓗᒋᑦ ᐊᕐᕌᒍᓄᑦ 

ᑎᓴᒫᓗᓕᖕᒪᑦ. ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ ᒥᔅᑕ ᓂᓐᖓᖅ. 

ᒥᓂᔅᑕ ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ 

ᐃᓄᓕᕆᓂᕐᒧᓪᓗ, ᒥᓂᔅᑕ ᐱᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ 

ᐅᖃᖅᑎ. ᖁᔭᓐᓇᒦᖅᖢᒍᓗ ᒥᔅᑕ ᓂᓐᖓᖅ 

ᑖᔅᓱᒥᖓ ᐊᐱᖅᑯᑎᖃᕐᒪᑦ. 

ᑮᓇᐅᔭᖅᑖᖅᑎᑕᐅᓂᐊᖅᑎᓪᓗᒋᑦ 

ᐊᑎᓕᐅᓚᐅᖅᓯᒪᖕᒪᑕ ᕼᐋᒻᓚᒃᑯᑦ 2012-ᒥ ᑕᐃᓐᓇ 

ᕿᒫᕕᒃ ᐊᐅᓚᑕᐅᓂᐊᓂᖓᓄᑦ ᐊᑐᖅᑐᒃᓴᖅ. 

ᕼᐋᒻᓚᒃᑯᓂᒃᑯᐊ ᐃᖅᑲᓇᐃᔭᖃᑎᖃᖅᑐᑦ ᑲᓇᑕᐅᑉ 

ᒐᕙᒪᒃᑯᖏᑦᑕ ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓂᒃ 

ᑕᐃᖕᓇ ᐃᒡᓗ ᓄᑖᕈᕆᐊᖅᑎᑕᐅᓂᐊᕐᒪᑦ ᐃ, 

ᐃᑲᔪᖅᓱᑦᑎᐊᖅᑕᕗᑦ ᕿᒫᕕᓕᐊᕆᔭᐅᔪᖅ ᑕᐃᑲᓂ 

ᑯᒑᕐᔪᖕᒥ ᐊᒻᒪᓗ ᐊᕕᒃᑐᖅᓯᒪᔪᓂ ᐅᕙᓂᓗ 

ᐃᖃᓗᖕᓂ ᑐᑦᑕᕐᕕᖕᒥ. ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ ᒥᓂᔅᑕ ᐱᑕᓴᓐ. 

ᑐᒡᓕᐊ ᐃᓚᒋᐊᕈᑦ, ᒥᔅᑕ ᓂᓐᖓᖅ. 

 

ᓂᓐᖓᖅ (ᑐᓵᔨᒃᑯᑦ): ᖁᔭᓐᓇᒦᒃ ᐅᖃᖅᑎᑦ, ᑐᒡᓕᐊ 

ᐃᓚᒋᐊᕈᑦ ᐅᖃᖅᑎ, ᐃᓐᓇᕈᖅᐸᓪᓕᐊᒐᒪ 

ᑐᓵᑦᑎᐊᕈᓐᓃᖅᐸᓪᓕᐊᑐᐃᓐᓇᕋᒪ ᑖᓐᓇ 

ᒥᓂᔅᑕᕆᔭᐅᔪᖅ ᐅᖃᖅᑲᐅᖕᒪᑦ 

ᐃᖅᑲᓇᐃᔭᖅᑎᒥᓂᒍᖅ ᑯᒑᕐᔪᖕᒥ ᒫᓂᓗ 

ᐃᑲᔪᖅᓱᑦᑎᐊᖁᓂᐊᕐᒪᒋᑦ ᑕᐃᓐᓇ ᕿᒫᕕᒃ  

ᓴᓇᔭᐅᓇᓱᒃᑎᓪᓗᒍ ᑯᒑᕐᔪᖕᒥ. ᑕᐃᒪᐃᓕᒍᓐᓇᖅᐹ? 

ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ ᒥᔅᑕ ᓂᓐᖓᖅ. 

ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᐃᓄᓕᕆᓂᕐᒧᑦ 

ᒥᓂᔅᑕᖓ ᐱᑕᓴᓐ ᓂᐱᖅᑯᖅᑐᔾᔫᒥᓚᐅᕆᒡᒎᖅ. 

ᒥᓂᔅᑕ ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ 

ᐅᖃᖅᑎ. ᒥᔅᑕ ᓂᓐᖓᖏᓐᓇ ᖁᔭᓐᓇᒦᖅᖢᒍ 

ᐊᐱᕆᓵᕐᒪᑦ ᑕᖅᑭᖂᓕᖅᑐᕐᖏᓐᓇ ᓇᑉᐸᖓᓗᓐᓃ 

ᐃᖃᓗᒃᑑᑦᑎᐊᕐᒥ ᑕᐃᓐᓇ ᑯᒑᕐᔫᑉ ᕼᐋᒻᓚᒃᑯᖏᓐᓂ 

ᐃᖅᑲᓇᐃᔭᖃᑎᖃᖃᑦᑕᖅᑐᖅ 

ᑲᑎᖃᑎᒋᓚᐅᖅᓯᒪᒐᒃᑯᑦ 

ᐅᓂᒃᑲᐅᑎᑦᑎᐊᖅᖢᓂᖓᓗ 

ᖃᓄᐃᑉᐸᓪᓕᐊᒻᒪᖔᖏᓐᓂᒃ ᒥᔅᑕ ᓂᓐᖓᖅ 

ᐅᖃᐅᑎᒍᓐᓇᖅᑕᕋ ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓂᑦ 

ᐃᖅᑲᓇᐃᔭᖅᑏᑦ ᐃᖃᓗᒃᑑᑦᑎᐊᕐᒥ ᑯᒑᕐᔪᖕᒥᐅᓂᒃ 

ᐃᖅᑲᓇᐃᔭᖃᑎᖃᖅᑐᑦ. 

 

ᑕᐃᖕᓇ ᒪᑐᐃᖁᒐᓗᐊᕐᒥᒐᒃᑯᑦ 

ᐊᑐᖅᑕᐅᖃᑦᑕᕐᓂᐊᕐᒪᑦ ᑯᒑᕐᔪᖕᒥᐅᓄᑦ ᐊᒻᒪᓗ 

ᖁᔭᓐᓇᒦᖅᖢᒍ ᔭᓐ ᓂᓐᖓᖅ ᑕᒪᑐᒥᖓ 

ᐊᒃᓱᕉᑎᖃᓪᓚᕆᒃᓯᒪᖕᒪᑦ ᑕᐃᒪᖓᓂᒃ 

ᓂᕈᐊᖅᑕᐅᒐᒥ ᒪᑐᐃᓛᖅᑐᒃᓴᐅᓕᖅᐳᖅ 

ᒫᓐᓇᕈᓗᓛᖅᑐᖅ. ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ ᒥᓂᔅᑕ ᐱᑕᓴᓐ. 

ᑭᖑᓪᓕᖅᐹᖅ ᐃᓚᒋᐊᕈᑦ, ᒥᔅᑕ ᓂᓐᖓᖅ. 

 

ᓂᓐᖓᖅ (ᑐᓵᔨᒃᑯᑦ): ᖁᔭᓐᓇᒦᒃ ᐅᖃᖅᑎᑦ. ᑖᓐᓇ 

ᒥᓂᔅᑕᕆᔭᐅᔪᖅ ᓇᓗᓇᐃᖅᓯᓵᕐᒪᑦ ᑕᕝᕙᓂ 

ᒪᓕᒐᓕᐅᕐᕕᖕᒥ ᐃᑲᔪᖅᓱᖅᑕᐅᑦᑎᐊᕐᓂᐊᕐᒪᑕᒎᖅ 

ᑕᐃᒪ ᓇᓗᓇᐃᖅᓯᔪᓐᓇᖅᐸ ᐅᕙᑦᑎᓐᓄᑦ ᑕᐃᒃᑯᐊ 

ᒫᓐᓇ ᐃᖃᓗᓐᓂ ᐃᖅᑲᓇᐃᔭᖅᑎᖏᑦ 

ᐃᖅᑲᓇᐃᔭᖃᑎᖃᖃᑦᑕᓂᐊᕐᒪᑕ ᐊᕕᑦᑐᖅᓯᒪᔪᓂᒃ 

ᑰᒑᕐᔪᒻᒥᐅᓪᓗ ᐃᖅᑲᓇᐃᔭᖅᑎᖏᓐᓂ 

ᑐᑭᓯᑎᑕᐅᑦᑎᐊᓂᐊᕐᒪᑕ ᐃᑲᔪᖅᓱᐃᓪᓚᕆᓐᓂᓐᓂᒃ. 

ᖁᔭᓐᓈᒦᒃ ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᓂᓐᖓᖅ. 

ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᒥᓂᔅᑕᖓ, ᒥᓂᔅᑕ 

ᐲᑕᓴᓐ.  

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ 

ᐅᖃᖅᑏ ᐊᒻᒪᓗ ᒥᔅᑕ ᓂᓐᖓᖅ ᐊᐱᕆᒻᒪᑦ. 3-

ᒦᓐᖓᒐᓛᓕᕐᒪᑦ ᒫᓂ ᐅᖅᑯᐊᓂ, 1-

ᒦᖔᒐᓛᑐᐃᓐᓇᓕᖅᑐᖅ ᐊᕙᓂ ᕿᑎᕐᒥᐅᓂ. 

ᑕᐸᐃᕐᓂᐊᖅᑐᖓ ᑕᐃᒃᑯᐊ ᑐᓵᖏᑉᐸᑦ. 

ᑐᓴᖅᑕᐅᓂᓐᖏᑉᐸᑦ ᑕᑯᓐᓇᖏᑉᐸᑕᓘᓐᓃᑦ 

ᐅᖄᓚᕕᒋᓂᐊᖅᑖᓗᒃᑲ. ᖁᔭᓐᓇᒦᒃ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᐲᑕᓴᓐ. 

ᐅᖃᐅᓯᒃᑯᑦ ᐊᐱᖅᑯᑏᑦ. ᑐᓄᓂᕐᒧᑦ ᒪᓕᒐᓕᐅᖅᑎ, 

ᒥᔅᑕ ᐃᓄᒃ.  

 

ᐊᐱᖅᑯᑦ 527 - 3(3): ᐃᓱᒪᓕᕆᓂᕐᒧᑦ 

ᐱᔨᑦᑎᕋᐅᑏᑦ (ᐃᓄᒃ) 

 

ᐃᓄᒃ: ᖁᔭᓐᓇᒦᒃ, ᐅᖃᖅᑏ. ᐊᐱᖅᓱᕈᒪᔪᖓ 

ᑖᒃᑯᓄᖓ ᖃᓂᒪᖃᕐᓇᖏᑦᑐᓕᕆᔨᒃᑯᑦ 

ᒥᓂᔅᑕᖓᓐᓄᑦ ᓯᕗᓕᖅᑎᖓᓐᓄᑦ ᐱᔾᔪᑎᖃᖅᑐᓂᒃ 

ᐃᓱᒪᒥᒍᑦ ᖃᓂᒪᓯᖃᕐᓂᕐᒧᑦ ᐱᔨᑦᑎᕈᑎᓂᒃ. 

 

ᐅᖃᖅᑏ, ᖃᐅᔨᒪᔪᖓ ᐱᓇᓱᐊᕈᓯᐅᓚᐅᖅᑐᒥᒃ 

ᑕᒪᑐᒪ ᒥᔅᓵᓄᑦ ᐊᐱᖅᓱᕐᓚᓚᐅᕋᓗᐊᖅᑐᖓ ᑭᓯᐊᓂ 

ᓄᓇᕗᒻᒧᑦ ᓄᓇᕗᒻᒥᐅᓕᒫᓂᑦ ᑐᓐᖓᕕᖃᖅᖢᖓ 

ᐊᐱᖅᓱᓂᖅᓴᐅᓇᓱᓚᐅᕋᒪ ᒫᓐᓇ ᒥᑦᑎᒪᑕᓕᒻᒧᑦ 

ᐱᔾᔪᑎᖃᕐᓗᖓ ᑭᒡᒐᑐᖅᑕᓐᓄᑦ 

ᐊᐱᖅᓱᓂᖅᓴᐅᔪᒪᓪᓗᖓ.  

 

ᑖᓐᓇ ᒥᓂᔅᑕ ᖃᐅᔨᒪᒻᒪᑦ, ᒥᑦᑎᒪᑕᓕᒃ 

ᐊᖏᓂᖅᐹᖑᖃᑕᐅᒻᒪᑦ ᐃᓄᒋᐊᓐᓂᖅᐹᖑᖃᑕᐅᒻᒪᑦ 

ᑕᒫᓂ ᕿᑭᖅᑖᓗᒻᒥ ᐊᒻᒪᓗ 

ᐃᓄᒋᐊᒃᓯᕙᓪᓕᐊᑐᐃᓐᓇᕆᓪᓗᑕ. ᖃᐅᔨᒪᓪᓗᓂᓗ 

ᒥᓂᔅᑕ ᐃᓄᒋᐊᒃᓯᕙᓪᓕᐊᓪᓗᓂ ᓄᓇᓖᑦ 

ᐃᓗᐊᓐᖏᓕᐅᕈᑎ ᒪᒥᐊᓇᕋᓗᐊᖅᐳᑦ 

ᓴᖅᑭᐸᓪᓕᐊᑐᐃᓐᓇᔭᒻᒥᒻᒪᑕᑦᑕᐅᖅ ᒥᑦᑎᒪᑕᓕᒃ 

ᐊᔾᔨᐅᖏᑦᑑᖏᒻᒥᒻᒪᑦ. ᐃᓚᒌᓪᓗ 

ᐃᑲᔪᖅᑕᐅᔭᕆᐊᖃᓕᖅᐸᓪᓕᐊᑐᐃᓐᓇᖃᑦᑕᕆᓪᓗᑎᑦ.  

 

ᒥᓂᔅᑕ ᐅᖃᖅᓯᒪᒻᒪᑦ ᑕᒫᓂᒎᖅ 12 

ᖃᓂᒋᔭᖓᓃᒻᒪᑕ ᐃᓱᒪᓕᕆᔩᑦ ᑕᕝᕙᓂ  

ᐱᓕᕆᕝᕕᖓᑕ ᐃᓗᐊᓂ ᐃᖅᑲᓇᐃᔭᖅᑏᑦ. ᑖᒃᑯᐊ 

12-ᖑᔪᑦ ᐃᓱᒪᓕᕆᓂᕐᒧᑦ ᐱᓕᕆᔨᐅᔪᑦ ᒫᓐᓇ 

ᓇᓕᐊᓐᓂ ᓄᓇᓕᓐᓃᑉᐸᑦ? ᖁᔭᓐᓇᒦᒃ ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᐃᓄᒃ. 

ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐃᓄᓕᕆᔨᒃᑯᓪᓗ 

ᒥᓂᔅᑕᖓᑦ, ᒥᔅᑕ ᐲᑕᓴᓐ.  

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ 

ᐅᖃᖅᑎ. ᖁᔭᓐᓇᒦᓪᓗ ᒥᔅᑕ ᐃᓄᒃ. ᑖᒃᑯᐊ ᐸᐃᑉᐹᑦ 

ᓵᓐᓃᖏᒻᒪᑕ ᓱᑯᑦᑎᐊᓃᒻᒪᖔᑦ ᑕᐃᒃᑯᐊ 12 

ᐅᖃᐅᓯᕆᔭᑎᑦ ᓂᓪᓕᐅᑎᒋᒃᑲᓐᓂᕈᓐᓇᖏᑦᑕᒃᑲ. 

ᖁᔭᓐᓇᒦᒃ ᐅᖃᖅᑎ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᐲᑕᓴᓐ. 

ᓯᕗᓪᓕᖅᐹᖅ ᐃᓚᒋᐊᕈᑦ, ᒥᔅᑕ ᐃᓄᒃ.  

 

ᐃᓄᒃ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᑕᐃᒫᒃ 

ᒥᔅᑕ ᓂᓐᖓᖅ ᒪᓕᒐᓕᐅᖅᑎᐅᖃᑎᒐ 

ᐃᑦᑐᖅᑯᐊᓕᕐᒪᒐᒪ 

ᑐᓵᑦᑎᐊᕈᓐᓃᖅᑐᕈᓘᕙᓪᓕᐊᓕᕐᒥᒐᒪ. ᐅᓇ ᒥᓂᔅᑕ 

ᐅᖃᖅᑐᖅ ᑐᑭᓯᒍᓂᒎᖅ ᑕᐃᒃᑯᐊ ᐅᕙᓐᓅᓂᐊᕐᒪᒋᑦ. 

 

ᑖᓐᓇᖃᐃ ᒥᓂᔅᑕᕆᔭᐅᔪᖅ ᐃᓱᒪᓕᕆᔩᑦ 

ᐅᓂᒃᑲᐅᓯᕆᒃᑲᓐᓂᕈᓐᓇᖅᐸᖏᑦ ᐊᒻᒪᓗ ᖃᓄᖅ 

ᐱᔨᑦᑎᖅ ᐃᑲᔪᖅᓱᐃᖃᑦᑕᕐᒪᖔᖅ 

ᐱᔨᑦᑎᖃᑦᑕᕐᒪᖔᖏᓪᓗ ᓄᓇᓕᓐᓂ ᓄᓇᕗᑦ 

ᐃᓗᐊᓂ? ᖁᔭᓐᓇᒦᒃ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᐃᓄᒃ. 

ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐃᓄᓕᕆᔨᒃᑯᓪᓗ 

ᒥᓂᔅᑕᖓᑦ, ᒥᔅᑕ ᐲᑕᓴᓐ.  

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ 

ᐅᖃᖅᑏ. ᐃᕆᐊᓛᕋᓗᓐᖏᒃᑲᓗᐊᕐᓗᖓ ᐅᓇ 

ᖃᓂᓐᖑᑎᖃᐃ ᐅᖓᓯᓗᐊᕐᒪᑦ 

ᓂᐱᑭᓈᕆᔭᐅᖃᑦᑕᖅᐳᖓ ᐹᓂᐊᓘᕋᒪ 

ᑕᑭᓂᖅᓴᒥᖃᐃ ᖃᐃᑦᑎᔭᐅᒍᒪ ᐅᕝᕙᓘᓐᓃᑦ 

ᐅᓄᖓ ᐅᑯᓗᖓ ᑭᓯᐊᓂ ᐱᐅᓂᖅᓴᐅᓂᐊᖅᑰᓕᕐᒪᑦ.  

 

ᐅᖃᖅᑎ, ᑕᐃᒃᑯᐊ ᐱᓇᓱᓐᓂᐊᐸᒃᑲ 

ᐃᓱᒪᓕᕆᔨᓅᖓᔪᑦ. ᐊᕐᕌᓃᒃᑯᐊ 

ᐱᓯᒪᓚᐅᖅᑕᕋᓗᐊᒃᑲ ᑭᓯᐊᓂ 

ᐃᖅᑲᐅᒪᐃᓇᖐᑕᕈᓗᒋᒻᒥᒐᒃᑭᑦ. 1,000 ᐅᖓᑖᓂ 

ᐃᖅᑲᓇᐃᔭᖅᑎᖃᕋᑦᑕ ᒪᑯᐊᓗ 

ᐱᓕᕆᐊᒃᓴᓐᖑᖅᑎᑕᐅᓯᒪᔪᑦ ᐅᓄᕈᓘᔭᖅᖢᑎᑦ.  

 

ᐃᓱᒪᓕᕆᔩᓂᒃᑯᐊ ᓄᓇᓕᓐᓅᖅᑕᐅᖃᑦᑕᕐᓂᖏᑦ 

ᐱᔾᔪᑎᒋᓪᓗᒋᑦ ᑕᐃᒃᑯᐊ ᐃᖅᑲᓇᐃᔭᖅᑎᒃᑲ 

ᒪᓕᒃᓯᒪᓲᖑᒻᒪᑕ ᓇᓕᐊᓐᓅᖅᑕᐅᓂᐊᕐᒪᖔᑦ 

ᐃᓱᒪᓕᕆᔩᑦ ᐃᓄᐃᑦ ᐅᓄᕐᓂᖏᑦ ᒪᓕᓪᓗᒋᑦ. 

ᐃᓚᖏᓂᒃᑯᐊ ᐃᓱᒪᓕᕆᔩᑦ ᒪᑯᐊᓗ ᓂᐊᖁᓕᕆᔩᑦ 

ᐋᓐᓂᐊᓯᐅᖅᑏᑦ ᑕᒪᒃᑯᐊᕈᓘᔭᐅᒻᒪᑕ. ᓄᓇᓖᑦ 

ᐊᖏᓂᖏᑦ ᒪᓕᑦᑕᐅᓪᓗᑎᑦ 

ᓄᓇᓕᓐᓄᐊᖅᑎᖅᑕᐅᖃᑦᑕᖅᑐᑦ. ᖁᔭᓐᓇᒦᒃ 

ᐅᖃᖅᑎ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᐲᑕᓴᓐ. 

ᑐᒡᓕᐊᓂᒃ ᐃᓚᒋᐊᕈᑦ, ᒥᔅᑕ ᐃᓄᒃ.  

 

ᐃᓄᒃ: ᖁᔭᓐᓇᒦᒃ ᐅᖃᖅᑎ. ᐊᑕᐅᓯᐊᖏᖢᒍ 

ᑕᒪᓐᓇ ᐅᖃᐅᓯᕆᖃᑦᑕᖅᓯᒪᒐᒃᑯ ᐱᓗᐊᖅᑐᒥᒡᓗ 

ᒥᑦᑎᒪᑕᓕᖕᒥ ᐃᓱᒪᓕᕆᔨᒥᒃ 

ᐃᖅᑲᓇᐃᔭᖅᑎᑕᖃᕆᐊᖃᕐᓂᖓ ᒥᓂᔅᑕ 

ᐅᖃᐅᑎᖃᑦᑕᖅᓯᒪᒐᒃᑯ ᐃᖅᑲᐃᓯᖃᑦᑕᖅᓯᒪᓪᓗᒍᓗ 

ᐅᓪᓗᒥᒧᑦ ᑎᑭᖢᒍ ᖃᓄᖅ ᐃᓱᒪᒃᓴᖅᓯᐅᖅᓯᒪᓕᖅᐸ 

ᒥᓂᔅᑕ ᐃᖅᑲᓇᐃᔭᖅᑎᒥᒃ 

ᐱᑕᖃᕆᐊᖃᓪᓚᑦᑖᕐᓂᖓᓂᒃ ᒥᑦᑎᒪᑕᓕᖕᒥ 

ᐃᓱᒪᓕᕆᔨᒥᒃ. ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ ᒥᔅᑕ ᐃᓄᒃ. 

ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᐃᓄᓕᕆᓂᕐᒧᑦ 

ᒥᓂᔅᑕᖓᑦ ᒥᓂᔅᑕ ᐱᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ 

ᐅᖃᖅᑎ, ᐊᒻᒪᓗ ᖁᔭᓐᓇᒦᖅᖢᒍ ᒥᔅᑕ ᐃᓄᒃ 

ᐊᐱᖅᑯᑎᖃᓵᕐᒪᑦ ᑕᒪᑐᒥᖓ, ᐃ, 

ᖃᐅᔨᒪᑦᑎᐊᖅᖢᖓ ᑖᓐᓇ ᐊᒃᓱᕉᑎᒋᓯᒪᖕᒪᒍ ᔪ 

ᐃᓅᑉ ᐱᔨᑦᑎᕈᑏᓪᓗ ᑕᒪᒃᑯᐊ  

ᓄᓇᒦᑎᑕᐅᖃᑦᑕᕐᓂᖏᑦ ᐊᒻᒪᓗ ᖁᔭᓕᓪᓗᒍ 

ᐊᕐᕌᓂ ᒥᔅᑕ ᐃᓄᒃ ᑖᓐᓇ ᐋᖅᑭᒃᓱᖅᓰᕕᖕᒧᑦ 

ᑮᓇᐅᔭᖅᑖᖅᑎᑦᑎᓚᐅᖅᓯᒪᖕᒪᑕ ᐊᕐᕌᓂ ᒫᓐᓇᓗ 

ᓄᑖᖑᖅᑎᕆᕙᓪᓕᐊᔭᕗᑦ ᐱᔨᑦᑎᕐᕕᐅᓂᐊᖅᑐᓂ 

ᕿᑭᖅᑖᓗᒻᒥ. 

 

ᐅᖃᖅᑎ, ᒪᒥᐊᑦᑕᕆᐊᖃᖅᑐᖓ ᒥᔅᑕ ᐃᓄᖕᒧᓪᓗ 

ᓄᓇᓕᓕᒫᕐᓂ ᐱᑕᖃᕈᒥᓇᐅᒐᓗᐊᖅ ᑕᐃᒫᒃ 

ᐸᕐᓇᐅᓯᐅᖅᓯᒪᔪᒎᒐᓗᐊᖅ ᐃᒃᑯᐊ ᐃᓱᒪᓕᕆᔩᑦ 

ᐋᓐᓂᐊᓯᐅᖅᑏᑦ ᐊᒥᖅᑳᖅᑕᐅᖃᑦᑕᕐᒪᑕ ᓄᓇᓕᖕᓄᑦ 

ᓄᒃᑕᖃᑦᑕᖅᖢᑎᒃ ᐃ ᑕᐃᒪᐃᑦᑐᓂᒃ ᐱᔪᒪᔪᐃᓐᓇᐃᑦ 

ᓄᓇᓖᑦ ᐊᒃᓱᐊᓗᒃ ᐃᑲᔫᑎᖃᕐᒪᑕ ᑕᐃᒃᑯᐊ 

ᐊᒃᓱᕈᑎᒋᒐᓗᐊᕐᒥᔭᕗᑦ 

ᑮᓇᐅᔭᖅᓯᐅᕈᑎᖃᑦᑕᖅᖢᑎᒃᑯᓪᓗ ᐃᓱᒪᓕᕆᔩᑦ 

ᒪᑯᐊᓗ ᐋᓐᓂᐊᓯᐅᖅᑎᑦ ᑕᐃᒪᐃᑦᑐᓕᕆᔨᕈᔪᐃᑦ 

ᐱᑕᖃᕈᓐᓇᕐᓂᐊᕐᒪᑕ ᓯᕗᓪᓕᐅᔾᔭᐅᓯᒪᔪᓂᒃᑯᐊ 

ᑮᓇᐅᔭᖃᕆᐊᖃᕐᓂᖏᑦ ᑕᒪᔾᔭᐅᓕᖅᑎᓪᓗᒋᑦ. 

 

ᑮᓇᐅᔭᓪᓗ ᕿᓗᖅᑭᑖᓗᐊᖅᑎᓪᓗᒋᑦ ᒪᑯᐊᓗ 

ᑎᑎᕋᕐᕕᖃᖏᓐᓃᑦ ᐃᓱᒪᒋᓪᓗᒋᑦ 

ᑕᐃᒪᓐᓇᐅᔭᕆᐊᖃᖃᑦᑕᖅᑐᒍᑦ ᐃᓛᓐᓂᒃᑯᑦ 

ᐊᔪᕐᓇᓲᖑᔪᒍᑦ ᑮᓇᐅᔭᑦ ᐱᔨᑦᑎᕈᑏᓪᓗ ᑕᒪᒃᑯᐊ 

ᕿᓗᖅᑭᑖᓗᐊᖃᑦᑕᕐᒪᑕ ᐱᔪᒪᔭᐅᑦᑎᐊᖅᑐᑦ 

ᖃᐅᔨᒪᒐᓗᐊᖅᑐᒍᑦ ᑕᒪᒃᑯᐊ 

ᐃᓱᒪᓕᕆᔨᐅᓂᕋᖅᑕᐅᕙᒃᑐᑦ. ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ ᒥᓂᔅᑕ ᐱᑕᓴᓐ. 

ᕿᖑᓪᓕᖅᐹᖅ ᐃᓚᒋᐊᕈᑦ, ᒥᔅᑕ ᐃᓄᒃ. 

 

ᐃᓄᒃ: ᖁᔭᓐᓇᒦᒃ ᐅᖃᖅᑎ. ᒥᓂᔅᑕ 

ᐊᑕᐅᓯᐊᖏᖢᓂ ᐅᖃᖃᑦᑕᖅᓯᒪᖕᒪᑦ ᑕᒪᓐᓇᒎᖅ 

ᐃᓱᒪᒥᒍᑦ ᖃᓂᒻᒪᓯᖃᕐᓂᕐᒧᑦ ᐱᔨᑦᑎᕐᓂᖅ 

ᑕᒡᓕᖅᑕᐅᖏᓐᓇᕐᒪᑦ ᖃᐅᔨᓴᖅᑕᐅᖏᓐᓇᖅᖢᓂᓗ 

ᒥᓂᔅᑕᖃᐃ ᐅᖃᐅᑎᔪᓐᓇᖅᐹᑎᒍᑦ ᑕᒪᓐᓇ 

ᖃᐅᔨᓴᔅᓲᔭᕐᓂᐊᓗᒃ ᖃᖓᐸᓗᒃᑯᑦ ᐱᔭᕇᕋᔭᕐᒪᖔᑦ 

ᐊᒻᒪᓗ ᖃᖓᐸᓗᒃᑯᑦ ᐅᕗᖓ ᐃᒡᓗᒧᑦ  

ᐅᓂᒃᑳᖅᓯᒪᔪᓂᒃ ᑕᒪᑐᒧᖓ ᑐᕌᖓᔪᒥᒃ 

ᓴᖅᑭᑦᑎᔪᓐᓇᖅᓯᒐᔭᕐᒪᖔᕐᒥᓂ. ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ ᒥᔅᑕ ᐃᓄᒃ. 

ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᒥᓂᔅᑕᖓᑦ, ᒥᓂᔅᑕ 

ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ 

ᐅᖃᖅᑎ. ᖁᔭᓐᓇᒦᒡᓗ ᒥᔅᑕ ᐃᓄᒃ ᑕᐃᒪᓐᓇ 

ᓂᓪᓕᕐᒪᑦ. ᐄ, ᐃᓱᒪᓕᕆᓂᖅ ᓯᕗᓪᓕᐅᑎᓯᒪᔭᕗᑦ 

ᐊᓐᓂᐊᖃᕐᓇᖏᑦᑐᓕᕆᔨᒃᑰᔪᒍᑦ 

ᓴᓇᕐᕈᑎᒃᓴᕈᓗᔭᕐᓂᒃ ᑕᒪᒃᑯᓂᖓᓗ ᕿᓂᖅᖢᑕ 

ᑕᒫᓂ ᓄᓇᕗᒥ ᑮᓇᐅᔭᖃᖅᑎᑦᑎᔪᒥᓇᐅᖕᒪᑦ 

ᐃᑲᔪᖅᑕᐅᖃᑦᑕᖅᖢᑕᓗ 

ᑮᓇᐅᔭᖅᑖᖅᑎᑕᐅᕙᒃᖢᑕᓗ ᑕᒪᒃᑯᓄᖓ 

ᐱᔨᑦᑎᕈᑎᓄᑦ ᐊᑐᖅᑐᒃᓴᓂᒃ. ᕿᒥᕐᕈᕙᓪᓕᐊᕙᕗᑦ 

ᐃᓱᒪᒃᑯᑦ ᐋᓐᓂᐊᑐᓕᕆᓂᕐᒧᑦ ᒪᓕᒐᖅ. 

 

ᑭᓯᐊᓂ ᕿᓗᖅᑭᑖᓗᐊᕐᓂᖏᓐᓄᑦ ᑮᓇᐅᔭᖅ 

ᐱᔭᕐᓂᖏᑦᑑᖃᑦᑕᕐᒪᑦ ᐊᒻᒪᓗ ᐱᔨᑦᑎᕈᑎᓂᒃ 

ᐃᓕᐅᖃᐃᔪᓐᓇᖏᖢᑕ ᒫᓐᓇ ᓄᓇᓕᓕᒫᓄᑦ 

ᖁᔭᓐᓇᒦᖑᒐᓗᐊᖅ ᐃᑲᔪᖅᓱᖅᑕᐅᖃᑦᑕᕋᑦᑕ 

ᑕᐃᒪᐃᑦᑐᓄᑦ. ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ ᒥᓂᔅᑕ ᐱᑕᓴᓐ. 

ᖃᐅᔨᒪᓂᐊᖅᐳᓯ ᐊᐱᖅᓱᕐᓇᖅ ᐃᓱᓕᒻᒪᑦ. 7. 

ᑎᑎᖃᑎᒍᑦ ᐊᐱᖅᑯᑏᑦ. 8 ᑭᐅᔾᔪᑏᑦ ᑎᑎᖃᑎᒍᑦ 

ᐊᐱᖅᑯᑕᐅᓚᐅᖅᑐᓄᑦ. 9. ᑭᐅᔾᔪᑏᑦ ᑲᒥᓯᓇᐅᑉ 

ᐅᖃᐅᓯᕐᖓᐅᑎᖏᓐᓄᑦ. 10. ᑮᓇᐅᔭᐃᑦ 

ᐊᑐᕈᒫᕐᓂᐊᖅᑐᓄᑦ ᑭᐅᔾᔪᑏᑦ. 11. 

ᐊᑎᓕᐅᕈᑕᐅᓯᒪᔪᐃᑦ. 12. ᑭᐅᔾᔪᑎᑦ 

ᐊᑎᓕᐅᕈᑕᐅᓚᐅᖅᑐᓄᑦ. 13. ᑲᑎᒪᔨᕋᓛᑦ 

ᑲᑎᒪᔨᕋᓛᖑᑲᐃᓐᓇᖅᑐᓪᓗ ᕿᒥᕐᕈᓂᖏᑦ 

ᒪᓕᒐᒃᓴᓂᒃ ᐊᓯᖏᓐᓂᒡᓗ. 14. ᑎᑎᖃᓂᑦ 

ᓴᖅᑭᑎᑦᑎᓂᖅ ᒥᓂᔅᑕ ᑯᓱᒐᖅ. 

ᑲᑎᒪᔾᔪᑎᒃᓴᖅ 14: ᓴᖅᑭᑕᐅᓂᖏᑦ ᑎᑎᖅᑲᐃᑦ 

 

ᓴᖅᑭᑕᐅᔪᖅ ᑎᑎᖅᑲᒃ 319 - 3(3): 

ᒐᕙᒪᑐᖃᒃᑯᑦ ᐊᕕᑦᑐᖅᓯᒪᔪᓂᓪᓗ ᒥᓂᔅᑕᐃᑦ 

ᑲᒪᒋᔭᓖᑦ ᐱᓐᖑᐊᖅᑐᓕᕆᓂᕐᒧᑦ 

ᐃᖃᐃᓕᓴᕐᓂᕐᒧᑦ ᑭᐱᓐᖑᐃᔭᕐᓂᕐᒧᓪᓗ 

(ᑯᓱᒐᖅ) 

ᐊᖓᔪᖅᑳᖅ ᓗᐊᓐ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ ᐅᖃᖅᑏ, ᐃᓅᕕᖕᒥ 

ᑲᑎᒪᔾᔪᑎᒋᔭᐅᓚᖅᑐᓂᒃ 2016-17-ᒧᑦ 

ᓴᖅᑭᒃᑎᔪᖓ. 

 

ᐅᖃᖅᑎᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᑯᓱᒐᖅ. 

14. ᑎᑎᖃᐃᑦ ᓴᖅᑭᑕᐅᓂᖏᑦ. ᒥᔅᑕ ᓂᓐᖓᖅ. 

 

ᓴᖅᑭᑕᐅᔪᖅ ᑎᑎᖅᑲᒃ 320 - 3(3): 

ᑎᑎᖅᑲᐅᓯᐊᖑᓯᒪᔪᐃᑦ ᐋᓐᓂᐊᕕᐅᑉ 

ᐃᖅᑲᓇᐃᔭᖅᑎᖏᓐᓄᐊᖓᔪᐃᑦ ᓇᐅᔮᓂ 

(ᓂᓐᖓᖅ) 

ᓂᓐᖓᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᐅᓪᓗᒥ 

ᑎᑎᕋᐅᓯᕆᔭᐅᖃᑦᑕᓚᐅᖅᑐᐃᑦ ᒪᓕᒐᓕᐅᕐᕕᖕᒧᑦ 

ᓴᖅᑭᑦᑎᔪᖓ ᐱᔾᔪᑎᓖᑦ ᐋᖕᓂᐊᕕᖕᓂ 

ᐃᖅᑲᓇᐃᔭᖅᑏᑦ ᓇᐅᔮᓂ, ᖁᕕᐊᓱᒃᑐᖓ ᑖᓐᓇ 

ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐃᓄᓕᕆᔨᒃᑯᓪᓗ 

ᒥᓂᔅᑕᑦᑕ ᑎᑎᕋᓚᐅᖅᑕᖏᑦ ᐅᕙᖕᓄᑦ 

ᓇᓗᓇᐃᖅᓯᓯᒪᖕᒪᑕ ᐋᓐᓂᐊᕕᒃ ᒪᕐᕈᒃᑲᓐᓃᓐᓂᒎᖅ 

ᐃᖅᑲᓇᐃᔮᕐᓂᒃ ᐃᖅᑲᓇᐃᔮᑦ ᐃᓂᖏᓐᓂᒃ 

ᐃᓕᓯᓂᐊᖅᑐᖅ. ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᓂᓐᖓᖅ. 

14. ᑎᑎᖅᑲᖅ ᓴᖅᑭᑕᐅᓂᖏᑦ. ᒥᓂᔅᑕ 

ᒐᕙᒪᐅᖃᑎᒌᑦᑐᓕᕆᔨᒃᑯᓐᓄᑦ, ᓯᕗᓕᖅᑎ. 

 

ᓴᖅᑭᑕᐅᔪᖅ ᑎᑎᖅᑲᒃ 321 - 3(3): 

ᑎᑎᖅᑲᐅᓯᐊᑦ ᓄᓇᕗᑦ ᑐᓐᖓᕕᒃᑯᓐᓂᒃ 

ᐅᓪᓗᖃᖅᑐᖅ ᔫᓂ 1, 2012 ᐱᔾᔪᑎᒋᓪᓗᒍ 

ᓱᕈᓯᕐᓄᑦ ᐃᓅᓱᒃᑐᓄᓪᓗ ᑭᒡᒐᖅᑐᐃᔨᐅᓂᕐᒧᑦ 

ᒪᓕᒐᒃᓴᒥᒃ (ᐋᕆᐊᒃ) 

 

ᓯᕗᓕᖅᑎ ᐄᕙ ᐋᕆᐊᒃ (ᑐᓵᔨᑎᒍᑦ): ᖁᔭᓐᓇᒦᒃ 

ᐅᖃᖅᑏ, ᖁᕕᐊᓱᒃᑐᖓ ᑎᑎᖅᑲᑖᕆᓚᐅᖅᑕᒪ 

ᐊᔾᔨᖏᖕᓂᒃ ᓄᓇᕗᑦ ᑐᓐᖓᕕᒃᑯᓐᓂ 

ᓴᖅᑭᑦᑎᔪᒪᔪᖓ ᓱᕈᓯᕐᓄᑦ ᒪᒃᑯᑦᑐᓄᒡᓗ 

ᑭᒡᒐᖅᑐᐃᔩᑦ ᒥᒃᓵᓅᖓᔪᓂᑦ. ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎᖅ (ᑐᓵᔨᑎᒍᑦ): ᖁᔭᓐᓇᒦᒃ ᓯᕗᓕᖅᑏ. 14. 

ᓴᖅᑭᑕᐅᓂᖏᑦ ᑎᑎᖅᑲᐃᑦ. ᒥᔅᑕ ᐊᐅᐸᓗᒃᑐᖅ. 

 

ᓴᖅᑭᑕᐅᔪᖅ ᑎᑎᖅᑲᒃ 322 - 3(3): Buddy 

Fund-ᒥᒃ ᑕᐃᔭᐅᔪᖅ (ᐊᐅᐸᓗᒃᑐᖅ) 

 

ᐊᐅᐸᓗᒃᑐᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. 

ᐅᖃᖅᑏ ᐅᓪᓗᒥ ᐅᖃᐅᓯᖃᖅᑲᐅᔪᖓ ᓄᓇᓕᖕᓂᒃ 

ᐱᒋᐊᖅᑎᑕᒥᓂᕐᓂ Buddy Fund-ᖑᓂᕋᖅᑕᔪᓂᒃ 

ᑕᐃᒃᑯᐊ ᓂᕐᔪᑏᑦ, ᐃᓛᒃ ᑎᒍᐊᑦ ᓂᕐᔪᑎᒋᔭᐅᔪᓄᑦ 

ᑲᒪᔩ ᐊᑐᖅᑕᐅᖃᑦᑕᖅᑐᑦ ᖃᒪᓂᖅᑐᐊᕐᒥ. ᑕᐃᒃᑯᐊ 

ᑐᓴᕈᒪᒃᑲᓐᓂᖅᑐᓕᒫᑦ ᖃᖓᑐᐃᓐᓇᑦᑎᐊᖅ 

ᐊᔾᔨᖏᓐᓂᒃ ᐱᑎᑦᑐᓐᓇᖅᑖ. ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ 

ᐊᐅᐸᓗᒃᑐᖅ. 14. ᓴᖅᑭᑎᑦᓯᓂᖅ ᑎᑎᕋᖅᓯᒪᔪᓂᒃ 

ᒥᔅᑕ ᐃᐊᓕᐊᑦ. 

 

ᓴᖅᑭᑕᐅᔪᖅ ᑎᑎᖅᑲᒃ 323 - 3(3): 

ᒐᕙᒪᑐᖃᒃᑯᑦ ᑭᐅᔾᔪᑎᖓᑦ ᐅᓂᒃᑳᒥᒃ 

ᓯᓚᕐᔪᐊᒥ ᑲᑐᔾᔨᖃᑎᒌᒃᑯᑦ 

ᖃᐅᔨᒋᐊᖅᑎᖓᓄᑦ ᓂᕿᒧᑦ 

ᐱᔪᓐᓇᐅᑎᓕᕆᕐᓂᑦᒧ (ᐃᐊᓕᐊᑦ) 

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᑕᐃᒫᒃ 

ᓴᖅᑭᑎᒃᓯᓚᐅᕋᒪ ᐊᕐᕌᓂ United Nations-ᑯᑦ 

ᑖᒃᑯᐊ ᓂᕿᖃᑦᓯᐊᕆᐊᖃᕐᓂᖏᖕᓂᒃ ᑲᓇᑕᒥ. 

ᑖᒃᑯᐊ ᓴᖅᑭᒍᒪᒐᒃᑭᑦ ᐅᓪᓗᒥ ᒐᕙᒪᑐᖃᒃᑯᑦ 

ᑭᐅᔾᔪᑎᒋᓚᐅᖅᑕᖏᑦ ᑖᑦᓱᒧᖓ ᐅᓂᒃᑳᓄᑦ ᔨᓃᕙᒥ  



ᓇᒡᒐᔾᔭᐅ, ᒫᑦᓯ 4, 2013 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑲᑎᒪᓚᐅᖅᑎᓪᓗᒋ. ᑖᒃᑯᐊ ᕿᒥᕐᕈᔭᐅᖃᕙᒃᑲ 

ᒪᓕᒐᓕᐅᖅᑎᐅᖃᑎᒃᑲᓄ. ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᐃᐊᓕᐊᑦ. 

14. ᓴᖅᑭᑎᒃᓯᓂᖅ ᑎᑎᕋᖅᓯᒪᔪᓂᒃ ᒪᓕᒐᓕᐅᖅ. 

 

ᓴᖅᑭᑕᐅᔪᖅ ᑎᑎᖅᑲᒃ 324 - 3(3): 2011-

2012 ᐃᑦᑐᖅᓯᐅᑎᒃᓴᓂᑦ ᐊᐅᓚᑦᑎᓂᕐᒧᑦ 

ᐅᓂᒃᑳᖅ (ᐅᖃᖅᑎ) 

ᓴᖅᑭᑕᐅᔪᖅ ᑎᑎᖅᑲᒃ 325 - 3(3): ᐅᓂᒃᑳᖅ 

ᒪᓕᒐᓕᐅᖅᑏᑦ ᐅᐸᒃᓯᒪᓐᖏᓐᓂᖏᓐᓄᑦ 

ᒪᓕᒐᓕᐅᕐᕕᒻᒥ ᐊᒻᒪ ᑲᑎᒪᔨᕋᓛᑦ 

ᒪᓕᒐᓕᐅᖅᑎᑐᐃᓐᓇᐃᓪᓗ ᑲᑎᒪᓂᖏᑦ 

ᐅᑐᐱᕆ 1, 2012-ᒥᒃ ᑎᓯᐱᕆ 31, 2012-

ᒧᑦ (ᐅᖃᖅᑎ) 

 

ᒪᕐᕉᖕᓂᒃ ᓴᖅᑭᑦᓯᒍᒪᒐᒪ ᑕᐃᒪ ᒪᓕᒐᑎᑐᑦ 

ᒪᓕᒐᑎᒍᑦ ᑕᐃᒪᐃᒋᐊᖃᖅᑎᑕᐅᒐᒪ ᑕᒡᕙᓂ. 

 

ᐱᔭᕆᐊᖃᖅᑎᑕᐅᒻᒪᑦ ᒪᓕᒐᓕᐅᕐᕕᒻᒥᒃ 

ᓄᖅᑲᕈᓯᐊᓄᑦ ᒪᓕᒐᖅ ᒪᓕᓪᓗᒍ ᐊᒻᒪᓗ 

ᐃᓚᒋᐊᕈᑎᑦ ᓄᖅᑲᕈᓯᐊᓄᑦ ᒪᓕᒐᖅ,  ᓴᖅᑭᒍᒪᕙᒃᑲ 

2011-12-ᒥ ᐃᑦᑐᖅᓯᐅᑎᒃᓴᓕᕆᓂᕐᒧᑦ ᐅᓂᒃᑳᖅ. 

 

ᐊᒻᒪᓗ ᐊᐅᓚᑦᑎᔾᔪᑏ ᐊᒻᒪᓗ ᓴᖅᑭᒍᒪᖕᒥᒐᒃᑯᑦ 

ᐅᓂᒃᑳᖏᑦ ᒪᓕᒐᓕᐅᕐᕕᖕᒧᑦ ᐅᐸᐅᑎᖃᑦᑕᖏᒃᑐᑦ 

ᑲᑎᒪᓂᐅᑎᓪᓗᒍ ᑕᒪᒃᑯᓄᖓ ᑲᑎᒪᔨᕋᓛᓄᓪᓗ. 

ᐅᑐᐱᕆ 1, 2012 - ᑎᓯᐱᕆ 31, 2012-ᒧᑦ. 

 

14. ᓴᖅᑭᒃᓯᓂᖅ ᑎᑎᖅᑲᓂᒃ. 15. ᖃᐅᔨᒃᑲᐃᓂᖅ 

ᐱᖁᔨᕗᖔᕈᑎᓕᐅᕐᓂᐊᕐᓗᓂ. 16. ᖃᐅᔨᒃᑲᐃᓂᖅ 

ᐱᖁᔨᕈᖔᓕᐅᕈᑎᓂᑦ ᓯᕗᓪᓕᐹᒥᒃ ᒪᓕᒐᒃᓴᐃᑦ 

ᐅᖃᓕᒫᖅᑕᐅᓂᖏᓄᑦ. ᒥᓂᔅᑕ ᑮᓇᐅᔭᓕᕆᓂᕐᒧᑦ, 

ᒥᓂᔅᑕ ᐲᑕᓴᓐ. 

 

ᑲᑎᒪᔾᔪᑎᒃᓴᖅ 16: ᖃᐅᔨᒃᑲᐃᓂᖅ 

ᐱᒋᐊᖅᑎᑕᒃᓴᓂᑦ ᓯᕗᓪᓕᖅᐹᒥᒃ 

ᐅᖃᓕᒫᖅᑕᐅᖁᓪᓗᒋᑦ ᒪᓕᒐᒃᓴᐃᑦ 

 

ᒪᓕᒐᒃᓴᖅ 54 - ᒪᓕᒐᖅ ᐋᖅᑭᒋᐊᖅᑕᐅᖁᓪᓗᒍ 

ᐃᓐᑲᒥ ᑖᒃᓯᓕᕆᓂᕐᒧᑦ ᒪᓕᒐᖅ - 

ᖃᐅᔨᒃᑲᐃᒍᑦ 

 

ᐊᖓᔪᖅᑳᖅ ᑮᑦ ᐲᑕᓵᓐ (ᑐᓵᔨᑎᒍᑦ): ᖁᔭᓐᓇᒦᒃ 

ᐅᖃᖅᑏ. ᖃᐅᔨᒃᑲᐃᕗᖓ ᐱᖓᑦᓯᐅᓕᖅᑲᑦ ᒫᑦᓯ 6,  

2013-ᒥ ᒪᓕᒐᒃᓴᖅ 54, ᐋᖅᑭᒋᐊᕈᑕᐅᓂᐊᖅᑐᖅ 

ᐃᓐᑲᒥ ᑖᒃᓯᓕᕆᓂᕐᒧᑦ ᒪᓕᒐᖅ, ᓯᕗᓪᓕᖅᐹᒥᒃ 

ᐅᖃᓕᒫᖅᑕᐅᖁᓪᓗᒍ. ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᐲᑕᓴᓐ. 

16. ᖃᐅᔨᒃᑲᐃᓂᖅ ᐱᖁᔨᕗᖔᕈᑎᓕᕐᓂᐊᕐᓗᓂ 

ᐱᓪᓗᒋ ᒪᓕᒐᒃᓴᐃᑦ. ᒥᓂᔅᑕ ᐲᑕᓴᓐ. 

 

ᒪᓕᒐᒃᓴᖅ 56 - ᖁᔭᓈᕆᓂᕐᒧᑦ ᐱᖁᑎᓂᑦ 

ᒪᓕᒐᖅ, ᓈᓴᐅᑎᖓ 1, 2011-2012 - 

ᖃᐅᔨᒃᑲᐃᒍᑦ 

 

ᐊᖓᔪᖅᑳᖅ ᑮᑦ ᐲᑕᓵᓐ (ᑐᓵᔨᑎᒍᑦ): ᖁᔭᓐᓇᒦᒃ 

ᐅᖃᖅᑏ. ᖃᐅᔨᒃᑲᐃᕗᖓ ᐱᖓᑦᓯᐅᓕᖅᑲᑦ ᒫᑦᓯ 6, 

2013 ᒪᓕᒐᒃᓴᖅ 56, ᖁᔭᓈᕆᓂᖅ ᐱᖁᑎᓂᒃ 

ᒪᓕᒐᖅ, ᓈᓴᐅᑖ 1, 2011-2012, ᓯᕗᓪᓕᖅᐹᒥᒃ 

ᐅᖃᓕᒫᖅᑕᐅᖁᓪᓗᒍ. ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᐲᑕᓴᓐ. 

16. ᖃᐅᔨᒃᑲᐃᓂᖅ ᐱᖁᔨᕗᖔᕈᑎᓕᐅᕐᓂᐊᕐᓗᓂ 

ᓯᕗᓪᓕᖅᐹᒥ ᐅᖃᓕᒫᖅᑕᐅᒋᐊᓕᖕᓄᑦ. 17. 

ᐱᖁᔨᕗᖔᕈᑏᑦ, ᒥᔅᑕ ᓂᖏᐅᖓᓐ. 

 

ᑲᑎᒪᔾᔪᑎᒃᓴᖅ 17: ᐱᒋᐊᖅᑎᑕᐃᑦ 

 

ᐱᒋᐊᖅᑎᑕᖅ 043 - 3(3): ᐃᓚᔭᐅᓂᖓ 

ᕿᒥᕐᕈᓂᖅ ᒪᓕᒐᒃᓴᖅ 40-ᒥᒃ, ᑭᒡᒐᑐᖅᑎ 

ᓱᕈᓯᕐᓄᑦ ᐃᓅᓱᒃᑐᓄᓪᓗ ᒪᓕᒐᖅ 

(ᓂᖏᐅᖓᓐ) 

ᓂᖏᐅᖓᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

 

ᐃᒪᐃᒻᒪᑦ ᒪᓕᒐᒃᓴᖅ 40, ᑭᒡᒐᖅᑐᐃᔨᐅᓂᐊᖅᑐᑦ 

ᓱᕈᓯᕐᓄᑦ ᐅᕕᒃᑲᓄᕐᓗ ᒪᓕᒐᕐᓄᑦ ᑐᒡᓕᐊᓂ 

ᐅᖃᓕᒫᖅᑕᐅᖁᓪᓗᒍ ᔫᓂ 7; 

 

ᐃᒪᐃᒻᒪᑦ, ᒪᓕᒐᒃᓴᖅ 40, ᑲᑎᒪᔨᕋᓛᓄᑦ 

ᐃᓱᒪᔅᓴᖅᓯᐅᕈᑕᐅᓯᒪᒻᒪᑦ; 

 

ᐃᒪᐃᒻᒪᑦ ᑖᓐᓇ ᒪᓕᒐᖅ 68(1) ᐱᑕᖃᖅᑎᑎᒻᒪ 

ᑖᒃᑯᐊ ᑲᑎᒪᔨᕋᓛᑦ ᑲᔪᓯᓂᐊᓐᖏᓚᑦ ᑭᓯᐊᓂ  



ᓇᒡᒐᔾᔭᐅ, ᒫᑦᓯ 4, 2013 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑖᒃᑯᐊ ᒪᓕᒐᓕᐅᕐᕕᒃ ᐱᓚᐅᖅᑎᓪᓗᒍ ᐅᓂᒃᑳᓂᒃ 

ᑲᑎᒪᔨᕋᓛᓄᑦ ᐅᕝᕙᓗ 120 ᐅᓪᓗᐃᑦ ᑕᕝᕙᓐᖓᑦ 

ᑐᒡᓕᐊᓂ ᐅᖃᓕᒫᖅᑕᐅᓚᐅᖅᑎᓪᓗᒍ ᒪᓕᒐᒃᓴᖅ; 

 

ᐃᒪᐃᒻᒪᑦ ᒪᓕᒐᒃᓴᖅ 40, ᑭᒡᒐᖅᑐᐃᔨᐅᓂᐊᖅᑐᑦ 

ᓱᕈᓯᕐᓄᑦ ᐅᕕᒃᑲᓄᕐᓗ ᑖᒃᑯᐊ ᑕᖅᑲᒃᑯᓄᖓ 

ᑕᑯᔅᓴᕈᖅᓯᒪᓐᖏᒻᒪᑕ; 

 

ᐃᒪᐃᒻᒪᑦ ᑲᑎᒪᔨᕋᓛᑦ ᐃᓱᒪᖕᒪᑕ 

ᐱᔪᓐᓇᖅᑎᑕᐅᓯᒪᒋᐊᖃᕐᒪᑕ ᓄᓇᕗᒥᐅᑦ 

ᑕᑯᓇᒃᑎᑕᐅᓗᑎᒃ ᐱᖁᔭᒃᓴᐅᓂᐊᖅᑐᒥᒃ;  

 

ᐃᒪᐃᒻᒪᑦ ᑲᑎᒪᔨᕋᓛᑦ ᑐᓴᖅᑎᑕᐅᒍᒪᖕᒪᑕ 

ᑲᑎᒪᓂᒃᑯᑦ ᓄᓇᕗᒥᐅᓂᒃ ᒪᓕᒐᒃᓴᓕᐊᖅ 

ᐱᔾᔪᑎᒋᓪᓗᒍ; 

  

ᑕᐃᒪ ᐱᖁᔨᕗᖓ, ᑐᒡᓕᒃᑕᐅᓪᓗᖓ ᑲᑎᒪᔨᒧᑦ 

ᐊᒥᑦᑐᕐᒥᑦ, ᐅᓂᒃᑳᕆᔭᐅᓂᖓ ᑲᑎᒪᔨᕋᓛᓄᑦ 

ᒪᓕᒐᒃᓴᖅ 40 ᐅᖓᕙᕆᐊᖅᑕᐅᖁᕙᕋ 120 

ᐅᓪᓗᓂᒃ ᑲᑎᒪᔨᕋᓛᑦ ᑲᑎᒪᑎᑎᖁᓪᓗᒋᑦ 

ᑕᖅᑳᓂᒥᐅᓂᒃ ᒪᓕᒐᒃᓴᐅᓂᐊᖅᑐᒥᒃ. 

 

ᖁᔭᓐᓇᒦᒃ ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᓂᖏᐅᖓᓐ. ᑖᓐᓇ ᐱᖁᔨᕗᖔᕈᑦ ᓈᒻᒪᓈᖅᑐᖅ. 

ᑕᐃᒃᑯᐊ ᓂᓪᓕᕈᓐᓇᑐᐃᓐᓇᐅᔪᑦ ᑖᒃᑯᐊ 

ᒪᓕᒐᓕᐅᖅᑏᑦ. ᓯᕗᓪᓕᖅᐸᐅᓂᐊᕐᓗᓂ ᑖᓐᓇ 

ᓄᒋᐊᖅᑎᑦᓯᔪᖅ ᐊᐃᑉᐲᔪᕐᓗ. ᑭᖑᓪᓕᖅᐹᒥᓗ ᑖᓐᓇ 

ᓂᓪᓕᕈᓐᓇᖅᓱᓂ ᐱᖁᔨᕗᖔᕈᑎᓕᐅᖅᑐᖅ. 

ᐱᖁᔨᕗᖔᕈᒻᒧᑦ. ᒥᔅᑕ ᓂᖏᐅᖓᓐ.  

 

ᓂᖏᐅᖓᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᓅᒋᐊᖅᑎᑦᓯᓪᓗᖓ ᑕᕝᕙᓂ ᒪᓕᒐᓕᐅᕐᕕᒻᒥ ᐅᓪᓗᒥ 

ᖁᕕᐊᓱᑦᑐᖓ ᑕᐃᒫᒃ ᐅᖃᓕᒪᒍᓐᓇᖅᑎᑕᐅᒐᒪ  

ᑖᓐᓇ ᑲᔪᓯᖁᓪᓗᒍ ᒪᓕᒐᒃᓴᖅ.  

 

ᑕᐃᒪ ᐅᓂᒃᑳᖅᑲᐅᒐᒪ ᐱᖁᔭᖑᖅᑎᕋᓐᓂᒃ ᑖᒃᑯᐊ 

ᑭᒡᒐᖅᑐᐃᔨᐅᓂᐊᖅᑐᑦ ᓱᕈᓯᕐᓄᑦ ᐅᕕᒃᑲᓄᕐᓗ 

ᐱᖁᔭᕐᓂ ᑲᑎᒪᔨᕋᓛᓅᖅᑕᐅᓚᐅᕐᒪᑕ ᐃᒪᓐᓇ 

ᐃᓱᒪᔅᓴᖅᓯᐅᕈᑕᐅᒋᐊᖃᖅᑎᓪᓗᒍ ᑐᒡᓕᐊᓂ 

ᐅᖃᓕᒫᖅᑕᐅᓚᐅᖅᑎᓪᓗᒍ. ᑕᐃᒪᓐᖓᓂᒃ ᑖᓐᓇ 

ᒥᓂᔅᑕ ᑲᑎᖃᑎᒋᔭᐅᓯᒪᓕᖅᑐᖅ ᑖᓐᓇ 

ᐅᖃᐅᓯᕆᓪᓗᒍ ᐃᒃᓯᕙᐅᑕᕆᔭᐅᓪᓗᖓ 

ᑎᑎᕋᖃᑦᑕᖅᓯᒪᒻᒥᔪᒍᑦ ᑖᓐᓇᓗ ᒥᓂᔅᑕ. 

 

ᑖᓐᓇ ᒪᓕᒐᒃᓴᖅ 40 ᑕᖅᑳᓃᓕᕐᒪᑦ ᔫᓂ 6, 2012-

ᒥᓂᒃ. ᑕᐃᒪ ᑐᓴᐅᒪᔭᐅᑦᑎᐊᖅᑰᓕᕐᖓᑕ ᑖᒃᑯᓄᖓ 

ᐃᓄᓐᓄᑦ ᐊᒻᒪᓗ 

ᐃᓱᒪᔅᓴᖅᓯᐅᕈᑕᐅᑦᑎᐊᕆᐊᖃᕐᓂᖓ ᒪᓕᒐᒃᓴᖅ 40, 

ᑭᒡᒐᖅᑐᐃᔨᐅᒐᔭᖅᑐᖅ ᓱᕈᓯᕐᓄᑦ ᐅᕕᒃᑲᓄᓪᓗ 

ᒪᓕᒐᖅ. 

 

ᑕᐃᒪ ᑲᑎᒪᔨᕋᓛᑦ ᐃᒪᓐᓇ ᓈᓚᒃᑎᑦᑎᒍᒪᒻᒪᑕ 

ᖃᑦᓯᑲᓪᓚᓐᓂᒃ ᓄᓇᓕᐅᓂᐊᖅᑐᓂᒃ ᖃᑦᑎᓂᒃ 

ᖃᐃᔪᓂᒃ. ᑖᒃᑯᐊ ᖃᖓᐅᒐᔭᕐᓂᖏᑦ ᐋᖅᑭᓯᒪᔪᑦ 

ᓴᖅᑭᑎᑕᐅᓂᐊᖅᑐᖅ ᒫᓐᓇᒫᖅ ᐊᒻᒪᓗ ᑕᐃᒃᑯᐊ 

ᐅᖃᐅᓯᐅᓯᒪᔪᑦ ᓄᓇᕗᒥᐅᓂᑦ ᐃᑲᔫᑎᓂᐊᕐᖓᑕ 

ᑲᑎᒪᔩᑦ ᑖᒃᑯᐊ ᐃᓱᒪᔅᓴᖅᓯᐅᕈᑎᖃᖅᑎᓪᓗᒋᑦ 

ᑖᔅᓱᒥᖓ ᒪᓕᒐᒃᓴᒥᒃ ᑖᒃᑯᐊ ᑭᖑᓪᓕᖅᐹᒥ 

ᐃᓱᒪᔅᓴᖅᓯᐅᕈᑕᐅᓂᐊᕐᖓᑦ ᒪᓕᒐᒃᓴᖅ 40. 

 

ᐃᒪᓐᓇ ᐃᓱᓕᓚᐅᖅᑎᓐᓇᒋᑦ ᑖᒃᑯᐊ ᓯᑕᒪᒋᔭᖓᓂ 

ᐱᖓᔪᐊᓐᓂ ᒪᓕᒐᓕᐅᖅᑏᑦ ᓯᑕᒪᒋᔭᖓᓂ. ᑖᓐᓇ 

ᐱᖁᔭᒃᓴᖅ ᐊᖏᖅᑕᐅᓐᓂᕋᓗᐊᖅᐸᑦ ᐅᓪᓗᒥ 

ᒪᓕᒐᕈᓪᓗᓂ ᐊᑐᓕᕋᔭᓐᖏᒻᒪᑦ ᑭᓯᐊᓂ ᓈᒻᒪᓯᑉᐸᑦ 

ᓲᕐᓗ ᐃᓂᓪᓚᑦᑎᖅᑕᐅᒋᐊᖃᕐᕕᖃᕐᓂᐊᒥᒻᒪᑦ.  

 

ᐅᖃᖅᑏ, ᐱᒻᒪᕆᐅᒻᒥᒻᒪᑦ ᐃᓕᓴᖅᓯᓯᒪᒋᐊᖃᕋᑦᑕ 

ᑕᒪᓐᓇ ᐃᓱᒪᔅᓴᖅᓯᐅᕈᑕᐅᑦᓯᐊᕆᐊᖃᕐᓂᖓ  

ᐃᓚᒋᒻᒪᒍ ᒪᓕᒐᓕᐅᕐᓂᐅᑉ ᐃᒪᓐᓇ 

ᐋᖅᑭᒋᐊᕈᑎᑐᐃᓐᓇᖏᒻᒪᑦ ᒪᓕᒐᕐᓄᑦ. 

 

ᐅᖃᖅᑎ, ᐃᓕᓴᕆᔭᐅᔭᕆᐊᖃᕐᒥᔪᖅ 

ᐃᓱᒪᖅᓴᓯᐅᑦᑎᐊᕆᓂᖅ ᐃᓚᒋᔭᓪᓚᕆᐅᒻᒪᑦ 

ᒪᓕᒐᓕᐅᖅᐸᓪᓕᐊᓂᕐᒥ. 

 

ᒪᓕᒐᒃᓴᖅ 40 ᐋᖅᑭᒋᐊᕈᑎᕈᓗᑐᐃᓐᓇᐅᖏᑦᑐᖅ 

ᒪᓕᒐᐅᔭᕇᖅᑐᒧᑦ. 

 

ᑕᐃᒪᐃᒻᒪᑦ ᑖᓐᓇ ᒪᓕᒐᒃᓴᖅ ᓄᑖᒥᒃ 

ᐊᓪᓚᕝᕕᑦᑖᕈᑕᐅᓂᐊᕐᖓᑦ ᐊᒻᒪᓗ ᒪᓕᒐᓕᐅᕐᕕᒻᒧᑦ 

ᐅᓂᒃᑳᖃᑦᑕᕆᐊᖃᕐᓂᐊᖅᓱᓂ ᑖᒃᑯᐊ 

ᐱᓕᕆᐊᒃᓴᕈᑎᑕᐅᔪᑦ. 

 

ᓱᕈᓯᕐᓄᑦ ᐅᕕᒃᑲᓄᕐᓗ ᑭᒡᒐᖅᑐᐃᔨᐅᒐᔭᖅᑐᖅ 

ᐱᒻᒪᕆᐅᒻᒪᑦ ᑭᒃᑯᓕᒫᓄᑦ ᑕᒫᓂ ᓄᓇᓕᓐᓂ 

ᓄᓇᕘᓕᒫᒥ. 

 

ᑎᓕᐅᖅᐸᒃᑲ ᓄᓇᕗᒻᒥᐅᔪᑦ ᑖᒃᑯᓂᖓ ᐅᓪᓗᒥ 

ᑕᐅᑐᒃᑐᑦ ᐃᒪᓐᓇ ᑐᓂᓯᖁᓪᓗᒋᑦ ᑲᑎᒪᔨᕋᓛᓄᑦ 

ᑖᓐᓇ ᒪᓕᒐᒃᓴᖅ 40 ᐱᔾᔪᑎᒋᓪᓗᒍ. 

 

ᑕᐃᒪ ᐃᓱᓕᒍᒪᕗᖓ ᑖᒃᑯᐊ ᑎᓕᐅᕐᓗᒋᑦ 

ᒪᓕᒐᓕᐅᖅᑏᑦ ᑖᔅᓱᒥᖓ ᐊᖏᖁᓪᓗᒋᑦ. ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᓂᖏᐅᖓᓐ. 

ᐱᖁᔨᕗᖔᕈᒻᒧᑦ. ᒥᔅᑕ ᑕᐹᕐᔪᒃ. 

 

ᑕᐹᕐᔪᒃ: ᖁᔭᓐᓇᒦᒃ ᐅᖃᖅᑎᑦᑎᔨ, ᑖᓐᓇᑦᑕᐅᖅ bill 

40 ᐃᑲᔪᖅᓱᖅᓯᒪᒐᒃᑯ 

ᑭᖑᕙᕆᐊᖅᑕᐅᒃᑲᓐᓂᖁᓪᓗᒍ 

ᕿᒥᕐᕈᔭᐅᒃᑲᓐᓂᕆᐊᖃᕐᒪᑦ ᓄᓇᕗᒻᒥᐅᓄᑦ. 

ᖃᐅᔨᒪᑦᑎᐊᖅᑐᒍᑦ ᑖᓐᓇ ᓴᖅᑭᔮᓕᓚᐅᖃᒻᒥᖏᑦᑐᖅ 

ᐊᒻᒪᓗ ᑖᒃᑯᓄᖓ ᑲᑎᒪᔨᕋᓛᓄᑦ ᑕᒪᓐᓇ 

ᕿᒥᕐᕈᔭᐅᖃᑦᑕᖅᓯᒪᓪᓗᓂ ᐊᐱᖅᑯᑎᒃᓴᖃᓕᕌᖓᑕᓗ 

ᑖᒃᑯᐊ ᐊᐱᕆᔾᔪᑎᒃᑯᑦ ᑭᐅᔭᐅᕙᒃᖢᑎᒃ 

ᒫᓐᓇᒧᓪᓗᓐᓃᑦ ᐊᒡᓛᑦ ᐊᐱᖅᑯᑎᒋᓚᐅᖅᑕᕗᑦ  

ᑭᐅᔭᐅᔾᔪᑏᑦ ᑐᓵᑦᑎᐊᓚᐅᖅᖢᑎᒍᑦ 

ᑕᐃᒪᓐᓇᐃᑦᑑᖕᒪᑦ.  

 

ᐅᖃᖅᑎᑦᑎᔨ, ᑖᓐᓇ ᒪᓕᒐᒃᓴᖅ 40 

ᑭᒡᒐᖅᑐᐃᔨᐅᓂᐊᖅᑐᑦ ᓄᑕᖅᑲᓄᓪᓗ ᒪᒃᑯᒃᑐᓄᓪᓗ 

ᑖᒃᑯᓄᖓ ᒪᓕᒐᓕᐅᕐᕕᐅᑉ ᐃᓗᐊᓂ 

ᑐᓐᖓᕕᖃᕋᔭᕐᒪᑦ ᒐᕙᒪᒃᑯᓐᓂᐅᖏᑦᑐᖅ. ᑖᓐᓇ 

ᖃᓄᑎᒋ ᐊᒃᑐᐃᑎᒋᓂᐊᕐᒪᖔᑦ ᑕᒪᒃᑯᓄᖓ 

ᐃᓄᑐᐃᓐᓇᕐᓂᒃ ᓂᕈᐊᖅᑎᒋᓯᒪᔭᑦᑎᓐᓂᒃ 

ᑐᓴᕐᕕᒋᔭᕆᐊᖃᕋᑦᑎᒍᑦ ᑖᒃᑯᐊ ᓄᓇᓖᑦ ᓇᖕᒥᓂᖅ 

ᐊᒃᑐᖅᑕᐅᓂᖅᐹᖑᔪᑦ. ᑖᒃᑯᐊᓕ 

ᑐᓴᕐᕕᐅᕌᓂᒃᓯᒪᖕᒪᑕ ᐃᓄᓕᕆᔨᒃᑯᓪᓗ ᐸᓖᓯᒃᑯᓪᓗ 

ᐊᓯᖏᓪᓗ ᑕᒪᒃᑯᐊ ᑲᒪᔨᐅᕙᒃᑐᑦ ᑕᒪᒃᑯᓄᖓ ᑖᒃᑯᐊ 

ᑐᑭᓯᒋᐊᖅᑕᐅᓯᒪᓪᓗᑎᒃ. 

 

ᑭᓯᐊᓂ ᐃᓄᑐᐃᓐᓇᐃᑦ ᐱᕕᖃᖅᑎᑕᐅᓯᒪᔫᒐᓗᐊᑦ 

ᑭᓯᐊᓂ ᑕᒪᒃᑯᓄᖓ ᑐᒃᓯᕋᕐᕕᐅᒐᓗᐊᖅᖢᑎᒃ 

ᑎᑎᕋᖁᔭᐅᓪᓗᑎᒃ ᑕᐃᒪᓐᓇᐅᒃᑲᓗᐊᖅᑎᓪᓗᒍ 

ᑎᑎᖃᑎᒍᑦ ᑕᒪᒃᑯᐊ ᐃᓐᓇᐅᓂᖅᓴᐃᑦ ᐱᓗᐊᖅᑐᒥᒃ 

ᑎᑎᖃᓕᕆᓗᐊᖏᓐᓂᖅᓴᐅᓲᖑᖕᒪᑕ. 

ᐊᑲᐅᓂᖅᐹᖑᖕᒪᑦ ᑖᒃᑯᐊ ᓲᕐᓗ ᑕᐅᑐᒡᓗᑎᒍᑦ 

ᐅᓂᒃᑳᕐᕕᒋᓗᑎᒍᑦ ᐊᒻᒪᓗ ᖃᓄᖅ ᑖᓐᓇ 

ᐃᓱᒪᒋᔭᐅᖕᒪᖔᑦ ᑐᑭᓯᔭᕆᐊᖃᕋᑦᑕ ᑖᒃᑯᐊ 

ᓄᓇᕗᒻᒥᐅᑦ ᒐᕙᒪᒃᑎᐅᖕᒪᑕ ᓂᕈᐊᖅᑎᐅᒐᒥᒃ 

ᐅᕙᑦᑎᓐᓄᑦ. ᖁᔭᓐᓇᒦᒃ ᐅᖃᖅᑎᑦᑎᔨ. 

 

ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ ᑕᐹᕐᔪᒃ. 

ᐱᖁᔨᕗᖔᕈᒻᒧᑦ. ᓯᕗᓕᖅᑎ. 

 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ ᐅᖃᖅᑎᑦᑎᔨ, 

ᓇᖏᖅᓯᕗᖓ ᐅᖃᕈᒪᓪᓗᖓ ᑖᓐᓇ 

ᐱᒋᐊᖅᑎᑕᐅᔪᖅ ᐃᑲᔪᖅᓱᖏᖢᒍ 

ᑭᖑᕙᕆᐊᖅᑕᐅᓂᕆᓇᓱᒃᑕᖓ ᑖᔅᓱᒪ ᐱᖁᔭᒃᓴᐅᑉ 

40 ᑭᒡᒐᖅᑐᐃᔨᐅᒐᔭᖅᑐᑦ ᓄᑕᖅᑲᑦ ᒪᒃᑯᒃᑐᓄᓪᓗ. 

 

ᐅᖃᖅᑎᑦᑎᔨ, ᓱᕈᓯᑦ ᒪᒃᑯᒃᑐᓪᓗ 

ᖃᓄᐃᖏᑦᑎᐊᕐᓂᖓ ᓯᕗᓪᓕᐅᔾᔭᐅᔪᒪᓯᒪᖕᒪᑦ 

ᓄᓇᕗᑦ ᒐᕙᒪᒃᑯᖏᓐᓂᑦ ᐊᒻᒪ ᐅᖃᖅᑎᑦᑎᔨ, 

ᓄᓇᕗᒻᒥᐅᓂᒃ ᑐᓴᖅᓯᒪᐅᓕᕋᑦᑕ ᐊᒥᓱᓂᒃ  

ᐃᓚᐅᓪᓗᒋᑦ ᑕᕝᕙᖓᑦᑕᐅᖅ ᐃᒡᓗᒥᑦ ᑐᓴᖅᓯᒪᑦᑕ 

ᑕᒪᑐᒪ ᒥᒃᓵᓄᑦ ᑭᒡᒐᖅᑐᐃᓂᐅᓇᔭᖅᑑᑉ ᓱᕈᓯᕐᓄᑦ 

ᒪᒃᑯᒃᑐᓄᓪᓗ ᐅᖃᖅᓯᒪᓪᓗᑎᒃ ᓄᓇᕗᒻᒥᐅᓂᒃ 

ᑕᒪᓐᓇ ᐱᔭᐅᔭᕆᐊᖃᓪᓚᕆᒃᑐᒃ.  

 

(ᑐᓵᔨᒃᑯᑦ) ᑕᐃᒪ ᐅᖃᖅᑎ, 

ᖃᓄᐃᓕᐅᕈᑕᐅᒃᑲᓐᓂᕆᐊᖃᕐᓂᖏᑦ 

ᓴᐳᔾᔭᐅᓯᒪᓗᑎᒃ ᓱᕈᓰᑦ ᑕᒪᓐᓇ ᖁᐊᖅᓵᕐᓇᖏᒻᒪᑦ 

ᑕᒪᓐᓇ ᓄᓇᕗᒻᒥᐅᑦ ᐃᒪᓐᓇ 

ᓴᐳᔾᔭᐅᔾᔪᑎᖃᕈᒪᖕᒪᑕ. 

 

ᐅᖃᖅᑎ, ᓱᕈᓰᑦ ᐅᕕᒃᑲᐃᓪᓗ ᐃᒪᓐᓇ 

ᐱᔨᑦᑎᖅᑎᑕᐅᑦᑎᐊᕆᐊᖃᕐᒪᑕ 

ᑭᖑᕙᓗᐊᖅᓯᒪᖏᑦᑐᓂᒃ ᑕᕝᕙᖓᑦ ᒐᕙᒪᒃᑯᓐᓂᑦ 

ᐊᒻᒪᓗ ᐃᒻᒥᒃᑰᖅᑐᒥ ᓴᖅᑭᑎᑦᓯᓂᐊᖅᑐᖅ ᐊᒡᓚᕕᖕᒥ 

ᑖᒃᑯᐊ ᒐᕙᒪᒃᑯᑦ ᐱᓕᕆᐊᒃᓴᒥᖕᓂ 

ᐱᓕᕆᑦᑎᐊᕋᓗᐊᕐᒪᖔᑕ. 

 

ᑖᓐᓇ ᒪᓕᒐᒃᓴᖅ 40 ᐃᒪᓐᓇ ᐃᒻᒥᑰᖅᑐᓂᒃ 

ᐊᐅᓚᔾᔪᑎᖃᕐᓂᐊᕐᒪᑕ ᑕᒪᒃᑯᐊ ᐃᓱᒫᓗᑕᐅᔪᑦ 

ᓱᕈᓯᕐᓄᑦ ᐅᕕᒃᑲᓄᓪᓗ ᑲᒪᒋᔭᐅᑦᑎᐊᖃᑦᑕᖁᓪᓗᒋᑦ 

ᓄᓇᕗᑦ ᒐᕙᒪᖏᓐᓄᑦ. ᑕᒪᒃᑯᐊ ᐃᓱᒪᒋᔭᖏᑦ 

ᐅᕕᒃᑲᐃᑦ ᓱᕈᓯᓪᓗ ᒐᕙᒪᒃᑯᓐᓄᑦ ᐃᓱᒪᒋᔭᐅᒐᔭᕐᒪᑕ 

ᑎᒃᑯᐊᖅᑕᐅᓯᒪᔪᓄᑦ ᐊᒻᒪᓗ ᑕᐃᒃᑯᐊ 

ᐋᖅᑭᒃᓱᖅᑕᐅᓗᑎᒃ ᐱᔪᓐᓇᕐᓂᖃᕐᓂᐊᖅᑐᑦ ᑖᓐᓇ 

ᑭᒡᒐᖅᑐᐃᔨᐅᒐᔭᖅᑐᖅ ᐅᖃᐅᔾᔨᒋᐊᖅᑎᐅᒐᔭᕐᒥᔪᖅ 

ᐊᑐᓕᖁᔭᓕᐅᖃᑦᑕᕐᓗᓂᓗ ᒐᕙᒪᒃᑯᓐᓄᑦ ᑭᓱᐃᑦ 

ᒪᓕᒐᐃᑦ ᐱᐅᓯᕚᓪᓕᕆᐊᖃᕐᒪᖔᑕ. 

 

ᐊᒻᒪᓗ ᐊᑑᑎᖃᑦᑎᐊᖁᓪᓗᒋᑦ ᐅᖃᖅᑎ ᑖᒃᑯᐊ 

ᐊᑐᖅᓱᒋᑦ ᐱᓕᕆᐊᓂᑦ ᑭᒡᒐᖅᑐᖅᓱᒋᑦ  

ᒪᓕᒐᓕᐅᕐᕖᑦ ᑖᒃᑯᐊ ᓱᕈᓯᓕᕆᔩᑦ ᐃᒪᓐᓇ ᐃᓄᐃᑦ 

ᐅᒃᐱᕆᔭᖏᓐᓂ ᐃᓕᖅᑯᓯᖏᓐᓂᒃ 

ᐊᑐᖃᑦᑕᕆᐊᖃᕐᒥᖕᒪᑕ. 

 

ᑖᓐᓇ ᒪᓕᒐᒃᓴᖅ 40 ᐃᒪᐃᒻᒥᖕᒪᑦ ᐅᕕᒃᑲᕐᓄᑦ 

ᑭᒡᒐᖅᑐᐃᔨᐅᓂᐊᖅᑐᖅ ᑐᓴᐅᒪᑎᑦᑎᓯᓂᐊᕐᖓᑦ 

ᐊᒻᒪᓗ ᐃᓚᐅᑏᓐᓇᕐᓗᒋᑦ ᐊᔪᕐᓇᖏᓐᓂᓕᒫᖓᒍᑦ 

ᐊᖓᔪᖄᕆᔭᐅᔪᑦ ᑕᒪᒃᑯᐊ ᓱᕈᓰᑦ ᐅᕕᒃᑲᐃᓪᓗ 

ᐱᓕᕆᐊᖑᑎᓪᓗᒋᑦ. 

 

ᑖᓐᓇ ᒪᓕᒐᒃᓴᖅ ᐃᒪᓐᓇ 

ᐋᔩᖃᑎᒋᒍᑕᐅᑦᓯᐊᖅᓯᒪᓪᓗᓂ ᑕᖅᑲᒃᑯᓄᖓᓗ 

ᕿᒥᖅᑯᔭᐃᓯᒪᓪᓗᓂ ᐅᐱᒍᓯᑦᓯᐊᖅᐳᖓ ᒐᕙᒪᒃᑯ 

ᑖᒃᑯᐊ ᑐᓴᕋᓱᐊᖅᓯᒪᓂᖏᓐᓂ. ᓄᓇᕗᑦ ᒐᕙᒪᖏ 

ᐋᔩᖃᑎᖃᓚᐅᖅᑐᑦ ᓇᒻᒥᓂᖅ ᐊᒻᒪᓗ ᐅᖄᓚᐅᑎᒃᑯ 

ᑕᒪᒃᑯᐊ ᐃᓚᐅᓂᖃᖅᑐᐃ ᐱᖃᑎᒋᓪᓗᒋ. ᑕᐃᒃᑯᐊ 

ᒐᕙᒪᒃᑯ ᑐᑭᓯᒋᐊᖅᑎᑦᓯᕕᐊᓂ ᖃᕋᓴᐅᔭᒃᑯ 

ᑕᑯᒃᓴᐅᒻᒥᔪᑦ. 

 

ᑐᑭᓯᒋᐊᕈᑎᑦ ᓄᑕᐅᓚᐅᕐᒥᔪᑦ ᑕᑕᑎᕈᑎᓄᐊᑦ 

ᓴᒃᓯᐅᔾᔭᐅᓚᐅᖅᑐᓄᑦ ᓄᓇᕗᒥᐅᓕᒫᓄᑦ 

ᕿᒥᕐᕈᔭᐅᑎᓪᓗᒍ ᓱᕈᓯᕐᓄᑦ ᖃᑕᓐᖑᑎᒌᓄᓪᓗ 

ᐱᔨᑦᑎᕋᐅᑎᓂᑦ ᒪᓕᒐᒃᓴᖅ. ᐅᖄᓚᐅᑎᒃᑯᓪᓗ 

ᐊᑭᖃᖏᑦᑐᒥ ᐋᖅᑭᑎᔅᓯᒪᔪᖃᓚᐅᕐᒥᔪ ᑐᓴᕈᒪᓪᓗᑕ 

ᑖᒃᑯᐊ ᐱᖓᓱᓂ ᐅᖃᐅᓯᕗᑦ ᐊᑐᖅᑐᒋᑦ. 

ᑐᓂᔭᐅᓯᒪᖕᒥᔪᒍ ᑎᑎᕋᖅᓯᒪᔪᓄ ᖃᕋᓴᐅᔭᒃᑯᓪᓗ. 

 

ᑕᐃᒪ ᓄᓇᕗᓕᒫᒃᑯ ᑖᒃᑯᐊ ᕖᕝᕗᐊᕆᒻᒥ 2011 

ᑲᑎᒪᓚᐅᕐᖓᑕ ᐅᖃᐅᓯᖃᖅᑐᑎ ᑖᒃᑯᓂᖓ 

ᐊᑐᓕᖁᔭᐅᔪᒥ 7. ᐋᕿᒃᓯᒍᑕᐅᓂᐊᖅᑐᒥ 

ᐊᓪᓚᕕᖕᒥᒃ ᓱᕈᓯᕐᓄ, ᐅᕕᒃᑲᓄᓪᓗ 

ᑭᒡᒐᒃᑐᐃᔨᐅᑎᒃᓴᓂ. ᑕᒪᒃᑯᐊ ᐃᓄᐃᑦ 

ᑲᑐᔾᔨᖃᑎᒌᖏ, ᑕᖅᑲᒃᑯᐊ ᓄᓇᕗᑦ ᑐᓐᖓᕕᒃᑯ 

ᑎᒥᖓᑦ, ᐃᓄᓗᕆᔨᒃᑯ, ᓄᓇᓕᖕᓂ ᓯᕗᑲᑕᖅᑏ 

ᒐᕙᒪᒃᑯ ᐃᖅᑲᓇᐃᔭᖅᑎᖏ ᐊᒻᒪᓗ ᑖᒃᑯᐊ 

ᐃᓚᐅᓂᖃᖅᑐᑦ ᓄᓇᕗᓕᒫᒥ ᐃᓚᐅᓚᐅᖅᑐᑦ. 



ᓇᒡᒐᔾᔭᐅ, ᒫᑦᓯ 4, 2013 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

3586 

ᑕᒪᓐᓇ ᐋᔪᐃᖃᑎᖃᕐᓂᖅ ᐋᔪᐃᖃᑎᖃᓚᐅᕐᒥᔪ 

ᑕᐃᒃᑯᓄᖓ ᓄᓇᕗᑦ ᓯᕗᓄᑲᕗᑦ ᐃᓕᓐᓂᐊᖅᑎᓂᒃ, 

ᐊᒻᒪᓗ ᑕᐃᒃᑯᓂᖓ ᐃᓱᒪᖅᓱᓇᖏᑦᑐᒃᑯᕕᒻᒥᑦᑐᑦ 

ᐊᒻᒪᓗ ᐊᕕᑦᑐᖅᓯᒪᔪᓂ ᐃᓄᐃᑦ ᑲᑐᔾᔨᖃᑎᒌᓂᒃ 

ᐊᒻᒪᓗ ᑖᒃᑯᐊ ᖁᑦᑎᓐᓂᓕᒃ 10-ᓂᒃ 

ᐃᓕᓐᓂᐊᖅᑎᓄ ᐅᖃᐅᓯᐅᓚᐅᕐᓂᔪ. 

 

ᐅᖃᖅᑏ, ᒪᓕᒐᒃᓴ 40 ᐱᓕᕆᐊᕆᓂᐊᕐᓗᒋ 

ᓴᖅᑭᑦᑎᓚᐅᕐᒥᔪᒍᑦ ᐅᖃᐅᔾᔩᒋᐊᖅᑎᐅᓂᐊᖅᑐᒥᒃ 

ᓱᕈᓯᕐᓄᑦ ᐃᓅᓱᒃᑐᓄᓪᓗ ᑲᑎᒪᔨᕋᓛᓂᑦ 

ᐱᓇᓱᐊᕈᓰᒃ ᒪᕐᕈᑕᒫᑦ ᑲᑎᖃᑦᑕᕐᓗᑎᒃ ᒪᐃ 2011-

ᒥᓂᒃ. ᐅᑯᓂᖓ ᑭᒡᒐᖅᑐᐃᔨᖃᖅᑐᓯ ᐅᕕᒃᑲᕐᒥ 

ᒪᕐᕉᓪᓗᑎ ᓄᓇᕗ ᑐᓐᖓᕕᒃᑯᓐᓃᖔᖅᑑ, 

ᐃᓕᓐᓂᐊᖅᑐᓕᕆᔨᒃᑯᓐᓂ ᒪᓕᒐᓕᕆᔨᒃᑯᓐᓂ, 

ᐋᓐᓂᐊᖃᓐᓇᓕᕆᔨᒃᑯᓐᓂ, ᐃᓄᓕᕆᔨᒃᑯᓐᓂᓪᓗ 

ᐃᓕᖅᑯᓯᓕᕆᔨᒃᑯᓐᓂᓪᓗ, ᐱᖅᑯᓯᓕᕆᔨᒃᑯᓐᓂ, 

ᒪᓕᒐᓕᕆᔨᒧ ᑲᑎᒪᔩ, ᐃᒡᓗᓕᕆᔨᕐᔪᐊᒃᑯ ᐊᒻᒪᓗ 

ᒐᕙᒪᐅᖃᑎᒋᓕᕆᔨᒃᑯᓐᓂ. ᑖᒃᑯᐊ ᐱᓕᕆᐊᓂ ᑲᒪᔩ. 

 

ᐅᖃᖅᑏ ᑖᒃᑯᐊ ᐋᔩᖃᑎᖃᖅᑎᓪᓗᒋ ᐊᒥᓱᓂ 

ᐃᑲᔪᖅᓱᖅᑕᐅᓚᐅᖅᑐᒍ. 

 

ᐅᖃᖅᑏ ᑕᐃᒪᐃᒻᒪᑦ ᐅᖃᐅᓯᕆᔪᒪᒐᒃᑯ 

ᐃᑲᔪᖅᓱᓚᐅᖅᑕᕗ, ᓄᓇᕗ ᑐᓐᖓᕕᒃᑯᓐᓂ ᐃᒪᓐᓇ 

ᓴᖅᑭᕋᑖᖅᑕᕋ ᑕᐃᒪ ᑕᒡᕙᓂ ᔫᓂ 1-ᖑᑎᓪᓗᒍ 

2012 ᑲᑎ ᑕᐅᑐᓐᖏ ᐊᖓᔪᖅᑳᖓ ᓄᓇᕗ 

ᑐᓐᖓᕕᒃᑯ ᑭᒡᒐᑐᖅᓱᒋ ᑎᑎᕋᓚᐅᖓ, "ᑖᓐᓇ 

ᒪᓕᒐᖅ ᐱᑕᖃᕈᑕᐅᓂᐊᕐᒪ ᐱᑕᖃᕆᐊᖃᒻᒪᕆᑦᑐᒥ 

ᐃᒪᓐᓇ ᐅᕕᒃᑲᕐᓄ, ᓱᕈᓯᕐᓄᓪᓗ ᑕᒪᓐᓇ 

ᐱᕕᒃᓴᑦᑎᐊᖑᓂᐊᖅᑐ ᑕᒪᒃᑯᐊ ᓱᕈᓯᑦᑕ 

ᐱᔪᓐᓇᐅᑏᓐᓂ ᓴᐳᕝᕕᔭᐅᑦᓯᐊᖁᓪᓗᒋ." ᐅᖃᖅᑏ, 

ᑖᓐᓇ ᐊᖓᔪᖅᑳᖅ ᑕᐅᑐᓐᖏ ᓱᓕ ᐅᖃᖃᑦᑕᖅᑐᖅ 

"ᑖᓐᓇ ᒪᓕᒐᒃᓴᖅ ᐃᑲᔪᖅᑎᒌᒍᑕᐅᓯᒪᖕᒪ 

ᓱᓕᓪᓚᕆᑦᑐᒥᒃ." 

ᐅᖃᖅᑏ ᐊᑐᓚᐅᕐᒥᒐᑦᑎᒍ ᐋᔪᐃᖃᑎᒌᓐᓂ 

ᐃᓚᐅᑎᑦᓱᒋ ᑕᒪᒃᑯᐊ ᐅᕕᒃᑲᐃ ᐊᒻᒪᓗ 

ᓯᕗᒧᐊᑦᓯᐊᓚᐅᖅᓱᑎ ᑖᒃᑯᐊ ᓵᓚᒃᓴᑎᑦᑎᒐᓱᐊᕈᑏ 

154 ᑖᒃᑯᐊ ᑐᓂᔭᐅᓚᐅᖅᑐᑦ ᓲᕐᓗ ᐃᒪᓐᓇ 

ᐊᑐᕈᓐᓇᕐᓂ ᐃᓕᖅᑯᓯᕆᔭᐅᔪᓂ ᐅᖃᐅᓯᖏᓐᓂᓪᓗ 

ᐱᖑᐊᕆᐊᖃᕐᓂᖅ ᓂᕿᖃᕆᐊᖃᕐᓂᖅ, 

ᐃᓕᓐᓂᐊᕈᓐᓇᕆᐊᖃᕐᓂᖅ, ᓴᓗᒪᔪᒥ 

ᐊᕙᑎᖃᕆᐊᖃᕐᓂᖅ, ᐊᒻᒪᓗ 

ᓇᒡᓕᒋᔭᐅᕆᐊᖃᕐᓂᖅ. ᑖᒃᑯᐊ 

ᑲᔪᒥᔅᓴᐅᑎᒋᓚᐅᖅᑕᕗ ᐃᒪᓐᓇ 

ᐊᒃᓱᕉᑎᒋᓂᖅᓴᐅᒍᒪᓪᓗᒋ ᓱᕈᓯᕗᑦ.  

 

ᐱᓕᕆᕕᕗᑦ ᐱᓕᕆᖃᑎᖃᑦᓯᐊᕐᒥᔪ ᑖᒃᑯᓂᖓ 

ᒪᓕᒐᓕᕆᓂᕐᒧ ᑲᑎᒪᔨᕋᓛᓂ ᑖᓐᓇ 

ᓴᖅᑭᑕᐅᓯᒪᑎᓪᓗᒍ ᔫᓂ 6-ᖑᑎᓪᓗᒍ 2012. 

ᐅᖃᖅᑏ ᑐᓐᖓᓱᒃᑎᓯᒪᔭᕗ ᑕᒪᒃᑯᐊ ᑖᑦᓱᒧᖓ 

ᐅᖃᐅᓯᖃᖅᑐᑦ ᑖᒃᑯᐊ ᑐᑭᓯᒋᕈᑎᒃᓴᐃᓪᓗ 

ᑐᓂᖃᑦᑕᖅᓱᒋ ᑕᐃᒪ ᑲᑎᒪᔨᕋᓛᖓᓄ ᐅᖃᖅᑎ 

ᓯᕗᕌᓃᓯᒪᒋᕗᒍ ᑲᑎᒪᔨᕋᓛ ᒪᕐᕈᐊᑎᖅᓱᑕ 

ᕿᒥᕐᕈᓪᓗᒋ ᑖᒃᑯᐊ ᐱᖁᔭᒃᓴᐃᑦ.  

 

ᐅᖃᖅᑏ, ᑖᒃᑯᐊ ᑲᑎᒪᔨᕋᓛᖑᔪᐃᑦ ᑐᒃᓯᕋᒃᑲᓂᕐᒪᑕ 

120-ᓂᒃ ᐅᓪᓗᓂ ᕿᒥᕐᕈᒃᑲᓐᓂᕆᒪᔭᒥᓂᒃ, ᐅᖃᖅᑏ 

ᑕᒪᓐᓇ ᑐᓐᖓᓱᑦᑎᒃᐸᕗ. ᑕᐃᒪ ᐃᓚᖓ ᑐᓴᖅᓯᒪᔭᕋ 

ᑖᓐᓇ ᐱᖁᔨᕈᒫᕈᑎᐅ 120-ᓂᒃ ᐅᖓᕝᕙᕆᐊᖁᔨᓄ 

ᐋᔩᖃᑎᖃᕈᒪᓂᖏ ᐃᓄᖕᓂ.     

 

ᐅᖃᖅᑏ, ᑖᒃᑯᐊ ᑲᑎᒪᔨᕋᓛᑦ ᐱᕕᒃᓴᖃᑦᑎᐊᖅᓯᒪᔪᑦ 

ᑕᒪᑐᒥᖓ ᐃᓄᓐᓂᒃ ᐋᔩᖃᑎᖃᕈᓐᓇᖅᓯᓯᒪᓪᓗᑎᑦ. 

ᑖᓐᓇ ᒪᓕᒐᓕᐅᕐᕕᒃ ᑐᓂᓯᖃᑦᑕᖁᔨᓚᐅᕐᒪᑦ ᔫᓐ-

ᖑᓚᐅᖅᑐᒥ ᖃᕋᓴᐅᔭᒃᑯᑦ. ᑐᑭᓯᐅᒪᔪᖓ ᐅᓪᓗᒥᒧᑦ 

ᑖᒃᑯᐊ ᑲᑎᒪᔨᕋᓛᑦ ᑐᓂᔭᐅᓯᒪᓐᖏᒻᒪᑕ ᑎᑎᖅᑲᓂᒃ. 

ᐃᒻᒪᖃ, ᐅᖃᖅᑏ, ᑕᒪᓐᓇ 

ᐋᔩᖃᑎᒌᒍᑕᐅᑦᑎᐊᓚᐅᕐᓂᖓᓄᑦ ᑕᐃᒫᒃ ᒪᓕᒐᒃᓴᖅ 

40 ᑖᒃᑯᐊ ᓂᓪᓕᐊᒍᒪᔭᒥᓂᒃ ᓂᓪᓕᖅᓯᒪᔪᑦ 

ᐃᓚᓕᐅᔾᔭᐅᓯᒪᓪᓗᑎᓪᓗ ᐃᓱᒫᓘᑎᖏᑦ.  

 

ᐅᖃᖅᑏ, ᐃᒪᓐᓇ ᐋᔩᖃᑎᖃᒃᑲᓐᓂᕋᓱᒃᑲᓗᐊᖅᑲᑕ 

ᐊᑑᑎᖃᓗᐊᔾᔮᕙᓪᓚᐃᖏᑦᑐᖅ ᐅᐱᕐᖔᕐᓗ ᐊᐅᔭᒃᑯᑦ 

ᓈᒻᒪᒐᔭᓐᖏᒻᒪᑦ ᐃᒪᓐᓇ ᐋᔩᖃᑎᖃᕐᓗᓂ 

ᓄᓇᕗᒻᒥᐅᑦ ᐊᐅᓪᓛᖅᓯᒪᑎᓪᓗᒋᑦ ᓄᓇᓂ 

ᑲᔾᔮᕆᐊᖅᓯᒪᔪᑦ.  

 

ᐅᖃᖅᑏ, ᑖᓐᓇ ᐱᖁᔨᕗᖔᕈᑦ 120-ᓂᑦ 

ᑭᖑᕙᕆᐊᒃᑲᓂᕐᓂᐊᖅᐸᑦ ᑕᐃᒃᑯᐊ 

ᑭᒡᒐᖅᑐᐃᔨᐅᒐᔭᖅᑐᑦ ᓱᕈᓯᕐᓄᑦ ᐅᕕᒃᑲᕐᓄᕐᓗ 

ᑲᒪᒋᔭᐅᓐᖏᑐᐃᓐᓇᕆᐊᖃᕐᒪᑦ ᑖᓐᓇ ᐅᑭᐊᔅᓵᖅ 

ᑭᓯᐊᓂ ᑲᑎᒪᓕᖅᐸᑕ.  

 

ᐅᖃᖅᑏ, ᐃᓱᓕᔾᔪᑎᒋᒍᒪᕙᕋ ᐅᖃᐅᓯᕋ ᐅᖃᕐᓗᖓ 

ᐅᖃᐅᓯᑦᓯᐊᕙᓐᓂᒃ ᑕᕝᕙᓂ ᐅᖃᐅᑕᐅᓚᐅᖅᑐ ᒪᐃ 

31-ᒥ ᐊᕐᕌᓂ ᓇᑦᑎᓕᒻᒥ ᒪᓕᒐᓕᐅᖅᑎᒧᑦ ᔩᓂ 

ᐅᒡᔪᒃ ᐅᖃᓚᐅᕐᒪᑦ, "ᐅᑉᐱᕈᓱᑦᑎᐊᕋᒪ 

ᑲᑉᐱᐊᓱᒋᐊᖃᖅᑰᖏᓐᓇᑦᑕ ᑕᒪᒃᑯᓂᖓ 

ᐆᒃᑐᖅᑕᐅᔪᓂᒃ ᑕᕝᕙ ᐱᕕᔅᓴᑦᓯᐊᕙᐅᒻᒪᑦ 

ᐃᓅᖃᑎᒌᓪᓗᑕ ᐊᖏᓂᖅᓴᓂᒃ ᑲᒪᒋᐊᖃᕐᓂᕗᑦ 

ᑖᒃᑯᐊ ᖃᓄᐃᓐᖏᑦᑎᐊᖁᓪᓗᒋᑦ ᓱᕈᓯᕗᑦ ᐊᒻᒪᓗ 

ᐅᕕᒃᑲᖁᑎᕗᑦ ᐃᒫᒃ, ᐊᒃᓵᕋᓱᐊᓐᖏᓪᓗᒋᑦ 

ᐊᖓᔪᖅᑳᕆᔭᐅᔪᑦ ᑲᒪᒋᔭᖏ," 

 

ᐊᒻᒪᓗ ᐅᖃᒃᑲᓐᓂᓚᐅᕐᒥᔪᖅ ᑖᓐᓇ ᓇᑦᑎᓕᒻᒧᑦ 

ᑭᒡᒐᖅᑐᐃᔨ, “ᐅᖃᖅᑏ, ᑖᒃᑯᐊ 

ᐊᒃᓱᕉᑎᔅᓴᖃᕐᓂᐊᖅᑐᑦ ᑖᓐᓇ ᑭᒡᒐᖅᑐᐃᓂᐊᖅᑐᖅ 

ᑖᒃᑯᐊ ᒐᕙᒪᒃᑯᑦ ᒪᓕᑦᓯᐊᕋᓗᐊᕐᒪᖔᑕ 

ᐱᓕᕆᐊᔅᓴᕆᑎᑕᐅᔪᓂᒃ ᐱᔨᑦᓯᕆᐊᑕᐅᒋᐊᖃᖅᑐᓂᒃ 

ᓱᕈᓯᕐᓄᑦ ᐅᕕᒃᑲᓄᕐᓗ”. ᑖᓐᓇ 

ᐅᓂᒃᑳᖃᑦᑕᕆᐊᖃᕐᓂᐊᕐᒪᑦ ᐅᕙᑦᑎᓐᓄᑦ  

ᓂᕈᐊᖅᑕᐅᓯᒪᔪᓄᑦ 

ᖃᓄᐃᓕᐅᕈᑕᐅᒋᐊᖃᖅᑎᓪᓗᒋᑦ." 

 

ᐅᖃᖅᑏ, ᑖᓐᓇ ᒪᓕᒐᒃᓴᖅ 40 ᑲᔪᓯᒋᐊᖃᖅᑕᕗᑦ 

ᐃᒪᓐᓇ ᒪᓕᒐᕈᖅᐸᓪᓕᐊᑎᓪᓗᒍ. ᐅᖃᖅᑏ, ᑖᒃᑯᐊ 

ᒪᓕᒐᓕᐅᖅᑎᓕᒫᑦ ᑎᓕᐅᖅᐸᒃᑲ 

ᐃᓱᒪᔅᓴᖅᓯᐅᑦᑎᐊᑦᑎᐊᖁᓪᓗᒋᑦ ᑖᔅᓱᒥᖓ 

ᐱᖁᔨᕗᖔᕈᒻᒥ ᒫᓐᓇ 

ᖃᓄᐃᓕᐅᕈᑎᒋᒋᐊᖃᓕᕋᑦᑎᒍ. ᖁᔭᓐᓇᒦᒃ 

ᐅᖃᖅᑎ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᓯᕗᓕᖅᑎ. 

ᐱᖁᔨᕗᖔᕈᒻᒧᑦ. ᒥᔅᑕ ᐲᑕᓴᓐ.  

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᓇᑭᒃᑭᐊᖅ ᐱᒋᐊᕈᒪ ᓈᒻᒪᒐᔭᖅᐳᖅ. 

 

ᑖᓐᓇ ᐱᒋᐊᖅᑎᑕᐅᓚᐅᖅᓯᒪᔪᖅ 2000-ᒥ 13-14 

ᐊᕐᕌᒎᓕᖅᑐᑦ ᐅᑉᐱᕆᒍᓐᓇᕈᕕᐅᒃ. ᐅᖃᖅᑏ, ᑖᒃᑯᐊ 

ᕿᑎᕐᒥᐅᑦ ᓴᖅᑭᑎᑦᑎᖄᓚᐅᖅᓯᒪᒻᒪᑕ 

ᒪᐃᔭᓕᒫᓅᓕᓚᐅᖅᓯᒪᔭᕗᑦ ᑲᑎᒪᑎᓪᓗᒋᑦ 

ᐃᖃᓗᒃᑑᑦᓯᐊᓂ ᒪᐃᔭᖑᔪᑦ ᑕᒪᒃᑯᐊ 

ᐃᑲᔪᖅᓱᐃᓪᓗᑎᓪᓗ ᑕᐃᒃᑯᐊ ᓄᓇᓖᑦ 

ᑲᑐᔾᔨᖃᑎᒌᖏᑦ ᑲᑎᒪᓂᖃᖅᑎᓪᓗᒋᑦ. ᑖᓐᓇ 

ᐃᑲᔪᖅᓱᓚᐅᖅᑕᕗᑦ ᓱᕈᓯᕐᓄᑦ ᓯᕐᓈᖅᑎᐅᒐᔭᖅᑐᒥᒃ 

ᑕᐃᓚᐅᕋᑦᑎᒍ ᑕᐃᒪᓐᓇ. ᑭᓯᐊᓂ ᑲᑎᒪᔾᔪᑎᔅᓴᓂ 

ᑲᑕᑐᐃᓐᓇᓚᐅᖏᒻᒪᑦ. ᐃᓱᒪᒋᔭᐅᔪᓐᓃᖅᓱᓂ 

ᒐᕙᒪᐅᓚᐅᖅᑐᓄᑦ. 

 

ᓂᕈᐊᖅᑕᐅᓯᒪᓕᕋᒪ ᑖᓐᓇ 

ᓴᖅᑭᑎᒃᑲᓐᓂᓚᐅᖅᓯᒪᒻᒥᔭᕋ ᑐᒡᓕᐊᓂ 

ᒪᓕᒐᓕᐅᖅᑎᓄᑦ ᒥᓂᔅᑕᐃᓪᓗ ᐊᐱᖅᓱᖃᑦᑕᖅᓱᒋᑦ. 

ᑭᓯᐊᓂ ᓯᕗᒧᐊᒃᐸᓪᓕᐊᓚᐅᓐᖏᒻᒪᑦ. ᑕᐃᒪ 

ᒥᓂᔅᑕᕈᕋᒪ ᑕᐃᒫᒃ ᒥᓂᔅᑕᐃᑦ 

ᑲᑎᒪᔭᖅᑐᖅᓯᒪᑎᓪᓗᒋᑦ ᐃᒻᒥᑰᖅᑐᑎᑦ ᑕᒪᒃᑯᐊ  

ᐱᒻᒪᕆᐅᓱᒋᔭᐅᒻᒪᑕᓕ ᐅᕙᒍᑦ ᐃᓚᐃᑎᒍᑦ 

ᐊᔅᓱᕉᑎᒋᒐᑦᑎᒍ.  

 

ᑕᐃᒃᑯᐊ ᒪᐃᔭᐃᑦ ᓄᓇᕗᓕᒫᒥ ᑕᐃᒪ 

ᑲᑎᒪᕐᔪᐊᖅᑎᓪᓗᒋᑦ ᐊᕐᕌᒎᒃ ᒪᕐᕉᓕᖅᑑᑦ ᓱᓕ ᑖᓐᓇ 

ᓱᓕ ᓴᖅᑭᑎᑕᐅᒃᑲᓐᓂᓚᐅᖅᑐᖅ ᐱᖁᔨᕗᖔᕈᑎᒃᑯᑦ 

ᐃᑲᔪᖅᓱᖅᑕᐅᓪᓗᓂ ᑖᓐᓇ ᑖᒃᑯᐊ ᓱᕈᓯᕐᓄᑦ 

ᐅᕕᒃᑲᓄᓪᓗ ᑭᒡᒐᖅᑐᐃᔨᐅᒐᔭᖅᑐᑦ. ᐄ, 

ᖃᐅᔨᒪᓚᐅᖅᑐᑦ ᑕᐃᒪᓐᓇ 

ᖃᓄᐃᓕᐅᕈᑕᐅᒋᐊᖅᓯᒪᓂᖓᓂᑦ ᑕᕝᕙ 2009-ᒥ 

ᓄᓇᕗᑦ ᑐᓐᖓᕕᒃᑯᑦ ᐃᑲᔪᖅᓱᐃᓯᒪᓐᓇᖅᑐᑦ ᐊᒻᒪᓗ 

ᑖᓐᓇ ᓯᕗᓕᖅᑎᕗ ᐅᖃᕆᐊᒃᑲᓐᓂᑲᐃᓐᓇᕐᖓᑦ 

ᐃᑲᔪᔅᓱᕐᓂᖏᓐᓂᑦ. 

 

ᑕᐃᒪ 10-13 ᐅᑭᐅᓂᑦ ᑕᐃᒫᒃ ᑭᖑᕙᓕᕋᑦᑕᓕ 

ᑲᓇᑕᐅᑉ ᓄᓇᓕᖏᑦᑕ ᓴᓂᖏᓐᓂᒃ, ᑕᒪᑐᒥᖓ 

ᓱᕈᓯᕐᓂᒃ ᑭᒡᒐᑐᐃᓂᒃᑯᑦ. ᑕᐃᒪ 7-

ᑐᐃᓐᓇᐅᕙᓪᓕᐃᓚᐅᑦᑐᖅ ᑲᓇᑕᐅᑉ 

ᐊᕕᑦᑐᖅᓯᒪᓂᖏᑦ ᑖᒃᑯᐊ ᓱᕈᓯᓕᕆᕕᖃᓚᐅᖅᑐᑦ, 

ᐱᖃᐅᓕᖅᑐᑦ ᓄᓇᓖᑦ ᑲᓇᑕᐅᑦ ᐊᕕᑦᑐᖅᓯᓂᖏᑦ. 

ᑕᒪᓐᓇᓗ ᓯᕗᒧᐊᑦᑎᐊᖅᓯᒪᓪᓗᓂ. 

 

ᓱᕈᓯᓕᕆᔩᑦ ᑲᓇᑕᒥ ᐱᓕᕆᑎᑕᐅᓕᓚᐅᖅᓯᒪᔪᑦ 

ᐋᓐᓂᐊᖅᑕᐃᓕᒪᔪᓕᕆᔨᒃᑯᓐᓄᑦ. 

ᐃᓇᖏᓚᐅᖅᓯᒪᔭᕋ ᓯᕗᓕᐅᕆᓪᓗᓂ ᑕᐃᒃᑯᐊ 

ᑲᓇᑕᒥ ᓱᕈᓯᓕᕆᔩᑦ ᓄᓇᓕᓐᓂ 

ᐳᓚᕋᖅᑎᓕᓚᐅᖅᓯᒪᔭᖓᖏᑦ ᑕᒪᑐᒧᖓ ᓱᕈᓯᕐᓄᑦ 

ᐃᓚᒌᓄᓪᓗ ᐱᔨᑦᑎᕋᐅᑎᓄᑦ ᒪᓕᒐᕐᒥᒃ ᓄᓇᓕᓐᓄᑦ, 

ᐱᖃᑕᐅᓪᓗᓂ ᓱᕈᓯᕐᓄᑦ ᐃᓅᓱᒃᑐᓄᓪᓗ 

ᑭᒡᒐᖅᑐᐃᒐᔭᖅᑐᖅ ᓴᖅᑭᑕᐅᒐᔭᖅᑐᖅ.  

 

ᐃᖃᓗᑦᑑᑦᑎᐊᒥᒃ ᑲᑎᒪᓂᖃᖅᑎᓪᓗᒋᑦ 

ᑕᐃᑲᓃᖃᑕᐅᓚᐅᖅᓯᒪᔪᖓ. 

50 ᐅᖓᑖᓃᓚᐅᖅᓱᑎᒃ ᑖᒃᑯᐊ ᐃᓄᐃᑦ 

ᑲᑎᒪᔭᖅᑐᓯᒪᔪᑦ ᑕᐃᒪ ᐅᖃᖅᑐᐃᓐᓇᐅᓚᐅᕐᒪᑕ 

ᑖᒃᑯᓂᖓ ᐱᖁᔭᖅᑕᖃᕆᐊᖃᕐᓂᖓᓂ ᓱᕈᓯᕐᓄᑦ, 

ᐃᒪᓐᓇᐃ ᐃᑲᔫᑎᒐᔭᐅᖅᑐᓂ ᓱᕈᓯᕐᓄᑦ ᐊᒻᒪᓗ 

ᖃᑕᕐᖑᑎᒌᓄᑦ ᓂᓪᓕᕈᓐᓇᕕᖃᖁᓪᓗᒋᑦ. 

 

ᑖᒃᑯᐊ ᓱᕈᓯᓕᕆᔩᑦ ᑲᓇᑕᒥ ᑕᐃᒪ 1,000 ᐅᖓᑖᓃ 

ᓄᓇᕗᒻᒥᐅᑦ ᓂᓪᓕᕈᓐᓇᖅᓯᓚᐅᖅᑐᑦ ᓄᓇᓕᓐᓂ 

ᑲᑎᒪᑎᑕᐅᓂᒃᑯᑦ ᖃᕆᓴᐅᔭᒃᑯᓪᓘᓐᓃᑦ 

ᓴᖅᑭᑎᑕᐅᓂᒃᑯᑦ. ᐃᓄᒋᐊᕐᓂᖃᖅᑎᓪᓗᑕ 33,000 

– 34,000 ᑕᒪᓐᓇ ᐱᒻᒪᕆᐊᓗᒃ. 

 

ᐊᕐᕌᓂᒃᑕᐅᖅ ᐊᐅᔭᒃᑯᑦ ᔫᓂᒥᓗᑭᐊᖅ, ᑲᑎᒪᔨᕋᓛᑦ 

ᖃᕋᓴᐅᔭᒃᑰᓕᓚᐅᕐᒥᖕᒪᑦ ᐱᕕᒃᓴᖃᖅᑎᑦᑎᒋᑦ 

ᓄᓇᕗᒥᐅᑦ. ᑐᓴᐅᒪᑎᑕᐅᑦᑎᐊᓚᐅᖅᑐᖅ. 

ᓄᓇᓕᖁᑎᒃᑲᑦᑕᐅᖅ ᑐᓴᐅᒪᓚᐅᕐᒥᔪᐃᑦ, ᑭᓯᐊᓂ 

ᐃᓱᒫᓘᑎᖃᓗᐊᓚᐅᓐᖏᑦᑐᑦ ᐃᑲᔪᖅᑐᕐᒪᑕ. 

ᑕᐃᒪᓐᓇᐃᓐᓂᖓᓄᑦ ᑎᑎᕋᕆᐊᕋᓱᒋᓚᐅᓐᖏᑦᑐᑦ  

ᐃᑲᔪᖅᑐᕈᑎᒥᒃ. ᐃᓱᒪᓚᐅᖅᐳᓪᓕ ᒪᓕᒐᓕᐅᕐᕕᒻᒥ 

ᑲᔪᓯᑎᑕᐅᓂᐊᕆᐊᖓᓂᒃ. 

 

ᓄᓇᕗᒻᒥ ᐃᓱᒫᓗᒃᑐᖃᖅᑐᒃᓴᐅᔫᒐᓗᐊᖅ 

ᓇᓗᓇᓐᖏᑦᑐᖅ. ᐃᓱᒫᓗᒋᓗᐊᕆᐊᖃᖅᑰᓐᖏᑕᕗᑦ 

ᓱᕈᓯᕐᓄᑦ ᐃᓅᓱᒃᑐᓄᓪᓗ ᑭᒡᒐᖅᑐᐃᔨᑕᖃᖅᐸᑦ. 

ᑖᓐᓇᓕ ᐃᓛᒃᑰᖓᒐᔭᕐᒪᑦ ᑭᒡᒐᖅᑐᐃᖃᑦᑕᕋᔭᖅᑐᓂ 

ᓱᕈᓯᕐᓂᑦ ᐃᓅᓱᒃᑐᓂᓪᓗ. ᓱᕈᓰᑦ ᐃᓅᓱᒃᑐᐃᓪᓗ 

ᓂᐱᖃᖅᑎᑕᐅᓕᕋᔭᖅᐳᑦ ᐱᓕᕆᓂᖃᕈᒪᒍᑎᒃ 

ᒐᕙᒪᒃᑯᓐᓂᑦ ᑖᒃᑯᓂᖓ ᐃᓛᒃ ᓇᓪᓕᐊᓐᓂᑐᐃᓐᓇᖅ 

ᒐᕙᒪᐅᔪᓂᑦ ᒪᓕᒐᓕᐅᕐᕕᐅᔪᓂᑦ ᓄᓇᕗᒻᒥ 

ᑲᓇᑕᒥᓘᓐᓃᑦ. ᐃᒪᐃᓕᐅᕈᑕᐅᔾᔮᖏᑦᑐᖅ 

ᑭᒡᒐᖅᑐᐃᔨ ᑎᒍᓯᒋᐊᖅᑐᖃᑦᑕᕐᓗᓂ ᓱᕈᓯᕐᓂᑦ. 

ᓇᓗᓇᐃᕆᒋᐊᑐᐃᓐᓇᕋᔭᖅᑐᖅ ᒐᕙᒪᒃᑯᑦ 

ᐱᓕᕆᐊᒃᓴᖏᓐᓂᑦ. 

ᐅᖃᖅᑎ, ᒪᐃᔭᐅᑎᓪᓗᖓ ᐃᖃᓗᑦᑑᑦᑎᐊᒥ 

ᐱᔭᕐᓂᖏᑦᑐᓂᓪᓗ ᐋᖅᑮᒋᐊᖃᓕᕋᐃᒐᒪ, 

ᐃᓛᓐᓂᒃᑯᑦ ᑲᑎᑉᐸᓚᐅᖅᐸᒃᑲ ᐃᓐᓇᕆᔭᐅᔪᑦ 

ᐃᖃᓗᑦᑑᑦᑎᐊᒥ ᐅᖃᖃᑎᒋᓪᓗᒋᓪᓗ. ᐃᖅᑲᐅᒪᔭᕋ 

ᕗᕋᐃᓐᒃ ᐊᓇᓗᒃ ᐅᖃᑦᑎᐊᖃᑦᑕᓚᐅᖅᑐᖅ 

ᐅᕙᓐᓄᑦ. ᒪᐅᔭᐅᓂᕐᒧᑦ 

ᓂᕈᐅᖅᑕᐅᓯᒪᒐᓗᐊᖅᑎᓪᓗᖓ ᕗᕋᐃᓐᒃ 

ᐃᓕᓴᕆᔭᐅᓯᒪᑦᑎᐊᓚᐅᖅᑐᖅ 

ᓯᕗᓕᖅᑎᐅᖃᑕᐅᓂᕐᒥᒃ. ᐅᖃᐅᑎᓚᐅᕌᖓ, "ᑮᑦ, 

ᓂᕈᐊᓚᐅᖅᑕᔅᓯ ᐋᖅᑮᖃᑦᑕᖁᓪᓗᓯ. ᑕᑎᖃᖅᐳᒍᑦ 

ᐃᓕᒃᓯᓐᓂᒃ ᐋᖅᑮᑦᑎᐊᕐᓂᐊᓂᔅᓯᓐᓂᒃ." ᑕᒪᓐᓇ 

ᐱᐅᓛᖑᓯᒪᔪᖅ ᐅᖃᐅᔾᔫᓯᐊᕋ. 

 

ᐄ, ᖃᖓᐅᓕᕌᖓᑦ ᐃᓱᒪᓕᐅᕆᐊᖃᓲᖑᒐᑦᑕ 

ᐱᔭᕆᐊᑐᔫᒐᓗᐊᓂᒃ 

ᐋᔩᒋᖃᑎᖃᐃᓐᓈᓗᒋᖃᖏᓐᓇᑕ ᐃᑲᔪᖅᓱᕐᒪᖔᑕ. 

ᑕᐃᒪ ᐅᓪᓗᒥ ᐊᐱᕆᓕᖅᑲᕋ ᒪᓕᒐᓕᐅᕐᕕᒃ 

ᑭᓇᒃᑯᓐᓂ ᐊᑭᕋᖅᑐᖅᑐᕋᕐᓂᐊᕐᒪᖔᑦ, ᑕᒫᓂ 

ᐊᕕᒃᑐᖅᓯᒪᓂᑐᓐᓄ ᑕᒪᓐᓇ ᑲᔪᓯᒋᐊᖃᕋᑦᑎᒍ. 

ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᐲᑕᓴᓐ, 

ᒥᔅᑕ ᐃᓄᒃ. 

 

ᐃᓄᒃ: ᖁᔭᓐᓇᒦᒃ ᐅᖃᖅᑏ, ᓇᑭᑦᑕᐅᖅ 

ᐅᖃᓪᓚᓯᕆᐊᑦᑎᐊᕐᓂᐊᕆᒃᓴᖅ 

ᐅᖃᓪᓚᓯᒋᐊᕐᓂᐊᕆᒃᓴᓪᓘᓐᓃ 

ᖃᐅᔨᒪᓐᖏᒃᑲᓗᐊᖅᖢᖓ ᑭᓯᐊᓂ ᐅᖃᓯᕆᔭᒃᑲ 

ᑐᑭᓯᐅᒪᔭᐅᑦᑎᐊᖁᓪᓗᒋ ᐊᒻᒪᓗ ᑭᒡᒐᑐᖅᑕᒃᑲ 

ᐅᓄᖅᑐᒻᒪᕆᐊᓗᐃ ᐃᓅᖃᑎᒋᑲᒃᑭᑦ ᐃᓄᒃᑎᑐᑦ 

ᐅᖃᓪᓚᖕᓂᐊᖅᑐᖓ. ᓄᓇᕗᒻᒥᐅᓪᓗ 

ᐅᓄᖅᑐᒻᒪᕆᐊᓗᐃᑦ ᐃᓄᒃᑎᑐᑦ ᐅᖃᓪᓚᒑᖓᑦᑕ 

ᑐᑭᓯᐊᓂᖅᓴᐅᖂᔨᖃᑦᑕᕐᒪᑕ ᐃᓐᓇᖅᑕᖃᐅᕐᒪᑦ 

ᐅᓄᖅᑐᒻᒪᕆᐊᓗᖕᓂᑦ ᖃᓪᓗᓈᑎᑑᓲᖑᖏᑦᑐᓂᒃ. 

 

ᐅᖃᖅᑎ, ᐱᒋᐊᕈᑎᒋᓗᒍᖃᐃ ᑖᓐᓇ ᓯᕗᓕᖅᑎ 

ᐅᖃᐅᓯᕆᖃᐅᔭᖓ ᑖᓐᓇ ᒪᓕᒐᒃᓴᖅ 40 

ᐱᔾᔪᑎᖃᕐᒪᑦ ᒪᒃᑯᒃᑐᓂᒃ ᓱᕈᓯᕐᓂᒡᓗ. ᑕᒪᑦᑕᑦᑎᐊᖅ 

ᐊᖏᖅᑐᒍᑦ ᒪᒃᑯᒃᑐᑦ ᓱᕈᓯᓪᓗ ᐸᖅᑭᔭᐅᑦᑎᐊᕆᐊᓖᑦ 

ᑕᒪᑦᑕᑦᑎᐊᖅ ᐊᖏᖅᑐᒍᑦ. 

 

ᑭᓯᐊᓂ ᐃᓛᑎᒍᑦ ᑖᓐᓇ ᒪᓕᒐᒃᓴᖅ 

ᐃᓱᒫᓗᑎᒋᒐᑦᑎᒍᑦ 

ᖃᐅᔨᒋᐊᒃᑲᓐᓂᕆᐊᖃᐅᑎᒋᒐᑦᑎᒍᓗ ᐃᓐᓇᐃᓪᓕ 

ᐊᖓᔪᖄᕆᔭᐅᔪᓪᓕ ᐱᓯᒪᒃᓯᔨᐅᔪᓪᓕ ᑕᕝᕙᓂ 

ᒪᓕᒐᒃᓴᒥ ᖃᓄᐃᓕᖓᓂᐊᖅᐸᑦ? 

 

ᓯᕗᓕᖅᑎ ᐅᖃᖅᑲᐅᖕᒪᑦ ᑖᓐᓇᒎᖅ ᔫᓂ 2012ᒥ 

ᓴᖅᑭᔮᓕᓚᐅᖅᓯᒪᖕᒪᑦ. ᐊᑯᓂᐅᔾᔪᑎᒋᔭᖓ ᐅᖃᖅᑎ, 

ᐊᖏᖃᑎᒌᒃᑐᐃᓐᓇᐅᔪᓐᓇᖂᕐᒥᔪᒍᑦ 

ᐅᖃᖃᑎᒌᒐᓱᖃᑦᑕᖅᓯᒪᒐᑦᑕ ᒫᓃᖔᖅᑐᑎᒍᑦ 

ᐊᐱᖅᑯᑎᒃᓴᓕᐊᓗᖃᑦᑕᕋᑦᑕ ᑖᔅᓱᒪ ᐃᓗᐊᓃᑦᑐᓂᒃ 

ᐊᒻᒪ ᐅᖃᕈᓐᓇᕐᒥᔪᖓ ᐅᖃᖅᑎ, ᐊᐱᖅᑯᑎᒃᓴᑦᑕ 

ᐃᓚᖏᑦ ᐊᑯᓂᐊᓗᒃ ᑭᐅᔭᐅᖏᓕᖅᐸᒃᖢᑎᒃ. 

ᐅᖃᕈᓐᓇᖅᑐᖓᓗᓐᓃᑦ ᑭᖑᓪᓕᖅᐹᒥ 

ᐊᐱᖅᑯᑎᒋᓚᐅᖅᑕᖏᑦ ᐃᒃᓯᕙᐅᑕᕗᑦ 

ᐊᖅᑯᑎᒋᓪᓗᒍ ᐱᓇᓱᐊᕈᓯᐅᓚᐅᖅᑑᑉ ᐅᖓᑖᓂ 

ᑭᐅᔭᐅᑕᐃᓐᓇᓚᐅᕐᒥᔪᑦ ᐃᓱᒫᓗᑎᒋᔭᑦᑕ ᐃᓗᐊᓂ 

ᐊᐱᖅᑯᑎᒋᓚᐅᖅᑕᕋ. 

 

ᓱᒃᑲᐃᑎᑦᑎᓇᓱᑐᐃᓐᓇᖏᑦᑐᒍᑦ. 

ᑭᐅᔭᐅᔭᕆᐊᖃᖃᑦᑕᕋᑦᑕ ᐊᐱᖅᑯᑎᑦᑎᓐᓂᒃ, ᐊᒻᒪ 

ᐅᖃᖅᑐᖃᕋᑖᕆᕗᖅ ᐅᖃᖅᑎ, ᐅᕙᒍᒡᒎᖅ 

ᓂᕈᐊᖅᑕᐅᓯᒪᒐᑦᑕ ᓂᕈᐊᖅᑎᐅᖃᑦᑕᕐᓂᐊᕋᑦᑕ 

ᒪᓕᒐᓕᐅᖅᑎᐅᓗᑕᓗ. ᑖᓐᓇ ᐱᒃᑯᒋᖤᖅᐸᕋ 

ᐊᑐᑦᑎᐊᕈᒪᓪᓗᒍᓗ. 

 

ᐅᖃᖅᑎ, ᑭᓯᐊᓂ ᐊᑐᑦᑎᐊᕈᓐᓇᕐᓂᐊᖅᑕᕋ 

ᑐᓴᐅᒪᔭᕆᐊᖃᖅᑕᒃᑲ ᑐᓴᐅᒪᑦᑎᐊᕐᓗᒋᑦ. 

ᒪᓕᒐᓕᐊᕆᓂᐊᖅᑕᕗᑦ ᒪᓕᒐᓕᐊᕆᓂᐊᖅᑕᕋᓗ  

ᑐᑭᓯᐅᒪᑦᑎᐊᖏᑖᓗᒋᓗᒍ 

ᒪᓕᒐᓕᐅᖅᑎᐅᔭᕆᐊᖃᖏᓐᓇᒪ ᐃᓗᓕᓕᒫᖏᑦ 

ᐊᒃᑐᐃᓂᐊᕐᓂᓕᒫᖏᑦ ᐊᒃᑐᖅᑕᐅᓂᐊᖅᑐᓕᒫᓄᑦ 

ᖃᐅᔨᒪᓇᓱᒋᐊᖃᕋᒃᑭᑦ. 

 

ᐱᒃᑯᓕᕗᖓ ᒪᓕᒐᓕᐅᖅᑎᐅᖃᑕᐅᒐᒪ 

ᒪᓕᒐᒃᓴᓂᒃᓗ ᓂᕈᐊᖃᑕᐅᖃᑦᑕᕋᒪ 

ᓂᕈᐊᖃᑕᐅᖃᑦᑕᕈᓐᓇᕐᓂᐊᕋᒪᓗ ᑭᓯᐊᓂ 

ᖃᐅᔨᒪᑦᑎᐊᖏᓐᓇᐅᔭᕋᓱᒋᐊᖃᖅᑐᖓ 

ᓄᓇᕗᒻᒥᐅᓕᒫᓂᒃ ᒪᓕᒐᓕᐊᓕᒫᕗᑦ 

ᐊᒃᑐᐃᖃᑦᑕᓕᒑᖕᒪᑕ. ᒪᓕᒐᒃᓴᐃᑦ 

ᑐᐊᕕᐅᑎᒋᔭᕆᐊᖃᖏᓐᓇᑦᑎᒍᑦ ᐱᓗᐊᖅᑐᒥᒃ 

ᒪᒃᑯᒃᑐᓄᑦ ᓱᕈᓯᕐᓄᓪᓗ ᐊᒃᑐᐃᓗᐊᕐᓂᐊᖅᑎᓪᓗᒋᑦ 

ᐊᖓᔪᖄᕆᔭᐅᔪᓄᓪᓗ. 

 

ᐅᓇ ᒪᓕᒐᒃᓴᖅ ᓇᐃᓴᐅᑎᓕᒃ 40 

ᐅᖃᖅᑐᖃᓚᐅᖂᖏᑦᑐᒍᑦ ᐊᑭᕋᖅᑐᕐᓂᕋᕐᓗᑎᒍᑦ 

ᑭᓯᐊᓂ ᐃᓚᖏᑦ ᑐᑭᓯᐅᒪᖏᓗᐊᓪᓚᑦᑖᕋᑦᑎᒍᑦ ᓱᓕ 

ᐃᓗᓕᖏᑦ, ᐅᕙᖓᓕ. ᐊᐱᖅᑯᑎᒃᓴᖃᓗᐊᕋᒪ ᓱᓕ. 

 

ᐊᒻᒪᓗ ᐅᖃᖅᑎ, ᒐᕙᒪᕆᔭᕗᑦ ᐅᖃᖃᑦᑕᕐᒪᑕ 

ᓄᓇᕗᒻᒥᐅᓄᒡᒎᖅ ᒐᕙᒪᐅᔪᒍᑦ ᒐᕙᒪᐅᓂᐊᖅᑐᑦ 

ᐊᓕᐊᓇᐃᑦ! ᐱᒃᑯᓇᖅ! ᐊᒻᒪ ᐅᖃᖅᑐᖃᖅᑲᐅᓪᓗᓂ 

ᐃᓄᐃᒡᒎᖅ ᐃᓕᖅᑯᓯᖏᑦ ᐊᑐᖃᑦᑕᕐᓂᐊᖅᑕᕗᑦ 

ᐊᓕᐊᓇᐃᑦ! ᑕᐃᒪᐃᓐᓂᖓᓄᑦ ᑖᓐᓇᓗ 

ᐅᒃᐱᕆᒍᑦᑎᒍᑦ ᐊᑏ ᐃᓄᓕᒫᑦ ᐃᓚᐅᑎᓚᐅᕐᓚᕗᑦ 

ᐅᖃᐅᓯᕆᔭᕗᑦ ᐅᒃᐱᕆᒍᑦᑎᒍᑦ ᐃᓄᓕᒫᑦ 

ᑐᓴᕋᓱᒡᕕᒋᒃᑲᓐᓂᓚᐅᕐᓚᕗᑦ 

ᑐᓐᖓᕕᒃᑯᑐᐊᖑᖏᑦᑐᖅ ᐸᓖᓯᒃᑯᑐᐊᖑᖏᑦᑐᖅ 

ᐃᓄᓕᕆᔨᒃᑯᑐᐊᖑᖏᑦᑐᖅ ᐃᖅᑲᓇᐃᔭᖅᑎᑑᖏᑦᑐᑦ  

ᑕᐃᒃᑯᐊᓕᑭᐊᖅ ᐃᓄᑐᐃᓐᓇᐅᖃᑎᕗᑦ ᑕᐃᒃᑯᐊ 

ᑐᓴᕋᓱᒡᕕᒋᓚᐅᕐᓚᕗᑦ ᑖᓐᓇ ᐅᖃᐅᓯᕆᔭᕗᑦ 

ᐅᒃᐱᕆᒍᑦᑎᒍᑦ ᐃᓄᐃᒡᒎᖅ ᐃᓕᖅᑯᓯᖓᓐᓂᒃ 

ᐊᑐᕈᒪᔪᖅ. 

 

ᐅᖃᖅᑎ, ᑖᓐᓇ ᐱᓕᕆᐊᕆᓇᓱᒃᑕᕗᑦ 

ᐅᓄᖅᑐᒻᒪᕆᐊᓗᖕᓂᑦ ᐊᒃᑐᐃᓂᐅᓴᖕᒪᑦ 

ᓯᕗᓂᒃᓴᑦᑎᓐᓂᒃ ᐱᕕᖃᕈᒪᑐᐃᓐᓇᖅᐳᒍᑦ 

ᐊᖓᔪᖄᒃᑲᒃ ᐊᖓᔪᒐ ᓇᔭᒐᓗᓐᓃᑦ ᖃᕋᓴᐅᔭᒃᑯᑦ 

ᑭᐅᔪᓐᓇᖅᑐᐃᓐᓇᐅᖏᒻᒪᑕ ᑎᑎᖃᑎᒍᑦ 

ᑭᐅᔪᓐᓇᖅᑐᐃᓐᓇᐅᖏᒻᒪᑕ. 

 

ᑲᑎᒪᔨᐅᖃᑎᒐ ᒥᔅᑕ ᑕᐹᕐᔪᒃ ᐅᖃᖅᑲᐅᒻᒪᑦ 

ᐃᓅᓪᓗᑕ ᑕᒪᒃᑯᓂᖓ ᐅᐸᓕᐊᓚᐃᓐᓇᓐᖏᓐᓇᑦᑕ. 

ᐃᓛᓐᓂᒃ ᐅᐸᒃᐸᐅᖔᕌᖓᑦᑕ 

ᐃᓚᐅᓂᖅᓴᐅᓕᖃᑦᑕᕋᑦᑕ. ᐃᓄᐃᑦ 

ᐃᓕᖅᑯᓯᖓᒡᒎᖅ ᐊᑐᕈᒪᒍᑦᑎᒍ 

ᑕᐃᒪᐃᑦᑕᕆᐊᖃᓐᓂᐊᖅᑐᒍᑦ, ᐃᓄᓐᓄᐊᕐᓗᑕ 

ᖃᕆᓴᐅᔭᒃᑰᖏᑦᑐᖅ ᑕᓚᕘᒃᑰᖏᑦᑐᖅ 

ᑎᑎᖅᑲᑎᒎᓐᖏᑦᑐᖅ. 

 

ᐃᓄᓐᓄᐊᕐᓗᑕ, ᐅᖃᓐᖏᑦᑐᒍᑦ ᓄᓇᓕᓕᒫᑦ 

ᐅᐸᒋᐊᖃᖅᑕᕗᑦ ᑕᐃᒪᐃᓕᓚᐅᓐᖏᑦᑎᐊᖅᑐᒍᑦ. 

ᑭᓯᐊᓂ ᐅᖃᖅᑐᒍᑦ ᑕᐃᒃᑯᐊ ᑐᓴᕐᕕᒋᓯᒪᔭᕗᑦ 

ᐃᒡᓗᐊᓇᖓᓂᖔᓗᐊᕋᓱᒋᓪᓗᑎᒍ. 

ᐃᓄᒍᓗᑐᐃᓐᓇᕐᓕᑭᐊᖅ ᑕᐃᓐᓇ 

ᐃᖅᑲᓇᐃᔭᖅᑎᐅᖏᑦᑐᖅ ᐸᓖᓯᐅᓐᖏᑦᑐᕐᓘᓐᓃᑦ 

ᐃᓄᓕᕆᔨᐅᓐᖏᑦᑐᕐᓘᓐᓃᑦ ᐅᖃᖅᑏ. 

ᑕᐃᒪᐃᓐᓂᖓᓄᑦ ᐱᕕᖃᒃᑲᓐᓂᕈᒥᓇᐅᒍᓗᐊᖅ 

ᑕᐃᒪᐃᓐᓂᖓᓄᓪᓗ, ᐅᖃᖅᑎ, ᑎᓕᐅᕆᕗᖓ ᑖᓐᓇ 

ᐱᖁᔨᕗᖔᕈᑦ ᐃᑲᔪᖅᑐᖅᑕᐅᖁᓪᓗᒍ. 

 

ᐃᑲᔪᖅᑐᖏᒃᑯᑦᑎᒍ ᐱᐅᔪᒥᒃ 

ᑐᑭᖃᓐᓂᐊᕋᓗᐊᖅᐱᑖ? 

ᐃᓪᓗᐃᓇᖅᑐᓗᐊᕐᓂᐊᓐᖏᒃᑲᓗᐊᐱᑖ 

ᐊᑕᖏᓐᖏᓗᐊᕐᓂᐊᓐᖏᒃᑲᓗᐊᖅᐱᑖ? 

ᐃᓄᑐᐃᓐᓇᐃᑦ ᑐᓴᕐᕕᒋᓚᐅᓐᖏᑕᕗᑦ. ᑎᒥᐅᔪᑦ 

ᑕᒪᒃᑯᐊ ᑐᓴᕐᕕᒋᖃᑦᑕᖅᑕᕋᓗᐊᕗᑦ. 

ᐃᓄᒍᓗᑐᐃᓐᓇᕐᓕᑭᐊᖅ ᑕᐃᓐᓇ 

ᑐᓴᕐᕕᒋᓚᐅᖅᐸᕘᑦ? ᐋᒃᑲᐅᓇᓱᒋᔪᖓ ᓱᓕ 

ᑐᓴᕐᕕᒋᒃᑲᓐᓂᕆᐊᖃᕋᓱᒋᔭᒃᑲ. ᐃᓄᐃᑦ 

ᐃᓕᖅᑯᓯᖓᒡᒎᖅ ᐊᑐᕐᓂᐊᕈᑦᑎᒍ ᐊᑕᖏᒻᒪᒡᒎᖅ 

ᐊᑕᖐᓐᖏᓗᐊᕋᓱᒋᓯᒪᔪᖓ, ᐅᖃᖅᑏ, ᑕᒪᑐᒪᐅᑉ 

ᒥᒃᓵᓄᑦ. ᐆᒥᖓ ᐱᖁᔨᕗᖔᕈᑎᒥᒃ 

ᐃᑲᔪᖅᑐᖏᒃᑯᑦᑕ ᐃᓄᑐᐃᓐᓇᕐᓂᑦ 

ᑭᒡᒐᖅᑐᑦᑎᐊᓐᖏᓪᓚᕆᓐᓂᐊᕋᓱᒋᔪᖓ. ᖁᔭᓐᓇᒦᒃ 

ᐅᖃᖅᑎ. 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᐃᓄᒃ. 

ᐱᖁᔨᕗᖔᕈᑎᒧᑦ. ᒥᔅᑕ ᐃᐊᓕᐊᑦ. 

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. 

ᐱᖁᔨᕗᖔᕈᑎᒧᑦ ᐅᖃᕋᔭᕋᒪᓕ ᐊᖏᖃᑎᒋᓇᒍ 

ᑲᑎᒪᔨᐅᖃᑎᒐ ᐅᖃᐅᓯᕆᓵᖅᑕᖏᑕ ᐃᓚᖏᓐᓂᒃ. 

ᐊᒥᓲᓂᖅᓴᐅᔪᑎᒍᑦ ᑕᕝᕙᓃᓚᐅᖅᑐᑎᒍᑦ 

ᒪᓕᒐᓕᐅᕐᕕᒻᒥ ᑕᒪᑉᑕ ᓄᐃᑎᑕᐅᑎᓪᓗᒍ 

ᐋᖅᑮᓚᐅᖅᓯᒪᒐᑦᑕ ᑲᔪᓯᒍᒪᓪᓗᑕ ᐅᖃᐅᓯᖏᓐᓂᑦ 

ᐱᔭᒃᓴᓂᑦ, ᐃᒪᐃᒍᒪᓪᓗᑕᓘᓐᓃᑦ ᐅᑭᐅᓄᑦ 

ᑕᓪᓕᒪᓄᐊᕈᒪᓪᓗᑕ ᐅᑭᐅᓄᑦ ᑎᓴᒪᓅᓐᖏᑦᑐᖅ 

ᓇᑉᐸᖓᓄᓪᓗ. ᑕᒪᓐᓇᓗ ᐃᓱᓕᕝᕕᐊᓄᑦ 

ᖃᓂᒃᓴᓕᖅᑐᑕ. 

 

ᐊᒻᒪᓗ ᐃᖅᑲᐅᒪᑦᑎᐊᖅᑐᒍ ᓄᐃᑎᑦᑎᓪᓚᕆᒍᒪᓪᓗᑕ 

ᐃᓅᒃᑐᓄᑦ ᑭᒡᒐᖅᑐᐃᔨᐅᒐᔭᖅᑐᒥᒃ 

ᒪᓕᒐᓕᐅᕐᕕᐅᓂᑦᑕ ᐃᓗᐊᓂ, ᑕᒪᓐᓇᓗ 

ᑕᑯᔪᒪᓪᓚᕆᑦᑕᕋᓕ 

ᐊᑭᕋᖅᑐᖅᑕᐅᓗᓂᐅᒃᑲᓗᐊᖅᑐᓂ. 

ᖃᐅᔨᒪᔪᖓᑦᑕᐅᖅ ᐅᖃᐅᓯᐅᖃᑦᑕᖅᓯᒪᒻᒪᑦ 

ᐅᖃᖃᑎᖃᖅᓯᒪᒻᒪᖔᑦᑕ 

ᐅᖃᖃᑎᖃᖅᓯᒪᓐᖏᒻᒪᖔᑦᑕ. 

 

ᐃᓛᓐᓂᑯᓪᓗ ᓇᓗᓇᖅᓯᕙᒃᑐᓂ ᑐᓵᑎᓪᓗᒋᑦ 

ᑕᖅᑳᓃᑦᑐᑦ ᓄᓇᑦᑎᓐᓂ 

ᐅᖃᖃᑎᖃᑦᑎᐊᕋᓗᐊᕐᒪᖔᑕ ᒪᓕᒐᒃᓴᓕᕆᑎᓪᓗᒋᑦ. 

ᒐᕙᒪᒃᑯᑦ ᐅᖃᖃᑎᖃᖅᑐᒻᒪᕆᐅᓯᒪᓇᓱᒋᔭᒃᑲ, 

ᐅᕙᒍᓪᓕ ᐱᔭᒃᓴᑎᓐᓂ ᑲᔪᓯᑎᑦᑎᓯᒪᔪᒍᑦ 

ᒪᓕᒐᓕᐅᖅᑎᐅᓪᓗᑕ ᐊᒻᒪ ᑲᑎᒪᔨᕋᓛᖑᓪᓗᑕ 

ᒪᓕᒐᒃᓴᓕᕆᓂᕐᒧᑦ, ᐅᑎᖃᑦᑖᖏᓐᓇᖃᑦᑕᓚᐅᕋᑦᑕ 

ᒐᕙᒪᒃᑯᓐᓄᑦ. 

 

ᐊᒻᒪ ᐃᑲᔪᖅᑐᖅᑕᐅᓂᖃᕕᔾᔪᐊᓚᐅᖅᑐᓂ 

ᒪᓕᒐᒃᓴᒧᑦ, ᑲᓇᑕᒥ ᑕᒻᒪᖅᓯᒪᔪᖅᓯᐅᖅᑎᒻᒪᕆᒃ 

ᐃᑲᔪᖅᑐᓚᐅᖅᑐᓂ ᓱᕈᓱᕐᓄᑦ ᐃᓅᓱᒃᑐᓄᓪᓗ 

ᑭᒡᒐᖅᑐᐃᔨᑕᖃᓐᓂᕐᒥᒃ ᐅᖃᖅᑲᐅᒻᒪᑦ ᓯᕗᓕᖅᑎ 

ᐊᒻᒪᓗ ᒥᓂᔅᑕ ᐲᑕᓴᓐ ᐃᑲᔪᖅᑐᖅᑕᐅᕕᔾᔪᐊᒻᒪᑦ,  

ᑐᓐᖓᕕᒃᑯᓪᓗ ᐃᑲᔪᖅᑐᖃᑕᐅᓪᓗᑎᑦ 

ᑎᑎᕋᖅᓯᒪᓚᐅᖅᑐᑎᓪᓗ. 

 

ᐅᕙᒍᑦᑕᐅᖅ ᑲᑎᒪᔨᕋᓛᖑᓪᓗᑕ ᒪᓕᒐᒃᓴᓕᕆᓂᕐᒧᑦ 

ᐱᔭᒃᓴᖃᓚᐅᕋᑦᑕ ᖃᐅᔨᒋᐊᖃᑦᑕᖁᓪᓗᒋᑦ 

ᓄᓇᓕᓐᓃᑦᑐᑦ ᐃᒫᒍᔾᔭᖏᑦᑐᖅ ᖃᕆᓴᐅᔭᒃᑯᑐᐊᖅ 

ᐊᓯᖏᓪᓗ, ᑭᓯᐊᓂ ᖃᕆᓴᐅᔭᒃᑯᑦ 

ᓇᒃᓯᐅᔾᔭᐅᓚᐅᖅᑐᓂ ᓈᓚᐅᑎᒃᑰᕈᑕᐅᓪᓗᓂᓗ 

ᐱᕙᓪᓕᐊᔪᑎᒎᖅᑕᐅᓪᓗᓂᓗ. 

 

ᐊᒻᒪᓗ ᑕᓚᕖᓴᒃᑰᕈᑎᖁᑎᑦᑎᒎᖅᑕᐅᖅᑰᓚᐅᖅᑐᓂᓗ 

ᐅᕙᒍᑦ ᑲᑎᒪᔨᕋᓛᖑᓪᓗᑕ ᐱᓕᕆᐊᑦᑎᓐᓂᑦ 

ᑲᔪᓯᓂᖃᓚᐅᕋᑦᑕ ᑐᒃᓯᕋᖅᑐᖓ, ᒥᔅᑕ ᐃᓄᒃ 

ᐅᖃᖅᑲᐅᒻᒪᑦ, ᐸᓖᓯᒃᑯᓐᓂᑐᐃᓐᓇᐅᖏᑦᑐᖅ, 

ᐃᓄᓕᕆᔨᒃᑯᑐᐃᓐᓇᐅᖏᑦᑐᖅ 

ᐃᓱᒪᓕᕆᔨᒃᑯᓪᓘᓐᓃᑦ ᒐᕙᒪᒃᑯᓐᓂᒥᐅᑕᓪᓘᓐᓃᑦ, 

ᑐᒃᓯᕋᓚᐅᖅᑐᒍᑦ ᓄᓇᓕᓐᓂᒥᐅᑕᐃᑦ ᓴᖅᑭᖁᓪᓗᒋᑦ 

ᓂᓪᓕᖁᔭᐅᓪᓗᑎᑦ ᐱᔪᒪᑉᐸᑕ. 

 

ᐅᕙᓐᓄᓪᓕ ᐱᔭᒃᓴᑎᓐᓄᑦ ᐃᓱᓕᕝᕕᖃᕐᓂᐊᓕᕋᑦᑕ 

ᒪᓕᒐᓕᐅᖅᑎᐅᓪᓗᑕ ᑕᑯᒍᒪᔪᖓ ᑕᐃᒪᓐᓇ 

ᕿᒥᕐᕈᔪᓂᒃ ᑲᑎᒪᔨᕋᓛᕗᑦ ᑲᑎᒪᑎᓪᓗᑕ 

ᑕᐃᒪᓐᓇᐃᓕᐅᖃᑦᑕᕋᑦᑕ. ᑕᐃᒪ ᑕᑯᒍᒪᔪᖓ ᑖᓐᓇ 

ᑲᑎᒪᕕᐅᑉ ᐃᓗᐊᓅᖁᓪᓗᒍ 

ᐅᖃᕈᓐᓇᖅᑎᑕᐅᔪᓐᓇᖁᓪᓗᑕᓗ 

ᐃᓱᒪᓕᐅᕈᑕᐅᓂᐊᖅᑐᒥᒃ ᐃᓱᓕᓚᐅᓐᖏᓂᑦᑎᓐᓂ. 

 

ᑕᐃᒪ ᐊᑕᐅᑦᑎᑯᓪᓗ ᐅᖃᕈᒪᔪᖓ ᑭᖑᓪᓕᖅᐹᒃᑯᑦ 

ᑖᓐᓇ ᐱᖁᔨᕗᖔᖑᔪᖅ ᓲᕐᓗ ᐊᔾᔨᒌᓐᖏᑦᑐᓂᒃ 

ᐃᓱᒪᖃᐅᕐᓂᖅᐳᑦ ᐱᔾᔪᑎᒋᓪᓗᒍ 

ᑕᐃᒪᐃᓕᐅᕈᑎᒋᔭᐅᔪᑦ ᓄᓇᓕᓐᓅᖃᑦᑕᕈᒪᒐᑦᑕ 

ᓇᓪᓕᐊᑐᐃᓐᓇᕐᓂ ᐱᖁᔭᓃᑦᑐᓂᒃ ᑕᕝᕙ 

ᐊᑭᕋᕆᓂᐊᖅᑕᕋ ᑖᓐᓇ ᐱᖁᔨᕗᖔᖑᔪᖅ. 

ᖁᔭᓐᓇᒦᒃ ᐅᖃᖅᑏ.  

 



ᓇᒡᒐᔾᔭᐅ, ᒫᑦᓯ 4, 2013 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᐃᐊᓕᐊᑦ. 

ᐱᖁᔨᕗᖔᒧᑦ, ᒥᔅᑕ ᓂᓐᖓᖅ.  

 

ᓂᓐᖓᖅ: ᖁᔭᓐᓇᒦᒃ ᐅᖃᖅᑏ ᐊᒻᒪᓗ ᖁᔭᓐᓇᒦᒃ 

ᑕᐃᓐᓇ ᐱᒋᐊᖅᑎᑎᖅᑲᐅᔪᖅ ᐊᒻᒪ ᖁᔭᓐᓇᒦᒃ 

ᒐᕙᒪᒃᑯᑦ ᑕᒪᑐᒧᖓ ᐃᓱᒪᒋᔭᒥᓂᒃ ᒪᓕᒋᐊᖃᖅᑐᓂᒃ 

ᒐᕙᒪᐅᓂᕐᒧᑦ ᐅᖃᓪᓚᑦᑐᑦ ᐊᒻᒪ ᖁᔭᓐᓇᒦᒃ ᑖᒃᑯᐊ 

ᑲᑎᒪᔨᐅᖃᑎᒃᑲ ᐅᖃᓪᓚᒻᒥᔪᑦ ᑕᒪᕐᒥᒃ.  

 

ᑕᐃᑉᓱᒪᓂ, ᐅᖃᖅᑎᑦᑎᔩ, ᖃᐅᔨᓚᐅᕋᒪ 

ᐱᕈᖅᓴᓚᐅᕋᒪ ᐊᐅᓪᓛᖅᓯᒪᖃᑦᑕᖅᑐᓂ ᐃᓛᓐᓂ 

ᑐᐲᑦ ᐅᕝᕙᓘᓐᓃᑦ ᐃᒡᓗᐃᑦ ᐱᖓᓱᐃᓐᓇᐅᕙᒃᖢᑎᑦ 

ᐃᓛᓐᓂᒃ ᑕᒪᐅᖓ ᐊᒥᓲᓂᖅᓴᐅᕙᒃᖢᑎᑦ. 

ᐃᓄᓕᕆᔨᖃᓚᐅᓐᖏᒻᒪᑦ ᐊᑭᓕᖅᑐᖅᑕᐅᔪᓂᒃ 

ᐃᓄᓕᕆᔨᖃᓚᐅᓐᖏᒻᒪᑦ ᐃᓄᓕᕆᓂᕐᒧᑦ 

ᐃᓕᓐᓂᐊᖅᓯᒪᔪᓂᒃ, ᐅᖃᖅᑎᑦᑎᔩ.  

 

ᑭᓯᐊᓂᓕ ᑕᐃᒪ ᐊᑭᓕᖅᑐᖅᑕᐅᓐᖏᒃᖢᑎᒃ 

ᐃᓕᓐᓂᐊᓚᐅᖅᓯᒪᓐᖏᒃᑲᓗᐊᖅᖢᑎᒃ ᐃᒻᒥᓂᒃ 

ᖃᐅᔨᒪᓂᕐᒧᑦ ᐃᓄᓕᕆᔨ ᐃᑲᔪᖅᑎᖃᖅᐸᓚᐅᖅᑐᒍᑦ 

ᐃᓐᓇᕐᓂᒃ ᐃᓐᓇᐅᔪᓂᒃ. ᐊᑭᓕᖅᑐᖅᑕᐅᖏᑦᑐᑦ 

ᐃᓄᓕᕆᔨᐅᓂᕋᖅᑕᐅᖏᑦᑐᐃᑦ ᑭᓯᐊᓂ 

ᐆᒪᑎᒻᒦᖔᖅᑐᓂᒃ ᐆᒻᒪᑎᐊᓃᖔᖅᑐᓂᒃ 

ᐃᑲᔪᕈᓐᓇᕈᑎᖃᓚᐅᖅᑐᐃᑦ ᑖᒃᑯᐊ. ᑕᐃᒪ 

ᕿᑐᕐᖓᖅ ᓄᑕᕋᖅ ᓇᓪᓕᐊᖑᓕᖅᐸᑦ ᑖᓐᓇ 

ᐊᑎᖅᓴᖃᓕᖅᐸᒌᖅᑐᖅ ᐊᑦᑎᖅᑕᐅᕙᒌᖅᑐᖅ ᐊᒻᒪᓗ 

ᑖᓐᓇ ᑎᒍᐊᖑᓂᐊᓕᖅᑐᖅ ᑎᒍᐊᖅᑎᔅᓴᖃᖅᐸᑦ.  

 

ᐅᑉᓗᒥᐅᔪᖅ ᑕᒪᓐᓇ ᑭᖑᕙᕆᐊᕌᕐᔪᒃᑲᓗᐊᕐᓗᒍᓕ 

ᐅᕙᖓ ᖃᓄᐃᒋᓐᖏᑕᕋ. ᑭᖑᕙᕆᐊᕌᕐᔪᒃᑲᓗᐊᕐᓗᒍ 

ᖃᓄᐃᒋᓐᖏᑕᕋ ᐅᑉᓗᒥ, ᐅᖃᖅᑎᑦᑎᔩ. ᓱᒻᒪᑦ? 

ᑕᒪᒃᑯᐊ ᐃᓐᓇᕆᔭᕗᑦ ᑎᑎᖅᑲᑎᒍᑦ 

ᑎᑎᕋᓗᐊᕈᓐᓇᖏᒻᒪᑕ ᖃᕆᑕᐅᔭᒃᑯᑦ 

ᐊᐅᓪᓚᑎᑦᑎᔪᓐᓇᖏᒻᒪᑕ. ᐃᒻᒪᖃ 

ᓇᒧᓐᖓᐅᒍᑦᑕᑭᐊᖅ ᑲᖏᖅᖠᓂᕐᒧᖅᑲᐃ 

ᐆᒃᑑᑎᒋᓗᒍ, ᖃᐃᖁᔭᐅᓗᑎᑦ ᐃᓐᓇᐃᑦ 

ᐊᐱᖅᓱᕐᓗᑎᒍ. ᐃᒻᒪᖃ ᐃᖃᓗᒃᑑᑦᑎᐊᕐᒨᓐᖓᐅᒍᑦᑕ 

ᐃᓐᓇᐃᑦ ᑲᑎᒪᔨᖏᓪᓗ ᐃᓐᓇᐃᓪᓗ ᖃᐃᖁᔭᐅᓗᑎᑦ  

ᐅᕝᕙᓘᓐᓃᑦ ᐃᖃᓗᓐᓂ ᐊᐱᖅᓱᒃᑲᓂᕐᓗᑎᒍ ᖃᓄᖅ 

ᑖᔅᓱᒧᖓ ᐃᓱᒪᒻᒪᖔᑕ.  

 

ᑕᒪᔾᔭ ᑕᒪᓐᓇ ᐃᑲᔪᖅᑐᕈᑎᒋᔭᕋ ᑕᐃᑉᓱᒪ ᒥᔅᑕ 

ᓂᖏᐅᖓᐅᑉ ᐱᒋᐊᖅᑎᖅᑲᐅᔭᖓ. ᐊᑏᑦ, 

ᐊᑏᓕᑕᐃᓐᓇᖅ ᑕᐃᒃᑯᐊ ᐃᓄᓕᕆᔨᓪᓚᑦᑖᑦ 

ᐃᓐᓇᐃᑦ ᓄᓇᖃᖅᑳᖅᑐᓂᒃ. ᐊᑏ 

ᐊᐱᖅᓱᓚᐅᑕᐃᓐᓇᕐᓚᕗᑦ. ᓇᐅᒃ ᑲᑎᒪᔨᓐᖏᕋᒪ 

ᑐᓴᕋᓱᓚᐅᖅᓯᒪᓐᖏᓇᑦᑕ ᓄᓇᓕᓐᓂ. ᑖᓐᓇ 

ᐃᑲᔪᖅᑐᓂᐊᖅᑕᕋ ᐱᒋᐊᖅᑎᑕᐅᓯᒪᔪᖅ. ᖁᔭᓐᓇᒦᒃ 

ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᓂᓐᖓᖅ. 

ᐱᒋᐊᖅᑎᑕᒧᑦ. ᐊᑎᖁᑎᖃᕈᓐᓃᕋᒪ. 

ᐱᒋᐊᖅᑎᑦᑎᔪᖅ ᒥᔅᑕ ᓂᖏᐅᖓᓐ ᑭᖑᓪᓕᖅᐹᒥᒃ 

ᑭᐅᔾᔪᑎᖃᓕᕐᓕ. ᒥᔅᑕ ᓂᖏᐅᖓᓐ. 

 

ᓂᖏᐅᖓᓐ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. 

ᒪᑐᒍᑎᖃᓗᐊᓐᖏᒃᑲᓗᐊᖅᑐᖓ, ᐅᖃᖅᑎ, 

ᑭᓯᐊᓂᓕ ᐊᓪᓚᑦᑕᐅᓗᓂ ᓂᕈᐊᖁᔨᕗᖓ. 

ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᓂᖏᐅᖓᓐ. 

ᐊᐃᕙᓂᖅ ᒪᑐᓯᒪᓕᕐᒪᑦ ᐊᒻᒪᓗ ᐱᒋᐊᖅᑎᑕᖅ 

ᓂᕈᐊᖁᔭᐅᓪᓗᓂ ᐊᓪᓚᑦᑕᐅᓯᒪᓗᓂ. ᐊᖏᖅᑐᓕᒫᑦ 

ᐱᒋᐊᖅᑎᑕᒥᒃ ᓇᖏᖅᓯᖁᓪᓗᒋᑦ ᐃᖏᖃᑦᑕᕐᓗᓯᓗ 

ᐊᑎᓯ ᑕᐃᑐᐊᕌᒍᒃᑭᑦ. ᓈᒻᒪᓴᖅᑐᓕᒫᑦ: 

 

ᒥᔅᑕ ᓂᖏᐅᖓᓐ. 

 

ᒥᔅᑕ ᓂᓐᖓᖅ. 

 

ᒥᔅᑕ ᐊᐅᐸᓗᒃᑐᖅ. 

 

ᒥᔅᑕ ᕋᒻᐴᑦ. 

 

ᒥᔅᑕ ᑕᐹᕐᔪᒃ. 

 

ᒥᔅᑕ ᐅᓲᑖᐱᒃ. 

 

ᒥᔅᑕ ᐃᓄᒃ. 

ᒥᔅᑕ ᓯᐊᓪ. 

 

ᐊᖏᓐᖏᑦᑐᑦ ᓇᖏᖅᓯᖁᓂᐊᕋᒃᑭᑦ 

ᐃᖏᖃᑦᑕᕐᓗᓯᓗ ᐊᑎᓯ ᑕᐃᑐᐊᕈᒃᑭᑦ. 

 

ᒥᓂᔅᑕ ᐲᑕᓴᓐ. 

 

ᒥᓂᔅᑕ ᑯᓱᒐᖅ. 

 

ᒥᓂᔅᑕ ᐃᐊᓪ. 

 

ᓯᕗᓕᖅᑎ ᐋᕆᐊᒃ. 

 

ᒥᓂᔅᑕ ᑕᑉᑑᓇ. 

 

ᒥᓂᔅᑕ ᓯᐅᑦᓴᒃ. 

 

ᒥᔅᑕ ᐃᐊᓕᐊᑦ. 

 

ᒥᔅ ᐅᒡᔪᒃ. 

 

ᓇᓗᓇᐃᖅᓯᒪᓂᐊᖅᐳᖅ ᓂᕈᐊᓐᖏᑦᑐᖅᑕᖃᓐᖏᒻᒪᑦ. 

 

ᓂᕈᐊᖅᑐᑦ ᐊᖏᖅᑐᐃᑦ ᐱᒋᐊᕈᑎᒥᒃ 8 ᐊᒻᒪ 8 

ᐊᖏᓐᖏᑦᑐᑦ. ᐅᖃᕈᓐᓇᖅᑰᖅᑐᖓ ᒪᓕᒐᓕᐅᕐᕕᒻᒥ 

ᖃᓄᐃᑦᑐᒪᓂᖏᑦ ᓇᓗᓇᖅᓯᒻᒪᑦ ᐊᔾᔨᒌᖑᒻᒪᑕ. 

ᑕᒪᓐᓇ ᐃᓕᖅᑯᓯᕆᔭᕗᑦ ᑲᔪᓯᖁᓪᓗᒍ, 

ᐊᑐᖃᑦᑕᖅᑐᖃᕗᑦ ᒪᓕᓪᓗᒍ ᓂᕈᐊᕐᓂᐊᖅᐳᖓ 

ᐊᖏᕐᓗᖓ ᐱᒋᐊᖅᑎᑕᒥᒃ. 

 

>>ᐹᓯ ᑎᑦᑐᓛᕐᕙᓗᑦᑐᖅ 

 

>>ᐃᓪᓚᖅᑐᑦ 

 

ᓈᒻᒪᓈᑦᑎᐊᖅᐹ? ᑕᐃᒪᓐᓇᓗ ᐱᒋᐊᖅᑎᑕᖅ 

ᑲᔪᓯᓇᕋᓕᖅᐸᕋ. ᑖᓐᓇ ᑭᓇᒧᒃᑭᐊᖅ 

ᐋᖅᑭᑦᑕᐅᓂᖅᑲ? 

 

>>ᐃᓪᓚᖅᑐᑦ 

 

17. ᐱᒋᐊᖅᑎᑕᐃᑦ. 18. ᓯᕗᓪᓕᖅᐹᒥᒃ 

ᐅᖃᓕᒫᕐᓂᖅ ᒪᓕᒐᒃᓴᓂᑦ. 19. ᐊᐃᑉᐹᓂᒃ 

ᐅᖃᓕᒫᕐᓂᖅ ᒪᓕᒐᒃᓴᓂᑦ. 20. 

ᐃᓱᒪᒃᓴᖅᓯᐅᕈᑎᖃᕐᓂ ᑲᑎᒪᔨᕋᓛᓂ ᐊᒻᒪᓗ 

ᐊᓯᖏᓐᓂ ᒪᓕᒐᒃᓴᓂᑦ. ᐱᓕᕆᐊᖑᓂᐊᖅᑐᐃᑦ 

ᒪᓕᒐᒃᓴᖅ 47, 48 ᐊᒻᒪ 49, ᒥᔅᑕ ᓂᖏᐅᖓᓐ 

ᐃᒃᓯᕙᐅᑕᐅᓂᐊᖅᑐᖅ. 

 

ᑕᐃᒪ ᑲᔪᓯᓚᐅᓐᖏᓂᒃᑎᓐᓂ ᑲᑎᒪᑐᐃᓐᓇᖅᑐᓄ. 

ᓄᖅᑲᖓᑲᐃᓐᓇᕐᓂᐊᕋᑦᑕ 20 ᒥᓂᒥᒃ. 

 

ᐃᖅᓱᒃᑎ.  

 

>>ᓄᖅᑲᖓᑲᐃᓐᓇᖅᑐᑦ 15:59ᒥ ᑲᔪᓯᒃᑲᓂᖅᑐᑎᓪᓗ 

16:26ᒧᐊᖅᑎᓪᓗᒍ 

 

ᑲᑎᒪᔾᔪᑎᒃᓴᖅ 19: ᑲᑎᒪᔨᕋᓛᑦ 

ᑲᑎᒪᑐᐃᓐᓇᖅᑎᓪᓗᒋᑦ ᐃᓱᒪᒃᓴᖅᓯᐅᖅᑕᐅᓂᖏᑦ 

ᒪᓕᒐᒃᓴᐃᑦ ᐊᓯᖏᓪᓗ 

 

ᐃᒃᓯᕙᐅᑕᖅ (ᓂᖏᐅᖓᓐ): ᖁᔭᓐᓇᒦᒃ. 

(ᑐᓵᔨᑎᒍᑦ) ᑲᑎᒪᔨᕋᓛᑦ ᐱᒋᐊᖁᓕᕋᒃᑭᑦ. 

ᑲᑎᒪᑐᐃᓐᓇᖅᑎᓪᓗᑕ ᐅᑯᓂᖓ ᐱᓕᕆᓂᐊᖅᑐᒍᑦ: 

ᒪᓕᒐᒃᓴᖅ 47, 48 ᐊᒻᒪᓗ 49. ᖃᓄᐃᓕᐅᕈᒪᕙᑦ 

ᑲᑎᒪᔨᕋᓛᑦ? ᒥᔅᑕ ᕋᒻᐴᑦ. 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐱᓕᕆᐊᕆᒍᒪᔭᕗᑦ ᕿᒥᕐᕈᓗᒋᑦ 

ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐊᒻᒪᓗ ᐱᕕᒃᓴᖃᖅᐸᑦ, 

ᐃᓕᓐᓂᐊᖅᑐᓕᕆᔨᒃᑯᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᕋᒻᐴᑦ. 

ᐊᖏᖃᑎᒌᒃᐱᑖ ᑖᒃᑯᐊ ᐱᓕᕆᐊᕆᓂᐊᕋᑦᑎᒍᑦ 

ᓇᓚᐅᒃᓵᒐᕐᓂᑦ ᐋᓐᓂᐊᖅᑐᓕᕆᔨᒃᑯᓐᓄᑦ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

ᒪᓕᒐᒃᓴᖅ 49 - ᑮᓇᐅᔭᐃᑦ ᐊᑐᖅᑐᒃᓴᑦ 

(ᐊᐅᓚᔾᔪᑏᑦ ᐋᖅᑭᐅᒪᐃᓐᓇᕈᑎᓪᓗ) ᒪᓕᒐᖅ, 

2013-2014 - 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ - 

ᑲᑎᒪᔨᕋᓛᓂᑦ ᐃᓱᒪᒃᓴᖅᓯᐅᖅᑕᐅᓂᖓ 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑲᑎᒪᔨᕋᓛᑦ ᐊᖏᖅᐹᑦ 

ᒥᓂᔅᑕ ᐲᑕᓴᓐ 

ᐊᐱᖅᓱᖅᑕᐅᕕᖕᒧᐊᖃᑎᖃᕈᓐᓇᖁᓪᓗᒍ 

ᐊᐱᖅᓱᖅᑕᐅᓂᐊᖅᑐᓂᑦ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᐃᖅᓱᖅᑏ, ᐃᑲᔪᓚᐅᕐᒥᒃᑭᑦ ᑖᒃᑯᐊ 

ᒥᓂᔅᑐ ᐲᑕᓴᓐ ᐃᑲᔪᖅᑎᒋᓂᐊᖅᑕᖏᑦ. (ᑐᓵᔨᑎᒍᑦ) 

ᖁᔭᓐᓇᒦᒃ. ᑎᑎᕋᖅᑕᐅᓯᒪᓂᐊᕐᒪᑕ ᒥᓂᔅᑕ ᐲᑕᓴᓐ 

ᑖᒃᑯᐊ ᑕᕝᕙᓃᖃᑎᒋᓂᐊᖅᑕᕕᑦ ᐊᑎᖏᑦ 

ᑕᐃᑲᐃᓐᓇᓚᐅᕐᒥᒃᑭᑦ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ 

ᐃᒃᓯᕙᐅᑕᖅ. ᑕᓕᖅᐱᓃᑦᑐᖅ ᐲᑕ ᒫ, ᑐᖏᓕᕆᔭᕋ 

ᐋᓐᓂᐊᖃᓐᓇᖏᑦᑐᓕᕆᔨᒃᑯᓐᓂᑦ. ᓴᐅᒥᓐᓃᑦᑐᖅ 

ᒪᓃᑲ ᐆᑳᓄ, ᒥᓂᔅᑕᐅᑉ ᑐᓪᓕᐊᑕ ᐃᑲᔪᖅᑎᖓ. 

ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ 

ᐲᑕᓴᓐ. ᑐᓐᖓᓱᒋᑦᑎ ᒪᓕᒐᓕᐅᕐᕕᖕᒧᑦ. ᑲᑎᒪᔩᑦ, 

ᒪᒃᐱᕐᓗᓯ ᕼ-4-ᒧᑦ ᐊᖓᔪᖅᑳᖃᕐᕕᒃ. ᒥᔅᑕ ᐃᓄᒃ 

ᐊᐱᕆᔪᒪᓪᓗᒍ ᑲᔪᓯᖁᓪᓗᒍ ᐊᐱᖅᑯᑎᒋᔪᒪᔭᒥᓂᑦ. 

 

ᐃᓄᒃ: ᖁᔭᓐᓇᒦᒃ ᐃᒃᓯᕙᐅᑖᖅ. ᐅᓐᓄᓴᒃᑯᑦ ᒥᔅᑐ 

ᒥᓂᔅᑐ. ᑕᐃᔅᓱᒧᖓ ᐅᑯᐊ ᑲᑎᒪᔾᔪᑎᕕᓂᕐᓂ 

ᐅᖃᓕᒫᕈᒃᑭᑦ ᐊᐱᖅᓲᑎᒋᓚᐅᖅᑕᕐᓄᑦ, ᐃᒃᓯᕙᐅᑖᖅ, 

ᐅᓇ ᑭᖑᓪᓕᖅᐹᒥ ᑭᐅᔾᔪᑎᒋᓚᐅᖅᑕᐃᑦ 

ᐅᖃᐅᓯᖃᓚᐅᕋᑦᑕ. ᑕᒪᒃᑯᐊ 

ᐱᔪᓐᓃᕈᓐᓇᖏᓐᓂᕋᖅᑕᐅᔪᒥᒃ ᑳᓐᓱᒥᒃ ᖃᓂᒻᒪᓯᓖᑦ 

ᐊᒃᓱᕈᖅᑐᐊᓘᖃᑦᑕᕐᒪᑕ ᐃᓱᒪᒥᒍᑦ.  

 

ᐊᐅᓪᓚᖃᑦᑕᖅᖢᑎᒃ ᐃᓄᑑᖃᑦᑕᖅᖢᑎᒡᓗ ᐅᓇ 

ᑭᐅᔾᔪᑎᒋᓚᐅᖅᑕᐃᑦ, ᒥᔅᑐ ᒥᓂᔅᑐ 

ᐊᐱᖅᑯᑎᒋᒋᐊᒃᑲᓐᓂᕈᒪᓪᓗᒍ ᐅᖃᖅᓯᒪᖕᒪᑦ 

ᐅᖃᓕᒫᕈᓐᓇᕈᒃᑯ ᐃᓄᒃᑎᑑᖓᔪᑦ ᓱᓕ 

ᓴᖅᑭᓚᐅᓐᖏᒻᒪᑕ  

ᐃᓄᒃᑎᑑᓕᖅᑎᓐᓇᓱᕈᓘᔭᕐᓂᐊᖅᐸᕋ: 

"ᑖᓐᓇᒎᖅ ᐋᓐᓂᐊᕕᖕᒥ ᐃᖅᑲᓇᐃᔭᖅᑎᐅᔪᑦ 

ᐊᔪᓐᖏᓛᖑᖕᒪᑦ ᐅᖃᕈᓐᓇᖅᖢᓂᓗ, ᑭᓇ 

ᐊᐅᓪᓚᕆᐊᖃᖅᑐᖅ ᐊᐃᑉᐸᖃᕆᐊᖃᕐᒪᖔᑦ?" 

 

ᐅᑯᐊ ᑐᖑᔪᖅᑐᓂᒃ ᐱᓯᒪᑳᓪᓚᖕᓂᕈᕕᑦ 

ᒪᒃᐱᖅᑐᕋᖓ 46-ᒦᑦᑑᒐᓗᐊᖅ ᐅᖃᐅᓯᕆᓚᐅᖅᑕᑎᑦ 

ᐅᓪᓗᑐᐃᓐᓇᐅᑎᓪᓗᒍ. 

 

"ᑖᓐᓇᒎᖅ ᐃᓱᒪᒃᓴᖅᓯᐅᕈᓐᓇᕋᔭᕐᒪᑦ ᐊᒻᒪᓗ 

ᐱᒋᐊᖁᔨᔪᓐᓇᕋᔭᖅᖢᓂ ᐃᓚᐅᒃᑲᓐᓂᖁᔨᔪᖃᖅᐸᑦ 

ᐊᒻᒪᓗ ᑕᒫᓂ ᐊᕕᒃᑐᖅᓯᒪᔪᓂᒃ ᐊᖓᔪᖅᑳᖑᔪᖅ 

ᑭᖑᓪᓕᖅᐸᐅᓗᓂ ᐅᖃᕈᓐᓇᓕᕋᔭᖅᑐᖅ 

ᑕᐃᒪᖅᑰᔨᔪᖃᑦᑎᓪᓗᒍ." 

 

ᐃᒃᓯᕙᐅᑖᖅ, ᐆᒥᖓᖃᐃ ᐅᖃᖅᑳᓚᐅᑲᒡᓗᖓ 

ᐱᕙᓪᓕᐊᔪᑎᒍᑦ ᐅᖃᓕᒫᖅᑲᐅᒐᒪ ᒥᔅᑕ ᐃᓅᑉᒎᖅ 

ᐃᓚᐅᒃᑲᓐᓂᖃᑦᑕᖁᔨᔪᖅ ᖃᓂᒪᔪᑦ 

ᐊᐅᓪᓚᕐᓂᐊᖅᑎᓪᓗᒋᑦ, 

ᑕᐃᒪᐃᓕᒻᒪᕆᓚᐅᖏᑦᑐᖓᐅᒍᓗᐊᖅ, ᑖᓐᓇ 

ᑎᑎᕋᖅᓯᒪᔪᑎᒍᑦ ᓇᓗᓇᐃᖅᓯᒪᖁᓪᓗᒍ. 

 

ᐆᒥᖓ ᐊᐱᖅᓱᕋᓱᔅᓲᔭᓚᐅᖅᑐᖓ ᐅᑯᐊ 

ᓇᓗᓇᐃᖅᓯᒪᑦᑎᐊᕐᒪᑕ ᑭᒃᑯᑦ ᖃᓂᒪᔪᑦ 

ᐋᓐᓂᐊᕕᓕᐊᖅᑐᑦ ᑭᒃᑯᑦ ᐊᐃᑉᐸᖃᕈᓐᓇᕐᒪᖔᑦ 

ᐃᑲᔪᖅᑎᖃᕈᓐᓇᕐᒪᖔᑕ, 

ᐊᐱᖅᓲᑎᒋᓇᓱᓚᐅᖅᑕᕋᓗᐊᕋ 

ᐊᐱᖅᓲᑎᒋᓚᐅᖅᑕᕋᓗ ᑳᓐᓱᖃᖅᑐᖅ 

ᖃᓂᒻᒪᓯᖃᖅᑐᑦ 

ᖃᐅᔨᓴᖅᑕᐅᒃᑲᓐᓂᕆᐊᑐᕆᐊᖅᖢᑎᒃ ᐃᓄᑑᒐᔪᖕᒪᑕ 

ᓲᖃᐃᒻᒪ ᑎᒥᖓᒍᑦ ᐊᔫᑎᖃᓐᖏᒻᒪᑕ ᓱᓕ. 

ᐊᒃᓱᕈᖅᑐᐊᓘᖃᑦᑕᕐᒪᑕ ᐃᓱᒪᒥᒍᑦ. ᑖᓐᓇᖃᐃ 

ᐃᓱᒪᒃᓴᖅᓯᐅᕈᑕᐅᑦᑲᓐᓂᕈᓐᓇᓐᖏᓚᖅ 

ᐱᓕᕆᕝᕕᖕᒥ. 

 

ᐃᒪᓐᓇ ᐊᐱᕆᓇᓱᓚᐅᖅᖢᖓ ᒫᓐᓇᓗ 

ᐊᐱᖅᑯᑎᒋᒃᑲᓐᓂᖅᐸᕋ ᑐᑭᓯᓇᕐᓂᖅᐸ, ᖁᔭᓐᓇᒦᒃ 

ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᐃᓄᒃ, ᒥᓂᔅᑕ 

ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓵᓐ (ᑐᓵᔨᑎᒍᑦ): ᖁᔭᓐᓇᒦᒃ 

ᐃᒃᓯᕙᐅᑖᖅ, ᖁᔭᓐᓇᒦᖅᐸᕋᓗ ᒥᔅᑕ ᐃᓄᒃ 

ᐅᖃᑦᑎᐊᒃᑲᓐᓂᕐᒪᒍ ᐊᐱᖅᑯᑎᓂ. ᐃᒃᓯᕙᐅᑕᖅ, 

ᐃᒪᓐᓇ ᑐᑭᓯᐅᒪᒐᒪ ᖃᓄᐃᑦᑐᒥᒃ ᐋᓐᓂᐊᖃᕐᓂᖓ  

ᑳᓐᓱᖃᖅᐸᓪᓘᓐᓃᑦ ᐊᒃᓱᕈᓐᓇᖅ ᐃᒪᓐᓇ 

ᐋᓐᓂᐊᕐᔪᐊᖅᑐᐊᓘᒃᐸ ᑕᐃᒪᓐᓇ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑕ ᐲᑕᓴᓐ, ᒥᔅᑕ 

ᐃᓄᒃ. 

 

ᐃᓄᒃ: ᖁᔭᓐᓇᒦᒃ ᐃᒃᓯᕙᐅᑖᖅ, ᑕᐃᖕᓇ 

ᑕᐃᒃᓱᒪᖓ ᐊᒃᓱᕉᑎᒋᓗᐊᓐᖑᐊᓕᓚᐅᖅᓯᒪᔭᕋ 

ᐊᒻᒪᓗ ᑭᖑᓂᖓᒍᑦ ᐊᒃᓱᕉᑎᒋᔾᔪᑎᒌᓐᓇᕐᓂᐊᖅᑕᕋ 

ᐃᓄᑑᖏᓐᓇᖅᖢᓂ ᐊᐅᓪᓚᖃᑦᑕᓚᐅᖅᑐᖅ, 

ᐃᓄᑐᐊᖑᓐᓇᖅᖢᓂ ᐊᐅᓪᓚᖃᑦᑕᖅᖢᓂ. 

ᐃᓄᑑᓪᓗᓂ ᑐᓴᖅᑎᑕᐅᓚᐅᖅᑐᖅ ᐊᔪᕐᓇᖅᓯᔪᑎᑦ. 

 

ᓱᖁᑕᐅᓐᖏ ᐅᖃᕋᓱᓚᐅᖅᑐᖓ ᑎᒥᐊᒍᑦ 

ᐊᔪᓕᖏᒃᑲᓗᐊᖅᖢᓂ ᓱᓕ ᐊᐅᓪᓚᖃᑦᑕᐃᓐᓇᖅᖢᓂ 

ᐃᓱᒪᖓᒍᑦ ᐊᒃᓱᕈᕐᓇᖅᑐᐊᓘᓚᐅᖅᑐᖅ. 

ᐊᒃᓱᕈᕐᓇᖅᑐᐊᓘᖕᒪ ᑭᓱᒥᑦ ᓂᕆᐅᖕᓂᖅ 

ᑐᓴᖅᑎᑕᐅᓂᐊᕆᐊᒃᓴᖅ, ᐊᒃᓱᕈᕐᓇᖅᑐᐊᓘᖅᑰᕐᒪᑦ 

ᐊᑐᓚᐅᖅᓯᒪᑦᑕᐃᓕᓚᒍᑐᖅ. 

 

ᐊᑐᖅᑕᐅᖃᑦᑕᕐᒪᓂᓛᒃ, ᐊᒃᓱᕈᕐᓇᖅᑐᐊᓘᖅᑰᕐᒪᑦ 

ᐃᓱᒪᒃᓴᖅᓯᐅᕈᑕᐅᔪᓐᓇᓐᖏᓚᖃᐃ ᖁᔭᓇ 

ᐱᓱᒍᓐᓇᑦᑎᐊᕋᓗᐊᖅᑎᓪᓗᒍ ᑳᓐᓱ-ᖃᖅᑐᖅ 

ᐊᐅᓪᓚᕐᓂᐊᕌᖓᑦ ᐃᑲᔪᖅᑎᖃᖃᑦᑕᕈᓐᓇᕐᒪᖔᑦ. 

 

ᑐᑭᓯᓇᖅᓯᕚᓪᓕᖅᐳᖓᖃᐃ, ᖁᔭᓐᓇᒦᒃ 

ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᐃᓄᒃ, ᒥᓂᔅᑕ 

ᐲᑕᓵᓐ. 

 

ᐊᖓᔪᖅᑳᖅ ᑮᑦ ᐲᑕᓵᓐ (ᑐᓵᔨᑎᒍᑦ): ᖁᔭᓐᓇᒦᒃ 

ᐃᒃᓯᕙᐅᑖᖅ, ᐊᒻᒪᓗᑦᑕᐅᖅ ᖁᔭᓐᓇᒦᖅᐸᕋ ᒥᔅᑕ  

ᐃᓄᒃ ᐊᐱᕆᖕᒪᑦ ᑖᒃᑯᐊ ᐱᔾᔪᑎᒋᓪᓗᒋᑦ ᑕᐃᒪᓐᓇ 

ᐅᖃᖅᑲᐅᒐᒪ ᐅᖃᓚᐅᕋᒪ ᑕᒪᒃᑯᐊ ᐊᒥᓲᓂᖅᓴᐃᖅ 

ᐋᓐᓂᐊᕕᓕᐊᖃᑦᑕᖅᑐᑦ ᐱᖃᑎᖃᕈᓐᓇᕐᒪᑕ, ᐃᓛᒃ 

ᐃᑲᔪᖅᑎᖃᕈᓐᓇᕐᒪᑕ. ᑖᒃᑯᐊ ᐊᑐᐊᒐᐃᑦ 

ᐱᓯᒪᓐᖏᑕᕋᓗᐊᒃᑲ ᑭᓯᐊᓂ ᑕᒪᒃᑯᐊ 

ᐋᓐᓂᐊᖅᑐᓪᓚᕇᑦ ᐊᒻᒪᓗ ᑎᒥᒥᒍᑦ ᐊᔪᕈᑎᖃᖅᑐᑦ 

ᐃᒻᒥᓃᓐᓇᖅ ᐱᔪᓐᓇᖏᑦᑐᑦ ᐱᖃᑎᖃᕐᓗᓂ ᑭᓯᐊᓂ 

ᑖᒃᑯᐊ ᓘᒃᑖᑦ ᐅᖃᖅᓯᒪᖕᒪᑕ ᑖᒃᑯᓂᖓ. ᑕᐃᒪᓗ 

ᑭᓇᑐᐃᓐᓇ ᐋᓐᓂᐊᔪᖅ ᐃᓚᖃᖅᐸᑦ ᑕᐃᒪᓐᓇ 

ᐊᔪᐃᓐᓈᕈᑎᖃᕈᓐᓇᖅᑐᑦ ᐃᑲᔪᖅᑎᒋᔭᐅᒍᒪᓗᑎᒃ 

ᐋᓐᓂᐊᕕᓕᐊᖅᑐᒧᑦ ᑳᓐᓱ-ᖃᖅᑐᒧᑦ, ᖁᔭᓐᓇᒦᒃ 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ 

ᐲᑕᓴᓐ, ᒥᔅᑕ ᐃᓄᒃ. 

 

ᐃᓄᒃ: ᖁᔭᓐᓇᒦᒃ ᐃᒃᓯᕙᐅᑖᖅ, ᖃᓄᖅ 

ᖃᓄᑦᑎᐊᕙᐅᔮᓗᒃ 

ᐅᖃᐅᕆᐊᒃᑲᓐᓂᐊᓐᖑᐊᖦᖤᓚᐅᕐᒥᓚᒍᐊᐃᑦ 

ᐊᔾᔨᒋᓐᖏᑕᖓᒍᑦ. ᐋᓐᓂᐊᕕᓕᐊᕆᐊᖃᖅᑐᖅ 

ᑳᓐᓱᖃᖅᖢᓂ ᖃᐅᔨᓴᖅᑕᐅᔭᖅᑐᕆᐊᕌᖓᒥ 

ᐃᓱᒪᒥᒍᑦ ᓯᕘᕋᔪᐊᓗᖃᑦᑕᕐᒪᑦ ᖃᓄᖅ 

ᑐᓴᖅᑎᑕᐅᓂᐊᖅᐳᖓ. ᖃᓄᖅ ᑕᐃᒪ 

ᐅᖃᐅᔾᔭᐅᓂᐊᖅᐳᖓ ᐃᓄᑐᐃᓐᓇᐅᔭᕆᐊᓕᒃ 

ᐅᕝᕙᓂ ᒐᕙᒪᒃᑯᑦ ᒪᓕᒐᖁᑎᖏᓐᓂ 

ᐃᑲᔪᖅᑎᖃᕈᓐᓇᖅᑐᓂᒃ ᑎᑎᕋᖅᓯᒪᖏᑦᑎᐊᕐᒪᑦ 

ᓲᖃᐃᒻᒪ ᐱᓱᒍᓐᓇᑦᑎᐊᖅᖢᓂ 

ᐅᖃᓪᓚᒍᓐᓇᑦᑎᐊᖅᖢᓂ ᐃᒻᒪᖄᓗ ᕿᔪᖁᑎᓂ 

ᐊᒡᔭᕈᓐᓇᖅᖢᓂᐅᒃ. ᐅᕙᓂ ᒪᓕᒐᐃᑦ 

ᐃᓗᐊᓃᖏᒻᒪᑦ. 

 

ᐊᐱᕆᓇᓱᒃᑲᓗᐊᖅᑐᖓ ᒥᓂᔅᑕᒧᑦ 

ᐃᓱᒪᒃᓴᖅᓯᐅᕈᑎᒋᔪᓐᓇᓐᖏᓚᓯᐅᒃ ᑎᒥᐅᒍᑦ 

ᑕᑯᒃᓴᐅᓂᖓᒍᑦ ᖃᓄᐃᖏᑦᑎᐊᕋᓗᐊᕐᒪᑦ 

ᐃᓱᒪᖓᒍᑦ ᐊᒃᓱᕈᖅᑐᐊᓘᖕᒪᑦ ᖃᓄᖅ 

ᐅᖃᐅᔾᔭᐅᓛᖅᐳᖓ ᑕᐅᓄᓐᖓᕈᒪ. ᑕᕝᕙᓂ 

ᑲᒪᔨᖃᕈᓐᓇᖅᓯᔪᓐᓇᖃᑕᐅᔪᓐᓇᖅᐹ ᑎᑎᕋᖅᓯᒪᔪᓂ 

ᐃᒪᓐᓇᖔᖅ ᐊᐱᕆᒋᐊᓐᖑᐊᖦᖤᕐᒥᓚᖓ. 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᐃᓄᒃ. ᒥᓂᔅᑕ 

ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ 

ᐃᒃᓯᕙᐅᑖᖅ, ᑖᒃᑯᐊ ᒫᓐᓇᓵᖑᓚᐅᖅᑐᖅ  

ᐊᐅᓪᓚᖃᑦᑕᖅᑐᑦ ᐊᑐᐊᒐᖏᑦ ᒪᓕᒡᓗᒋᑦ 

ᐱᖃᑎᖃᕈᓐᓇᕐᓂᕋᖅᑕᐅᓂᖓᓂᒃ 

ᐅᖃᖅᓯᒪᖏᑦᑑᒍᓗᐊᖅ ᐃᓱᒫᓗᒍᑎᒋᔭᖓ ᑖᓐᓇ 

ᒥᔅᑕ ᐃᓅᑉ ᑐᑭᓯᐅᒪᑦᑎᐊᖅᑕᕋ ᓄᓇᕗᒥᐅᑕᐃᑦ 

ᑳᓐᓱᖃᖅᑐᑦ ᑕᒪᒃᑯᐊ ᖃᓪᓗᓈᑦ 

ᓄᓇᖓᓐᓅᕆᐊᖃᓲᖑᖕᒪᑕ 

ᐋᓐᓂᐊᖅᑐᓕᕆᔭᐅᔭᖅᑐᖅᖢᑎᒃ ᐊᒃᓱᕈᖅᑐᐊᓗᐃᑦ 

ᐃᓱᒪᒥᒍᑦ ᐊᒻᒪᓗᑦᑕᐅᖅ ᑐᔪᕐᒥᕕᑕᖃᖅᖢᓂ 

ᖃᓪᓗᓈᑦ ᓄᓇᖓᓂ ᑐᔪᕐᒥᕕᖃᖅᖢᑎᒃ 

ᐋᓐᓂᐊᕐᕕᓕᐊᖅᑐᓄᑦ ᐊᑐᖅᑕᐅᕙᒃᑐᓂᒃ ᓲᕐᓗ 

ᐃᑲᔪᖃᑦᑕᖅᑐᑦ ᓗᒃᑖᓕᐊᕐᓂᖓᓄᑦ ᖃᓪᓗᓈᑦ 

ᓄᓇᖓᓐᓂᓕᕌᖓᒥᒃ ᐊᒻᒪᓗ ᖃᖓᑕᔫᒃᑯᕕᖕᒥ 

ᑕᐃᑯᖓ ᑐᔪᕐᒥᕕᖕᒧᑦ ᓘᒃᑖᓕᐊᕐᓂᕐᒧᓪᓗ. 

 

ᑕᐃᒪ ᑭᓇᑐᐃᓐᓇᖅ ᐃᓱᒪᒃᐸᑦ 

ᐃᑲᔪᖅᑎᖃᕆᐊᖃᕐᓂᕐᒥᓄᑦ 

ᐊᔪᐃᓐᓈᕈᑎᖃᕈᓐᓇᖅᑐᖅ ᑭᐅᔪᓐᓇᖅᑐᖅ. 

ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑕ ᐲᑕᓴᓐ, ᒥᔅᑕ 

ᐃᓄᒃ. 

 

ᐃᓄᒃ: ᖁᔭᓐᓇᒦᒃ ᐃᒃᓯᕙᐅᑕᖅ. 

ᐃᒪᓐᓇᓱᖓᑦᑎᐊᕐᖓᐃᑦ. ᖃᓂᒻᒪᓯᖃᕈᒪ 

ᐱᔪᓐᓃᕈᓐᓇᖏᓐᓂᕋᖅᑕᐅᔪᒥᒃ ᑳᓐᓱᖃᕐᓗᖓ, 

ᑳᓐᓱᖃᕈᒪ, ᖃᐃᔨᓴᖅᑕᐅᔭᖅᑐᕐᓂᐊᓕᕈᒪ ᑎᒥᒐ 

ᖃᓄᐃᖏᑦᑎᐊᕐᓗᓂ ᐱᓱᒍᓐᓇᑦᑎᐊᕐᓗᖓ 

ᐃᓄᑑᓗᖓ ᖃᖓᑕᔪᓐᓇᕐᓗᖓ. ᐅᖃᕋᓱᒃᑯᒪ 

ᐃᓱᒪᓐᓄᑦ ᐊᒃᓱᕈᕐᓇᖅᑐᐊᓗᖕᒪᑦ 

ᐊᐃᑉᐸᖃᕈᒪᖤᕋᓗᐊᖅᐳᖓ 

ᐅᖃᖃᑎᒋᖃᑦᑕᕐᓂᐊᖅᑕᓐᓂᒃ ᐅᕝᕙᓗ 

ᓗᒃᑖᓕᐊᖃᑎᒋᓂᐊᖅᑕᓐᓂᒃ ᐱᒃᑯᒋᔭᓐᓂᒃ 

ᐊᖏᖅᑕᐅᔪᓐᓇᕋᔭᖅᐳᖓ ᐅᕝᕙᓗᓐᓃᑦ 

ᐊᐱᕈᓇᓱᒍᓐᓇᖅᐳᖓ ᑕᐃᒪᓐᓇ. 

 

ᑐᑭᓯᓇᖅᓯᑕᐃᓐᓇᖅᐳᖓᖃᐃ? ᓲᖃᐃᒻᒪ. 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᐃᓄᒃ. ᒥᓂᔅᑕ 

ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ 

ᐃᒃᓯᕙᐅᑖᖅ, ᐊᖏᖅᑕᐅᒐᔭᕐᒪᖔᖅᐱᑦ 

ᖃᐅᔨᒪᖏᒃᑲᓗᐊᖅᑐᖓ ᑭᓯᐊᓂ ᓗᒃᑖᑦ 

ᐋᓐᓂᐊᓯᐅᖅᑏᓪᓗᓐᓃᑦ ᑖᒃᑯᐊ 

ᐃᓱᒪᓕᐅᖅᑎᐅᒐᔭᖅᑐᑦ ᑖᔅᓱᒥᖓ ᑲᒪᓯᒪᔪᑦ 

ᐋᓐᓂᐊᖅᑐᒥᒃ ᐱᖁᔨᕗᖔᕈᓐᓇᖅᑐᑦ ᑭᓯᐊᓂ 

ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐃᒪᓐᓇ 

ᐃᑲᔪᕋᓱᐊᖃᑦᑕᖅᑑᒐᓗᐊᑦ.  

 

ᑕᐃᒪᓐᓇ ᐃᓱᒪᒥᒍᑦ ᐊᒃᓱᕈᖅᑐᖅ 

ᐊᒃᓱᕉᓴᖏᔾᔫᒥᑎᑕᐅᔪᒥᔪᓐᓇᖁᓪᓗᒍ 

ᑲᓐᑐᕌᖃᑎᖃᖅᖢᑕᓗ ᑕᐃᑲᓂ ᑐᔪᕐᒥᕕᐅᖃᑦᑕᖅᑐᓂ 

ᖃᓪᓗᓈᑦ ᓄᓇᖓᓐᓂ ᓗᒃᑖᓕᐊᕐᓂᖓᓄᑦ 

ᐃᑲᔪᖅᑎᖃᖃᑦᑕᖅᑐᑦ ᑕᐃᒫᒃ ᑐᔪᕐᒥᕕᖕᒦᓕᕐᓗᓂ 

ᖃᓪᓗᓈᑦ ᓄᓇᖓᓐᓂ ᐃᒪᓐᓇ ᓗᒃᑖᓕᐊᕐᕕᒃᓴᖓ 

ᓈᒻᒪᒃᓯᒑᖓᑦ ᐃᑲᔪᖃᑦᑕᖅᑐᑦ ᐊᒻᒪᓗ 

ᐅᑎᕆᐊᖃᓕᖅᐸᑦ ᑐᔪᕐᒥᕕᖕᒧᑦ ᑕᐃᒪᓐᓇ 

ᐊᓂᔪᓐᓇᖅᓯᓂᖓᓄᑦ ᐅᖃᖃᑦᑕᖅᑐᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑕ ᐲᑕᓴᓐ, ᒥᔅᑕ 

ᐃᓄᒃ. 

 

ᐃᓄᒃ: ᖁᔭᓐᓇᒦᒃ ᐃᒃᓯᕙᐅᑕᖅ. ᖃᓄᒃᑲᓐᓂᖅ 

ᓇᓗᓕᑦᑎᐊᕋᒃᑯᑦ ᖃᓄᖅ 

ᑐᑭᓯᓇᖅᓯᑎᒃᑲᓐᓂᕋᓱᒋᐊᖓᓂᒃ 

ᐅᖃᑦᑎᐊᖅᑐᐊᓗᖃᑦᑕᕋᓗᐊᕋᒪ. 

 

ᐃᒃᓯᕙᐅᑕᖅ, ᐃᒪᓐᓇᖔᖃᐃ, 

ᒪᓕᒐᓕᔭᐅᔪᓃᖏᑦᑐᒥᒃ ᐋᓐᓂᐊᕕᓕᐊᕐᓂᐊᖅᑐᖅ 

ᑭᓇᑐᐃᓐᓇᖅ ᒪᓕᒐᕆᔭᐅᔪᒦᖏᑦᑐᒥᒃ ᐱᖅᑯᓯᖃᕈᓂᒃ 

ᑎᑎᕋᖅᓯᒪᕙᒌᖅᑐᓂᒡᓘᓐᓃᑦ ᐱᑕᖃᖏᑦᑐᒥᒃ 

ᐊᐱᖅᑯᑎᖃᕈᓂ, ᓲᕐᓗ ᐃᑲᔪᖅᑎᖃᕈᒪᓂᕐᒧ. 

ᐃᓱᒪᒃᓴᒃᓯᐅᑕᐅᔾᔪᑎᕈᓐᓇᖅᐸ ᐅᕝᕙᓘᓐᓃ ᑕᐃᒃᑯᐊ 

ᑭᓯᐊᓂ ᑎᑎᕋᖅᓯᒪᔪᓕᒫᕌᓗᐃᑦ 

ᐃᓱᒪᒃᓴᖅᓯᐅᖅᑎᑕᐅᔪᓐᓇᕋᔭᖅᐸ? 

 

ᑐᑭᓯᓇᖅᓯᒃᑲᓐᓂᑦᑎᐊᒻᒪᕆᒃᑐᒃᓴᐅᕗᖓ. ᖁᔭᓐᓇᒦ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᔫ ᐃᓄᒃ. ᒥᔅᑕ ᑮᑦ 

ᐲᑕᓴᓐ.  

 



ᓇᒡᒐᔾᔭᐅ, ᒫᑦᓯ 4, 2013 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍ): ᖁᔭᓐᓇᒦᒃ 

ᐃᒃᓯᐊᕙᑕ. ᖁᔭᓐᓇᒦᖅᐸᕋ ᒥᔅᑕ ᐃᓄᒃ. ᐃᒃᓯᕙᐅᑕ 

ᐃᒪᓐᓇ ᓇᒡᓕᒋᑦᓯᐊᖅᑕᕋᓗᐊᒃᑲ ᑕᒪᒃᑯᐊ 

ᐋᓐᓂᐊᕐᕕᓕᐊᖃᑦᑕᖅᑐᑦ ᐋᓐᓂᐊᖃᖅᑐᑦ ᒐᕙᒪᒃᑯᑦ 

ᐊᑐᐊᒐᖏ ᐃᓕᖅᑯᓯᖏᓪᓗ ᑕᐃᒪᓐᓇ 

ᐱᓕᕆᒍᓯᖃᕐᒪᑕ ᐅᖃᓪᓚᖃᑎᖃᓚᐅᕐᓗᑎ ᑭᓯᐊᓂ 

ᓄᓇᓕᖕᓂ ᐋᓐᓂᐊᖅᑐᓕᕆᔨᒃᑯᓐᓂ 

ᑲᑎᒪᔨᕋᓛᖏᓐᓄᓪᓗ ᑮᓇᐅᔭᖃᕐᓂᖏᓪᓗ 

ᐱᔾᔪᑎᒋᓪᓗᒋ. 

 

ᐱᔾᔪᑎᒋᓪᓗᒋᓗ ᑮᓇᐅᔭᖅᑐᕈᑎᕗᑦ ᑖᓐᓇ 

ᑭᓇᑐᐃᓐᓇᖅ, ᐃᓛᒃ ᑖᓐᓇ ᓘᑦᑖ ᐱᖁᔭᖏᑦ 

ᒪᓕᒃᖢᒋᑦ ᑭᓯᐊᓂ. ᐄ, ᓈᒻᒪᒃᓴᖏᒃᐸᑦ ᑖᓐᓇ 

ᐃᑲᔪᖅᑎᖃᓐᖏᓐᓂᕐᒥᓄᑦ, 

ᐊᔪᐃᓐᓈᕈᓐᓇᖅᑑᒐᓗᐊᖅ ᑕᒡᕙᓂ ᐊᑐᐊᒐᖅᑕᖃᕐᒪ, 

ᑭᓯᐊᓂ ᐋᓐᓂᐊᕐᓂᖓ ᒪᓕᒃᖢᒍ. ᑖᒃᑯᐊ 

ᐊᑐᐊᒐᓃᑦᑑᒐᓗᐊᖅ ᒪᓕᒐᓃᑦᑑᒐᓗᐊᑦ 

ᓇᓗᓇᐃᔭᓪᓚᑦᑖᖅᓯᒪᖏᑦᑑᒐᓗᐊᑦ ᐅᑯᐊ 

ᐃᓱᒪᒃᓴᒃᓯᐅᕈᑎᒋᔭᐅᒋᐊᖃᖅᑐᖅ. ᐃᒫᒃ 

ᑎᑎᖅᓯᒪᔪᒦᑦᑑᒐᓗᐊᖅ ᑭᓯᐊᓂ 

ᐊᔪᐃᓐᓈᕈᑎᖃᕈᓐᓇᖅᑐᖅ 

ᐃᓱᒪᒃᓴᖅᓯᐅᕈᑎᒋᔭᐅᑦᑎᐊᕐᓗᓂ. ᖁᔭᓐᓇᒦ 

ᐃᒃᓯᕙᐅᑕ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᑮᑦ ᐲᑕᓴᓐ. ᒥᔅᑕ 

ᐃᓄᒃ. 

 

ᐃᓄᒃ: ᖁᔭᓐᓇᒦᒃ ᐃᒃᓯᕙᐅᑕᖅ. ᐃᒪᓐᓇ 

ᑐᑭᓯᓇᓱᒋᓚᐅᕐᓚᖔ, ᑭᓇᑐᐃᓐᓇᖅ 

ᐋᓐᓂᐊᕐᕕᓕᐊᕐᓂᐊᖅᑐᖅ 

ᐃᑲᔪᖅᑎᖃᕆᐊᖃᕋᓱᒋᒍᓂ, 

ᖃᓄᑐᐃᓐᓇᑦᑎᐊᖑᒐᓗᐊᖅᐸᑦ 

ᐃᑲᔪᖅᑎᖃᕆᐊᖃᕋᓱᒋᒍᓂ 

ᐊᐱᕆᔪᓐᓇᐃᓐᓇᐅᔭᖅᑐᖅ 

ᐃᑲᔪᖅᑎᒡᒋᕈᒪᖦᖤᕋᓗᐊᖅᐳᖓ. ᑕᐃᒪᐃᑦᑐᓐᓇᖅᑐᖅ 

ᑭᓇᑐᐃᓐᓇᑦᑎᐊᖅ ᐋᓐᓂᐊᕐᕕᓕᐊᕐᓂᐊᕈᓂ ᕼᐃᓖ? 

ᐃᒃᓯᕙᐅᑕ, ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᖁᔭᓐᓇᒦ ᒥᔅᑕ ᐃᓄᒃ. ᒥᔅᑕ ᑮᑦ 

ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔪᑎᒍ): ᖁᔭᓐᓇᒦ 

ᐃᒃᓯᕙᐅᑕ. ᐄ ᑖᓐᓇ ᐅᖃᕋᓱᑲᑕᒃᑕᖓ  

ᐋᓐᓂᐊᖃᕐᓇᖏᑦᑐᓕᕆᔩ, ᐊᓐᓂᐊᓯᐅᖅᑎ ᑕᐃᒪᓐᓇ 

ᐃᓱᒪᓕᕆᔪᓐᓇᖅᑐᑦ, ᐊᒻᒪᓗ ᓈᒻᒪᒃᓴᖏᒃᑯᑎᒃ 

ᑖᒃᑯᓂᖓ ᐊᑦᑐᓕᖁᔭᐅᔪᒪᔪᒥ 

ᐅᓐᓂᕐᓗᒃᓯᐅᑕᐅᔪᓐᓇᕐᒪᑦ ᐊᒻᒪᓗ ᒪᒥᐊᑉᐳᖓ 

ᐃᒃᓯᕙᐅᑕᖅ ᐊᑐᐊᒐᐃᑦ, ᑖᒃᑯᐊ ᒪᑐᐃᖅᑕᐅᒐᔭᖅᑐᑦ 

ᐊᐅᓚᑕᐅᖕᒪᑕ ᒪᑯᐊ ᓄᓇᕗᑦ ᒐᕙᒪᒃᑯᓐᓂ 

ᐊᒻᒪᑦᑕᐅ ᐋᕿᒃᓯᓇᓱᐊᖅᑐᒍᑦ ᐊᑐᐊᒐᐅᔪᓂᒃ 

ᐃᑲᔪᖅᑐᖅᑕᐅᓕᖅᑕ ᑖᒃᑯᐊ ᑮᓇᐅᔭᖃᖅᑎᑦᑎᔪᓂᑦ 

ᑖᓐᓇ ᒐᕙᒪᑐᖃᒃᑯᑦ. 

 

ᐄ ᑕᐃᒪᓐᓇ ᐅᖃᕈᓐᓇᑐᖓ ᑖᒃᑯᐊ ᐋᓐᓂᐊᓯᐅᖅᑏᑦ 

ᐃᓱᒪᓕᐅᕆᒍᓂ, ᐊᖏᕐᓗᓂ, ᐋᒃᑲᕐᓗᓂᓘᓐᓃᑦ 

ᑕᐃᑲᓐᖓ ᐊᑐᖅᑕᐅᒐᔭᖅᑐᖅ. ᐊᒻᒪᑦᑕᐅᖅ ᑖᓐᓇ 

ᐋᓐᓂᐊᕐᕕᓕᐊᖅᑐᖅ ᓈᖕᒪᒃᓴᖏᒃᑯᓂ ᑖᒃᑯᐊ 

ᐅᓐᓂᕐᓗᒃᓴᕈᓐᓇᖅᑐᑦ. ᐃᓚᖏᑦ ᖁᕕᐊᓱᒃᐸᒃᖢᑎᒃ, 

ᖁᕕᐊᓱᒃᐸᖏᖦᖢᑎᒡᓗ ᑕᒪᑐᒪ ᐋᖅᑭᒃᑕᐅᔪᑦ. 

ᖁᔭᓐᓇᒦᒃ ᐃᒃᓯᕙᐅᑕᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᑮᑦ ᐲᑕᓴᓐ. ᒥᔅᑕ ᔫ 

ᐃᓄᒃ. 

 

ᐃᓄᒃ: ᖁᔭᓐᓇᒦᒃ ᐃᒃᓯᕙᐅᑕᖅ. ᐃᒪᓐᓇ 

ᐊᐱᕆᒋᐊᓐᖑᐊᖦᖤᕐᓚᖓᓕ, (ᑐᓵᔨᑎᒍᑦ) 

ᐋᓐᓂᐊᕐᕕᓕᐊᖅᑐᖅ, ᐱᔪᓐᓇᕐᓂᖃᖅᐹ, 

ᑐᒃᓯᕋᕈᓐᓇᕐᓗᓂ ᒪᓕᒃᑕᐅᔪᒪᓗᓂ, 

ᖃᓄᐃᖏᒃᑲᓐᓂᕈᓂ ᐋᓐᓂᐊᕐᕕᓕᐊᖅᑐᖅ 

ᐱᔪᓐᓇᕐᓂᖃᖅᐹ? ᒪᓕᒃᑕᐅᔪᒪᓗᓂ 

ᐋᓐᓂᐊᕐᕕᓕᐊᕐᓂᐊᕈᓂ. ᖁᔭᓐᓇᒦ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᔫ ᐃᓄᒃ. ᒥᔅᑕ ᑮᑦ 

ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍ): ᖁᔭᓐᓇᒦᒃ 

ᐃᒃᓯᕙᐅᑖᖅ. ᑖᓐᓇ ᐋᓐᓂᕕᓕᐊᖅᑐᖅ 

ᐊᐱᕇᓐᓇᐅᔭᕈᓐᓇᖅᑐᖅ ᑖᒃᑯᓂᖓ 

ᐋᓐᓂᐊᕐᕕᓕᕆᔨᒃᑯᓐᓄᑦ, ᐋᓐᓂᐊᓯᐅᖅᑎᒧ, 

ᓘᒃᑖᒧᓪᓘᓐᓃ. ᐄ, ᑖᓐᓇ ᐋᓐᓂᐊᓯᐅᖅᑕᐅᔪᖅ, 

ᓘᒃᑖᖑᔪᕐᓗ ᐃᓱᒪᓕᐅᕆᓲᖑᖕᒪ. ᖁᔭᓐᓇᒦᒃ 

ᐃᒃᓯᕙᐅᑕᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᑮᑦ ᐲᑕᓴᓐ. ᒥᔅᑕ ᔫ 

ᐃᓄᒃ. 

ᐃᓄᒃ (ᑐᓵᔨᑎᒍ): ᖁᔭᓐᓇᒦᒃ ᐃᒃᓯᕙᐅᑕᖅ. 

ᐊᒻᒪᑦᑕᐅ ᑖᓐᓇ ᐊᓐᓂᐊᕕᓕᐊᖅᑐᖅ ᑐᒃᓯᕋᕈᓂ, 

ᒪᓕᒃᑕᐅᔪᒪᓗᓂ ᐊᓐᓂᐊᕕᓕᐊᖅᑎᓪᓗᒍ, ᑖᓐᓇ 

ᐋᓐᓂᐊᕕᓕᐊᖅᑐᖅ ᐱᔪᓐᓇᕐᓂᖃᖅᑐᖅ 

ᐊᐱᕆᔪᓐᓇᖅᑐᖅ ᖃᓄᑐᐃᓐᓇᑦᑎᐊᖅ ᑕᕝᕙᓂ 

ᐊᑖᓃᒃᑲᓗᐊᖅᐸᑦ a, b, c, d, e, f, g ᑖᒃᑯᐊ 

ᐊᐅᓪᓚᐅᑎᖃᑦᑕᕐᓂᕐᒧ ᒪᓕᒋᐊᖃᖅᑐᖅ ᐊᑖᓃᑉᐸᑦ, 

ᐅᕝᕙᓘᓐᓃ ᑖᒃᑯᐊ ᐊᑖᓂᖏᓐᓇᐅᔭᕆᐊᖃᖅᐸ. 

ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐃᓄᒃ. ᒥᓂᔅᑕ 

ᐲᑕᓴᓐ.  

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ ᐊᒻᒪᓗ ᒥᔅᑕ ᐃᓄᒃ ᐊᐱᕆᕋᑖᕋᕕᑦ. ᐄ, 

ᑖᓐᓇ, ᐃᒃᓯᕙᐅᑖᖅ, ᑖᓐᓇ ᑐᒃᓯᕋᕐᓂᖅ 

ᐊᔾᔨᒌᓐᖏᕈᓘᔭᖅᑎᒎᕆᐊᖃᕋᔭᕐᒪᑦ ᑖᔅᓱᒪ 

ᐊᑐᐊᒐᐅᑉ ᐊᑖᓂ ᐊᒻᒪᓗ ᓇᓗᓇᓐᖏᑦᑎᐊᕐᓗᓂ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐲᑕᓴᓐ. ᒥᔅᑕ 

ᐃᓄᒃ.  

 

ᐃᓄᒃ (ᑐᓵᔨᑎᒍᑦ): ᖁᔭᓐᓇᒦᒃ ᐊᒻᒪᓗ 

ᖁᔭᓐᓇᒦᖅᐸᕋ ᒥᓂᔅᑕ ᑭᐅᑦᑎᐊᕐᒪᖓ ᑖᔅᓱᒥᖓ 

ᓲᖃᐃᒻᒪ ᑐᑭᓯᕙᓪᓕᐊᓕᑕᐃᓐᓇᕋᒪ ᐊᒻᒪᓗ 

ᖁᕕᐊᒋᓪᓗᒍ ᑖᒃᑯᐊ ᑐᓴᖅᑕᒃᑲ. ᑖᓐᓇ ᑕᕝᕙ 

ᓯᕗᓪᓕᖅᐹᒥ ᐊᐱᕆᔪᒪᓕᕆᓪᓗᖓ ᐅᓪᓗᐃᑦ ᑎᓴᒪᑦ 

ᐊᐱᖅᑯᑎᒋᓚᐅᖅᑕᕋ ᐅᓪᓗᑐᐃᓐᓇᕐᒥ. ᑖᒃᑯᐊ 

ᐱᓕᕆᕕᐅᔪᑦ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ 

ᐱᔪᓐᓇᕐᓂᐊᖅᐸᑦ ᓄᑖᒥᒃ ᑖᔅᓱᒥᖓ ᑎᑎᕋᖅᓯᒪᓗᓂ. 

ᑕᐃᒪᓐᓇ ᐊᐱᖅᑯᑎᒋᖃᑦᑕᖃᐅᔭᒪ ᑕᐃᒃᑯᓂᖓ 

ᐱᔪᓐᓃᕈᓐᓇᖏᑦᑐᑦ ᖃᓂᒪᖃᕐᓂᕋᖅᑕᐅᓲᑦ 

ᐃᓱᒪᕋᔭᒃᑐᒻᒪᕆᐅᓪᓗᑕ ᐊᐅᓪᓚᕆᐊᖃᓲᖑᓪᓗᑎᑦ 

ᒪᓕᒃᑕᐅᖏᖦᖢᑎᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐃᓄᒃ. ᒥᓂᔅᑕ 

ᐲᑕᓴᓐ.  

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐄ, ᑕᐃᒪᓐᓇ ᐅᖃᖅᑲᐅᒐᒪ ᑖᓐᓇ 

ᒪᓕᒃᑕᐅᔭᕆᐊᖃᓪᓚᑦᑖᕆᐊᖃᕌᖓᑕ  

ᐋᓐᓂᐊᕕᓕᐊᖅᓯᒪᔪᑦ. ᑖᓐᓇ ᐅᖃᐅᓯᐅᓚᐅᓐᖏᒻᒪᑦ 

ᐊᒻᒪᓗ ᐊᑐᓕᖁᔭᐅᓚᐅᖃᓂᒃ. ᐃᒻᒪᖄ ᒥᔅᑕ ᐃᓄᒃ 

ᑖᓐᓇᖃᐃ ᐅᖃᐅᓯᖃᖅᑐᖅ ᑖᔅᓱᒪ ᐊᑖᓃᑦᑐᒥᒃ 

ᑖᒃᑯᐊ ᐊᑐᐊᒐᐅᑉ ᐊᑖᓃᑦᑐᖅᓴᐅᔫᒐᓗᐊᖅ. ᐄ, 

ᑖᓐᓇ ᐋᓐᓂᐊᓯᐅᖅᑎᐅᑉ ᓘᒃᑖᓘᓐᓃᑦ 

ᓇᓗᓇᐃᖅᓯᓲᖑᖕᒪᑕ ᑕᐃᒃᑯᐊ 

ᒪᓕᒃᑕᐅᔭᕆᐊᖃᕌᖓᑕ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐲᑕᓴᓐ. ᒥᔅᑕ 

ᐃᓄᒃ.  

 

ᐃᓄᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ 

ᕿᒪᑲᐃᓐᓇᕈᓐᓇᓕᖅᑰᕋᒃᑯ ᐊᓯᐊᓂ 

ᐊᐱᕆᔪᓐᓇᖅᑎᒃᑯᕕᓐᖓ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᐄ, ᑖᔅᓱᒪ ᓯᕗᓕᐅᖅᑎᖁᑎᖏᓐᓂᑦ 

ᐃᓗᐊᓃᑐᐊᖅᐸᑦ ᖃᓄᐃᓐᖏ, ᒥᔅᑕ ᐃᓄᒃ.  

 

ᐃᓄᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑮᓇᐅᔭᐅᑉ ᒥᒃᓵᓄᑦ 

ᐊᐱᕆᔪᒪᒐᓗᐊᖅᑐᖓ ᐊᑭᓖᑎᑦᑎᖃᑦᑕᕐᓂᕐᒧᑦ. 

ᑕᕝᕙᓃᖅᑰᕐᒪᑦ ᐅᓇ ᑮᓇᐅᔭᓕᕆᓂᕐᒥᒃ ᐃᓚᖃᕐᒪᑦ. 

ᐊᐱᕆᒋᐊᕈᓐᓇᖅᐳᖓ? ᐄ, ᐆᒥᖓ 

ᐊᐱᕆᒋᐊᕈᒪᑐᐃᓐᓇᖅᑐᖓ ᖃᐅᔨᓯᒪᒐᒃᑯ 

ᐅᖃᖅᓯᒪᒐᒪ ᐅᖃᓚᐅᖅᓯᒪᓪᓗᖓᓗ 

ᒪᓕᒐᓕᐅᖅᑎᓐᖑᖃᑕᐅᒐᒪ ᒐᕙᒪᒃᑯᓐᓂᒃ 

ᑕᐅᑐᒃᑎᐅᖃᑕᐅᓂᐊᕋᒪ ᐊᒻᒪᓗ ᑮᓇᐅᔭᐃᑦ 

ᐊᑐᖅᑕᐅᑦᑎᐊᕋᓗᐊᕐᒪᖔᑕ 

ᐃᖅᑲᓇᐃᔮᕆᖃᓯᐅᑎᓂᐊᕋᒃᑯ ᑕᒪᑦᑕ 

ᑕᐃᒪᐃᑐᖅᓴᐅᑕᐅᖂᕋᑦᑕ. 

 

ᑕᐃᒪᐃᑦᑕᕆᐊᖃᖅᖢᑕᓗ. ᐆᒥᖓ ᐊᐱᕆᔪᒪᔪᖓ, 

ᒪᑯᐊ ᐄᔭᒐᐃᑦ ᐊᑭᑐᔪᒻᒪᕆᐊᓘᖕᒪᑕ ᐄᔭᒐᐃᑦ 

ᑭᓱᑐᐃᓐᓇᐅᒐᓗᐊᕈᑎ ᐊᑭᑐᔪᒻᒪᕆᐊᓘᓇᓱᒋᒐᒃᑭᑦ. 

ᖃᐅᔨᒪᕕᑖ ᐅᕝᕙᓘᓐᓃᑦ ᒐᕙᒪᒃᑯᑦ ᓲᖃᐃᒻᒪᑦ 

ᑖᒃᑯᐊ ᐱᓕᕆᕝᕕᖏᑦ ᐋᖅᑭᒃᓱᐃᓯᒪᑦᑎᐊᖅᐸᑦ, 

ᐃᓄᒃᑎᑐᑦ ᐊᑭᓖᑎᑕᐅᓗᐊᓐᖏᓕᕋᓗᐊᕐᒪᖔᕐᒥᖕᓂᒃ 

ᑕᒪᒃᑯᓄᖓ ᐄᔭᒐᕈᔪᖕᓄᒃ. ᐅᓇ ᐱᔾᔪᑎᒋᓪᓗᒍ, 

ᖃᐅᔨᖃᑦᑕᖅᓯᒪᒐᒪ ᖃᐅᔨᒪᖃᑦᑕᖅᓯᒪᓕᕋᒪ 

ᐄᔭᒐᕐᓂᖅ ᓇᒃᓯᐅᔾᔨᕕᐅᔪᖃᕋᒥ, ᐅᑯᐊᓕ 

ᐊᑐᕈᓐᓃᓚᐅᖅᑲᒻᒥᐊᓗᓐᖏᑕᒃᑲ ᐅᑎᖅᑎᑕᐅᓪᓗᑎᑦ. 

ᖃᓄᖅ ᖃᐅᔨᒪᖃᑦᑕᖅᐱᑕ ᑖᒃᑯᐊᔅᓴᐃᓐᓇᐃᑦ 

ᐊᑭᓕᖅᑕᐅᒐᒥ ᑕᐃᓐᓇ ᐄᔭᒐᖅᑖᕐᕕᓪᓘᓐᓃᑦ 

ᐱᒃᑯᓂᖓᖔᖅ 

ᓂᐅᕐᕈᑎᒋᒃᑲᓐᓂᖅᑎᑕᐅᖃᑦᑕᖏᓐᓂᖏᓐᓄᑦ ᓲᕐᓗ. 

ᖃᐅᔨᒪᑦᑎᐊᖅᐱᑖ ᑕᒪᒃᑯᐊ ᐄᔭᒐᓕᒫᑦ 

ᐊᑐᖅᑕᐅᔪᓐᓃᖅᑐᕕᓃᓪᓗ 

ᐊᑭᓕᑐᐃᓐᓇᖃᑦᑕᖏᒃᑲᓗᐊᕐᒪᖔᑦᑎᒍ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  



ᓇᒡᒐᔾᔭᐅ, ᒫᑦᓯ 4, 2013 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐃᓄᒃ. ᒥᓂᔅᑕ 

ᐲᑕᓴᓐ.  

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑖᓐᓇ ᒥᔅᑕ ᐃᓄᒃ ᐊᐱᕆᕋᑖᕐᒪᑦ. 

ᑖᒃᑯᐊ ᒪᓕᓲᕆᔭᕗᑦ ᓄᓇᕗᒻᒥ 

ᓇᓪᓕᐅᒃᑯᒫᖃᓐᖏᑦᑐᓄᑦ ᐊᑭᒋᓲᕆᔭᖏᑦ 

ᑕᒪᒃᑯᓂᖓ ᐃᓅᓕᓴᐅᑎᕈᔪᖕᓄᑦ. ᑖᒃᑯᐊ ᐊᑖᓃᑦᑐᑦ 

ᐋᓐᓂᐊᖃᕐᓇᖏᑦᑐᓕᕆᓂᐅᑉ ᓂᐅᕕᖃᑦᑕᕐᓂᐅᑉ 

ᐊᑖᓂ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐲᑕᓴᓐ. ᒥᔅᑕ 

ᐃᓄᒃ. ᒪᒥᐊᓇᐅᒐᓗᐊᖅ ᒥᔅᑕ ᐃᓄᒃ, 

ᖃᐅᔨᓴᐅᑎᓐᓂᑦ ᓄᖒᑎᒐᕕᑦ. 

ᐆᒃᑐᒃᑲᓐᓂᕈᒪᓂᐊᕐᓂᕈᕕᑦ ᐅᐊᑦᑎᐊᒃᑲᓐᓂᖅ 

ᐱᕕᖃᕈᓐᓇᕋᔭᕋᓗᐊᖅᖢᑎᑦ. ᒫᓐᓇ ᒥᔅᑕ ᐃᐊᓕᐊᑦ, 

ᐊᐱᖅᓱᕈᓐᓇᓕᕐᒥᔪᑎᑦ.   

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᔅᓱᒪ H-4 ᐊᑖᓃᑦᑐᒥᒃ ᐅᖃᖅᓯᒪᖕᒪᑦᑕᐅᖅ 

ᑖᒃᑯᓇᓂ ᒪᒃᐱᒐᖓᓂ ᐊᐃᑉᐸᖓᓂ ᑖᒃᑯᐊ 

ᓴᖅᑭᑕᐅᓂᖏᑦ ᐊᑦᑕᕐᓇᖅᑐᕈᔪᖕᓄᓪᓗ 

ᐸᕐᓇᐅᑎᒥᓂᒃ. ᑖᓐᓇᖃᐃ ᒥᓂᔅᑕ ᑖᔅᓱᒥᖓ 

ᐅᖃᐅᓯᖃᑦᑎᐊᕈᓐᓇᖅᐹ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. ᒥᓂᔅᑕ 

ᐲᑕᓴᓐ.  

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᒫᓐᓇ ᐅᓄᖅᑐᒻᒪᕆᐊᓗᓐᓂᒃ 

ᐸᐃᑉᐹᖁᑎᖃᕋᑦᑕ ᒫᓂ. ᑖᒃᑯᐊ 

ᓇᓂᖃᑦᑕᕆᐊᖃᕋᑦᑎᒍᑦ ᑖᒃᑯᐊ 

ᑲᔪᓯᑦᑎᐊᖁᓐᓇᖁᓪᓗᑕ.  

 

ᐄ, ᑖᒃᑯᐊ ᐊᑦᑕᕐᓇᕈᔪᒃᑐᓄᑦ 

ᐊᐅᓚᑕᐅᖃᑦᑕᕐᓂᖏᓐᓄᑦ ᐱᓕᕆᐊᖑᔪᖅ ᑖᓐᓇ 

ᑐᐊᕕᕐᓇᖅᑐᓕᕆᓂᕐᒧᑦ ᐊᐅᓚᑕᐅᓂᖏᓐᓄᑦ 

ᓄᓇᕗᒻᒥ ᑖᒃᑯᓂᖓ ᐃᓚᒋᔭᐅᔪᖅ ᐊᒻᒪᓗ ᑖᒃᑯᐊ 

ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᑲᒪᒋᓲᕆᔭᕗᑦ 

ᑕᒪᕐᒥᓕᒫᑦᑎᐊᖅ ᓄᓇᕗᒻᒥ ᐊᒻᒪᑦᑕᐅᖅ 

ᐸᕐᓇᐅᑎᓕᐅᖅᐸᒃᖢᑎᑦ ᐃᒪᓐᓇ 

ᓄᕙᓗᐊᖅᑎᖃᖅᑎᓪᓗᒍᓘᓐᓃᑦ ᐱᑕᖃᓕᕌᖓᑦ.  

ᑖᒃᑯᐊ ᐃᑲᔪᕈᒪᑐᐃᓐᓇᓲᕆᔭᕗᑦ ᓄᓇᕗᒻᒦᑐᑦ 

ᑕᐃᒫᒃ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐲᑕᓴᓐ. ᒥᔅᑕ 

ᐃᐊᓕᐊᑦ.  

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᑖᖅ. 

ᖃᓄᖅ ᑕᐃᒪ ᑖᒃᑯᐊ ᐱᓕᕆᕕᒋᔭᓯ 

ᐱᓕᕆᖃᑎᖃᓲᖑᕙᑦ ᑖᒃᑯᓂᖓ CGS-ᑯᓐᓂ 

ᑐᐊᕕᕐᓇᖅᑐᓕᕆᓂᕐᒧᑦ ᐸᕐᓇᐅᑎᓕᐅᓂᐊᕐᓕᕌᖓᑕ?  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. ᒥᓂᔅᑕ 

ᐲᑕᓴᓐ.  

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐃᒪᓐᓇ ᐋᖅᑭᒃᓱᐃᔪᒍᑦ ᑕᒪᒃᑯᓂᖓ 

ᐊᑦᑕᕐᓇᖅᑐᓕᒫᓄᑦ ᐊᐅᓚᑕᐅᖃᑦᑕᕐᓂᖏᓐᓄᑦ 

ᐱᓕᕆᐊᒥᒃ ᑕᕝᕙᓂ ᓄᓇᕗᑦ ᐃᓗᐊᓂ ᑖᒃᑯᓂᖓ 

ᑐᐊᕕᕐᓇᖅᑐᓕᕆᓂᕐᒧᑦ ᑲᑎᒪᔨᕋᓛᖏᓐᓂᒃ 

ᐊᒻᒪᑦᑕᐅᖅ ᑖᒃᑯᐊ ᒐᕙᒪᑎᕆᔨᒃᑯᑦ ᐱᓕᕆᖃᑕᐅᔪᑦ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐲᑕᓴᓐ. ᒥᔅᑕ 

ᐃᐊᓕᐊᑦ.  

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᒻᒪ ᑖᒃᑯᓄᖓ ᐃᓛᒃᑯᑦ ᓄᓇᓕᐅᔪᓄᑦ 

ᐋᓐᓂᐊᖃᕐᓇᖏᑦᑐᓕᕆᔩᑦ ᑖᒃᑯᐊ ᓴᖅᑭᖃᑦᑕᖅᐹᑦ 

ᐸᕐᓇᐅᑎᒥᒃ ᑖᒃᑯᓄᖓ ᓄᓇᓕᖕᓄᑦ ᑐᕌᖓᔪᑦ 

ᐅᕝᕙᓘᓐᓃᑦ ᓄᓇᕗᓕᒫᒧᑦ ᓴᖅᑭᑦᑎᓲᖑᕕᓰ ᐊᒻᒪ 

ᑐᓂᔭᐅᕙᒃᖢᓂ ᑖᒃᑯᓄᖓ ᐃᓛᓐᓂᒃᑯᑦ 

ᓄᓇᓕᐅᔪᓄᑦ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. ᒥᓂᔅᑕ 

ᐲᑕᓴᓐ.  

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ ᐊᒻᒪᓗ ᒥᔅᑕ ᐃᐊᓕᐊᑦ ᐊᐱᖅᓱᕐᖓᑦ. 

ᑕᐃᒃᑯᐊ ᐱᓕᕆᖃᑎᒋᓂᐊᖅᑕᕗᑦ ᑖᒃᑯᐊ 

ᐊᖏᔪᖅᑳᖃᕐᕕᐅᔪᑦ ᑕᒪᒃᑯᓄᖓ 

ᑐᐊᕕᕐᓇᖅᑐᓕᕆᓂᕐᒧᑦ ᐊᐅᓚᑕᐅᓂᖏᓐᓄᑦ 

ᐱᓕᕆᐊᓄᑦ. ᐊᒻᒪ ᑖᒃᑯᐊ ᐋᓐᓂᐊᕖᑦ ᓄᓇᓕᐅᔪᓂᒃ 

ᐱᓕᕆᖃᑎᖃᓲᖑᖕᒪᑕ ᕼᐋᒻᓚᒃᑯᓐᓂ ᑕᒪᒃᑯᓂᖓ  



ᓇᒡᒐᔾᔭᐅ, ᒫᑦᓯ 4, 2013 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

3600 

ᑐᐊᕕᕐᓇᖅᑐᓕᕆᓂᕐᒧᑦ ᐸᕐᓇᐃᓂᕐᒧᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐲᑕᓴᓐ. ᒥᔅᑕ 

ᐃᐊᓕᐊᑦ.  

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᓐᓇᖃᐃ ᒥᓂᔅᑕᕗᑦ ᐃᖅᑲᓇᐃᔭᕐᕕᒋᔭᖏᑦ ᑖᒃᑯᐊ 

ᑐᐊᕕᕐᓇᖅᑐᓕᕆᓂᕐᒧᑦ ᓇᓕᖅᑲᖏᓐᓂ ᐱᓯᒪᕚ 

ᓄᓇᓕᓐᓂ ᑐᐊᕕᕐᓇᖅᑐᓕᕆᓂᕐᒨᖓᔪᑦ 

ᕼᐋᒻᓚᒃᑯᓐᓂ ᑐᐊᕕᕐᓇᖅᑐᓕᕆᓂᕐᒧᑦ 

ᐸᕐᓇᐅᑎᖏᓐᓂ?  

 

ᑖᓐᓇ ᖃᓄᑭᐊᖅ ᐊᐱᖅᑯᑎᒐ ᓈᒻᒪᒃᑲᔭᖅᑰᔨᓐᖏᒻᒪᑦ 

ᐊᒻᒪᓗ ᑖᒃᑯᐊ ᕼᐋᒻᓚᓕᕆᔨᒃᑯᑦ ᑖᒃᑯᓂᖓ 

ᓴᖅᑭᑦᑎᓲᖑᖕᒪᑕ ᑐᐊᕕᕐᓇᖅᑐᓕᕆᓂᕐᒧᑦ 

ᐊᒻᒪᑦᑕᐅᖅ ᐱᓕᕆᖃᑕᐅᔪᒃᑲᓂᕐᒥᒃ ᐱᑕᖃᓲᖑᖕᒪᑦ 

ᐊᔾᔨᒌᓐᖏᑦᑐᓂᒃ ᑎᒥᓂᒃ ᐸᓖᓯᒃᑯᓐᓂᑦ, 

ᐸᖅᓴᐃᔨᓂᒃ, ᐊᒻᒪᑦᑕᐅᖅ ᐅᓄᖅᑐᓂᒃ 

ᐊᑭᓕᖅᓱᖅᑕᐅᖏᖦᖢᓂ ᑎᒥᐅᔪᓂᒃ 

ᓄᓇᓕᖕᓃᓐᖔᖅᑐᑦ. ᐊᒃᓱᓪᓛᓗᒃ ᐱᓕᕆᓯᒪᕙᒌᕐᒪᑕ 

ᐊᒻᒪᑦᑕᐅᖅ ᑖᒃᑯᐊ ᐃᒪᓐᓇᐃᖅᑑᒐᔪᖅᑰᕐᒪᑦ 

ᑖᒃᑯᓂᖓᒃᓴᐃᓐᓇᖅ ᐱᔨᑦᑎᕋᕋᓱᓲᖏᓐᓇᑦᑕ 

ᑖᓐᓇᖃᐃ ᐃᓗᐊᓐᖏᓕᐅᕈᑎ ᑐᕌᕈᔪᖅᑰᕐᒪᑦ 

ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ 

ᑐᐊᕕᕐᓇᖅᑐᓕᕆᓂᕐᒧᓪᓗ, ᑭᓯᐊᓂ 

ᓈᒻᒪᑦᑎᐊᖅᑰᔨᓐᖏᒻᒪᑦ ᐊᔾᔨᒌᓐᖏᒻᒪᖔᑎᒃ ᐊᒻᒪᓗ 

ᐃᓛᒃᑯᑦ ᐱᓕᕆᐊᖑᓂᐊᕐᒪᖔᑕ. 

 

ᑖᓐᓇ ᐅᖃᐅᓯᕆᒐᔪᒃᑯᑦᑎᒍ ᑕᒪᒃᑯᐊ 

ᐋᓐᓂᐊᓯᐅᖅᑏᑦ ᖃᓄᕐᓗ ᐱᔭᒃᓴᓕᐊᓘᓲᖑᓂᖏᑦ 

ᐊᓐᓂᐊᕕᖕᓂ. ᖄᒃᑲᓐᓂᐊᒍᑦ ᑎᓕᒍᑦᑎᒍᑦ 

ᐱᐅᒐᔭᓐᖏᒻᒪᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. ᒥᓂᔅᑕ 

ᐲᑕᓴᓐ.  

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐊᕕᒃᑐᖅᓯᒪᔪᓂᑦ ᑲᑎᒪᔨᕋᓛᖅᑕᖃᕐᒪᑦ 

ᑐᐊᕕᕐᓇᖅᑐᓕᕆᔨᐅᔪᓄᑦ ᑲᒪᒋᔭᖃᓲᓂᑦ 

ᐋᓐᓂᐊᓯᐅᖅᑎᓂᒃ ᐊᒻᒪᓗ ᑖᒃᑯᐊ ᓄᓇᕗᓕᒫᓂ 

ᐸᕐᓇᐃᓂᕐᒥᒃ ᐱᑕᖃᕆᓪᓗᓂ ᐊᒻᒪ  

ᑐᐊᕕᕐᓇᖅᑐᓕᕆᓂᕐᒧᑦ ᐸᕐᓇᐅᑎᖏᓐᓂ ᐊᒻᒪᑦᑕᐅᖅ 

ᑖᒃᑯᐊ ᓴᖅᑭᑦᑎᕙᓪᓕᐊᔪᑦ.  

 

ᑕᒪᕐᒥᓕᒫᑦᑎᐊᑦ ᐊᑦᑕᕐᓇᖅᑐᓄᑦ 

ᐊᐅᓚᑕᐅᓂᖏᓐᓄᑦ ᐸᕐᓇᐅᑎᖏᑦ ᐅᓄᖅᑐᐊᓗᐃᑦ 

ᑖᒃᑯᐊ ᐱᓕᕆᓲᖑᔪᑦ ᑕᒪᕐᒥᓕᒫᖅ 

ᓂᓪᓕᐅᑎᑦᑐᓐᓇᓐᖏᑕᕋᓗᐊᒃᑲ ᑖᒃᑯᐊ 

ᐋᓐᓂᐊᓯᐅᖅᑎᑦ ᓗᒃᑖᓪᓗ 

ᐋᓐᓂᐊᖃᕐᓇᖏᑦᑐᓕᕆᔨᑦ ᑭᓯᐊᓂ ᑖᒃᑯᐊ 

ᓂᕆᐅᒃᑐᒍᑦ ᐱᓕᕆᖃᑕᐅᓛᕐᓂᖏᓐᓂᒃ 

ᖃᖓᑦᑕᖅᑎᑕᐅᓯᒪᔪᒃᑯᑦ ᐱᓕᕆᖃᑦᑕᕐᓗᑕ ᐊᒻᒪᓗ 

ᑕᐃᒃᑯᐊ ᑐᐊᕕᕐᓇᖅᑐᓕᕆᓂᕐᒥ ᐱᓕᕆᒐᔭᕐᒪᖔᑕ. 

ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ ᐃᐊᓕᐊᑦ.  

 

ᐃᐊᓕᐊᑦ (ᑐᓵᔨᒃᑯᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᐃ, 

ᐊᖏᖃᑎᒋᑦᑎᐊᖅᐸᒋᑦ ᐱᐅᓂᖅᓴᖅ 

ᐸᕐᓇᒃᓯᒪᑦᑎᐊᕈᑦᑕ 

ᐱᕐᕈᓗᐊᕿᔪᖃᖅᓯᒪᔪᐊᓗᖃᑦᑕᖅᑎᓪᓗᒍ ᑕᐃᒪᓐᓇ 

ᐱᐅᔪᖅ ᐃᓄᖕᓂᒃ ᐱᓕᕆᔪᖃᕐᒪᑦ ᐱᔭᒃᓴᒥᖕᓂᒡᓗ 

ᖃᐅᔨᒪᓪᓗᑎᒃ ᐊᒻᒪᑦᑕᐅᖅ 

ᐃᑲᔪᕋᓱᒍᓐᓇᕐᓂᖅᓴᐅᖕᒪᑕ ᐃᑲᔪᕋᓱᒃᑲᓗᐊᖅᖢᒋᑦ 

ᐃᓚᖏᑦ ᐊᒡᕕᐊᑐᐃᓐᓇᓕᖅᐸᒃᖢᑎᒃ. 

 

ᑕᐃᒪ ᑖᒃᑯᐊ ᓯᕗᓪᓕᐅᑎᔪᒪᔭᓯ 2014-15-ᒥ ᑖᒃᑯᐊ 

ᓯᕗᓪᓕᐅᔾᔨᔪᒪᓂᐊᕋᑦᑕ ᐱᓕᒻᒪᒃᓴᖅᑎᑦᑎᓗᓯ 

ᐊᒻᒪᑦᑕᐅᖅ ᑭᓱᑦ ᑲᔪᓯᑦᑎᐊᕈᓐᓇᕐᒪᖔᑕ ᓄᓇᓕᖕᓂ 

ᐱᓕᕆᔪᖃᕈᓂ ᐊᐱᕆᔭᐅᒐᔭᖅᐱᓯ ᑕᐃᒪᓐᓇ 

ᐃᓚᐅᖁᔨᔪᖅ ᒪᒃᐱᒐᖓᓂ 93-ᒦᒻᒪᑦ ᑖᓐᓇ 

ᐸᕐᓇᐅᑎᖏᓐᓂ, ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᐃᐊᓕᐊᑦ. ᒥᓂᔅᑕ 

ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ 

ᐃᒃᓯᕙᐅᑖᖅ. ᐄ, ᑕᒪᕐᒥᓕᒫᖅ ᐊᑦᑕᕐᓇᖅᑐᓄᑦ 

ᐊᐅᓚᑕᐅᓂᖏᓐᓄᑦ ᐸᕐᓇᐅᑏᑦ. ᑖᓐᓇ 

ᑐᕌᖓᓪᓗᐊᑕᕐᒪᑦ ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ 

ᐊᒻᒪᑦᑕᐅᖅ ᐱᓕᕆᓇᓱᒃᑐᒍᑦ ᐋᓐᓂᐊᓯᐅᖅᑎᑦ 

ᐱᓕᕆᖃᑎᒋᓗᑎᒍᑦ ᐋᓐᓂᐊᕖᑦ ᐊᒻᒪᓗ  

ᐋᓐᓂᐊᖃᕐᓇᖏᑦᑐᓕᕆᔩᑦ. ᑖᒃᑯᐊ 

ᐊᔾᔨᒌᖏᕈᓗᔭᖅᑐᑦ ᓄᓇᕗᒥ ᖃᓄᐃᑦᑐᖃᓕᕐᓂᖅᐸᑦ 

ᑲᒪᔪᓐᓇᖅᑐᓂᒃ. ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᐲᑕᓴᓐ. ᒥᔅᑕ 

ᐃᐊᓕᐊᑦ.  

 

ᐃᐊᓕᐊᑦ (ᑐᓵᔨᒃᑯᑦ): ᖁᔭᓐᓇᒦᒃ ᐃᒃᓯᕙᐅᑖᖅ. 

ᑖᒃᑯᐊᓕ ᐱᔾᔪᑎᒋᓪᓗᒋᑦ ᑕᐃᒃᑯᓄᖓ ᖃᕋᓴᐅᔭᑎᒍᑦ 

ᐋᓐᓂᐊᕕᓕᐊᖃᑦᑕᖅᑐᑦ ᑕᕝᕙᓂ ᒪᒃᐱᒐᖓᓂ 92-ᒥ 

2013-14 ᐸᕐᓇᐅᑎᖏᓐᓂᒃ ᐅᖃᐅᓯᖃᕐᒪᑕ 

ᐊᑐᓕᖅᑎᑦᑎᓂᐊᕐᓗᑎᒃ ᑖᒃᑯᖕᓂᖓ ᐱᓕᕆᐊᒥᒃ. 

ᑖᒃᑯᐊ ᐊᑐᕚᒥ ᐱᑕᖃᖅᑐᓂ ᐃᐊᒻᒪᑕᓐᒥ ᐊᒻᒪᓗ 

ᔭᓗᓇᐃᒥ ᑖᒃᑯᐊ ᖃᐅᔨᒋᐊᕐᕕᐅᔪᓐᓇᕋᔭᖅᑐᑦ ᑖᓐᓇ 

ᐊᐱᖅᑯᑎᒋᖃᑦᑕᓕᖅᓯᒪᔭᕋ 

ᐊᖏᓕᒋᐊᖅᐸᓪᓕᐊᒍᑦᑎᒍᑦ ᑖᒃᑯᓄᖓ 

ᐊᑐᖃᑦᑕᕐᓂᐊᕈᑦᑎᒍᑦ ᑕᒪᒃᑯᐊ ᐊᑐᖅᑕᐅᓲᑦ 

ᖃᕋᓴᐅᔭᑎᒍᑦ. ᐃ ᑖᓐᓇ ᐅᖃᐅᔾᔭᐅᑦᑎᐊᖅᓯᒪᒐᒥ 

ᒥᓂᔅᑕᒥ CGS-ᑯᓐᓂ ᐊᒻᒪᓗ ᐃᖅᑲᓇᐃᔭᕐᕖᑦ 

ᐱᓕᕆᕕᖏᓐᓂᒃ. ᑖᒃᑯᐊ ᑎᑎᕋᖅᓯᒪᔪᑦ 

ᐋᓐᓂᐊᓯᐅᖅᑕᐅᖃᑦᑕᖅᑐᓄᑦ 

ᐱᓯᒪᔭᐅᑦᑎᐊᕋᓗᐊᕐᒪᖔᑕ ᑲᖑᓇᖅᑎᑕᐅᓗᑎᒃ 

ᐊᒻᒪᓗ ᑕᑯᔭᐅᔭᕆᐊᖃᖏᑦᑐᓂ 

ᑕᑯᔭᐅᖏᒃᑲᓗᐊᕐᒪᖔᑕ ᑖᒃᑯᐊ 

ᐊᐱᖅᑯᑕᐅᖃᑦᑕᓚᐅᖅᓯᒪᓪᓗᑎᒃ ᑕᕝᕙᓂ 

ᐊᕐᕌᓂ,ᑕᓐᓇ ᐃᓱᒪᒋᔪᒪᑐᐃᓐᓇᖅᑐᖓ 

ᖃᓄᐃᑦᑐᓂᒃ.  

 

ᑕᕝᕙ ᑐᓴᒐᒃᓴᓂᒃ ᑲᑎᖅᓱᓲᖑᕕᓯ ᑕᒪᒃᑯᐊ 

ᐋᓐᓂᐊᕕᓕᐊᖃᑦᑕᖅᑐᑦ ᐱᔾᔪᑎᒋᓪᓗᒋᑦ. ᐃᒻᒪᖃᐃ 

ᑖᒃᑯᐊ ᐃᓱᒪᒋᓪᓗᒋᑦ ᖃᐅᔨᒪᔪᖓ ᑖᓐᓇ 

ᑕᒻᒪᖅᓯᒪᔪᖅᓯᐅᖅᑎ. ᑖᒃᑯᐊ ᖃᐅᔨᓱᐊᖅᐸᒃᖢᑎᒃ 

ᐊᔾᔨᒌᖏᑦᑐᓂᒃ ᐆᒻᒪᔾᔨᔪᑕᐅᖃᑦᑕᖅᑐᒥᒃ ᑖᒃᑯᐊ 

ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᓱᕐᓗ 

ᖃᐅᔨᒪᓂᖅᓴᐅᓚᐅᕐᒪᑕ ᖃᓄᐃᑦᑐᑦ. ᑕᒪᒃᑯᐊ 

ᓄᓇᕗᒻᒥᐅᓄᑦ ᖃᓂᒻᒪᓯᐅᕙᒃᑐᑦ ᐱᔾᔪᑎᒋᓪᓗᒋᑦ 

ᐊᒻᒪᓗ ᐅᓄᕐᓂᖅᓴᓂᒃ ᐊᑐᖅᑕᐅᔪᓐᓇᕐᓂᐊᕐᒪᑕ 

ᖃᓄᑎᒋ ᑕᕝᕙ ᓄᓇᕗᒥ ᑮᓇᐅᔭᓂᒃ 

ᐊᑐᒃᑲᓐᓂᕆᐊᖃᖅᐱᑕ ᐱᔨᑦᑎᕆᔪᓐᓇᖁᓪᓗᑕ.  

 

ᑖᓐᓇ ᐊᐱᖅᑯᑎᒋᕙᕋ ᖃᓄᐃᑦᑐᓂᒃᑕᐃᒪ 

ᑲᑎᖅᓱᐃᓲᖑᕙᑦ ᐋᓐᓂᐊᖃᕐᓇᖏᑦᑐᓕᕆᔨᑦ  

ᐋᓐᓂᐊᕕᓕᐊᖃᑦᑕᖅᑐᑦ ᐱᔾᔪᑎᒋᓪᓗᒋᑦ. ᖁᔭᓐᓇᒦᒃ 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᐃᐊᓕᐊᑦ. ᒥᔅᑕ 

ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ 

ᐃᒃᓯᕙᐅᑖᖅ ᐊᒻᒪᓗ ᑕᐃᖕᓇ ᐊᐱᕆᕋᑖᕐᒪᑦ 

ᒥᓂᔅᑕᐅᑉ ᑐᖓᓕᖓ ᖃᐅᔨᒪᑦᑎᐊᕐᒪᑦ ᑕᒪᑐᒥᖓ 

ᑖᓐᓇ ᑐᓂᖅᑯᑎᒋᓂᐊᕋᒃᑯ ᑭᐅᓂᐊᕐᒪᒍ. ᖁᔭᓐᓇᒦᒃ 

ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᐲᑕᓴᓐ. ᒥᔅ ᐅᑳᓄ. 

 

ᐅᑳᓄ (ᑐᓵᔨᒃᑯᑦ): ᖁᔭᓐᓇᒦᒃ ᐃᒃᓯᕙᐅᑕᖅ. 

ᖁᕕᐊᓱᒃᑐᖓ ᑖᓐᓇ ᑭᐅᔪᓐᓇᕐᓂᐊᕋᒃᑯ 

ᐊᐱᖅᑯᑕᐅᔪᖅ ᑖᓐᓇ ᖃᕋᓴᐅᔭᒃᑯᑦ 

ᐋᓐᓂᐊᕕᓕᐊᖃᑦᑕᖅᑐᐃᑦ ᒥᒃᓵᓄᑦ ᑐᓴᒐᒃᓴᐃᑦ 

ᐊᑐᖅᑕᐅᓲᖑᖕᒪᑕ ᑕᒻᒪᖅᓯᒪᖏᑦᑎᐊᖅᑐᓂ 

ᑐᓴᒐᒃᓴᓂᒃ. ᑭᐅᔾᔪᑎᖃᕈᓐᓇᕐᓂᐊᕋᑦᑕ ᑭᓱ ᑕᕝᕙ 

ᐱᔨᑦᑎᕋᐅᑕᐅᔪᑦ ᐊᒻᒪᓗ ᐃᓅᓕᓴᐅᑕᐅᕙᒃᐸᑦ 

ᑭᓱᐃᑦ ᐊᒻᒪᑦᑕᐅᖅ ᐊᑐᕐᓗᒋᑦ ᑐᓴᒐᒃᓴᐃᑦ 

ᑲᑎᖅᓱᕈᓐᓇᕋᔭᖅᑕᕗᑦ ᑕᕝᕙᓃᒃᑲᔭᕐᒪᑕ ᓄᓇᕗᑦᒥ 

ᖃᕋᓴᐅᔭᒃᑯᑦ ᑲᑎᖅᓱᕐᕕᖕᒥ ᐊᒻᒪᑦᑕᐅᖅ 

ᓗᒃᑖᓂᒡᓗᓐᓃᑦ ᐃᓅᓕᓴᐃᔪᑦ ᑕᒪᒃᑯᓂᖓ 

ᑐᓴᒐᒃᓴᐃᑦ ᑎᑎᕋᖅᓯᒐᐃᖕᒪᑕ 

ᐸᐃᒃᐹᑎᒎᓐᖏᖔᕐᓗᒋᑦ ᑭᓯᐊᓂ ᖃᕋᓴᐅᔭᓃᓐᓗᑎ, 

ᓇᓗᓇᓐᖏᓪᓗᑎ ᑕᑯᔭᐅᓴᕋᐃᒍᓐᓇᓗᖅᑎ.  

 

ᑕᐃᒃᑯᐊ ᐋᑐᕚᒧᑦ ᑐᓂᖃᑦᑕᕗᓪᓕ 

ᐊᑐᖅᑕᐅᓂᐊᕐᓗᑎᒃ. ᐃᓄᐃᑦ ᐋᓐᓂᐊᕕᒻᒧᑦ 

ᑕᑯᔭᐅᔭᕆᐊᖃᕐᓗᑎᒃ ᖃᖓᑦᑕᐅᑎᖏᓪᓗ 

ᐋᖅᑭᒃᓱᖅᑕᐅᒍᓐᓇᖁᓪᓗᒋᑦ ᐊᒻᒪᓗ 

ᕿᓚᒻᒥᐅᓂᖅᓴᓂᒃ ᐱᓕᕆᔭᐅᔪᓐᓇᕋᔭᕐᒪᑕ 

ᐋᓐᓂᐊᕕᓕᐊᖅᓯᒪᔪᑦ. ᖁᔭᓐᓇᒦᒃ ᐃᒃᓯᕙᐅᑖᖅ. 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅ ᐆᑳᓄ. ᒥᔅᑕ 

ᐃᐊᓕᐊᑦ. 

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. ᐄ 

ᑖᒃᑯᐊ ᑐᓴᒐᒃᓴᐃᑦ ᑖᒃᑯᐊ ᑲᑎᖅᓱᖅᑕᐅᓯᒪᔪᑦ 

ᑐᓴᒐᒃᓴᐃᑦ ᐃᖅᑲᓇᐃᔭᕈᓐᓇᑏᑦ 

ᐋᓐᓂᐊᕕᓕᐊᖅᑐᖅᓯᐅᑏᑦ, ᑕᒪᒃᑯᐊᖑᖅᑰᔨᔪᐃᑦ 

ᐅᕝᕙᓘᓐᓃᑦ ᐳᕙᓕᐊᒃᑕᐅᖃᑦᑕᖅᑐᑦ 

ᑭᒍᓯᕆᔭᐅᖃᑦᑕᖅᑐᕕᓃᑦ ᖃᕋᓴᒃᑯᓪᓘᓐᓃᑦ 

ᖃᐅᔨᓴᖅᑕᐅᖃᑦᑕᕐᓂᖏᑦ. ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᐃᐊᓕᐊᑦ. ᒥᔅ 

ᐆᑳᓄ. 

 

ᐆᑳᓄ (ᑐᓵᔨᑎᒍᑦ): ᐄ, ᑐᓴᒐᒃᓴᐃᑦ ᖃᕋᓴᐅᒃᑯᑦ 

ᑎᑎᖃᖅᑕᐅᓯᒪᖃᑦᑕᖅᑐᑦ, ᐄ, ᑲᑎᓐᖓᔪᒻᒪᕇᑦ 

ᐊᖏᔪᒻᒪᕇᑦ ᑖᒃᑯᐊ ᐃᓗᓕᕆᔭᖏᑦ ᐃᓛᒃᑯᑦ 

ᐃᓄᑐᐃᓐᓇᐃᑦ ᖃᐅᔨᒪᔪᓐᓇᖃᑦᑕᕐᓂᐊᕐᒪᑕ. ᑖᒃᑯᐊ 

ᖃᐅᔨᓴᖅᑕᐅᔾᔪᑎᕕᓂᖅᑎ, ᖃᕋᓴᒃᑯᓪᓘᓐᓃᑦ 

ᖃᐅᔨᓴᖅᑕᐅᕐᔪᑎᕕᓂᖅᑎᑦ ᐊᒻᒪᓗ ᖃᖓᐅᑎᓪᓗᒍ 

ᖃᓪᓗᓈᓂ ᐱᓕᐊᖑᓐᓂᕐᒪᖔᑎ 

ᑲᑎᖅᓱᖅᑕᐅᖃᑦᑕᕐᓂᐊᖅᖢᑎᒡᓗ ᐊᒻᒪᓗ ᑖᒃᑯᐊ 

ᐃᓄᑐᐃᓐᓇᕐᓄᑦ ᐃᓛᒃᑯᑦ 

ᐋᓐᓂᐊᕕᓕᐊᕈᓐᓇᐅᑎᖏᑦ ᑖᒃᑯᐊ 

ᑲᑎᖅᓱᖅᑕᐅᓲᖑᔪᑦ. ᐊᒻᒪᓗ ᑕᒪᕐᒥᓕᒫᖅ 

ᐋᖅᑭᒃᓯᒪᒐᔭᖅᑐᒍᑦ ᓘᒃᑖᖅ ᑕᑯᔪᒪᑐᐊᕈᓂ 

ᐃᓄᐃᓴᖅᑐᓂᒃ ᑖᒃᑯᐊ ᐊᑐᐃᓐᓇᐅᒐᔭᕐᒪᑕ. 

ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅ ᐆᑳᓄ. ᒥᔅᑕ 

ᐃᐊᓕᐊᑦ. 

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. ᐄ 

ᑖᓐᓇᒃᑕᐅᖅ ᑲᓐᖑᓇᕆᐊᖃᕐᓂᖏᑦ ᑕᒪᒃᑯᐊ 

ᐋᓐᓂᐊᕕᓕᐊᖅᓯᒪᔪᓄᑦ ᑐᓴᒐᒃᓴᐃᑦ. ᑭᒃᑯᓪᓕ ᑕᐃᒪ 

ᐊᑐᐃᓐᓇᐅᔪᓐᓇᖅᑐᖃᕈᓐᓇᖅᐸᑦ ᑖᒃᑯᓂᖓ 

ᑐᓴᒐᒃᓴᒥᓂᒃ, ᑖᒃᑯᐊ ᓲᕐᓗᖃᐃ 

ᐊᒥᖅᑳᕈᑕᐅᖃᑦᑕᕋᔭᖅᐹᑦ ᐊᒻᒪᓗ ᐅᖃᖅᓯᒪᖕᒪᑦ 

92-ᒥᑦ ᒪᒃᐱᒐᖓᓂᑦ ᑕᒡᕙᓂ, ᑖᒃᑯᐊ ᐋᑐᕚᒥ 

ᐃᐊᒻᒪᑕᒥ ᔭᓗᓇᐃᒥᓗ ᑖᒃᑯᐊ ᑲᑎᖅᓱᕐᕕᒃᑕᖃᕐᒪᑦ 

ᑐᓴᒐᒃᓴᐃᑦ ᐊᒥᖅᑳᕈᑕᐅᖁᔭᐅᓐᖏᒃᑯᑎᒃ, ᐄ  

ᖃᔅᓯᓪᓕ ᑕᐃᒪ ᐃᓄᐃᑦ ᑖᔅᓱᒥᖓ ᑐᓴᒐᒃᓴᓂᒃ 

ᑕᑯᔪᓐᓇᖅᐸᑦ ᐊᒻᒪᓗ ᒪᓕᒐᒃᓴᓂᒃ ᐱᑕᖃᖅᐹ 

ᑕᑯᔭᕆᐊᖃᓐᖏᓪᓗᑎ ᑕᑯᔭᐅᓕᓐᖏᒃᑲᓗᐊᕐᒪᖔᑕ? 

 

ᑕᐃᒪᓕ ᐅᓪᓗᓂ ᐊᓂᒍᖅᑐᓂᒃ ᑕᑯᓲᖑᒐᒃᑕ, 

ᑕᕝᕙᖃᐃ ᐱᕙᓪᓕᐊᔪᑎᒍ ᓰᐲᓰᒃᑯᓪᓗᓐᓃᑦ ᖃᓄᖅ 

ᑖᒃᑯᐊ ᐋᓐᓂᐊᕕᖕᒥ ᑐᓵᖓᔪᑦ, ᓱᒃᑲᔪᒃᑯᓪᓘᓐᓃᑦ 

ᐊᐅᓪᓚᖅᑎᑕᐅᖃᑦᑕᓕᕐᒪᑕ. ᐄ, ᑕᐃᒪᓐᓇ 

ᒪᓕᒃᑕᐅᔭᕆᐊᖃᖏᑦ ᐱᑕᖃᖅᑐᒃᓴᐅᕗᖅ 

ᑕᐃᒪᓐᓇᐃᑦᑐᓂ ᐱᑕᖃᓐᖏᒃᑲᓗᒪᖔᑦ ᐊᒻᒪᓗ 

ᑖᒃᑯᐊ ᑭᓲᕙᑦ ᐃᓗᓕᖏ? ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᐃᐊᓕᐊᑦ. ᒥᔅ 

ᐆᑳᓄ. 

 

ᐆᑳᓄ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. 

ᐃᒻᒪᖓ ᑖᒃᑯᐊ ᑭᐅᔪᓐᓇᖅᑰᖅᐸᕋ ᑖᓐᓇ ᐃᓕᖕᓄᑦ 

ᐅᑎᕐᕕᒋᓗᑎᑦ ᑭᓯᐊᓂᐅᒐᔭᖅᐳᖅ. 

 

ᑭᓯᐊᓂ ᑖᓐᓇᖃᐃ ᐊᒃᓱᓪᓛᓗᒃ 

ᐱᓕᔪᖃᒻᒪᕆᓚᐅᖅᓯᒪᖕᒪᑦ ᑕᒡᕙᓂ 

ᒐᕙᒪᓕᕆᔨᒃᑯᓐᓂ ᐊᒻᒪᓗ 

ᑲᓐᖑᓇᖅᑎᑦᑎᐊᕋᓱᐊᕐᓗᒋᑦ ᑐᓴᒐᒃᓴᐅᔪᑦ 

ᐊᒻᒪᑦᑕᐅᖅ ᒫᓐᓇ ᒪᓕᒐᖅᑕᖃᖅᑐᖅ ᑭᒃᑯᓐᓂ 

ᐊᒥᖅᑳᕈᑕᐅᔪᓐᓇᖅᐸᑦ ᑖᒃᑯᐊ ᑐᓴᒐᒃᓴᐅᔪᑦ ᐊᒻᒪᓗ 

ᓘᒃᑖᖑᖃᑎᒋᔭᒥᓂᒡᓘᓐᓃᑦ ᑐᓂᔭᐅᔪᓐᓇᖅᖢᑎᒃ 

ᐊᒻᒪ ᑖᒃᑯᐊ ᐊᑦᑕᕐᓇᒃᑐᒦᑎᑕᐅᑦᑎᐊᕋᓱᒃᑐᑦ ᐊᒻᒪᓗ 

ᖃᐅᔨᓴᖅᑕᐅᓯᒪᓪᓗᓂ ᐱᑕᖃᖁᓪᓗᒍ. 

 

ᐄ, ᑖᒃᑯᐊ ᑕᐃᒪᐃᓕᖓᔪᑦ. ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅ ᐆᑳᓄ. ᒥᔅᑕ ᐃᐊᓕᐊ. 

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. 

ᖁᕕᐊᒋᒐᔭᖅᑕᕋ ᑐᓴᒐᒃᓴᐃᑦ ᐅᕙᓐᓄᑦ  

ᑐᓂᔭᐅᔪᓐᓇᕐᓗᑎᑦ ᐊᒻᒪᓗ 

ᐱᓕᕆᒃᑎᐊᕋᓱᖃᑦᑕᕐᓂᐊᕋᒃᑕ ᑖᒃᑯᐊ 

ᓂᕈᐊᖅᑎᒋᓯᒪᔭᕗᑦ ᐅᖃᐅᑎᒋᓗᒋᑦ. 

ᑐᓴᒐᒃᓴᐃᓕᒪᑯᐊ ᑲᓐᖑᓇᖅᑎᐊᑕᐅᒐᓗᐊᕐᒪᖔᑕ. 

 

ᐊᔾᔨᓐᖑᐊᓪᓘᓐᓃᑦ ᐅᕝᕙᓘᓐᓃᑦ ᑭᓱᑐᐃᓐᓇᐃᑦ 

ᖃᕋᓴᐅᔭᒃᑰᖅᑐᑦ hotmail, facebook, twitter. 

ᐊᖏᖃᑎᖃᕆᐊᖃᓲᖑᒐᑦᓯ ᐅᕝᕙᓘᓐᓃᑦ ᑐᓴᒐᒃᓴᐃᑦ 

ᐊᖏᓚᐅᓪᓗᑎᑦ ᑭᓯᐊᓂ ᑐᓴᒐᒃᓴᖁᑎᒋᔭᑦᑎ 

ᐊᒥᖅᑳᕈᑎᒋᔪᓐᓇᕋᑦᓯᐅᒃ facebook-ᑯᑦ 

ᐅᖃᖅᓯᒪᔪᖃᓲᖑᒻᒪᑦ ᐅᓇ ᓇᕿᒃᑯᕕᐅᒃ ᑖᒃᑯᐊ 

ᑐᓴᒐᒃᓴᖁᑎᒋᔭᑎᑦ ᐅᑯᓄᖓ 

ᐊᒥᖅᑳᕈᑎᒋᓂᐊᖅᑕᐃᑦ, ᑕᐃᒪᓐᓇᒃᑲᔭᕆᕕᓰ? ᑖᓐᓇ 

ᐃᓱᒪᒋᑐᐃᓐᓇᖅᑕᕋᓕ. 

 

ᑖᒃᑯᐊ ᑐᓴᒐᒃᓴᐃᑦ ᓄᓇᕗᒻᒦᖔᖅᓯᒪᔪᑦ 

ᐋᓐᓂᐊᕕᐊᖃᑦᑕᖅᓯᒪᔪᑦ ᐃᓛᒃᑯᓐᓄᑦ ᐊᓯᐊᓄᑦ 

ᑲᓇᑕᐅᑉ ᐊᓯᐊᓄᑦ ᐊᒥᖅᑳᕈᑕᐅᓂᐊᕈᑎᒃ. ᑖᒃᑯᐊ 

ᐊᑎᓕᐅᕆᐊᖃᕋᔭᖅᐹᑦ ᑖᓐᓇ ᐃᓅᓕᓴᖅᑕᐅᔪᖅ 

ᐅᕝᕙᓘᓐᓃᑦ ᐅᖃᐅᔾᔭᐅᒐᔭᖅᐹ? ᖃᔭᓘᓐᓃᑦ 

ᐋᓐᓂᐊᕕᓕᐊᕐᓂᐊᓕᕈᑎᒃ ᐅᕝᕙᓘᓐᓃᑦ 

ᑕᐃᒪᓐᓇᐃᑦᑑᕗᑦ ᐊᓐᓂᐊᕕᓕᐊᕈᓐᓇᐅᑎᑖᕈᕕᑦ 

ᑕᐃᒪ ᐊᔪᕈᓐᓃᖅᑎᑕᐅᑲᐅᑎᒋᕗᑦ ᑖᒃᑯᐊ 

ᑎᑎᕋᖅᓯᒪᔪᖁᑎᑎᑦ ᑲᓐᖑᓇᖅᑎᑕᐅᔾᔮᖏᑦᑐᖅ. 

ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. ᒥᓂᔅᑕ 

ᐲᑕᓴᓐ.  

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑖᓐᓇ ᐊᒃᓱᓪᓛᓗᒃ ᐱᓕᕆᐊᖃᖅᑐᒥᒃ 

ᐱᑕᖃᓚᐅᕐᒪᑦ ᑕᒪᒃᑯᐊ ᐋᓐᓂᐊᕕᓕᐊᖃᑦᑕᖅᑐᑦ 

ᑎᑎᕋᖁᑎᖏᑦ ᐱᔾᔪᑎᒋᓪᓗᒋᑦ. ᑖᒃᑯᐊ 

ᐃᓱᒫᓘᑎᒋᔭᐅᔪᓂᒃ ᒪᓕᒐᓕᐅᖅᑎᓂᒃ ᑖᒃᑯᓄᖓ 

ᑲᑎᒪᔨᕋᓛᓄᑦ ᑐᓂᓯᔪᓐᓇᖅᑐᑦ ᐃᓱᒫᓘᑕᐅᔪᓂᒃ. 

ᑐᑭᓯᐅᒪᒐᒃᑯ ᑖᓐᓇ ᐱᓕᕆᐊᖑᔪᖅ ᑖᒃᑯᐊ 

ᑕᒪᕐᒥᓕᒫᑦᑎᐊᖅ ᑖᓐᓇ ᐋᓐᓂᐊᕕᓕᐊᖅᑐᖅ. 

ᐊᐃᑉᐸᖓᓂᑦᑕᐅᖅ ᑐᓴᒐᒃᓴᑲᓐᓃᑦ 

ᑐᒃᓯᕋᕐᕕᐅᔪᖃᕌᖓᑦᑕ ᑕᕝᕙᓐᖓᑦ ᓄᓇᕗᑦ ᓯᓚᑖᓂ 

ᑖᒃᑯᐊ ᐊᖏᕈᑎᖏᓐᓂ ᐊᑎᓕᐅᕆᐊᖃᓲᖑᒻᒪᑦ 

ᑕᐃᒪᓐᓇ ᐱᔪᓐᓇᖅᓯᑎᑦᑎᓗᑎᑦ ᑐᓴᒐᒃᓴᒥᒃ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐲᑕᓴᓐ. ᒥᔅᑕ 

ᐃᐊᓕᐊᑦ.  

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᓐᓇ ᐱᐅᔪᖅ ᖃᐅᔨᒪᓪᓗᒍ. ᐃᒻᒪᖃ 

ᐊᐱᕆᓲᖑᒐᑦᑕ ᒪᓕᒐᓕᐅᖅᑎᑐᐃᓐᓇᐅᓪᓗᑕ 

ᑐᓴᒐᒃᓴᖃᕈᓐᓇᕐᓂᐊᕋᑦᑕ ᐊᖏᕐᕋᕈᑦᑕ 

ᐊᐱᕆᔭᐅᒍᑦᑕ, ᐄ, ᐅᕙᓂ ᐱᕙᓪᓕᐊᔪᑎᒍᑦ 

ᑕᑯᓚᐅᕋᒪ, ᑕᐃᒪᓐᓇ ᑭᐅᔪᓐᓇᑦᑎᐊᖃᑦᑕᕐᓂᐊᕋᑦᑕ 

ᑐᓴᒐᒃᓴᒥ. ᑖᒃᑯᐊ ᓄᓇᓕᖕᓃᑦᑐᑦ ᐃᓄᐃᑦ. ᐄ, 

ᑕᐃᒃᑯᐊ ᐋᓐᓂᐊᕕᓕᐊᕈᕕᑦ ᑕᐃᒪᓐᓇ ᐊᖏᕈᑎᓐᓂᒃ 

ᐊᑎᓕᐅᕆᐊᖃᕋᔭᕋᕕᑦ ᐋᓯᐊᓄᑦ ᓄᓇᕗᑦ 

ᐊᐅᓪᓚᖅᑎᑕᐅᓚᐅᓐᖏᓐᓂᖓᓂ.  

 

ᐄ, ᑖᓐᓇ ᐊᐱᖅᑯᑎᒋᖅᑲᐅᔭᕋ ᑖᒃᑯᐊ ᓲᕐᓗ 

ᑲᑎᖅᓱᖅᑕᐅᕙᓪᓕᐊᓕᖅᐸᑕ ᑕᒪᒃᑯᐊ ᑐᓴᒐᒃᓴᑦ 

ᐋᓐᓂᐊᕕᓕᐊᖃᑦᑕᖅᑐᓄᑦ ᖃᐅᔨᓴᖅᑕᐅᒐᔭᖅᐹᑦ 

ᑖᒃᑯᐊ ᑲᑎᖅᓱᖅᑕᐅᖃᑦᑕᖅᑐᑦ ᑕᐃᒪᓐᓇ ᑖᓐᓇ 

ᑕᒻᒪᖅᓯᒪᔪᖅᓯᐅᑎᕐᔪᐊᖅ ᐅᓂᒃᑳᓚᐅᖅᓯᒪᖕᒪᑦ. 

ᑖᒃᑯᐊ ᓄᓇᕗᑦ ᒐᕙᒪᒃᑯᖏᑦ 

ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐃᓄᓕᕆᔨᒃᑯᓪᓗ 

ᐊᑖᓂ ᐊᑐᕐᓗᒋᑦ. ᑖᓐᓇ ᒥᓂᔅᑕᐅᑉ ᑐᖏᓕᖓ  



ᓇᒡᒐᔾᔭᐅ, ᒫᑦᓯ 4, 2013 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᓚᐅᕐᒪᑦ ᑲᑎᒪᔨᕋᓛᖑᑎᓪᓗᒋᑦ ᑖᒃᑯᐊ 

ᑮᓇᐅᔭᐃᑦ ᒐᕙᒪᑐᖃᒃᑯᓐᓂᒃ ᐅᓄᓐᖏᓗᐊᖃᑦᑕᕐᒪᑕ. 

 

ᖃᐅᔨᓴᖅᐸᓪᓕᐊᔭᐅᖃᑦᑕᓕᕈᑎᑦ. ᑖᓐᓇᖃᐃ 

ᓱᑲᖃᓗᐊᕐᓃᑦ ᐅᓄᖅᓯᕙᓪᓕᐊᓗᐊᓕᖅᐸᑕ ᑖᒃᑯᐊ 

ᓄᓇᕗᒻᒥ ᐃᒪᓐᓇᖃᐃ ᐊᑐᐊᓪᓚᓗᒋᑦ ᑖᒃᑯᐊ 

ᒐᕙᒪᑐᖃᒃᑯᓐᓂ ᑮᓇᐅᔭᓂᑦ 

ᐱᔪᓐᓇᓂᖅᓴᐅᖃᑦᑕᓕᕋᔭᖅᐸᑕ ᐊᒻᒪ ᑖᓐᓇ 

ᓄᓇᕗᒻᒥ ᓂᕿᑦᑎᐊᕙᓕᕆᓂᕐᒧᑦ ᑕᒪᒃᑯᓂᖓ 

ᓂᕆᖃᑦᑕᖅᑕᖏᓐᓂ ᐊᓯᔾᔨᖅᑐᐊᓘᓇᓱᒋᖃᑦᑕᕐᒪᑕ. 

ᒫᓐᓇ ᐋᖅᑭᒃᑐᓯᒪᔪᖃᖅᐹ ᖃᐅᔨᓴᖅᐸᓪᓕᐊᓂᐊᖅᑐᑦ 

ᑕᐃᒪᓐᓇᐃᑦᑐᓂᒃ ᐊᔾᔨᒌᓐᖏᑦᑐᓂᒃ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. ᒥᓂᔅᑕ 

ᐲᑕᓴᓐ.  

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ ᐊᒻᒪᓗ ᒥᔅᑕ ᐃᐊᓕᐊᑦ ᑖᓐᓇ 

ᐊᐱᖅᑯᑎᑦᑎᐊᕚᓗᖕᒥᒃ ᐊᐱᕆᕋᑖᖅᑐᖅ. 

ᑲᑎᖅᓱᐃᖃᑦᑕᓂᐊᖅᖢᑕ ᑐᓴᒐᒃᓴᒥ ᐋᓐᓂᐊᕕᖕᓄᑦ. 

ᑕᐃᒪᓐᓇᐃᑐᐃᓐᓇᐅᓲᖑᖕᒪ ᑲᓇᑕᓕᒫᒥ 

ᐊᑐᖅᑕᐅᓲᑦ. ᐄ, ᑖᒃᑯᐊ ᖃᐅᔨᕙᓪᓕᐊᖃᑦᑕᓕᕈᑦᑕ 

ᑕᒪᒃᑯᓂᖓ ᖃᓂᒻᒪᓲᖑᔪᓪᓘᓐᓃᑦ ᐅᕝᕙᓘᓐᓃᑦ 

ᖃᐅᔨᓴᕐᓂᐅᖃᑦᑕᖅᑐᒥᒃ. 

 

ᐄ, ᐅᔾᔨᕈᓱᒃᑐᒍᑦ ᑖᒃᑯᐊ ᐊᑭᒋᔭᖏᑦ 

ᐃᓅᓕᓴᐃᓂᕐᒧᑦ ᑕᒪᓐᓇ ᑲᓇᑕᓕᒫᒥ 

ᐊᑭᑦᑐᕆᐊᖅᐸᓪᓕᐊᑐᐃᓐᓇᐅᒻᒪᑕ. ᑲᓇᑕᓕᒫᒥ 

ᐅᓄᖅᓯᕙᓪᓕᐊᑐᐃᓐᓇᐅᒻᒪᑕ.  

 

ᐊᒻᒪᓗ ᑖᓐᓇ ᑕᐃᒪᓐᓇᐃᓐᓈᓘᕈᓐᓇᕋᓱᒋᖏᖦᖢᑎᒍᑦ 

ᐊᒻᒪᑦᑕᐅᖅ ᑲᓇᑕᒥ ᖃᐅᔨᓇᓱᒃᑲᔭᖅᑐᒍᑦ ᑖᓐᓇᖃᐃ 

ᐅᖃᐅᓯᕆᖃᑦᑕᖅᑕᕗᑦ ᐃᒪᓐᓇ 

ᐱᓕᕆᓇᓱᓐᓂᐊᕈᑦᑕ. ᑐᓴᒐᒃᓴᓂᒃ ᐊᑐᕐᓗᑕ 

ᑭᓯᐊᓂᐅᔭᕆᐊᖃᕐᒪᑦ ᐊᒻᒪᑦᑕᐅᖅ ᑖᒃᑯᐊ 

ᐋᓐᓂᐊᕕᓕᐊᖃᑦᑕᖅᑐᓄᑦ ᑎᑎᕋᖅᓯᒪᔪᓄᑦ 

ᑕᐃᒪᓐᓇᖃᐃ ᐃᑲᔪᕐᓂᐊᖅᐸ ᐅᕙᑦᑎᓐᓄᑦ?  

 

ᐊᒻᒪᑦᑕᐅᖅ ᑖᓐᓇ ᐱᒋᐊᖅᑎᓯᒪᔭᕗᑦ ᐊᒻᒪᑦᑕᐅᖅ 

ᐊᓯᖏᓐᓂᑦᑕᐅᖅ ᐱᑕᖃᖅᑐᑦ ᑖᒃᑯᐊ 

ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ 

ᐃᖅᑲᓇᐃᔭᖅᑖᑎᑦᑎᔪᓐᓇᕋᔭᖅᑐᑦ ᑕᒪᒃᑯᓂᖓ 

ᑐᓴᒐᒃᓴᓂᑦ ᑲᑎᖅᓱᐃᔪᓐᓇᖁᓪᓗᒍ ᐊᒻᒪ ᑕᐃᒪᓐᓇ  

ᐊᑐᐃᓐᓇᕈᐃᑎᓐᓇᓱᓛᖅᐸᕋ ᑕᐃᓐᓇ ᑐᓴᒐᒃᓴᒥᒃ 

ᑕᕝᕙᓃᓐᓂᓐᓂᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐲᑕᓴᓐ. ᒥᔅᑕ ᒫ. 

 

ᒫ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ 

ᐃᓱᒪᖕᓂᒃ ᐃᑭᑐᐃᓐᓇᕋᑖᕐᒪᑦ ᖃᓂᓐᖓᐅᑎᒐ. 

 

>>ᐃᓪᓚᖅᑐᑦ 

 

ᐄ, ᑖᓐᓇ ᑭᐅᓚᐅᓐᖏᓐᓂ ᐅᑎᒐᓛᓪᓗᖓ ᑖᓐᓇ 

ᑐᑭᓯᑦᑎᐊᖅᑰᖏᓐᓇᒃᑯ ᐊᐱᖅᑯᑎᒋᖅᑲᐅᔭᖓ.  

 

ᑖᒃᑯᐊ ᖃᕆᓴᐅᔭᒃᑯᑦ ᐋᓐᓂᐊᕕᓕᐊᖅᑐᕕᓃᑦ 

ᑐᓴᒐᒃᓴᖁᑎᖏᑦ ᐅᕙᑦᑎᓐᓂ ᐱᕙᓪᓕᐊᓂᖏᑦ 

ᐱᓕᕆᑦᑎᐊᕈᓐᓇᖁᓪᓗᑕ ᐊᒻᒪᓗ ᑖᒃᑯᐊ 

ᑎᑎᕋᖅᑕᐅᖃᑦᑕᓕᕆᓂᕐᒧᑦ ᑭᓯᐊᓂ ᒫᓐᓇᐅᔪᖅ 

ᐊᐅᓚᕙᓪᓕᐊᓂᖓ ᑎᑎᕋᖅᑕᐅᖃᑦᑕᕈᓐᓇᕐᓂᐊᕐᒪᑕ 

ᐋᓐᓂᐊᕕᓕᐊᖅᓯᒪᔪᐃᑦ ᐱᔾᔪᑎᒋᓪᓗᒋᑦ.  

 

ᒫᓐᓇᐅᔪᖅ ᐱᒋᐊᓚᐅᕋᑦᑎᒍᑦ ᑖᓐᓇ ᐱᓕᕆᐊᖑᔪᖅ 

ᐊᕐᕌᒍᔪᒥ ᐊᒻᒪᑦᑕᐅᖅ ᑕᒪᕐᒥᓕᒫᑦᑎᐊᖅ 

ᑐᕌᒐᖃᕋᓱᐊᕐᒪᑕ ᑐᓴᐅᒪᓂᖅᓴᐅᖁᓪᓗᑕ ᐊᒻᒪᓗ 

ᖃᐅᔨᒪᖃᑦᑕᕐᓂᐊᕋᑦᑕ ᖃᓄᐃᑉᐸᓪᓕᐊᖕᒪᖔᑕ 

ᖃᓂᒻᒪᐅᓰᖅ ᐱᓪᓗᒋᑦ, ᐅᑭᐊᒃᓵᖑᓚᐅᖅᑐᖅ 

ᐱᒋᐊᕋᑖᓚᐅᕋᑦᑎᒍᑦ ᑕᐃᒪᓐᓇ ᒥᓂᔅᑕ 

ᐅᖃᖅᓯᒪᖕᒪᑦ ᖃᕋᓴᐅᔭᒃᑯᑦ ᐱᑕᖃᓕᖅᑐᖅ ᐊᒻᒪᓗ 

ᖃᐅᔨᒪᔨᑕᖃᖅᖢᓂ ᑕᒪᑐᒥᖓ ᐊᕐᕌᒍᓂ 30-ᓂ 

ᐱᓕᕆᖃᑦᑕᖅᓯᒪᓪᓗᓂᓗ.  

 

ᐄ, ᒥᓂᔅᑕ ᐅᖃᖅᑲᐅᖕᒪᑦ ᑲᑎᖅᓱᐃᕙᓪᓕᐊᓕᖅᑐᒍᑦ 

ᑕᒪᒃᑯᓂᖓ ᐃᒻᒪᖃ ᐅᔾᔨᕆᔭᕗᑦ 

ᐱᓕᕆᐊᖑᓇᓱᒃᑐᒧᑦ ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ  



ᓇᒡᒐᔾᔭᐅ, ᒫᑦᓯ 4, 2013 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᒪᕐᕉᓚᐅᕈᓗᐊᕐᒪᑕ ᐊᑕᐅᓯᓐᖑᖅᖢᑎᒃ 

ᑐᑭᒧᐊᒃᑎᑦᑎᔨᓂᒃ ᐃᒃᓯᕙᐅᑕᕆᔭᐅᓪᓗᖓ. 

 

ᑕᐃᒪᓐᓇ ᐱᕙᓪᓕᐊᓇᓱᐊᖅᑐᒍᑦ ᓂᕆᐅᒃᐳᖓ 

ᑖᒃᑯᐊ ᑮᓇᐅᔭᕋᑖᖑᔪᓂ ᐊᕐᕌᒍᓛᖅᑐᒥᓗ 

ᖃᐅᔨᓴᖅᐸᓪᓕᐊᓂᕗᑦ ᑲᔪᓯᓚᐅᖅᑎᓪᓗᒋᑦ ᐃᒻᒪᖃ 

ᓇᓗᓇᖏᑦᑐᓂᒃ ᑮᓇᐅᔭᖅᑑᑎᒃᓴᓂᒃ 

ᐋᖅᑭᒃᓱᐃᔪᓐᓇᓛᕋᑦᑕ ᑮᓇᐅᔭᖅᑖᒃᑲᓐᓂᖁᓪᓗᑕᓗ 

ᒐᕙᒪᑐᖃᒃᑯᓐᓂ ᐊᖏᔪᒻᒪᕆᐅᖕᒪᑦ 

ᐱᓕᕆᐊᕆᔪᒪᔭᕗᑦ ᐱᒋᐊᕋᑖᕐᓂᑰᓪᓗᓂᓗ. 

ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᒫ. ᒥᔅᑕ ᐃᐊᓕᐊᑦ. 

 

ᐃᐊᓕᐊᑦ (ᑐᓵᔨᒃᑯᑦ): ᖁᔭᓐᓇᒦᒃ ᐃᒃᓯᕙᐅᑖᖅ. 

ᒪᒃᐱᒐᖓᓂ 91 ᑕᕝᕙᓂ ᐸᕐᓇᐅᑎᔅᓯᓐᓂ ᓯᕗᓪᓖᑦ 

ᐱᔪᒪᔭᓯ 2012-13ᒥ ᑕᕝᕙᓂ ᐊᕐᕌᒍᒥ 

ᐃᓱᓕᓐᓂᐊᓕᕆᓪᓗᓂ ᑖᒃᑯᐊ ᑎᑎᕋᖅᓯᒪᔪᑦ 

ᒪᒃᐱᒐᖓᓂ 91-ᒥ ᓯᐊᒻᒪᒃᑎᑉᐸᓪᓕᐊᓂᕐᒧᑦ 

ᐊᑐᓕᖅᑎᑦᑎᕙᓪᓕᐊᕋᔮᒃᓗᒋᑦ ᐊᑭᖏᓐᓄᑦ 

ᐅᑎᖅᑎᑦᑎᓇᓱᐊᕐᓗᓂ ᐊᑐᖁᔭᐅᓯᒪᔪᓄᑦ ᐊᒻᒪᓗ 

ᐅᖃᐅᓯᖃᕐᒪᑕ ᐃᒪᐃᓕᖓᓚᐅᕐᒪᑕ 

ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᑖᒃᑯᓂᖓ 

ᐊᑐᓕᖅᐸᓪᓕᐊᔪᑦ ᒪᓕᖁᔭᐅᓯᒪᔪᓂᒃ ᐊᒻᒪᑖᒃᑯᐊ 

ᓴᖅᑭᑕᐅᓯᒪᓪᓗᑎᒃ ᒪᓕᒃᑕᐅᔪᓐᓇᕐᓂᐊᖅᑐᑦ ᓯᓚᑖᒍᑦ 

ᐱᖓᔪᖓᓐᓂ ᐱᓕᕆᔨᐅᔪᓂᒃ ᓇᓪᓕᐅᒃᑯᒫᓕᕆᓂᖅ 

ᐱᑕᕈᓐᓇᖁᓪᓗᒍ ᑕᒪᓐᓇ ᓄᓇᕗᒥ ᓯᓚᑖᓂᓗ.  

 

ᑖᓐᓇᖃᐃ ᑐᓴᖅᑎᑕᐅᔪᓐᓇᖅᐳᖓ 

ᖃᓄᐃᓕᐅᕐᒪᖔᑕ ᓯᕗᓪᓕᐅᔾᔭᐅᔪᒪᓚᐅᖅᓯᒪᔪᖅ 

ᒐᕙᒪᒃᑯᑦ ᑲᔪᓯᑦᑎᐊᓚᐅᖅᐸᑦ ᑲᑎᖅᓱᐃᔪᓐᓇᖅᖢᑎᒃ 

ᑕᒃᑯᓇᖓᑦ ᐱᖓᔪᒋᔭᖏᓐᓂ ᐱᓕᕆᔨᐅᔪᓂᒃ 

ᑮᓇᐅᔭᓂᒃ ᑲᑎᖅᓱᐃᓪᓗᑎᒃ ᓄᓇᕗᒧᓪᓗ  

ᐅᑎᖅᑕᐅᖃᑦᑕᖏᑉᐸᑦ ᑖᓐᓇᖃᐃ ᒥᓂᔅᑕ 

ᑮᓇᐅᔭᓕᕆᓂᕐᒧᑦ ᐅᖃᐅᓯᕆᓚᐅᖅᑕᖏᓐᓂ 

ᒥᑭᓐᓂᖅᓴᐅᕗᖃᐃ? ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᐃᐊᓕᐊᑦ. ᒥᓂᔅᑕ 

ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ 

ᐃᒃᓯᕙᐅᑖᖅ. ᖁᔭᓐᓇᒦᖅᐸᕋ ᒥᔅᑕ ᐃᐊᓕᐊᑦ 

ᐊᐱᕆᕋᑖᕐᒪᑦ ᐅᖃᐅᓯᒃᓴᖏᓐᓂᒡᓗ ᒪᓕᒐᓕᐅᖅᑏᑦ 

ᖃᐅᔨᒪᖕᒪᑕ ᑖᓐᓇ ᐱᔭᕐᓂᖅᑐᑯᓘᖏᒻᒪᑦ 

ᒥᓂᔅᑕᐅᓪᓗᓂ ᑮᓇᐅᔭᓕᕆᓂᕐᒧᑦ ᐊᒻᒪᓗ 

ᐃᓄᓕᕆᔨᒃᑯᓐᓄᑦ. ᓲᖃᐃᒻᒪ ᑕᒪᕐᒥᒃ 

ᒥᓂᔅᑕᐅᕝᕕᒋᔭᖏᑦ ᐃᓱᒫᓘᑎᖃᖦᖤᖅᐳᖅ ᓇᑭᑦ 

ᑮᓇᐅᔭᐃᑦ ᐃᓯᕐᓂᐊᕐᒪᖔᑕ, ᐊᒻᒪᑦᑕᐅᖅ ᑖᒃᑯᐊ 

ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᑮᓇᐅᔭᓂᒃ 

ᐊᑐᑦᑎᐊᖁᔨᓪᓗᑎᒃ ᑕᕝᕗᖓᓗ 

ᐅᓂᒃᑳᖃᑦᑕᕐᓂᐊᕐᓗᑎᒃ ᒪᓕᒐᓕᐅᕐᕕᖕᒧᑦ.  

 

ᑮᓇᐅᔭᒥᒃ ᖄᒃᑲᓐᓂᐊᒍᑦ ᑐᒃᓯᕋᒃᑲᓐᓂᖅᐸᒃᖢᑕᓗ 

ᐊᔭᐅᖅᑐᐃᓐᓇᖃᑦᑕᖅᓯᒪᔭᒃᑲ ᐱᓕᕆᕝᕕᐅᔪᑦ 

ᐊᒃᓱᕈᑦᑎᐊᖅᖢᖓ ᑐᑭᖃᕐᓂᖅᓴᒥᒃ 

ᐊᑲᐅᑦᑎᐊᕐᓂᖅᓴᒥᒃ ᑭᓱᒧᓄᑯᐊ 

ᐊᑭᑐᔪᐊᓗᖃᑦᑕᖅᐸᑦ ᐃᒪᓐᓇ 

ᐊᐱᖅᓱᕋᓱᒃᐸᒃᑭᓪᓗᖓ, ᑖᒃᑯᐊᓗ 

ᐊᐅᓚᑦᑐᓐᓇᓗᐊᖃᑦᑕᖏᓐᓇᑦᑎᒍᑦ ᐊᑭᖏᑦ 

ᑐᐊᕕᕐᓇᖅᑐᒃᑰᕈᑕᐅᔪᑦ 

ᐋᓐᓂᐊᕕᓕᐊᖅᓯᒪᔪᓪᓗᓐᓃᑦ. ᑕᐃᑯᖓ 

ᐋᓐᓂᐊᕕᖕᒧᑦ ᐅᐸᒋᐊᖃᓲᖑᖕᒥᖕᒪᑕ ᑖᒃᑯᐊᖑᖕᒪᑕ, 

ᑕᐃᓐᓇᓕ ᑕᒻᒪᖅᓯᒪᔪᖅᓯᐅᖅᑎᒻᒪᕆᒃ 

ᐅᓂᒃᑳᕆᓚᐅᖅᑕᖓ ᐱᓕᕆᖃᑎᒋᔭᕗᑦ. 

 

ᐊᒻᒪᓗ ᐃᒪᓐᓇᐃᓕᐅᖅᐸᓪᓕᐊᒐᑦᑕ ᒥᔅᑕ ᒫ 

ᐅᖃᖅᑲᐅᖕᒪᑦ ᐊᕐᓇᖅ ᖃᐅᔨᒪᔨᑕᖅ ᑕᒪᑐᒥᖓ  



ᓇᒡᒐᔾᔭᐅ, ᒫᑦᓯ 4, 2013 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐱᓕᕆᐊᖃᕋᓱᐊᕐᒪᑦ ᓇᓗᓇᐃᖅᓯᔪᓐᓇᖁᓪᓗᒍ 

ᓇᐅᒃᑯᑦ ᑮᓇᐅᔭᒥᒃ. 

 

ᐊᑐᖏᓐᓂᖅᓴᐅᔪᓐᓇᕐᒪᖔᑕ 

ᑕᑯᓇᒍᓐᓇᑦᑎᐊᓛᖅᖢᑎᒍᑦ 

ᐋᓐᓂᐊᕕᓕᐊᖃᑦᑕᖅᑐᓄᑦ 

ᑎᑎᕋᖅᑕᐅᕙᓪᓕᐊᖃᑦᑕᖅᑐᑦ ᐅᕙᑦᑎᓐᓄᑦ 

ᐃᑲᔫᑎᖃᕐᓂᐊᕐᒥᖕᒪᑕ. 

ᐅᖃᐅᓯᕆᐅᔭᐃᓐᓇᖅᑕᕗᑦᑕᐅᖅ ᑕᕝᕙᓂ 

ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓂ ᓄᓇᕗᒥᓗ ᐅᓂᒃᑳᑦ 

ᑕᒪᕐᒥᓕᒫᑦᑎᐊᖅ ᐋᖅᑭᒃᓯᓂᐊᓕᕌᖓᑦᑕ ᑮᓇᐅᔭᓂᒃ 

ᐊᑐᕆᐊᖃᕌᖓᑦᑕ ᒪᓕᒋᐊᖃᓲᖑᒐᒃᑕ ᐊᒻᒪᓗ 

ᑮᓇᐅᔭᓂ ᐊᑐᓗᐊᖅᑕᐃᓕᒪᓇᓱᒡᓗᑕ ᐊᒻᒪᑦᑕᐅᖅ 

ᑖᒃᑯᐊ ᐃᓗᓕᖃᕐᒥᖕᒪᑕ 

ᐊᓐᓂᐊᖃᕐᓇᖏᑦᑐᓕᕆᔨᒃᑯᓐᓄᑦ ᐊᑭᓕᖏᓐᓂᒃ 

ᐊᑐᑦᑎᐊᕈᓱᒋᐊᖃᕐᓂᐊᕋᑦᑕ. ᐊᒻᒪᓗᑦᑕ ᐅᔾᔨᕆᔭᕗᑦ 

ᑮᓇᐅᔭᓂᒃ ᐊᑐᐃᓐᓇᐃᑕᖃᓲᖑᖕᒪᑦ 

ᐅᓄᓐᖏᓗᐊᖅᖢᑎᒡᓗ, ᐄ, ᑕᐃᒪᓐᓇ ᑖᒃᑯᐊ 

ᑮᓇᐅᔭᕗ ᐊᕗᖓᒃᑲᓐᓂᖅ ᐊᑐᕋᓱᒡᓗᑎᒍᑦ, 

ᖁᔭᓐᓇᒦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᐲᑕᓴᓐ. ᒥᔅᑕ 

ᐃᐊᓕᐊᑦ (ᑐᓵᔨᑎᒍᑦ) ᓯᕿᓐᖑᔭᖅ ᓈᖕᒪᒃᓯᖕᒪᑦ ᐊᑏ 

ᐊᓯᐊᓄᐊᓚᐅᕐᒥᑕ. ᒥᔅᑕ ᕋᒻᐴᑦ. 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. 

ᒪᕐᕉᖕᓂᒃ ᐊᐱᖅᑯᑎᒃᓴᖃᓛᑐᐃᓐᓇᕐᓂᐊᖅᑐᓂᖓ. 

 

ᐃᒃᓯᕙᐅᑖᖅ ᑕᕝᕙ ᓄᓇᓕᓐᓃᑲᑦᑕ ᐃᓄᐃᖏᑦ 

ᑖᒃᑯᐊ ᐊᖏᓪᓕᕙᓕᐊᖏᓐᓇᐅᔭᖅᑐᑦ ᑕᖅᑭᑕᒫᑦ 

ᐊᒻᒪᓗ ᑕᐃᒪᓐᓇ ᑭᓱᓂᒃ ᐊᑐᓲᖑᕕᓯ ᑖᒃᑯᐊ 

ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᓇᓗᓇᐃᖅᓯᓇᓱᒡᓗᑎ 

ᑖᒃᑯᐊ ᓄᓇᓕᖕᓂ ᖃᓄᑎᒋ 

ᐋᓐᓂᐊᓲᖃᕆᐊᖃᕐᒪᖔᑕ ᐊᒻᒪᓗ ᖃᓄᑎᒋ 

ᑕᑯᓇᒃᑕᐅᓲᖑᕙ ᓄᓇᓕᖕᓂ ᐱᔭᐅᔭᕆᐊᓖ. 

ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᕋᐴᑦ, ᒥᓂᔅᑕ 

ᐲᑕᓵᓐ. 

 

ᐊᖓᔪᖅᑳᖅ ᑮᑦ ᐲᑕᓵᓐ (ᑐᓵᔨᑎᒍᑦ): ᖁᔭᓐᓇᒦᒃ 

ᐃᒃᓯᕙᐅᑖᖅ, ᖁᔭᓐᓇᒦᖅᐸᕋ ᒥᔅᑕ ᕋᒻᐴᑦ. ᑖᓐᓇ 

ᓯᕗᓪᓕᕐᒥᒃ ᐊᐱᕆᕋᑖᕐᒪᑦ, ᑖᒃᑯᐊ ᐃᓱᒪᒋᓪᓗᒋᑦ 

ᐋᓐᓂᐊᓲᖅᑎᐅᖃᑦᑕᖅᑐᑦ ᑐᓴᒐᒃᓴᓂ ᑭᓯᐊᓂ 

ᓄᓇᓖ ᒥᒃᓵᓄᑦ ᐱᔭᕌᖓᑦᑕ ᑕᐃᒪᓐᓇ ᐊᕐᓇᖅ 

ᑕᐃᓐᓇ ᐱᓕᕆᓂᐊᖅᑐᖅ ᐊᒻᒪᓗ ᑕᐃᒃᑯᐊ  

ᐋᓐᓂᐊᕕᓕᐊᖃᑦᑕᖅᑐᖅ ᓄᑖᑦ ᑐᓴᒐᒃᓴᐃᑦ 

ᐊᑐᕐᓗᒋᑦ. 

 

ᒫᓐᓇᐅᔪᕐᓕ ᐋᖅᑭᒃᓯᒪᖕᒪᑕ ᐋᓐᓂᐊᓲᖅᑎ ᐊᑕᐅᓯᖅ 

300-ᖏᓐᓃᑦᑕᕌᖓᑕ ᓄᓇᓕᐅᔪᑦ ᐅᓄᕐᓂᖏᑦ 

ᑕᐃᒪᓐᓇᐃᓕᖓᓇᓱᓲᖑᔪᑦ. ᑖᒃᑯᐊ 

ᓇᓕᒧᒌᓐᖏᓐᓂᖏᑦ ᐸᐅᖓᓗᐊᓕᕌᖓᑕ ᓲᕐᓗᖃᐃ 

ᐊᑕᐅᓯᖅ 400-ᓂ ᓄᓇᓕᖕᓂ ᑲᒪᓪᓗᓂ, ᐄ 

ᑖᓐᓇᖃᐃ ᓲᕐᓗ ᓄᓇᓕᖕᓂ ᐃᓇᓱᓲᖑᔪᒍᑦ 

ᑕᐃᒪᓐᓇᐃᓕᐅᖅᐳᒍᑦ ᑕᕝᕙ. ᑕᐃᒃᑯᓂᖓ 

ᓇᓚᐅᑦᑖᖅᑕᐅᓯᒪᔪᓂᒃ ᐱᖓᓱᓂᒃ ᐋᓐᓂᐊᓲᖅᑎᓂ 

ᐊᖏᖅᑕᐅᓇᓱᒃᖢᒍ ᓄᓇᓕᐅᔪᓄᑦ, ᖁᔭᓐᓇᒦᒃ 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑕ ᐲᑕᓴᓐ, ᒥᔅᑕ 

ᕋᒻᐴᑦ. 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ ᐊᒻᒪᓗ 

ᖁᔭᓐᓇᒦᕈᒪᔭᕋ ᒥᓂᔅᑕ ᑖᒃᑯᓂᖓ ᑭᐅᓂᖓᓄᑦ. 

ᑕᐃᑲᓂ ᒪᑐᐃᓕᓵᖅᑎᓪᓗᑎᑦ ᐅᖃᓚᐅᕋᕕᑦ ᑕᐃᒪᒎᑦ 

$600,000-ᖏᓐᓂ ᑕᒪᒃᑯᓂᖓ ᓄᓇᓕᖕᓂ 

ᖃᓄᐃᓐᖏᑦᑎᐊᑐᓐᓇᖁᓪᓗᒋ ᐋᓐᓂᐊᓲᖅᑏ. 

ᐱᖓᓲᓚᐅᖅᑑᒐᓗᐊᑦ ᑎᓴᒪᐅᓕᑉᓗᑎᒃ ᑕᒪᓐᓇ 

ᑭᕙᓪᓕᕐᓂ ᓇᓕᐊᖕᓂᑦ ᑐᓴᖅᑎᑦᑎᔪᓐᓇᖅᐲᑦ 

ᓇᓕᐊᖏᒃᑯᐊ ᓄᓇᓕᐅᔪᑦ 

ᐋᓐᓂᐊᓲᖅᑎᑖᒃᑲᓐᓂᕐᓂᐊᐸᑦ? 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᕋᒻᐴᑦ. ᒥᓂᔅᑕ 

ᐲᑕᓵᓐ. 

 

ᐊᖓᔪᖅᑳᖅ ᑮᑦ ᐲᑕᓵᓐ (ᑐᓵᔨᑎᒍᑦ): ᖁᔭᓐᓇᒦᒃ 

ᐃᒃᓯᕙᐅᑖᖅ. ᖁᔭᓐᓇᒦᓪᓗ ᒥᔅᑕ ᕋᒻᐴᑦ 

ᐊᐱᕆᕋᑖᕐᒪᑦ. ᐄ ᑖᒃᑯᐊ ᓄᓇᓕᐅᔪᑦ ᐱᖓᓲᔪᑦ 

ᐅᑯᐊᖑᕗᑦ ᓴᓪᓖᑦ, ᓇᐅᔮᑦ, ᓴᓂᑭᓗᐊᖅ. ᖁᔭᓐᓇᒦᒃ 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑕ ᐲᑕᓴᓐ. 

(ᑐᓵᔨᑎᒍᑦ) ᒥᔅᑕ ᕋᒻᐴᑦ 

ᐊᔪᓐᖏᑦᑐᐊᓘᖅᑰᔨᓕᖅᑎᒃᑲᕕᓐᖓ 

ᐊᐱᕆᖅᑲᐅᔭᕐᓂᒃ. ᒥᔅᑕ ᕋᒻᐴᑦ. 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. 

ᐊᐱᖅᑯᑎᒃᓴᖃᒃᑲᓐᓂᕈᓐᓃᖅᑐᖓ ᖁᔭᓐᓇᒦᒃ. 
 

>>ᐃᓪᓚᖅᑐᑦ 
 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᕋᒻᐴᑦ. ᒥᔅᑕ 

ᓂᓐᖓᖅ. 

 

ᓂᓐᖓᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ, 

ᐊᔪᕆᖅᓱᐃᑎᓐᓂᐊᖅᐸᕐᒪ ᑕᐃᒃᑯᐊ 

ᖃᐃᔨᓇᓱᐊᕈᒪᒐᒃᑭᑦ ᑕᐃᒃᑯᐊ ᓄᓇᕘᒥ 

ᐋᓐᓂᐊᓲᖅᑎᑖᕐᓂᖅ ᐊᒻᒪᓗ 

ᐋᓐᓂᐊᓲᖅᑎᖃᐃᓐᓇᖃᑦᑕᕐᓂᖅ ᐱᔾᔪᑎᒋᓪᓗᒋ. 

ᓇᓕᐊᖏᒃᑯᐊ ᓇᐃᓪᓕᒋᐊᖅᓯᒪᔪᑦ ᒪᒃᐱᒐᓂᒃ 4 

ᐅᕝᕙᓘᓐᓃᑦ ᑕᓪᓕᒪᖓᓂ, ᑖᒃᑯᐊ 

ᓇᐃᒡᓕᒋᐊᖅᓯᒪᔪᑦ ᓴᖅᑭᑕᐅᓂᖏᑦ 

ᐊᔾᔨᒌᑦᑎᐊᕐᕙᓗᖕᒪᑎᒃ ᑖᒃᑯᐊ 

ᓇᓗᓇᐃᔭᖅᓯᒪᓂᖏᑦ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ 

ᓂᓐᖓᖅ. ᐄ, ᑖᓐᓇ ᐊᖓᔪᖄᖃᐅᑎᒧᑦ 

ᐊᐱᖅᑯᑎᖃᕈᕕᑦ ᑕᐃᒃᑯᓄᖓ ᐊᐱᕆᔪᓐᓇᖅᑐᑎᑦ 

ᑖᑦᓱᒪ ᐊᑖᓃᒃᐸᑦ, ᒥᔅᑕ ᓂᓐᖓᖅ. 

 

ᓂᓐᖓᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. 

ᑕᕝᕙᓂ ᒥᓂᔅᑕᐅᑉ ᒪᑐᐃᕈᑎᒋᖅᑲᐅᔭᖓᓂ 

ᐅᖃᐅᓯᖃᖅᑲᐅᒻᒪ ᐋᓐᓂᐊᓯᐅᖅᑎᓂᒃ 

ᐋᓐᓂᐊᓲᖅᑎᖃᐃᓐᓇᖃᑦᑕᓂᕐᒧᑦ ᐸᕐᓇᐅᑎᖏᓐᓂ 

ᐅᖃᐅᓯᖃᖅᑲᐅᖕᒪ. ᑕᐃᑦᓱᒪᓂ ᑭᐅᓚᐅᖅᓯᒪᒐᒪ 

ᐊᒻᒪᓗ ᓇᓗᓇᐃᓯᓚᐅᖅᓯᒪᒐᒪ 

ᐃᓕᓐᓂᐅᖅᑰᑐᕐᖏᓐᓇ. ᑖᓐᓇ 

ᐊᐱᕆᓂᐊᕐᓂᕋᖅᖢᖓ ᑖᒃᑯᓂᖓ ᐅᕙᒍᑦ 

ᑕᑎᖃᖃᑦᑕᓂᖅᑎᓐᓂᒃ ᐋᓐᓂᐊᓯᐅᖅᑎᓂᒃ ᐊᒻᒪᓗ 

ᐃᓱᒪᕗᖓ ᑖᓐᓇ ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ 

ᓄᓇᕗᒻᒥ ᐋᓐᓂᐊᓯᐅᖅᑎᑖᖃᑦᑕᕐᓂᖅ ᐊᒻᒪᓗ 

ᐋᓐᓂᐊᓯᐅᖅᑎᖃᐃᓐᓇᖃᑦᑕᕐᓂᕐᒧᑦ. ᐸᕐᓇᐅᑎᖓ 

ᑕᑯᓇᓐᓂᐊᕋᑦᑕ ᖃᓄᖅ ᑕᐃᒪ 

ᐱᓯᒪᐃᓐᓇᕈᓐᓇᕐᒪᖔᑦᑕ ᐅᕝᕙᓘᓐᓃᑦ 

ᐋᓐᓂᐊᓯᐅᖅᑎᑖᕈᓐᓇᕐᒪᖔᑦᑕ ᓄᓇᕗᒻᒥ ᐊᒻᒪᓗ 

ᑕᑎᖃᓗᐊᕈᓐᓃᕐᓗᑕ ᑕᒪᒃᑯᓂᖓ ᖃᓪᓗᓈᑦ 

ᓄᓇᖓᓐᓂ ᐋᓐᓂᐊᖅᓯᐅᑎᑖᖃᑦᑕᑎᓐᓂ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᓂᓐᖓᖅ. ᒥᓂᔅᑕ 

ᐲᑕᓴᓐ.  

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᖁᔭᓐᓇᒦᖅᐸᕋ ᒥᔅᑕ ᓂᓐᖓᖅ 

ᑖᔅᓱᒥᖓ ᐊᐱᕆᕋᑖᕐᒪᑦ. ᑕᕝᕙᓂ ᓄᓇᕗᒻᒥ  

ᐋᓐᓂᐊᓯᐅᖅᑐᓕᕆᓂᕐᒧᑦ 

ᐃᖅᑲᓇᐃᔮᖅᑖᑎᑖᖃᑦᑕᓂᕐᒧᑦ 

ᐋᓐᓂᐊᓯᐅᖅᑎᖃᐃᓐᓇᕐᓂᕐᒧᑦ ᓲᕐᓗ 

ᒥᑭᒃᖠᕚᓪᓕᖅᑎᓇᓱᓚᐅᖅᑐᖅ ᑕᐅᓇᓐᖓᑦ 

ᖃᓪᓗᓈᑦ ᓄᓇᖓᓐᓂᒃ 

ᐋᓐᓂᐊᓯᐅᖅᑎᖃᓚᐅᑲᖃᑦᑕᕐᓂᕐᒧᑦ ᐊᒻᒪᓗ 

ᐱᒋᐊᓕᓵᖅᑎᓪᓗᑕ ᐃᒪᐃᓕᖓᖅᑰᓕᓚᐅᕐᒪᑦ ᑖᓐᓇ 

ᐊᒃᑐᐃᓂᖃᖅᑰᔨᓪᓗᓂ ᒥᒃᖠᕚᓪᓕᖅᑎᓇᓱᐊᕐᓗᒋᑦ. 

2011-ᒥ ᒥᒃᖠᕚᓪᓕᖅᓯᒪᓚᐅᖅᑐᖅ $5 

ᒥᓕᐊᓐᖏᓐᓃᓚᐅᖅᓯᒪᖕᒪᑦ ᒫᓐᓇ 

ᖁᑦᑎᔅᓯᕙᓪᓕᐊᑐᐃᓐᓇᓕᕆᓪᓗᓂ 2013-ᒥ $10 

ᒥᓕᐊᓐᖏᓐᓃᓚᐅᖅᑐᑦ ᑖᒃᑯᐊ ᐊᑭᒋᔭᖏᑦ 

ᐊᒻᒪᑦᑕᐅᖅ ᑖᒃᑯᐊ 

ᐋᓐᓂᐊᓯᐅᖅᑎᐅᓚᐅᑲᖃᑦᑕᕐᓂᑐᐃᓐᓇᖅᑐᑦ 

ᐊᖏᓪᓕᕚᓪᓕᖅᓯᒪᓪᓗᑎᑦ. ᑖᒃᑯᐊ 

ᖃᐅᔨᓴᖅᐸᓪᓕᐊᔪᑦ ᑐᓴᒐᒃᓴᐅᔪᑦ ᐊᑐᐃᓐᓇᐅᔪᑦ 

ᖃᐅᔨᓇᓱᒃᖢᑕ ᑖᒃᑯᐊ ᑭᓱ ᐱᔾᔪᑕᐅᒻᒪᖔᑕ ᑖᒃᑯᐊ 

ᑕᑯᓇᒃᐸᓪᓕᐊᓪᓗᑎᒍᓪᓗ. 

 

ᓂᕆᐅᒃᑐᖓ ᑲᔪᓰᓐᓇᕈᒪᓪᓗᑕ. 

ᐋᓐᓂᐊᓯᐅᖅᑎᑖᖃᑦᑕᕈᒪᓪᓗᑕ 

ᑕᒫᓃᖏᓐᓇᕈᓐᓇᖅᑐᓂᒃ ᐊᒻᒪᑦᑕᐅᖅ ᑖᒃᑯᐊ 

ᐋᓐᓂᐊᓯᐅᖅᑏᑦ ᖃᓄᑭᐊᖅ ᑕᐃᔪᓐᓇᕋᓗᐊᖅᐸᕋ, 

ᑖᒃᑯᐊ ᐃᖅᑲᓇᐃᔭᖅᑎᐅᓚᐅᑲᑐᐃᓐᓇᖃᑦᑕᖅᑐᑦ 

ᐊᒻᒪᑦᑕᐅᖅ ᑕᒪᒃᑯᐊ ᐋᓐᓂᐊᓯᐅᖅᑎᐅᓚᐅᑲᑐᐃᓐᓇᓲᑦ 

ᓄᑦᑕᑲᑕᓐᓂᖅᓴᐅᓲᖑᒻᒪᑕ ᓄᓇᓕᐅᔪᒥᒃ ᐊᒻᒪᑦᑕᐅᖅ 

ᑕᐃᒃᑯᐊ ᓇᓗᓇᖅᑐᒥᒃ ᐃᖅᑲᓇᐃᔭᖅᑎᑕᐅᔪᑦ 

ᐱᕚᓪᓕᕈᑎᒃᓴᖏᓐᓂ ᐃᑲᔫᑎᒃᓴᖏᑦ 

ᐱᖃᓐᖏᓂᖅᓴᐅᓲᖑᖕᒪᑕ. 

 

ᑖᒃᑯᐊ ᐃᓱᒫᓘᑎᒋᔭᖏᑦ ᑐᓴᕈᑦᑎᒍ. ᑖᒃᑯᐊᖃᐃ 

ᐃᖅᑲᓇᐃᔭᓚᐅᑲᑐᐃᓐᓇᖏᑦᑐᑦ 

ᐱᒌᓐᓇᕋᓱᐃᓐᓇᕋᓱᖕᓂᐊᖅᑕᕗᑦ ᑖᒃᑯᐊ 

ᐃᖅᑲᓇᐃᔭᓚᐅᑲᑐᐃᓐᓇᖃᑦᑕᖅᑐᑦ ᐋᓐᓂᐊᓯᐅᖅᑎᓂᒃ. 

ᑲᓇᑕᒥ ᐊᒥᒐᖅᓰᓐᓇᐅᔭᕐᒪᑕ ᐋᓐᓂᐊᓯᐅᖅᑎᓂᒃ ᐊᒻᒪᓗ 

ᐊᑭᑐᕋᐅᑎᔪᐊᓘᖃᑦᑕᖅᖢᑕ 

ᐋᓐᓂᐊᓯᐅᖅᑎᖃᕋᓱᐊᖅᖢᑕ ᐊᒻᒪᓗ ᑕᐃᒪ 

ᑲᓇᑕᒦᑦᑐᓂᒃᑕᐅᖅ ᖃᓄᖅ ᐊᑭᑦᑐᕋᐅᑎᖃᖃᑦᑕᕋᑦᑕ. 

 

ᐋᓐᓂᐊᓯᐅᖅᑎᓪᓗ ᓇᒧᓐᖓᐅᔪᒪᓂᖏᑦ ᒪᓕᒃᖢᒋᑦ 

ᐊᑐᖅᑕᐅᓲᖑᖕᒪᑕ. ᑕᕝᕙᓂ ᐸᕐᓇᐅᑎᑦᑎᓐᓂ 

ᑐᒡᓕᕆᔭᕋ ᑐᓴᖅᑎᑦᑎᔪᓐᓇᕋᔭᖅᑐᖅ ᒥᔅᑕ ᓂᓐᖓᕐᒥᒃ 

ᑖᔅᓱᒥᖓ ᖃᓄᐃᓕᖓᖕᒪᖔᖅ ᑖᓐᓇ ᐸᕐᓇᐅᑕᐅᓯᒪᔪᖅ 

ᐊᒻᒪᓗ ᑖᓐᓇ ᖃᐅᔨᓴᕐᓂᐅᓚᐅᖅᑐᖅ 

ᐱᔭᕇᕆᐊᑭᓕᖅᖢᓂ. ᑖᒃᑯᐊ ᐃᖅᑲᓇᐃᔭᖅᑏᑦ  

ᑭᐅᔪᓐᓇᓱᖓᕋᔭᖅᑐᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐲᑕᓴᓐ. ᒥᔅᑕ 

ᓂᓐᖓᖅ.  

 

ᓂᓐᖓᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖁᔭᓐᓇᒦᓪᓗ ᑖᓐᓇ ᑭᐅᒻᒪᑦ ᐊᐱᖅᑯᑎᒋᖅᑲᐅᔭᓐᓄᑦ. 

ᐱᐅᓯᕚᓪᓕᕐᕙᓗᒃᑑᖅ? ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ 

ᐃᓗᐊᓂ ᐱᓗᐊᕐᓗᒍ ᐅᖁᒪᐃᓐᓂᓂᐊᕐᕕᐅᑉ 

ᐃᓗᐊᓂ. 

 

ᑖᓐᓇ ᒥᓂᔅᑕᕆᔭᐅᔪᖅ ᒪᑐᐃᖅᓯᓂᕐᒥᓂᒃ 

ᐅᖃᐅᓯᖃᖅᑲᐅᖕᒪᑦ ᐋᓐᓂᐊᓯᐅᖅᑎᒃᓴᖅᓯᐅᕐᓂᖅ 

ᐸᐸᑦᑎᓇᓱᖕᓂᕐᓗ ᐊᕕᒃᑕᐅᔪᒪᖕᒪᒡᒎᖅ. ᖃᓄᐃᒻᒪᑦ 

ᒫᓐᓇ ᐊᑐᖅᑕᕗᑦ ᑕᒫᓂ ᓄᓇᕗᒻᒥ? ᖃᓄᖅ 

ᐊᓯᔾᔨᖅᑕᐅᔭᕆᐊᖃᕐᖔᑦ ᒪᕐᕈᐃᓕᖓᓕᖅᑎᑕᐅᔪᒪᕚ 

ᐅᕝᕙᓘᓐᓃᑦ ᐋᖅᑭᒋᐊᖅᑕᐅᔭᕆᐊᖃᖅᐸᑦ 

ᑭᓐᖑᒪᔭᕗᑦ ᑕᒪᒃᑯᐊ ᓴᖅᑭᐸᓪᓕᐊᔾᔫᒥᓂᐊᕐᒪᑕ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᓂᓐᖓᖅ. ᒥᓂᔅᑕ 

ᐲᑕᓴᓐ.  

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ. 

ᖁᔭᓐᓇᒦᒡᓗ ᒥᔅᑕ ᓂᓐᖓᖅ ᐊᐱᕆᖕᒪᑦ. 

ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓄᑦ 

ᒥᓂᔅᑕᕆᔭᐅᓪᓗᖓ, ᐊᕐᕌᓕᓴᐃᓂᒃᑯᐊᖅ 

ᐃᓱᒫᓘᑎᒋᕙᓚᐅᕋᒃᑭᑦ 

ᐊᑭᑦᑐᖅᐸᓪᓕᐊᔪᐊᓗᑐᐃᓐᓇᐅᖕᒪᑦ 

ᐋᓐᓂᐊᓯᐅᖅᑎᖃᕐᓂᖅ ᑕᒫᓂ ᓄᓇᕗᒻᒥ ᐊᒻᒪ 

ᐃᖅᑲᓇᐃᔭᑲᐃᓐᓇᖃᑦᑕᖅᑐᓪᓗ 

ᑮᓇᐅᔭᖅᑐᐸᓪᓕᐊᓗᐊᖅᑐᐊᓘᓯᒪᐃᓐᓇᕐᒪᑕ. 

ᑖᒃᑯᑎᒎᓇᖅ ᐱᒋᐊᖅᑎᓚᐅᖅᑕᕗᑦ 

ᐱᐅᓯᒋᐊᓚᐅᖅᓯᒪᒐᓗᐊᖅᖢᓂ. 

 

ᐊᕐᕌᒍᒐᓴᐃᑦ ᑕᐃᒃᑯᐊ ᐊᓂᒍᓵᖅᑐᑦ 

ᐊᑭᑦᑐᑲᓪᓚᑦᑐᐊᓗᑐᐃᓐᓇᐃᑦ ᑕᐃᒃᑯᐊ 

ᐃᖅᑲᓇᐃᔭᖅᑎᒌᓐᓇᖃᑦᑕᖅᑕᕋᓗᐊᕗᑦ 

ᐃᖅᑲᓇᐃᔭᑲᐃᓐᓇᖅᑎᑐᐃᓐᓇᓐᖑᕈᒪᓚᐅᕐᒪᑕ 

ᑮᓇᐅᔭᖅ ᐊᑭᓕᖅᑕᐅᑎᐊᕐᓂᖅᓴᐅᖕᒪᑕᒎᖅ. 

ᑕᐃᒪᐃᖏᓐᓇᕈᓐᓇᖏᑦᑑᖅ ᕿᒥᕐᕈᓇᑦᑕᐅᔭᕆᐊᓕᒃ.  

ᑲᑎᒪᑐᐃᓐᓇᑎᓪᓗᒍ 

ᐅᖃᐅᓯᕆᓪᓚᕆᓚᐅᒃᑭᓂᑯᐊᓚᖅᑲᐅᒐᒃᑰᓇ 

ᐃᑲᔪᖅᑎᒐ. ᑖᔅᓱᒧᖓᖔᖅ ᑖᓐᓇ ᑭᐅᔭᐅᖁᔭᕋ.  

 

ᐃᒃᓯᕙᐅᑕᖅ: ᒥᔅᑕ ᓂᓐᖓᖅ 

ᑐᓴᕐᕕᒋᔪᒪᖅᑲᐅᒐᓗᐊᖅᑕᕋ ᑭᓯᐊᓂ ᒥᔅᑕ ᒫ 

ᑭᐅᔪᒪᒍᕕᑦ.  

 

ᒫ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪ 

ᖃᓄᐃᓕᖓᓂᖓᓂᖃᐃ ᐅᖃᐅᓯᕆᓪᓚᕆᑦᑎᐊᕐᓗᒍ. 

 

ᐋᓐᓂᐊᓯᐅᖅᑎᓯᐅᕐᓂᖅ ᑕᒫᓂ ᓄᓇᕗᒻᒥ ᑐᒡᓕᐊᓂ 

ᒪᓕᒐᓕᐅᖅᑎᓄᑦ ᐱᒋᐊᖅᑎᑕᐅᓚᐅᖅᓯᒪᖕᒪᑦ 2007-

2008-ᖑᖅᑰᑎᓪᓗᒍ ᐊᒻᒪᓗ ᑕᓪᓕᒪᓄᑦ ᑕᐃᓐᓇ 

ᐊᑐᕐᓂᐊᖅᑐᖅ ᐃᓱᓕᓵᓚᐅᖅᖢᓂ 

ᒫᓐᓇᕈᓘᓚᐅᖅᑐᖅ ᑕᖅᑭᐅᓚᐅᖅᑐᒥ. 

ᐅᓂᒃᑳᓕᐅᕋᑦᑕ ᐊᑐᓕᖁᔭᓕᐅᓚᐅᖅᓯᒪᖕᒪᑦ. 

 

ᑭᓯᐊᓂ ᐃᒪᐃᓕᒍᓐᓇᖅᑐᖓ ᐅᓂᒃᑳᑦ ᑕᐃᒃᑯᐊ 

ᑕᑯᓚᓐᖏᒃᑲᓗᐊᕐᓗᒋᑦ, ᐃᓚᖓᑦ ᑕᐃᔅᓱᒪᓂ 

ᑕᓪᓕᒪᑦ ᐊᕐᕌᒍᒨᓕᖅᑐᖅ ᑮᓇᐅᔭᖅᑐᕈᑎᖏᑦ 

ᒐᕙᒪᒃᑯᖏᓐᓂ ᐊᒥᐊᒃᑯᕐᓗᑯᖏᓐᓄᑦ  

ᑮᓇᐅᔭᖃᖅᑎᑕᐅᖁᓂᐊᓚᐅᖅᓯᒪᒐᑦᑎᒃᑯᑦ 

ᑕᐃᒪᐃᓚᐅᖅᓯᒪᖦᖤᕋᓂᓗ. 

 

ᒥᓂᔅᑕᐅᑉ ᒪᑐᐃᖅᓯᔾᔪᑎᖏᓐᓂ ᐅᖃᖅᓯᒪᔪᖅ 

ᓇᒥᓪᓚᑦᑖᖑᒐᓗᐊᑭᐊᖅ ᑕᐃᒃᑯᐊ $1 

ᒥᓕᐊᓐᑲᓐᓂᕐᓂᒃ ᑐᒃᓯᕌᖃᖅᑐᒍᑦ ᑐᖓᐅᑦᑎᓯᒪᖕᒪᑦ 

ᑕᐃᒃᑯᐊ ᑮᓇᐅᔭᖅᑐᕈᑏᑦ ᐋᓐᓂᐊᓯᐅᖅᑎᓯᐅᕐᓂᕐᒧᑦ. 

ᐃᖏᕐᕋᑦᑎᐊᖅᓯᒪᓐᖏᑦᑐᖅ ᑖᓐᓇ.  

 

ᐊᒻᒪᓗ ᐊᐃᑉᐸᖓ, ᑲᓇᑕᒥ ᒐᕙᒪᖃᕐᕖᑦ 

ᐊᑭᑦᑐᕋᐅᑎᖃᑎᒋᒐᑦᑎᒍ 

ᐋᓐᓂᐊᓯᐅᖅᑎᓯᐅᕐᒥᖕᒪᑕᑦᑕᐅᖅ. ᑕᒪᓐᓇ 

ᐊᓯᔾᔨᐸᓪᓕᐊᓕᖅᑐᖅ ᐅᖃᐅᓯᕆᓚᐅᕐᒥᔭᕗᑦ 

ᑐᕌᓐᑎᒥ ᑎᓯᐱᕆᐅᑎᓪᓗᒍ ᐊᓯᔾᔨᕋᔭᖅᑐᓂᑦ 

ᐃᖅᑲᓇᐃᔭᖅᑎᓄᑦ. 

 

ᐱᕕᒃᓴᖃᓐᓇᒦᓕᕋᑦᑕ ᒫᓐᓇᐅᔪᖅ. ᓄᓇᕗᒻᒥ 

ᒐᕙᒪᒃᑯᓐᓄᑦ ᐃᖅᑲᓇᐃᔭᖅᑏᑦ ᑲᑐᔾᔨᖃᑎᒌᖏᓐᓄᑦ 

ᐊᖏᕈᑎᓕᐅᖃᑎᖃᖅᓯᒪᒐᑦᑕ. 

ᐅᖃᐅᓯᕆᔪᓐᓇᓂᐊᖅᑕᕗᑦ 

ᐅᖃᐅᓯᕆᔪᓐᓇᓚᐅᓐᖏᑕᑦᑎᓐᓂ ᒪᓕᒐᑎᒍᑦ 

ᓄᖅᑲᖓᑎᑕᐅᓯᒪᓚᐅᕋᑦᑕ. ᐆᑦᑑᑎᒋᓪᓗᒍ ᒥᓂᔅᑕᐃᑦ 

ᐅᖃᖃᑎᒌᓚᐅᕐᒪᑕ ᐋᓐᓂᐊᓯᐅᖅᑏᑦ ᒥᒃᓵᓄᑦ. 

ᐋᓐᓂᐊᓯᐅᖅᑎᓄᑦ ᐅᖃᐅᔾᔭᐅᖃᑦᑕᖅᓯᒪᒐᑦᑕ 

ᑕᐅᖅᓯᖃᑎᒌᓐᓂᒃᒥᒃ ᐃᖅᑲᓇᐃᔮᓂᑦ. ᔫᓂᐊᒃᑯᓪᓗ 

ᐱᓕᕆᔨᖃᑎᕗᓪᓗ ᐃᖅᑲᓇᐃᔭᖅᑐᓕᕆᔨᒃᑯᓐᓂ 

ᐅᖃᖃᑎᒋᓯᒪᕙᕗᑦ. ᓇᓗᓇᓐᓇᓐᖏᑦᑐᖅ 

ᐊᓯᔾᔨᕆᐊᖃᕐᓂᐊᕋᑦᑎᒍ ᐃᖅᑲᓇᐃᔭᖅᑐᓕᕆᓂᕐᒧᑦ 

ᐊᑐᐊᒐᑦᑎᓐᓂᒃ ᐊᓯᔾᔨᖅᑐᑦ ᐱᔾᔪᑎᒋᓪᓗᒋᑦ. 

 

ᐊᓯᖏᑦᑕᐅᖅ ᕿᒥᕐᕈᔭᕗᑦ ᐊᓯᔾᔨᕋᔭᖅᑐᑦ 

ᐃᑲᕐᕋᖅᓯᐅᑏᑦ ᐅᖃᖃᑎᒋᒋᐊᖃᕐᓂᐊᖅᑐᑎᒍ 

ᔫᓐᓂᐊᒃᑯᑦ. ᐆᑦᑑᑎᒋᓗᒍ ᐃᒪᐃᓕᖓᔪᖅᑕᖃᓐᖏᒻᒪᑦ 

ᒪᑐᐃᖓᒋᐊᖃᕋᑦᑕ 9-ᒥᑦ 5-ᒧᑦ. ᐃᒻᒪᖃ 7-ᒥᑦ 7-

ᒧᑦ ᒪᑐᐃᖓᖃᑦᑕᕈᑦᑕ ᖃᓄᑭᐊᖅ ᐃᑲᕐᕋᖏᑦ  

ᖃᓄᕈᓘᔭᖅ ᐋᖅᑭᒃᓱᕈᓐᓇᖅᑕᕗᑦ. ᐋᓐᓂᐊᓯᐅᖅᑏᑦ 

ᐱᕕᖃᖅᑎᒋᐊᖃᕋᑦᑎᒍ ᐃᑲᕐᕋᕆᕙᒃᑕᖏᓐᓂᒃ ᐊᒻᒪ 

ᐋᓐᓂᐊᕕᓕᐊᖅᓯᒪᔪᓄᑦ 

ᐊᑲᐅᓂᖅᓴᐅᑎᒋᐊᕈᒪᓪᓗᑎᒃᑯ. ᐃᒻᒪᖃᓗ 

ᐅᓪᓗᕈᒥᑕᕐᓇᐅᔪᒥ ᒪᑐᐃᖓᖃᑦᑕᕈᓐᓇᖅᑐᒍᑦ. 

 

ᖃᐅᔨᒪᔪᒍᑦ ᐊᖏᕈᑕᐅᓯᒪᔪᐃᑦ ᑎᑭᑎᑕᐅᕙᒃᑐᓄᑦ 

ᐋᓐᓂᐊᓯᐅᖅᑎᓄᑦ, ᐃᖅᑲᓇᐃᔭᑲᐃᓐᓇᖅᑐᓄᑦ 

ᑖᕗᓐᖓᓕᒫᕐᓗ ᐃᖅᑲᓇᐃᔭᖅᑐᓄᑦ ᒫᓐᓇ 

ᐋᖅᑭᒃᓯᒪᑦᑎᐊᓐᖏᒻᒪᑦ ᑕᒪᓐᓇ ᐋᖅᑭᒋᐊᓕᒃ. 

ᐅᖃᕋᓱᓐᖏᑦᑐᒍᑦ ᐸᕐᓇᐅᑕᐅᕙᓚᐅᖅᑐᖅ 

ᑕᒻᒪᖅᓯᒪᓐᓂᕐᒪᑦ, ᑲᔪᓯᓂᖃᖅᓯᒪᓐᖏᑐᐃᓐᓇᖅᑐᖅ 

ᓂᕆᐅᒋᔭᐅᓚᐅᖅᑐᒥᒃ. ᑕᕝᕘᓇ ᐃᒪᐃᓕᒍᓐᓇᖅᑐᒍᑦ, 

ᐊᑏ, ᖃᓄᖅ ᐱᐅᓯᒋᐊᕈᓐᓇᖅᐱᑎᒍ 

ᐃᖏᕐᕋᓂᖃᑦᑎᐊᕈᓐᓇᖅᑐᒥᒃ. 

 

ᑖᒃᑯᓄᖓ ᐃᖅᑲᓇᐃᔭᖅᑎᓄᑦ 

ᐃᖢᕐᕆᔮᕐᓂᖅᓴᐅᓗᑎᑦ ᐱᐅᓇᔭᖅᑐᖅ. ᑕᒪᒃᑯᐊ 

ᐅᖃᐅᓯᕈᓘᔭᖅᓯᒪᔭᕗᑦ ᐊᒻᒪ ᐃᖅᑲᓇᐃᔭᑲᐃᓐᓇᖅᑐᑦ 

ᐃᖅᑲᓇᐃᔭᐃᓐᓇᖅᑐᑦ ᑕᐃᒃᑯᐊᓗ ᑳᓐᑐᕌᑕᐅᓯᒪᔪᑦ 

ᓂᒐᕕᖓᕈᓘᔭᓕᕐᒪᑕ ᑕᒪᒃᑯᐊ 

ᕿᒥᕐᕈᓇᒃᑲᓐᓂᕐᒥᔭᕗᑦ.  

 

ᐱᐅᖏᑦᑑᓚᓐᖏᑦᑐᖓᐅᒐᓗᐊᖅ ᑭᓯᐊᓂ 

ᓴᖅᑭᖁᓚᐅᖅᓯᒪᔭᕋᓗᐊᕗᑦ ᓴᖅᑭᑐᐃᓐᓇᐅᖏᑦᑐᑦ. 

 

ᐃᒻᒪᖃ ᐃᖅᑲᓇᔭᖅᑎᓕᒫᕗᑦ ᑕᑯᓐᓇᕐᓗᑎᒃᑯᑦ 

ᐱᖓᓱᐃᓕᖓᓕᖅᑎᑕᐅᒃᐸᑕ ᐊᑕᐅᓯᖅ 

ᐋᓐᓂᐊᓯᐅᖅᑎᑦᑎᐅᓇᔭᖅᑐᖅ. 

 

ᑭᐅᕙᖃᐃ ᒥᔅᑕ ᓂᓐᖓᖅ ᐊᐱᖅᑯᑎᒋᖅᑲᐅᔭᖓ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᒫ. ᒥᔅᑕ ᓂᓐᖓᖅ.  

 

ᓂᓐᖓᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ, 

ᐊᒻᒪᓗ ᖁᔭᓐᓇᒦᖅᖢᒍ ᑕᓐᓇ ᒥᓂᔅᑕᕆᔭᐅᔪᖅ 

ᑐᖏᓕᐊ ᑭᐅᖕᒪᑦ. ᑖᒃᑯᐊ ᐋᖅᑭᒃᑕᐅᓚᐅᖅᓯᒪᔪᖅ 

ᐋᖅᑭᒋᐊᖅᑕᐅᓐᓂᖅᐸᑕ ᐃᓅᓕᓴᐃᔨᒃᓴᓂᒃ  

ᐃᓕᓐᓂᐊᖅᑎᒃᑎᓂᐊᕐᓂᕐᒥᒃ 

ᐅᖃᐅᓯᖃᕈᓐᓇᖅᓯᕕᑖ? ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᓂᓐᖓᖅ, ᒥᓂᔅᑕ 

ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓵᓐ (ᑐᓵᔨᑎᒍᑦ): ᖁᔭᓐᓇᒦᒃ 

ᐃᕝᕕᓪᓗ, ᖁᔭᓐᓇᒦᖅᖢᒍ ᑕᓐᓇ ᐊᐱᖅᑯᑎᒋᖕᒪᒍ. 

ᐃᓅᓕᓴᐃᔨᓂᖅ ᐃᓕᓐᓂᐊᖅᑎᒃᑎᓂᖅ ᑖᓐᓇ 

ᓯᕗᓪᓕᐅᑎᓯᒪᓪᓚᕆᒃᑕᕗᑦ ᐃᑲᔪᖅᓱᐃᓪᓗᑕ 

ᐋᓐᓂᐊᓯᐅᖅᑎᓂᒃ ᓄᓇᕗᒻᒥᐅᑕᐅᒐᓗᐊᖅᐸᑦ 

ᖃᓪᓗᓈ ᓄᓇᖓᓐᓃᑉᐸᑕᓗᓐᓃᑦ. ᐄ ᒪᐅᖓ 

ᒐᕙᒪᒃᑯᓐᓄᑦ ᐃᖅᑲᓇᐅᔭᕈᒪᒍᑎᒃ 

ᑐᓐᖓᓱᒃᑎᒃᑎᐊᕋᓗᐊᖅᑕᕗᑦ 

ᓄᓇᓕᖕᓃᑦᑐᒪᔪᒃᓴᐅᖕᒪᑕ. 

 

ᐃᓕᓐᓂᐊᖅᑎᑦᑎᓂᖅ ᐋᓐᓂᐊᓲᑎᓅᖦᖤᕋᓗᐊᖅᐸᑦ 

ᐃᓅᓕᓴᐃᔨᐅᓂᕐᒧᑦ ᐃᓕᓐᓂᐊᕈᒪᔪᑦ 

ᑐᓐᖓᓱᒃᑎᑦᑎᐊᖅᑕᕗ ᐊᒻᒪᓗ ᒪᑯᓄᖓ 

ᐊᖓᔪᖅᑲᐅᑎᓄᑦ ᐃᓕᓇᔭᖅᑐᑦ 

ᐃᑲᔪᖅᓱᑦᑎᐊᕐᒥᔭᕗᑦ. 

ᐋᓐᓂᐊᓯᐅᖅᑎᓅᖓᑐᐃᓐᓇᖏᑦᑐᖅ 

ᐊᒡᓚᕕᓕᕆᓂᕐᒧᓪᓗ ᐊᓯᖏᓐᓄᓪᓗ 

ᐅᖃᐅᓯᖃᖅᑐᖓ, ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑕ ᐲᑕᓴᓐ, ᒥᔅᑕ 

ᓂᓐᖓᖅ. 

 

ᓂᓐᖓᖅ (ᑐᓵᔨᑎᒍᑦ): ᑕᐃᒫᑐᐃᓐᓇ ᖁᔭᓕᔪᒪᔭᕋ 

ᒥᓂᔅᑕᕆᔭᐅᔪᖅ. ᒪᓕᒐᓕᐅᖅᑎᐅᓪᓗᖓ 

ᐃᓕᓐᓂᐊᖅᑏᖅ ᐱᔭᕇᖅᐸᓪᓕᐊᓂᖏᑦ ᑕᒪᒃᑯᐊ 

ᐃᑲᔪᖅᓱᑦᑎᐊᑕᒃᑲ ᖃᓄᐃᓕᐅᕈᒪᓂᖏᓪᓗ 

ᐱᕕᖃᖅᑕᐅᓂᖏᓪᓗ ᐃᓕᓐᓂᐊᕌᓂᒃᓯᒪᓕᖅᑎᓪᓗᒋᑦ 

ᐃᖅᑲᓇᐃᔮᒃᓴᖅᓯᐅᕆᐊᖃᓕᓲᖑᖕᒪᑕ ᑕᒫᓂ 

ᓄᓇᕗᒻᒥ, ᓄᓇᑦᑎᐊᕐᒥ, ᔫᑳᓐᒥ ᓇᒥᑐᐃᓐᓇ.  

ᒐᕙᒪᒃᑯᑦ ᐃᓗᐊᓂ. ᐄ, ᑕᐃᒫᒃ ᑕᒪᓐᓇ 

ᐱᑦᑎᐊᖅᑐᕈ, ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᓂᓐᖓᖅ, ᑖᓐᓇ 

ᐊᐱᖅᑯᑎᑕᖃᓐᖏᒻᒪ. ᐊᑎᖁᑎᖃᕈᓐᓃᕋᒪ. ᑕᕝᕙ 

H-4. (ᑐᓵᔨᑎᒍᑦ) ᓇᐃᒡᓕᑎᖅᓯᒪᔪ. ᒥᔅᑕ ᐃᓄᒃ. 

 

ᐃᓄᒃ: ᖁᔭᓐᓇᒦᒃ ᐃᒃᓯᕙᐅᑖᖅ, ᑖᓐᓇ 

ᐊᐱᖅᑯᑎᒋᒋᐊᖅᑲᐃᔭᕋ ᐊᑭᓖᑎᑦᑎᖃᑦᑕᕐᓂᖅ 

ᑲᔪᓯᒋᐊᕈᓐᓇᕐᒪᖔᒃᑯᑦ ᑐᑭᓯᒋᐊᒃᑲᓐᓂᕈᒪᓪᓗᖓ 

ᐃᒃᓯᕙᐅᑖᖅ, ᐊᔪᕆᖅᓱᐃᑎᑲᐃᓐᓇᓐᖓ. 

 

ᐃᒃᓯᕙᐅᑕᖅ: ᒥᔅᑕ ᐃᓄᒃ ᐱᕕᖃᑦᑎᒃᑲᒃᑭᑦ 

ᐃᓵᖓᑲᐃᓐᓇᕋᕕ ᑲᔪᓯᒍᓐᓇᑦᑐᑎᑦ ᑖᑦᓱᒪ 

ᓯᕗᓕᐊᕈᑎᖏᓐᓂᑦ ᐃᓗᐊᓃᑐᐊᖅᐸᑦ. 

 

ᐃᓄᒃ: ᖁᔭᓐᓇᒦᒃ ᐃᒃᓯᕙᐅᑖᖅ, ᐅᕙᖓᑯᓗᒃ ᑕᐃᒪ. 

ᑕᐃᓐᓇ ᐅᖃᐅᓯᕆᖅᑲᐅᔭᕋ 

ᑐᑭᓯᓇᖅᓯᑎᒋᐊᒃᑲᓐᓂᕈᒪᓪᓗᒍ ᐊᒻᒪᓗ ᑕᕝᕗᖓ 

ᐱᓕᕆᕝᕕᖕᒧᑦ ᖃᐅᔨᒪᔭᐅᒃᑎᐊᖅᑐᒃᓴᐅᔫᒐᓗᐊᖅ 

ᑕᐃᒃᑯᐊ ᐊᑐᖅᑕᐅᔪᓐᓃᖅᑐᑦ ᐄᔭᒐᐃᑦ, 

ᐄᔭᒐᑐᐃᓐᓇᐅᖏᑦᑐᑦ ᑭᓱᑐᐃᓐᓇᐃᑦ 

ᐊᑐᖅᑕᐅᔪᓐᓃᖅᑐᕕᓃᑦ ᐅᑐᖅᑎᑕᐅᔪᑦ. 

ᖃᐅᔨᒪᔪᒪᑐᐃᓐᓇᖅᑐᖓ ᐋᖅᑭᒃᓯᒪᔪᒥ 

ᐱᑕᖃᑦᑎᐊᕋᓗᐊᕐᒪᖔᖅ ᒐᕙᒪᒃᑯᑦ ᐃᓗᐊᓂ, ᐃᓛᒃ 

ᐱᓕᕆᕝᕕᖓᑕ ᐃᓗᐊᓂ ᑕᒪᒃᑯᐊ ᓲᕐᓗ 

ᓇᒃᓯᐅᔾᔨᕕᐅᒍᒪ ᐄᔭᒃᑲᓂᒃ ᐊᑐᖃᑦᑕᕈᓐᓃᕈᒪ 

ᐅᑎᖅᑎᒃᑯᒃᑯ ᐋᓐᓂᐊᕕᖕᒧᑦ ᓄᓇᑦᑎᓐᓂ. ᑕᐃᒃᑯᐊ 

ᐅᕙᓐᓄᐊᖅᑕᐅᓇᓱᓚᐅᖅᑐᑦ ᓇᒧᓐᖓᖃᑦᑕᖅᐸᑦ 

ᑕᐃᒃᑯᐊ ᐄᔭᒐᖅᑖᕐᕕᖕᒧᑦ ᐅᑎᖅᑎᑕᐅᖃᑦᑕᖅᐸ? 

ᐅᑯᐊ ᐊᑐᔾᔮᔪᓐᓃᕋᑦᑎᒍᑦ ᐅᕝᕙᓘᓐᓃᑦ ᓄᓇᓕᖕᓂ 

ᖃᖓᑭᐊᖅ ᐊᓯᐊᓄᓪᓗᑭᐊᖅ ᐊᑐᖅᑕᐅᔪᓐᓇᓛᕐᒪᑕ 

ᐱᓯᒪᔭᐅᓕᑐᐃᓐᓇᖃᑦᑕᖅᐸᑦ? ᑖᓐᓇ 

ᐊᐱᖅᑯᑎᒋᖅᑳᓚᐅᕐᓚᒍ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐃᓄᒃ. ᒥᓂᔅᑕ 

ᐲᑕᓴᓐ.  

 



ᓇᒡᒐᔾᔭᐅ, ᒫᑦᓯ 4, 2013 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᖁᔭᓐᓇᒦᖅᖢᒍᓗ ᑖᓐᓇ ᒥᔅᑕ ᐃᓄᒃ.  

ᐊᐱᖅᑯᑎᑦᑎᐊᕚᓗᒃ ᑖᓐᓇ. ᑕᒪᓐᓇ 

ᐅᖃᐅᓯᕆᕈᓘᔭᖃᑦᑕᖅᓯᒪᔭᕋ ᒥᓂᔅᑕᐅᑉ 

ᑐᖏᓕᐊᓄᑦ, ᑭᓇᒧᒃᑭᐊᖅ, ᑖᓐᓇ ᑕᒪᑐᒪ 

ᒥᒃᓵᓅᖓᔪᓂᒃ ᑐᓴᐅᒪᔾᔪᑎᓂᒃ 

ᐊᑐᐃᓐᓇᕈᐃᖁᓂᐊᖅᑕᕋ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐲᑕᓴᓐ. ᒥᔅ 

ᐅᑳᓄ. 

 

ᐅᑳᓄ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ 

ᑭᐅᒋᐊᕐᓗᒍ. ᒪᕐᕈᐃᓕᖓᔫᒍᓐᓇᖅᑐᖅ. 

 

ᐄᔭᒐᖅᑖᖅᑐᖃᕐᓂᖅᐸᑦ ᐋᓐᓂᐊᕕᒃᑰᕐᓗᓂ 

ᑐᓂᔭᐅᓂᐊᖅᐸᑦ ᐃᓄᖕᒧᑦ ᐱᓇᓱᐊᕈᓯᕐᒧᑦ 

ᐊᑕᐅᓯᕐᒧᑦ ᑕᖅᑭᓕᒫᕐᓘᓐᓃᑦ ᐊᑐᕐᓂᐊᖅᐸᐅᒃ 

ᐅᕝᕙᓘᓐᓃᑦ ᑕᐃᒃᑯᐊ ᓄᖑᓐᖏᑉᐸᖏᑦ ᐄᔭᒐᐃᑦ 

ᓇᐅᒡᓕ ᑕᐃᒪ? ᖃᓄᕐᓕᑕᐃᒪ? ᓄᖒᑦᑎᖏᑉᐸᑦ 

ᑕᐃᒃᑯᐊ ᐄᔭᒐᖏᑦ ᐅᑎᖅᑎᑕᐅᓇᔭᖅᑐᑦ 

ᐃᒋᑕᐅᓂᐊᕐᒪᑕ. ᐅᕙᑦᑎᓂᖏᓐᓃᓪᓗᓂ 

ᐱᐅᒐᔭᓐᖏᒻᒪᑦ. ᓄᑕᐅᓐᖏᑦᑐᑦ ᐄᔭᒐᖅᑖᕐᕕᖕᓄᑦ 

ᐅᑎᖅᑎᑕᐅᔪᓐᓇᖅᑐᑦ.  

 

ᑕᐃᒃᑯᐊ ᐊᑐᖅᑕᐅᔪᑦ ᐋᓐᓂᐊᕕᖕᒦᑎᑕᐅᓲᑦ ᐄᔭᒐᑦ 

ᐃᓄᖕᓄᑦ ᑐᓂᔭᐅᖃᑦᑕᕈᓐᓇᕐᓂᐊᕐᒪᑕ 

ᐸᕐᓇᐃᖅᑕᐅᓯᒪᓪᓗᑎᑦ. ᑎᒍᑐᐃᓐᓇᐅᓂᐊᓐᖏᒻᒪᑕ. 

 

ᑭᐅᕗᖓᖃᐃ, ᐃᒃᓯᕙᐅᑕᖅ? ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅ ᐅᑳᓄ. ᒥᔅᑕ ᐃᓄᒃ.  

 

ᐃᓄᒃ: ᐋᒃᑳᓰᑦ. ᑐᑭᓯᓇᑦᑎᐊᖏᓐᓂᕈᒪ ᐊᐱᖅᑯᑎᒐ 

ᒪᒥᐊᓇᖅ. ᐅᕙᖓᖔᖃᐃ ᑐᑭᓯᓇᑦᑎᐊᓐᖏᖔᕈᒪ. 

 

ᐃᒪᓐᓇ ᐅᖃᖅᐳᖓ ᑐᑭᓕᐅᑎᑐᐃᓐᓇᕐᓗᒍ, 

ᐄᔭᒐᖅᑖᕐᕕᖕᒥ ᐅᕙᓂ ᐃᖃᓗᖕᓂ ᓇᒃᓯᐅᔾᔨᕕᐅᒍᒪ 

ᐊᑐᕆᐊᖃᖅᑕᕐᓂᒃ, ᐊᑐᕈᓐᓃᖅᓯᒪᓕᖅᑎᓪᓗᖓ 

ᐅᕙᖓ ᓄᓇᑦᑎᓐᓂ ᐋᓐᓂᐊᕕᖕᒧᐊᕈᑎᓪᓗᖓ 

ᐅᖃᕐᓗᖓ ᓘᒃᑖᒪᓕ ᐊᑐᖃᑦᑕᖁᔪᓐᓃᓚᐅᕌᖓ 

ᐃᒪᐃᑦᑐᓂᒃ, ᐃᒪᐃᓕᒍᒪ. ᑖᓐᓇ ᐄᔭᒃᑲᑦ 

ᖁᓚᐃᓚᐅᓐᖏᑎᓪᓗᒋᓪᓘᓐᓃᑦ 

ᐴᕐᒥᓃᖏᓐᓇᑎᓪᓗᒋᑦ ᑭᓲᒐᓗᐊᖅᐸᑦ? ᑖᓐᓇ 

ᓇᑯᓐᖓᖃᑦᑕᖅᐸ ᐅᑎᖅᑎᑕᕋ? ᑕᕝᕙᓂ 

ᐋᓐᓂᐊᕕᖕᒥ ᐊᑐᖅᑕᐅᔪᒃᓴᕚᖑᖃᑦᑕᖅᐸ ᐊᓯᓐᓄᑦ? 

ᐅᕝᕙᓘᓐᓃᑦ ᑕᕝᕗᖓ ᐄᔭᒐᖅᑖᕐᕕᖕᒧᑦ ᓲᕐᓗ 

ᐃᖃᓗᖕᓂ ᒪᕐᕉᖕᓂᒃ ᐄᔭᒐᖅᑖᕐᕕᒃᑕᖃᕐᒪᑦ 

ᑕᕝᕙᓐᖓᑦ ᓇᒃᓯᐅᔾᔨᓯᐊᕐᓂᕈᒪ ᓇᓕᐊᖕᓂᑐᐃᓐᓇᖅ. 

ᑕᐃᑯᖓᓘᓐᓃᑦ ᐅᑎᖅᑎᑕᐅᖃᑦᑕᖅᐸ ᓘᒃᑖᕐᒪ 

ᐊᑐᖁᔪᓐᓃᓚᐅᕐᒪᖓ ᐅᑎᖅᑎᓐᓇᒃᑯ. 

ᓇᒧᓐᖓᖅᑕᐅᖃᑦᑕᖅᐸᑦ ᖁᓚᐃᓯᒪᓐᖏᑦᑐᖅ? 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐃᓄᒃ. ᒥᔅ ᐅᑳᓄ.  

 

ᐅᑳᓄ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᐱᖅᑯᑎᑦᑎᐊᕙᒃ ᑖᓐᓇ. ᐱᐅᓯᕆᔭᐅᔪᖅ ᒪᓕᒃᖢᒍ 

ᐃᓄᖕᒨᖅᑕᑦ ᐄᔭᒐᐃᑦ ᐸᐸᑕᐅᒐᔭᓐᖏᑦᑐᑦ 

ᐋᓐᓂᐊᕕᖕᒥ. ᐊᑐᖅᑕᐅᔭᕆᐊᖃᓐᖏᑉᐸᑕ 

ᐃᒋᑕᐅᔭᕆᐊᖃᖅᑐᑦ ᐸᐸᑕᐅᒐᔭᓐᖏᑦᑐᑦ ᐊᓯᒧᑦ 

ᐊᑐᖅᑐᒃᓴᓐᖑᖅᑎᑕᐅᔾᔮᖏᑦᑐᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᐅᑳᓄ. 

ᒥᔅᑕ ᐃᓄᒃ.  

 

ᐃᓄᒃ: ᖁᔭᓐᓇᒦᒃ. ᑕᐃᒪᓕ ᑎᓴᒪᐃᖅᓱᕐᓗᖓ 

ᓇᒃᓯᐅᔾᔨᕕᐅᖃᑦᑕᓕᕈᒪ ᐅᑎᖅᑎᑦᑎᕙᒃᑲᓗᐊᕐᓗᖓ 

ᐅᑯᐊᓕ ᐊᑐᕆᐊᖃᕈᓐᓃᓚᐅᖅᑕᒃᑲ 

ᐊᑐᓐᖏᑕᒃᑲᓕᐅᑯᐊ. ᑕᐃᒪᓕ ᐊᑭᓖᖏᓐᓇᖅᐱᑕ 

ᒐᕙᒪᐅᓪᓗᑕ? ᐃᒃᓯᕙᐅᑖᖅ ᖁᔭᓐᓇᒦᒃ.  

3612 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐃᓄᒃ. ᒥᔅ ᐅᑳᓄ.  

 

ᐅᑳᓄ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ 

ᐊᐱᖅᑯᑎᒋᓇᔭᖅᑕᕗᑦ ᑕᐃᔅᓱᒧᖓ ᓘᒃᑖᒧᑦ, 

ᐄᔭᒐᕐᓂᒃ ᓇᒃᓯᐅᔾᔩᓐᓈᓗᖦᖤᖅᐱᓯ ᐊᑐᕈᓐᓃᖅᑐᓂᒃ-

ᓚᒐᔭᖅᑐᑎ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐅᑳᓄ. ᒥᔅᑕ ᐃᓄᒃ.  

 

ᐃᓄᒃ: ᖁᔭᓐᓇᒦᒃ. ᖁᔭᓐᓇᒦᒡᓗ ᑖᒃᓱᒧᖓ 

ᖃᐅᔨᒪᓚᐅᕆᑦᑎᐊᐃᑦ ᑕᐃᒪᐃᓪᓚᑦᑖᖃᑦᑕᖅᑐᖅ. 

ᑕᒪᓐᓇ ᑮᓇᐅᔭᑲᓪᓛᓗᖕᓂᒃ ᑕᒪᐅᖓᑐᐃᓐᓇᖃᐃ 

ᐊᑐᖃᑦᑕᖏᒃᑲᓗᐊᖅᐱᑕ? ᑖᔅᓱᒧᖓ 

ᐅᖃᓪᓚᖃᑎᒋᔭᐅᒃᑲᓐᓂᕈᒪᒍᒪ 

ᐅᕙᓂᐅᓐᖏᑦᑐᕐᓘᓐᓃᑦ, ᑖᓐᓇ ᕿᒪᓚᐅᕐᓚᒍ. 

 

ᐃᒃᓯᕙᐅᑖᖅ ᐱᕕᖃᖅᑎᒃᑯᕕᓐᖓ 

ᐊᔪᕆᖅᓱᐃᑎᓚᐅᓐᖓ ᑕᕝᕙᓂ ᐊᐱᖅᓱᕈᕐᓇᖅᐳᖓ 

ᐋᓐᓂᐊᕕᓕᐊᖃᑦᑕᕐᓂᐅᑉ ᒥᒃᓵᓂ ᓄᓇᓕᖕᓂ?  

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᐃᓄᒃ. ᑖᓐᓇᓕᒎᖅ 

ᐊᐱᖅᑯᑎᒋᒐᔭᖅᑕᐃᑦ ᖃᔨᓴᖅᑕᐅᓂᐅᖃᑦᑕᖅᑐᒥᒃ 

treatment-ᒨᖓᒃᐸᓘᓐᓃᑦ 

ᐋᓐᓂᐊᕕᓕᐊᖃᑦᑕᕐᓂᐅᑉ ᒥᒃᓵᓄᑦ. ᑕᐃᒫᖅᐲᑦ? 

ᒥᔅᑕ ᐃᓄᒃ. 

 

ᐃᓄᒃ: ᖁᔭᓐᓇᒦᒃ ᐃᒃᓯᕙᐅᑖᖅ. ᑕᐃᒫᖅᑐᖓ 

ᑕᒡᕙᓂ. 

 

ᐃᒃᓯᕙᐅᑕᖅ: ᒥᔅᑕ ᐃᐊᓕᐊᑦ. 

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. 

ᐸᕐᓇᐅᑎᓂ ᓯᕗᓪᓕᐅᔾᔭᑦ 2013-14 ᒪᒃᐱᒐ 92, 

ᐃᓚᖓᑦ ᐅᖃᖅᓯᒪᔪᖅ ᐅᖃᐱᓗᒃᑐᖃᕐᓂᖅᐸᑦ 

ᖃᓄᐃᒃᑐᓂᒃ ᒪᓕᒐᕐᓂᒃ 

ᒪᓕᖃᑦᑕᕆᐊᖃᕐᓂᐊᕐᒪᖔᖅ ᑕᐃᒃᑯᐊ 

ᐅᖃᐱᓘᑎᒃᓴᓖ, ᖃᓄᖑᓇ 

ᐃᓕᔅᓯᓅᕐᓂᐊᖅᑐᐃᓂᒃᑯᐊ ᐅᕝᕙᓘᓐᓃᑦ ᑭᓇᒧᑦ 

ᓴᖅᑭᑕᕕᓃᑦ ᑖᒃᑯᐊ? ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᐃᐊᓕᐊᑦ. ᒥᓂᔅᑕ 

ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓵᓐ (ᑐᓵᔨᑎᒍᑦ): ᖁᔭᓐᓇᒦᒃ 

ᐃᒃᓯᕙᐅᑖᖅ. ᖁᔭᓐᓇᒦᒡᓗ ᑖᓐᓇ 

ᐊᐱᖅᑯᑎᒋᓵᕋᖕᓂ. ᐊᑕᐅᓯᖏᑦᑐᓂᒃᑯᑦ ᑕᒪᑐᒥᖓ 

ᐱᒋᐊᖅᑎᒃᑎᓚᐅᖅᓯᒪᔪᑦ, ᖃᓄᑭᐊᖅ. 

 

ᐋᓐᓂᐊᖃᕐᓇᖏᑦᑐᓕᕆᔨᒃᑯᓄᑯᐊ ᐊᑕᐅᓯᐊᕐᓇᑎᒃ 

ᐆᒃᑐᖅᓯᒪᖕᒪᑕ ᑕᐃᒪᑦᑐᒥᒃ ᐅᖃᐱᓘᑎᖃᕈᒪᔪᓄᑦ 

ᐅᐸᒡᕕᐅᖃᑦᑕᕋᔭᐅᖅᑐᒥᒃ. ᐊᕐᕌᒍᑦ ᑕᐃᒃᑯᐊ 

ᓯᑕᒪᐅᓕᖅᑐᑦ ᐋᖅᑭᒃᑕᐅᓚᐅᖅᓯᒪᔫᒐᓗᐊᑦ 

ᐱᐅᓚᐅᖅᓯᒪᓐᖏᒻᒪᑦ ᐅᖃᐱᓘᑎᓪᓕᒪᑯᐊ ᒥᓂᔅᑕᒧᑦ 

ᑕᕝᕗᖓᓪᓗᐊ ᐅᖃᐅᓯᕆᔭᐅᖃᑦᑕᕐᒪᑕ 

ᑐᖏᓕᑦᑎᓐᓄᓘᓐᓃᑦ. ᐋᓐᓂᐊᕕᓕᐊᖃᑦᑕᖅᑐᑦ 

ᐱᓕᕆᕕᑦᑎᓐᓅᖃᑦᑕᖅᑐᖅ. 

 

ᒪᕐᕉᖕᓂᒃ ᐃᖅᑲᓇᐅᔭᖅᑎᖃᓕᕇᖅᑐᒍᑦ 

ᐅᖃᐱᓘᑎᒃᓴᓕᖕᓂᒃ ᑲᒪᔨᐅᓇᔭᖅᑐᓂᒃ 

ᐊᐅᓚᑦᑎᔨᖃᖅᖢᑎᒡᓗ, ᑕᒪᒃᑯᐊ ᐅᖃᐱᓘᑎᒋᔭᐅᔪᑦ 

ᐅᕙᖕᓄᑦ ᐃᓛᑦ ᑕᐃᒃᑯᐊ ᐅᖃᐱᓘᑎᒋᔭᐅᔪᑦ 

ᓇᓗᓇᐃᖅᑕᐅᑦᑎᐊᖃᑦᑕᕐᓂᐊᕐᒪᑕ ᐊᒻᒪᓗ ᑕᐃᓐᓇ 

ᐅᖃᐱᓗᓚᐅᖅᑐᖅ ᐅᖄᓚᕕᐅᒐᔭᖅᑐᖅ ᑖᓐᓇ 

ᐃᓱᒫᓘᑎᒋᔭᖓ ᐃᓱᓕᑦᑕᕐᓗᓂ ᐱᔭᕇᖅᑕᐅᓗᓂ 

ᑲᒪᒋᔭᐅᖃᑦᑕᕐᓂᐊᕐᒪᑦ. ᖁᔭᓐᓇᒦ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑕ ᐲᑕᓴᓐ. ᒥᔅᑕ 

ᐃᐊᓕᐊᑦ.

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ, 

ᐃᓄᓕᕆᔨᒃᑯᑦ ᐃᓚᔮᕇᓄᑦ ᐱᔨᑦᑎᖅᑏᑦ  

ᐱᓕᕆᕝᕕᖏᓐᓅᖅᑕᐅᓂᐊᕐᒪᑦ 2013-ᒥ ᓱᒥᑭᒃ 

ᐱᔾᔪᑎᖃᖅᖢᑎᒃ? ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᐃᐊᓕᐊᑦ. ᒥᓂᔅᑕ 

ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓵᓐ (ᑐᓵᔨᑎᒍᑦ): ᖁᔭᓐᓇᒦᒃ 

ᐃᒃᓯᕙᐅᑖᖅ. ᑖᓐᓇ ᐊᐱᖅᑯᑎᒋᒐᖕᓂᒃ. ᐄ 

ᐱᓇᓱᐊᕈᓯᐅᓚᐅᖅᑐᒥ ᑕᒪᑐᒥᖓ 

ᐊᐱᕆᔭᐅᓚᖅᓯᒪᖕᒥᒐᒪ 

ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ 

ᐋᓐᓂᐊᖃᕐᓇᖏᑦᑐᓕᕆᓂᕐᒥᒃ ᐃᓅᓕᓴᐃᓂᕐᒥᒃ 

ᑕᒪᒃᑯᓂᐊ ᑎᒍᒥᐊᖏᓐᓇᕐᓂᐊᖦᖤᖅᐳᑦ 

ᐋᓐᓂᐊᕕᖕᓂᓪᓗ ᓄᓇᓕᖕᓃᑦᑐᓂ. 

 

ᑕᐃᒪ ᐊᑕᐅᓯᕐᒧᖅ ᓵᓐᖓᓂᐊᓕᕋᒃᑕ ᑕᐃᒃᑯᐊᓗ 

ᐃᓄᓕᕆᔨᒃᑯᓚᖅᓯᒪᔪᑦ ᓇᖕᒥᓂᖅ 

ᑮᓇᐅᔭᓕᕆᔨᖃᕐᓗᑎᒃ ᓇᖕᒥᓂᖅ 

ᐃᖅᑲᓇᐃᔭᖅᑎᖃᐅᕐᓗᑎ ᑮᓇᐅᔭᑦ 

ᐊᑐᕈᒫᕐᓂᐊᖅᑐᓕᕆᓗᑎᒃ ᑕᐃᒪᓐᓇ 

ᐱᓕᕆᓂᐊᓕᕐᒥᖕᒪᑕ. ᐱᔭᕐᓂᕐᓂᖅᓴᐅᓂᐊᖅᑐᖅ 

ᐊᕐᕌᒍ ᐊᑕᐅᓯᖅ ᓇᑉᐸᖓᓄᓪᓗ ᑕᒪᓐᓇ 

ᐅᖃᐅᓯᕆᓯᒪᓕᕋᑦᑎᒃᑯᑦ. ᐃᓛᓐᓂᒃᑯᓂᒃᑯᐊᖅ 

ᐃᓄᓕᕆᔨᒃᑯᑦ ᐱᔭᒃᓴᑦ ᐅᓄᕐᓂᖏᓐᓄᑦ 

ᐋᓐᓂᐊᖃᕐᓇᖏᑦᑐᓕᕆᓂᖅ 

ᐊᓚᓐᖑᐊᖅᓯᒪᑲᐃᓐᓇᖃᑦᑕᕋᑦᑎᒃᑯᑦ.  

 

ᐊᕕᒃᐸᑕ ᑮᓇᐅᔭᖅᑐᕈᑎᖏᑦ ᑕᒪᒃᑯᐊ 

ᑲᒪᒋᔭᕐᓂᕐᓂᖅᓴᐅᓂᐊᖅᑐᑦ 

ᑐᑭᒧᐊᑦᑎᐊᕐᓂᖅᓴᐅᓕᕐᓗᑎᒡᓗ ᒪᑯᐊ 

ᐋᔩᕈᑎᒋᔭᐅᔭᕆᐊᓖᑦ, ᑮᓇᐅᔭᖅᑐᕈᑏᑦ, ᑮᓇᐅᔭᐃᑦ 

ᐃᓯᖅᐸᓪᓕᐃᔪᑦ, ᒪᑯᐊᓗ ᑳᓐᑐᕌᑦ, ᓱᕈᓯᓕᕆᔪᓪᓗ, 

ᑕᒪᒃᑯᐊ ᐋᖅᑭᑦᑎᐊᖅᓯᒪᓂᖅᓴᐅᓂᐊᖅᑐᑦ 

ᐃᖢᕐᕆᔮᕐᓂᖅᓴᐅᓕᕐᓗᑎᒡᓗ ᐋᖅᑭᐅᒪᔾᔪᑎᖏᑦ. 

ᒪᑯᐊᓗ ᓂᐅᕕᖅᑕᐅᔭᕆᐊᓖᑦ ᑳᓐᑐᕌᑎᒍᑦ 

ᐋᔩᕈᑎᒋᔭᐅᓂᖏᑦ ᐱᐅᓂᖅᓴᐅᓗᑎᑦ. ᑮᓇᐅᔭᓂᒃ 

ᐊᑐᓐᖏᓐᓂᖅᓴᐅᓕᕈᓐᓇᖅᑐᒍᑦ ᑕᐃᒪᓐᓇ 

ᐋᖅᑭᒃᓯᒪᓕᕈᑦᑕ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐲᑕᓴᓐ. ᒥᔅᑕ 

ᐃᐊᓕᐊᑦ. 

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᒃᑯᐊ ᐊᕕᒃᑕᐅᖅᐸᑎᒃ 

ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐃᓄᓕᕆᔨᒃᑯᓪᓗ 

ᐊᐃᐳᕈᓪ 1-ᖑᓕᖅᐸᑦ ᐊᒻᒪ ᐊᕕᖕᓂᐊᖅᑎᓪᓗᒋᑦ 

ᑖᒃᑯᐊ, ᑖᓐᓇᖃᐃ ᒥᓂᔅᑕᕆᔭᐅᔪᖅ 

ᐅᓂᒃᑲᐅᓯᖃᕈᓐᓇᖅᐸ ᖃᓄᖅ ᑕᒪᓐᓇ 

ᐊᕕᖕᓂᐊᕐᓂᖅ ᐃᖏᕐᕋᑎᐊᖅᑎᒋᖕᒪᖔᖓ. 

 

ᒪᑯᐊ ᐊᑭᑐᔪᖅᑐᕈᑏᓪᓗ ᐊᐃᐳᕈᓪ 1-ᖑᓕᖅᐸᑦ 

ᓇᓂ ᑎᑎᕋᕐᕕᖃᕐᓂᐊᕐᒪᖔᑦ ᑕᒪᒃᑯᐊᕈᔪᐃᑦ 

ᐊᐱᖅᑯᑎᒃᓴᐅᓂᐊᕐᒥᖕᒪᑕ. ᖃᓄᖅ ᑖᒃᑯᐊ 

ᐊᕕᒃᑕᐅᑦᑎᐊᕐᓂᐊᖅᐸᒃ 

ᐊᑐᓕᖅᑎᑕᐅᓂᐊᕐᓂᖏᓐᓄᑦ ᐸᕐᓇᐅᑎᑕᖃᖅᐹ? 

ᑕᒪᒃᑯᐊᕈᓘᔭᐃᑦ ᐱᔭᕇᖅᑕᐅᓯᒪᓕᖅᐹᑦ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. ᒥᓂᔅᑕ 

ᐲᑕᓴᓐ.  

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᖁᔭᓐᓇᒦᒡᓗ ᑖᓐᓇ ᐊᐱᕆᔪᖅ. 

ᑐᒡᓕᐊᓂ ᒪᓕᒐᓕᐅᖅᑎᐅᓱᖓᖅᑎᓪᓗᑕ ᐅᐱᕐᖔᒃᑯᑦ 

ᑲᑎᒪᑎᓪᓗᑕ ᐊᖏᕐᕋᐅᓯᒪᓕᖅᑎᓪᓗᑕ ᒐᕙᒪᒃᑯᑦ 

ᓱᓇᐅᕝᕙᐃᒃᑯᐊ ᐋᖅᑭᒃᓯᓂᕐᒥᓂᒃ 

ᐊᓯᔾᔨᖅᓯᐊᓪᓚᒃᑐᕕᓂᐊᓗᐃᑦ 

ᑕᐃᒪᐃᓕᐅᖅᐸᓚᐅᖅᓯᒪᖕᒪᑕᐃᒃᑯᐊ. 

ᐱᓕᕆᕝᕕᓂᒡᓗ ᓴᖅᑭᑦᑎᕙᒃᖢᑎᑦ ᑕᒫᓐᖓᑐᐃᓐᓇᖅ  

ᓴᖅᑭᑦᑐᐊᓗᖕᒥᒃ ᐅᒡᓗᐃᓐᓇᖅ. ᑭᓱᓪᓗ ᒪᑯᐊ 

ᐊᓯᔾᔨᖅᑕᐅᔪᓐᓇᖅᑐᐃᑦ ᒐᕙᒪᐃᑦ ᐃᓗᓕᖏᓐᓂ. 

 

ᑕᐃᒪᐃᓕᐅᕈᓘᔭᖃᑦᑕᓚᐅᖅᓯᒪᖕᒪᑕ ᑐᒡᓕᐊᓂ 

ᒐᕙᒪᐅᑎᓪᓗᒋᑦ ᒪᓕᒐᓕᐅᖅᑏᑦ 

ᑕᐃᒃᑯᐊᖑᓱᖓᖅᑎᓪᓗᒋᑦ. ᐅᓪᓗᒥᐅᓕᖅᑐᕐᓕ 

ᑕᒪᒃᑯᐊ ᐱᕙᓪᓕᐊᔾᔪᓯᖏᑦ ᐊᕗᖓᐅᔾᔨᓯᒪᕈᓘᔭᕐᒪᑕ 

ᐅᓄᖅᑐᕐᓗ ᐊᕐᕌᒍ ᓇᑉᐸᖓᓄᓪᓗ ᐱᓕᕆᓯᒪᓪᓗᑎᑦ 

ᑕᒪᒃᑯᐊ ᒐᕙᒪᒃᑯᓐᓂ ᐊᖓᔪᖅᑲᐅᑏᑦ, 

ᒪᓕᒐᓕᐅᖅᑏᑦ, ᐊᖏᔪᖅᑲᐅᑏᑦ, ᐊᑐᓕᖁᔭᓪᓗ 

ᒪᑯᐊ ᐱᓚᐅᖅᑕᕗᑦ ᐊᐅᔭᐅᓚᐅᖅᑐᒥ.  

 

ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᖃᓄᑭᐊᕐᖏᒃᑯᐊ 68 

ᐃᖅᑲᓇᐃᔮᑦ ᓄᒃᑎᖅᑕᐅᓂᐊᖅᑐᑦ. ᑕᒪᓐᓇ 

ᐃᖏᕐᕋᑎᐊᖅᑐᐊᓘᓚᐅᖅᑐᖅ ᐃᓚᔮᕇᖕᓄᑦ 

ᐱᔨᑦᑎᕐᕖᑦ ᐱᓕᕆᕝᕕᖓᓐᓃᓐᓂᐊᖅᑐᑦ 

ᑕᐃᑲᐅᖦᖤᖅᐳᑦ, ᑐᖏᓕᐊᓗ, ᐃᑲᔪᖅᑎᖓᓗ. 

ᑕᐃᒃᑯᐊ ᐃᖅᑲᓇᐃᔭᖅᑐᓪᓚᕆᐊᓗᐃᑦ ᓄᑖᒥᒃ 

ᐱᓕᕆᕝᕕᖕᒥᒃ ᓴᖅᑭᑦᑎᓂᐊᕋᒥ ᒐᕙᒪᒃᑯᑦ 

ᐃᓗᐊᓃᑦᑐᒃᓴᓂᒃ. ᖁᕕᐊᓱᑦᑎᐊᖅᑐᖓ 

ᑲᑐᔾᔭᐅᓪᓗᓂ ᑖᓐᓇ ᐱᓕᕆᐊᕆᔭᐅᓇᓱᖕᒪᑦ ᐊᒻᒪ 

ᑲᑦᑑᒥᓐᖏᓪᓗᓂ ᓄᐃᔫᒥᓛᕐᒪᑦ ᑕᐃᒪᓐᓇ 

ᐅᐸᓗᖓᐃᖅᓯᒪᓇᓱᒃᑐᒍᑦ. 

 

ᐅᓄᖅᑐᐊᓗᖕᓂᒃ ᐱᓕᕆᐊᖃᕆᐊᖃᓚᐅᖅᑐᒍᑦ 

ᑮᓇᐅᔭᑦ ᐊᑐᕈᒫᕐᓂᐊᖅᑐᓕᐅᕆᐊᖃᓚᐅᖅᖢᑕᓗ 

ᑖᔅᓱᒧᖓ ᓄᑖᕐᒧᑦ ᐊᑐᕐᓂᐊᖅᑐᓂᒃ. ᐱᓕᕆᕝᕖᓪᓗ 

ᐊᓯᖏᑦ ᐅᖃᓪᓚᖃᑎᒋᔭᕆᐊᖃᓚᐅᖅᖢᑎᒃᑯᑦ ᑭᒃᑯᑦ 

ᑕᕝᕗᖓ ᓄᑖᕐᒧᑦ ᓴᖅᑭᑕᐅᓂᐊᖅᑐᒧᑦ 

ᓄᒃᑎᖅᑕᐅᓂᐊᕐᒪᖔᖏᑦ. 

ᐃᓕᓐᓂᐊᖅᑐᓕᕆᔨᒃᑯᓐᓃᓐᖔᖅᑐᒃᑯᑦ 

ᐊᒃᖢᓗᐊᖅᑐᓕᕆᔨᒃᑯᓐᓃᓐᖔᑐᓪᓗ 

ᐱᕙᓪᓕᐊᔪᓕᕆᔨᒃᑯᓪᓗ 

ᐊᖏᕐᕋᖃᓐᖏᑦᑐᓕᕆᔨᖏᓐᓃᓐᖔᖅᑐᑦ,  

ᑕᒪᒃᑯᐊᕈᓘᔭᐃ 

ᐅᖃᓪᓚᖃᑎᒌᖃᑦᑕᕆᐊᖃᓚᐅᖅᑕᕗ.  

 

ᐄ, ᐱᕙᓪᓕᐊᓪᓚᕆᒃᑐᖅ 

ᐃᖅᑲᓇᐃᔭᖅᑎᖃᐅᑎᐊᖅᖢᓂᓗ ᒪᑯᐊᓗ ᓄᓇᕗᖕᒥ 

ᑎᒥᓐᖑᖅᑎᑕᐅᓯᒪᔪᖅ ᐃᓱᒫᓘᑎᖃᕐᓂᖅᐸᑕ 

ᑲᑦᑑᒥᔪᖅᑕᖃᓐᖏᓪᓗᓂ ᓄᐃᑎᓐᓇᓱᖕᓂᐊᖅᑕᕗᑦ. 

ᐃᖅᑲᓇᐅᔮᓪᓗ ᒪᑯᐊ ᑭᓱᓕᕆᖃᑦᑕᕐᓂᐊᕐᓂᖏᓐᓄᑦ 

ᑎᑎᖅᑲᕈᓗᐃᑦ ᐊᓯᔾᔨᖅᑐᕆᐊᖃᓚᐅᖅᓯᒪᓪᓗᑎᒃᑯᑦ. 

 

ᓄᓇᓕᖕᓂᓪᓗ ᖃᐅᔨᒪᓪᓗᑕ 

ᑎᑎᕋᕐᕕᖃᐅᑦᑎᐊᖏᒻᒪᑕ, 

ᐃᓂᒋᓚᐅᖅᑕᒥᓃᖏᓐᓇᕐᓗᑎᒃ ᑭᓯᐊᓂᐅᓂᐊᖅᑐᑦ 

ᐃᓚᖏᑦ. CGS-ᑯᑦ ᐃᖅᑲᓇᐃᔭᖃᑎᖃᖅᑐᑦ 

ᑕᐃᒃᑯᓂᖓ ᐱᓕᕆᕝᕕᒃᑖᕆᐊᓕᖕᓂᒃ 

ᓇᓂᓯᔪᓐᓇᕐᓂᐊᕐᒪᑕ ᑎᑎᕋᕐᕕᒃᓴᒥᖕᓂᒃ, ᐊᐃᐳᕉ 1-

ᒥ ᑎᑎᕋᕐᕕᖃᖅᑐᐃᓐᓇᐅᔮᖏᑦᑑᒐᓗᐊᑦ 

ᓇᓂᓯᔾᔪᔾᔭᐅᓛᖅᑐᑦ ᖃᖓᑭᐊᖅ. 

 

ᒫᓐᓇ ᑐᑭᓯᐅᒪᖃᑎᒌᖕᓂᕐᒧᑦ ᐊᖏᕈᑎᓂᒃ 

ᐃᖅᑲᓇᐃᔭᖃᑎᒋᔭᕗᑦ ᐋᖅᑭᒃᓱᐃᖃᑎᒋᔭᕗᑦ 

ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐃᓚᔮᕇᖕᓅᖓᔪᓪᓗ. 

ᑕᐃᒃᑯᐊ ᐃᓚᖏᓐᓂᒃ ᐊᒥᖅᑳᕐᓗᑎᒃ 

ᐱᓕᕆᑲᐃᓐᓇᕐᓂᐊᕐᒪᑕ. 

 

ᐄᒪ ᑖᓐᓇ ᐱᔭᕐᓂᖏᑦᑑᒐᓗᐊᖅ ᐊᖏᔫᒐᓗᐊᖅ 

ᑭᓯᐊᓂ ᖁᕕᐊᓱᒃᑐᒍᑦ ᐱᕙᓪᓕᐊᓕᕐᒪᑦ 

ᐱᓐᖑᓛᓕᕐᒪᑦ ᐊᒻᒪᓗ ᓄᓇᕗᑦ ᒐᕙᒪᒃᑯᑦ 

ᐃᖅᑲᓇᐃᔭᑎᖏᑦ ᐃᓱᒫᓘᑎᖃᕆᐊᖃᓐᖏᑦᑐᑦ 

ᐊᖓᔪᖃᐅᑎᖏᑦ, ᐊᖓᔪᖃᐅᑎᕈᔪᐃᓪᓗ ᑕᒪᒃᑯᐊ 

ᐊᒃᓱᕉᓴᒃᖢᑎᒃ ᐱᓕᕆᓇᓱᖕᒪᑕ 

ᑲᑦᑑᒥᔪᖅᑕᖃᓐᖏᓪᓗᓂ ᐱᓐᖑᓛᕐᒪᑕ ᐊᐃᐳᕉ 1-

ᖑᓕᖅᐸᑦ. ᐃᖅᑲᓇᐃᔭᖅᑏ ᑕᐃᒃᑯᐊ 

ᐊᒃᑐᖅᑕᐅᓂᐊᖅᑐᑦ ᐅᖄᓚᐅᑎᒃᑯᑦ ᑲᑎᒪᖃᑦᑕᖅᑐᑦ 

ᐅᖄᓚᕕᐅᖃᑦᑕᖅᖢᑎᒡᖢ ᐃᖃᓗᖕᒥᐅᓄᑦ  

ᖃᓄᐃᒃᑐᓂᒃ ᐊᑐᓯᒋᐊᓛᕐᒪᖔᑦ ᐊᐃᐳᕉ 1-

ᖑᓕᖅᐸᑦ, ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑕ ᐲᑕᓴᓐ, ᒥᔅᑕ 

ᐃᐊᓕᐊᑦ. 

 

ᐃᐊᐃᐊᑦ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ, 

ᑖᓐᓇ ᐊᐱᖅᑯᑎᐸ ᑖᒃᑯᐊ ᐃᖏᕐᕋᔭᒐᔾᔪᑏᑦ 

ᐋᓐᓂᐊᕐᕕᓕᐊᖅᑐᓄᑦ ᓯᓂᒃᑕᐅᑎᖏᓪᓗ, ᑕᐃᓐᓇ 

ᓇᓄᓕᖕᒦᓐᖔᖅᑐᖅ ᐊᐱᖅᓱᖅᑲᐅᖕᒪᑦ 

ᒪᓕᒐᓕᐅᕐᕕᖕᒥ ᑭᕙᓪᓕᕐᒥ ᐊᒫᒃ 

ᑐᔪᕐᒥᕕᖃᖃᑦᑕᕆᐊᖃᖅᑐᖅ ᐋᓐᓂᐊᕐᕕᓕᐊᖅᑐᓯ 

ᑕᐃᒪᓐᓇ ᐃᖃᓗᒃᑎᑐᑦ ᑐᔪᕐᒥᕕᖃᓐᖏᒻᒪ ᐊᒻᒪᓗ 

ᐋᑐᕚᑎᑐᑦ.  

 

ᑕᒪᒃᑯᐊ ᐊᑐᐊᒐᖏ ᐱᓪᓗᒋᑦ 

ᓯᓂᒃᑕᕐᕕᖃᖅᑎᑕᐅᓂᕐᒧᑦ ᑖᒃᑯᓄᖓ ᐃᒡᓗᓄᑦ 

ᑐᑭᓯᐅᒪᔭᒃᑯᓪᓕ, ᐃᒪᓐᓇ 

ᓇᓪᓕᐅᒃᑯᒫᖃᖅᑎᑕᐅᓐᖏᖕᒪᑕ ᒐᕙᒪᒃᑯᓐᓄᑦ ᑖᒃᑯᐊ 

ᐋᓐᓂᐊᖅᑐᓕᕆᔾᔪᑏᑦ. 

ᑖᒃᑯᓇᓃᑦᑐᓐᓇᖅᑎᑕᐅᖃᑦᑕᕐᒪᑕ ᓯᓂᒃᑕᕐᕕᐅᔪᓂᒃ 

ᐃᓅᓐᖏᑦᑑᒐᓗᐊᑦ ᑕᐃᒪ ᐃᓅᓐᖏᑦᑐᓪᓕ 

ᑕᐃᑲᓃᒋᐊᖃᕋᑎᒃ ᑐᔪᕐᒥᕕᖕᓂ, ᑕᐃᒪᐃᑉᐹ 

ᐃᒃᓯᕙᐅᑖᖅ? 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᐃᐊᓕᐊᑦ, ᒥᓂᔅᑕ 

ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓵᓐ (ᑐᓵᔨᑎᒍᑦ): ᖁᔭᓐᓇᒦᒃ 

ᐃᒃᓯᕙᐅᑖᖅ, ᖁᔭᓐᓇᒦᖅᐸᕋ ᐃᐊᓕᐊᑦ. ᐄ ᑖᓐᓇ 

ᓱᓕᔪᖅ ᐊᑖᒍᑦ ᑕᕝᕗᓇ ᐊᑐᐊᒐᐃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑕ ᐲᑕᓴᓐ, ᒥᔅᑕ 

ᐃᐊᓕᐊᑦ.  

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ, 

ᑕᐃᒪ ᐃᖅᑲᓇᐃᔭᖅᑎᐅᓚᐅᖅᓯᒪᓪᓗᖓ ᓄᓇᕗᑦ  

ᒐᕙᒪᒃᑯᓐᓄᑦ ᑖᒃᑯᐊ ᐃᑲᔫᓯᐊᖏᑎᒍᑦ ᐃᓚᖓᒍᑦ 

ᓯᓂᒃᑕᕐᕕᖕᒦᒍᓐᓇᖅᑎᑕᐅᓲᖑᖕᒪᑕ. ᐃᒪᓐᓇ 

ᑮᓇᐅᔭᖅᑖᕋᓱᐊᕐᓂᖓᓂᒃ ᑮᓇᐅᔭᖅᑖᖅᑲᑕ 

ᐊᔾᔨᒌᓐᖏᒻᒪᑕ ᐃᓄᒻᒪᕆᐅᓐᖏᑦᑐᓂᑦ 

ᓇᓪᓕᐅᒃᑯᒫᖃᓐᖏᑦᑐᓄᓪᓗ 

ᐋᓐᓂᐊᖅᑐᓕᕆᔭᐅᒋᐊᓖᑦ ᓲᕐᓗ ᐃᖃᓗᓐᓄᑦ 

ᒐᕙᒪᒃᑯᓐᓂ ᐃᖅᑲᓇᐃᔭᓐᖏᓪᓗᑎᑦ ᖃᕐᓄᕐᓕ 

ᐋᖅᑭᒃᓯᓯᒪᕙᑦ ᓄᓇᕗᑦ ᒐᕙᒪᖏᑦ ᑕᒪᒃᑯᓄᖓ 

ᐃᓄᒻᒪᕆᐅᓐᖏᑦᑐᓄᑦ ᐋᓐᓂᐊᕕᓕᐊᕆᐊᖃᖅᑐᓄᑦ? 

ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑐ ᐃᐊᓕᐊᑦ. ᒥᓂᔅᑐ 

ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ 

ᐃᒃᓯᕙᐅᑖᖅ. ᑖᓐᓇ ᑭᐅᔭᐅᒍᓐᓇᖅᑑᒐᓗᐊᖅ 

ᐅᓂᒃᑳᖅᓯᒪᒋᐊᓕᒻᒪᕆᐊᓘᒻᒪᑦ 

ᑕᒪᐅᓐᖓᑲᐃᓐᓇᕈᓐᓇᖅᑲᑦ ᐊᐱᖅᓱᖅᑕᐅᕕᒻᒧᑦ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑐ ᐲᑕᓴᓐ. 

ᖃᐅᔨᓴᐅᒻᒥᒃ ᐅᔾᔨᕆᕙᓪᓕᐊᓕᕋᒪ, ᐊᖃᒍᓗ 

ᐃᓅᕈᓗᓂᐊᕐᓂᕐᒥᒍᑦᑕ ᐱᕕᒃᓴᖃᒻᒪᖔᖅ ᑕᒫᓂ 

ᐱᐊᓂᔾᔮᖏᑦᑐᒍᑦ ᓇᓗᓇᖅᑑᔭᕈᓐᓃᕐᒪᑦ. ᐅᓇ 

ᐊᐱᖅᓲᑎᒋᔮ ᐊᖃᒍ ᑭᐅᔭᐅᑦᑎᐊᖔᓛᕐᒪᑦ ᒥᔅᑐ 

ᐃᐊᓕᐊᑦ ᐊᐱᖅᓱᕐᓂᕆᔭᐃᓪᓗ ᑖᓐᓇ 

ᐊᑎᓕᐅᖅᓯᒪᓂᕆᔭᐃᑦ ᐳᐃᒍᔾᔭᐃᒋᐊᕐᓂᐊᖅᐸᕗᑦ. 

 

ᒫᓐᓇ ᐅᖃᕈᒪᓕᖅᑐᖓ ᐊᑐᐊᒐᖅ 6 ᖃᐅᔨᓴᐅᑦ 

ᐃᓕᑕᕆᕙᕋ ᐊᒻᒪᓗ ᐅᓂᒃᑳᕐᓗᖓ ᐅᖃᖅᑎᒧᑦ 

ᑲᑎᒪᑐᐃᓐᓇᕐᓂᖅ ᓄᖅᑲᕐᓂᐊᓕᕐᒪᑦ. 

ᐊᒻᒪᓗ ᒥᓂᔅᑐ ᐲᑕᓴᓐ ᐊᒻᒪ ᐃᖅᑲᓇᐃᔭᖅᑎᑎᑦ 

ᖁᔭᓐᓇᒦᒃ ᑕᒫᓃᒍᓐᓇᕋᔅᓯ ᐊᒻᒪ ᑕᑯᒃᑲᓐᓂᕈᒫᕋᔅᓯ. 

ᐃᖅᓱᒃᑏ ᑖᒃᑯᐊ ᐃᑲᔪᑲᐃᓐᓇᓚᐅᒃᑭᑦ 

ᐊᓂᑎᑲᐃᓐᓇᓚᐅᕐᒥᒃᑭᑦ. 

 

ᖁᔭᓐᓇᒦᒃ. ᒫᓐᓇ ᓇᖏᖅᓯᓂᐊᓕᕋᒪ 

ᐅᓂᒃᑳᕐᓂᐊᕐᓗᖓ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᐃᖅᓱᖅᑎ. 

ᑲᔪᓯᖕᒥᓗᑕ ᑲᑎᒪᔾᔪᑎᒃᓴᑦᑎᓐᓄᑦ. 21. ᑲᑎᒪᔨᕋᓛᑦ 

ᑲᑎᒪᑐᐃᓐᓇᖅᑎᓪᓗᒋᑦ ᐅᓂᒃᑳᖓᑦ. ᒥᔅᑕ 

ᓂᖏᐅᖓᓐ. 

 

ᑲᑎᒪᔾᔪᑎᒃᓴᖅ 21: ᑲᑎᒪᔨᕋᓛᑦ 

ᑲᑎᒪᑐᐃᓐᓇᓚᐅᖅᑎᓪᓗᒋᑦ ᐅᓂᒃᑳᖓᑦ 

 

ᓂᖏᐅᖓᓐ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. 

ᑲᑎᒪᔨᑎᑦ ᐅᖃᐅᓯᖃᓵᖅᑐᑦ ᒪᓕᒃᒐᖅ 49-ᒥᒃ 

ᓈᓴᐅᑎᖏᓐᓂᓪᓗ ᓄᖅᑲᕈᒪᓕᖅᑐᑎᓪᓗ. ᐊᒻᒪᓗ 

ᐅᖃᖅᑎ, ᐱᒋᐊᖅᑎᑦᑎᕗᖓ 

ᑲᑎᒪᑐᐃᓐᓇᕈᑕᐅᖅᑲᐅᔪᑦ ᐊᖏᖅᑕᐅᖁᓪᓗᒋᑦ. 

ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᓂᖏᐅᖓᓐ. 

ᐱᒋᐊᖅᑎᑦᑎᔪᖃᕐᒪᑦ. ᐊᐃᑉᐲᔪᖃᖅᐹ? ᖁᔭᓐᓇᒦᒃ 

ᒥᓂᔅᑕ ᑕᑉᑑᓇ. ᐱᒋᐊᖅᑎᑕᖅ ᓈᒻᒪᒃᐳᖅ. 

ᓈᒻᒪᒃᓴᖅᑐᓕᒫᑦ. ᐊᑭᕋᖅᑐᖅᑐᑦ. ᑲᔪᓯᕗᖅ. 

 

22. ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ 

ᐱᖓᔪᒃᓵᓐᓂᒃ. 23. ᑲᑎᒪᔾᔪᑎᒃᓴᐃᑦ. ᑎᑎᕋᖅᑎ. 

 

ᑲᑎᒪᔾᔪᑎᒃᓴᖅ 23: ᑲᑎᒪᔾᔪᑎᒃᓴᐃᑦ 

 

ᑎᑎᕋᖅᑎ (ᑯᐊᒃ)(ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐃᖅᑲᐃᑎᔪᒪᓪᓗᓯ ᑲᑎᒪᓛᕐᒪᑕ 10:00-ᒧᐊᖅᐸᑦ  

ᑐᒃᑐ ᑲᑎᒪᕕᒻᒥ ᑲᑎᒪᔨᕋᓛᑦ ᒪᓕᒐᒃᓴᓕᕆᓂᕐᒧᑦ. 

ᑲᑎᒪᔾᔪᑎᔅᓴᐃᑦ ᒫᑦᑎ 5-ᒧᑦ: 

 

1. ᑐᒃᓯᐊᕐᓂᖅ 

2. ᐊᖓᔪᖅᑳᑦ ᐅᖃᐅᓯᖏᑦ 

3. ᒪᓕᒐᓕᐅᖅᑏᑦ ᐅᖃᐅᓯᖏᑦ 

4. ᑭᐅᔾᔪᑎᒃ ᐅᖃᐅᓯᒃᑯᑦ ᐊᐱᖅᑯᑎᓄᑦ 

5. ᐃᓕᑕᖅᓯᓂᖅ ᐳᓛᖅᑎᓂᑦ 

6. ᐅᖃᐅᓯᒃᑯᑦ ᐊᐱᖅᑯᑎᑦ 

7. ᑎᑎᖅᑲᒃᑯᑦ ᐊᐱᖅᑯᑎᑦ 

8. ᑭᐅᔾᔪᑎᑦ ᑎᑎᖅᑲᒃᑯᑦ ᐊᐱᖅᑯᑎᓄᑦ 

9. ᑭᐅᔾᔪᑎᑦ ᒪᑐᐃᕈᑎᒧᑦ 

10. ᑭᐅᔾᔪᑎᑦ ᑮᓇᐅᔭᖅᑑᑎᒃᓴᓄᑦ ᒪᑐᐃᕈᑎᒧᑦ 

11. ᐊᑎᓕᐅᕈᑕᐅᓯᒪᔪᑦ 

12. ᑭᐅᔾᔪᑎᑦ ᐊᑎᓕᐅᕈᑕᐅᓚᐅᖅᑐᓄᑦ 

13. ᑲᑎᒪᔨᕋᓛᑦ ᒪᓕᒐᒃᓴᓂᑦ ᕿᒥᕐᕈᔩᑦ 

ᐅᓂᒃᑳᖓᑦ 

14. ᑎᑎᖅᑲᓂᑦ ᓴᖅᑭᑎᕆᓂᖅ 

15. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

16. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

ᒪᓕᒐᒃᓴᐃᑦ ᐅᖃᓕᒫᕐᓂᒃᓴᒥᒃ 

ᓯᕗᓪᓕᖅᐹᖓᓐᓂᒃ 

17. ᐱᒋᐊᖅᑎᑕᐃᑦ 

 ᐱᒋᐊᖅᑎᑕᖅ 42 - 3(2) 

18. ᓯᕗᓪᓕᖅᐹᒥᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

19. ᐊᐃᑉᐹᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

20. ᑲᑎᒪᔨᕋᓛᑦ ᑕᒪᐃᓐᓄᑦ ᒪᓕᒐᒃᓴᓄᑦ 

ᐊᓯᖏᓐᓂᓪᓗ ᐃᓱᒪᖅᓴᖅᓯᐅᕐᓂᖏᑦ 

 ᒪᓕᒐᒃᓴᖅ 47 - 3(2) 

 ᒪᓕᒐᒃᓴᖅ 48 - 3(2) 

 ᒪᓕᒐᒃᓴᖅ 49 - 3(2) 

21. ᑲᑎᒪᔨᕋᓛᑦ ᑕᒪᐃᓐᓄᑦ ᐅᓂᒃᑳᖓᑦ 

22. ᐱᖓᔪᐊᓐᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

23. ᑲᑎᒪᔾᔪᑎᒃᓴᐃᑦ 

 

ᖁᔭᓐᓇᒦᒃ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᑎᑎᕋᖅᑎ. 

ᓄᖅᑲᖓᑲᐃᓐᓇᕐᓂᐊᓕᕐᒥᔪᒍᑦ 

ᐊᐃᑉᐱᓐᖑᕋᓱᓐᓂᖓᓂ, ᒫᑦᑎ 5-ᒥ, 1:30-ᒧᐊᖅᐸᑦ 

ᐅᓐᓄᓴᒃᑯᑦ. 

 

ᐃᖅᓱᒃᑎ. 

 

>>ᑲᑎᒪᓂᖅ ᓄᖅᑲᖅᑐᖅ 18:01-ᒧᐊᖅᑎᓪᓗᒍ



 

 

 


